
Kajian Separuh Penggal Rancangan Malaysia Kedua Belas

Prakata

Kajian Separuh Penggal Rancangan Malaysia Kedua Belas (RMKe-12) merupakan jaminan yang teguh daripada Kerajaan untuk menjelmakan tuntutan reformasi
yang didambakan rakyat dengan usaha dan upaya memaknani semangat Malaysia MADANI berteraskan Ekonomi MADANI. Dalam konteks ini, dua tahun
terakhir pelaksanaan RMKe-12 menjadi titik penting serta kritikal dalam memastikan perencanaan berterusan untuk melonjak pembangunan negara dengan
mengangkat darjat serta memperkasa rakyat. la meliput pelbagai lapangan, termasuk ekonomi, sosial, dan politik, yang perlu disesuaikan dengan aspirasi
bersama Malaysia MADANI, yakni satu visi dan tatacara yang mencakupi aspek keadilan, kepelbagaian, keharmonian, dan kemajuan.

Tempoh dua tahun terakhir ini juga membuka peluang kepada Kerajaan Perpaduan untuk mengambil tindakan yang berani, proaktif dan inovatif untuk
merangkul aspirasi rakyat serta mendepani tantangan yang merundung negara sekian lama. Lantaran itu, pendekatan ‘Ekonomi MADANI: Memperkasa
Rakyat’ menggariskan beberapa keutamaan serta tumpuan pada pembangunan ekonomi yang pastinya akan mempertingkat tahap kesejahteraan rakyat dan
melonjak ekonomi Malaysia ke depan.

Melalui ikhtiar ini, Malaysia berusaha untuk menggapai satu tahap yang lebih tinggi dalam pembangunan, memastikan bahawa setiap individu merasai dampak
positif daripada pertumbuhan ekonomi dan pembangunan sosial. Oleh yang demikian, KSP RMKe-12 menjadi tonggak penting dalam perjalanan menuju kepada
Malaysia yang lebih inklusif, dinamik, dan berdaya saing, di mana kepentingan dan kesejahteraan rakyat diberikan keutamaan utama.

Bagi menyempurnakan agenda ini, kita dituntut supaya segera mengambil langkah-langkah yang perlu dan penting untuk menjadikan Malaysia sebagai peneraju
ekonomi Asia serta menekankan peri penting menambah baik tatakelola kerajaan bagi mengembalikan keyakinan terhadap sistem dan kerajaan.

Dalam usaha menjadi peneraju ekonomi Asia, kita perlu merombak struktur ekonomi, meningkatkan daya saing pelaburan dan memperluas pasaran ke rantau
ASEAN. Sumber pertumbuhan ekonomi juga akan dipelbagaikan dengan menumpukan kepada aktiviti ekonomi yang punyai kesan besar dan melimpah.
Pengukuhan daya saing firma tempatan, daripada syarikat pemula sehingga syarikat tersenarai yang didukung oleh pasaran modal yang berdaya saing akan
dapat melahirkan lebih banyak syarikat tempatan yang berjaya.

Langkah untuk pembaharuan dan pengembangan kewangan Islam akan dipercepat supaya Malaysia boleh menjadi peneraju ekonomi Islam global. Selain itu,
perusahaan mikro dan kecil serta sektor informal akan diarus perdana untuk menjana pendapatan lebih tinggi. Usaha untuk mempercepat pertumbuhan hijau bagi
menjamin ketahanan iklim dan meningkatkan produktiviti daripada penggunaan tanah untuk keterjaminan makanan akan dapat menjamin kemampanan ekonomi.

Hasrat Kerajaan untuk mengangkat darjat hidup rakyat akan direalisasikan melalui penyediaan perlindungan sosial yang lebih baik dan perkhidmatan penjagaan
kesihatan yang menyeluruh, peningkatan peluang pekerjaan dan pampasan pekerja, reformasi sistem pendidikan dan pembangunan sumber manusia serta
penyediaan perumahan mampu milik. Selain itu, penyediaan kemudahan yang lebih baik kepada rakyat termasuk pengangkutan awam, bekalan air dan elektrik
serta perkhidmatan jalur lebar akan membuka peluang yang lebih saksama kepada rakyat untuk meningkatkan kualiti hidup.

Kerajaan juga perlu mendapatkan semula kepercayaan rakyat dengan memastikan tatakelola yang baik dalam pentadbiran negara, institusi awam dan penegakan
prinsip-prinsip yang demokratik. Nilai insaniah akan dimantapkan dengan menjulang tinggi prinsip kebertanggungjawab dan aspek integriti. Nilai-nilai ini
seharusnya mengetuk pintu sanubari setiap rakyat untuk mendukung iltizam murni kita dalam membina sebuah perencanaan yang baharu buat Malaysia.

Saya ingin menzahirkan ucapan setinggi-tinggi penghargaan dan terima kasih kepada semua pihak yang telah menyumbang idea dan keringat dalam penyediaan
KSP RMKe-12 ini. Banyak perbincangan telah dilaksanakan dengan pelbagai pihak termasuk kementerian, agensi dan kerajaan negeri serta sektor swasta dan
pertubuhan masyarakat madani bagi memastikan strategi dan inisiatif yang komprehensif dapat dipacul dan dilaksanakan.

Marilah kita sama-sama beriltizam untuk menjayakan agenda KSP RMKe-12 ini yang bertemakan ‘Malaysia MADANI: Mampan, Sejahtera, Berpendapatan
Tinggi’. Sesungguhnya ikhtiar ini bukanlah sesuatu yang mudah untuk dilaksanakan. Insya-Allah dengan komitmen yang jitu daripada kita semua berlandaskan
pendekatan Malaysia MADANI, kejayaan pasti menjadi milik kita bersama.

ANWAR IBRAHIM
Perdana Menteri
Putrajaya

11 September 2023

Kata Aluan

Kajian Separuh Penggal Rancangan Malaysia Kedua Belas (KSP RMKe-12) yang bertemakan ‘Malaysia MADANI: Mampan, Sejahtera, Berpendapatan Tinggi’
merupakan dokumen dasar utama Kerajaan Perpaduan bagi merealisasikan wadah ‘Ekonomi MADANI: Memperkasa Rakyat’. KSP RMKe-12 menjadi titik
tolak kepada usaha menangani cabaran utama ekonomi negara iaitu kesenjangan pembangunan dan pendapatan, ruang fiskal yang terhad dan peralihan
struktur ekonomi yang perlahan.

Dalam tempoh kajian semula, 2021-2022, Malaysia mencapai pertumbuhan sosioekonomi yang memberangsangkan walaupun mengharungi pelbagai
cabaran domestik dan global. Melangkah ke hadapan, negara perlu lebih kalis cabaran dalam mendepani risiko dan ketidaktentuan ekonomi global
di samping mempercepat peralihan struktur dan merapatkan jurang pembangunan sosioekonomi. Oleh itu, kajian semula dasar dan strategi RMKe-12
adalah mustahak untuk memastikan Malaysia kekal pada landasan pertumbuhan yang disasarkan.

Rangka kerja KSP RMKe-12 menggariskan pemacu utama, iaitu mempertingkatkan kecekapan penyampaian perkhidmatan awam. Ini akan melibatkan
usaha memperkukuhkan tatakelola, antaranya merangkumi rangka kerja institusi serta perundangan berkaitan rasuah dan rent-seeking. KSP RMKe-12 juga
mengetengahkan tiga fokus utama, iaitu memperkukuh kemampanan, membangunkan masyarakat sejahtera dan mencapai negara berpendapatan tinggi.

Sebanyak 17 Anjakan Besar diperkenalkan meliputi strategi dan inisiatif penting yang akan menjadi pemangkin utama dalam mempercepat usaha reformasi
pembangunan sosioekonomi negara, selari dengan aspirasi Malaysia MADANI. Antara Anjakan Besar ini termasuk pembangunan industri high growth high
value (HGHV), pengukuhan kemampanan fiskal, penyasaran semula subsidi, peralihan tenaga yang lebih cepat, peluasan teknologi dan pendigitalan melalui
GovTech serta pemerkasaan perusahaan mikro, kecil dan sederhana (PMKS). Di samping itu, reformasi perlindungan sosial, pembudayaan masyarakat
MADANI, peningkatan akses kepada perkhidmatan penjagaan kesihatan, perumahan dan pengangkutan awam serta reformasi pasaran buruh dan gaji bagi
memastikan ketersediaan bakat masa hadapan juga merupakan sebahagian daripada Anjakan Besar ini.

Keterlibatan semua pihak dalam penyediaan KSP RMKe-12 ini menterjemahkan semangat kebertanggungjawaban bersama seluruh rakyat Malaysia. Dalam
merealisasikan reformasi dan Anjakan Besar ini, semua pihak termasuk kerajaan, sektor swasta, pertubuhan masyarakat sivil dan rakyat perlu berganding
bahu mempercepatkan pelaksanaan dasar dan strategi KSP RMKe-12. Insya-Allah, dengan usaha gigih dan semangat kebersamaan, kita mampu mencapai
matlamat yang dihasratkan.

RAFIZI RAMLI
Menteri Ekonomi
Putrajaya

11 September 2023

Pendahuluan

Rancangan Malaysia Kedua Belas, 2021-2025 (RMKe-12) ialah perancangan jangka
sederhana dengan objektif untuk mencapai ‘Malaysia Makmur, Inklusif, Mampan’. Dalam
tempoh kajian semula, 2021-2022, Malaysia mencapai pertumbuhan sosioekonomi yang
memberangsangkan walaupun melalui cabaran pada peringkat global dan domestik.
Walau bagaimanapun, cabaran ini perlu terus ditangani bagi memastikan outcome yang
disasarkan tercapai. Oleh itu, adalah penting untuk menyemak semula sasaran, dasar
dan strategi RMKe-12 bagi memastikan Malaysia kekal pada landasan pertumbuhan
yang betul.

Kajian Separuh Penggal (KSP) RMKe-12, 2023-2025 mengandungi dasar dan strategi
yang disemak semula ke arah mencapai wadah ‘Ekonomi MADANI: Memperkasa Rakyat’
yang akan mengembalikan maruah dan martabat rakyat serta membangunkan Malaysia
sebagai sebuah negara yang maju dan sejahtera. KSP RMKe-12 adalah berdasarkan
tema ‘Mampan, Sejahtera, Berpendapatan Tinggi’. Usaha mempertingkatkan kecekapan
penyampaian perkhidmatan awam menjadi pemacu utama yang akan mempercepat
pelaksanaan tiga bidang fokus utama, iaitu memperkukuh kemampanan, membangunkan
masyarakat sejahtera dan mencapai negara berpendapatan tinggi. Sebanyak 17 Anjakan
Besar diperkenalkan sebagai strategi yang memangkin usaha mempercepat tindakan ke
arah mencapai outcome yang disasarkan. Dokumen KSP RMKe-12 mengandungi lapan
bab utama yang diganding dengan bab Perspektif Menyeluruh di samping bab Pasca
2025 sebagai pramula kepada Rancangan Malaysia Ketiga Belas, 2026-2030. Matlamat
akhir KSP RMKe-12 adalah untuk memastikan supaya tiada rakyat yang tertinggal
daripada mendapat faedah pembangunan sosioekonomi dan mempunyai peluang yang
saksama untuk meningkatkan taraf hidup serta menyediakan masa depan yang cerah
buat generasi akan datang, tanpa mengira kaum, lokasi, jantina dan latar belakang
sosioekonomi.



Prestasi, 2021-2022

Prestasi Ekonomi

Dalam tempoh kajian semula, keluaran dalam negeri kasar (KDNK) mencatat
pertumbuhan 5.9% setahun, melebihi sasaran yang ditetapkan, diterajui
oleh peningkatan produktiviti buruh dan aktiviti sektor swasta. Pelaburan
swasta meningkat sebanyak 4.9% setahun, disokong oleh perolehan mesin
dan peralatan (M&E). Pasaran buruh bertambah baik, mendorong kepada
pertumbuhan produktiviti yang lebih tinggi sebanyak 3.7% setahun dan
kadar pengangguran yang berkurang kepada 3.9% pada tahun 2022.
Selain itu, kadar purata inflasi meningkat kepada 2.9% setahun. Dari segi
perdagangan luar, eksport kasar meningkat sebanyak 25.5% setahun,
didorong oleh peningkatan permintaan produk elektrik dan elektronik
(E&E), produk petroleum serta bahan kimia dan produk kimia. Import kasar
berkembang sebanyak 27.1% setahun disebabkan permintaan berterusan
bagi barangan pengantara, modal dan penggunaan. Akaun semasa kekal
dalam lebihan sebanyak RM55.1 bilion atau 3.2% kepada pendapatan
negara kasar (PNK) pada tahun 2022, disokong oleh peningkatan lebihan
barangan yang ketara. Defisit fiskal Kerajaan Persekutuan kepada KDNK
mengecil daripada 6.2% pada tahun 2020 kepada 5.6% pada tahun 2022.
Selain itu, PNK per kapita adalah lebih tinggi pada RM52,968 (AS$12,035)
pada tahun 2022 berbanding RM42,838 (AS$10,191) pada tahun 2020.
Kesejahteraan rakyat, seperti ditunjukkan melalui Indeks Kesejahteraan

Rakyat Malaysia (MyWI) tahun 2021 juga bertambah baik sejajar dengan
kemajuan ekonomi.

Usaha untuk memperkukuh daya tahan ekonomi melalui pelaksanaan
pelbagai langkah telah terjejas berikutan isu dan cabaran pada peringkat
global dan domestik. Cabaran global, termasuk ketegangan geopolitik,
gangguan perdagangan global dan rantaian bekalan serta harga komoditi
dan inflasi yang lebih tinggi. Selain itu, isu domestik, termasuk peralihan
struktur ekonomi yang perlahan, jurang pertumbuhan antara wilayah dan
antara negeri yang masih wujud serta ruang fiskal yang terhad. Dalam
tempoh akhir RMKe-12, langkah akan dilaksana untuk menangani isu
yang berlarutan ini bagi melonjakkan pertumbuhan ekonomi.

Kajian Semula Tema dan
Pemangkin Dasar Rancangan
Malaysia Kedua Belas

RMKe-12 berteraskan pelaksanaan tiga tema utama, iaitu menjana semula
ekonomi, memperkukuh keselamatan, kesejahteraan dan inklusiviti serta
melonjakkan kemampanan. Empat pemangkin dasar, iaitu membangunkan
bakat masa hadapan, mempercepat penerimagunaan teknologi dan inovasi,
menambah baik ketersambungan dan infrastruktur pengangkutan serta
memperkukuh perkhidmatan awam menyokong pelaksanaan tema tersebut.

Menjana Semula Ekonomi é\/
Tema menjana semula ekonomi memberi tumpuan untuk mengembalikan
semula momentum pertumbuhan dan melonjakkan pertumbuhan industri
strategik dan berimpak tinggi serta perusahaan mikro, kecil dan sederhana
(PMKS). Usaha telah dilaksana untuk mencergaskan semula ekonomi
dengan melonjakkan pertumbuhan produktiviti, memperluas pasaran
eksport, memperkukuh keberkesanan ekosistem pengantaraan kewangan,
memperkukuh peranan kawasan perindustrian dan pengeluaran makanan,
serta menambah baik tadbir urus dan dasar. Dalam merangsang pertumbuhan
produktiviti, tumpuan telah diberi antara lain kepada memperkukuh
mekanisme perancangan, penilaian dan pemantauan serta meningkatkan
amalan hijau. Selain itu, langkah untuk meningkatkan sumbangan lapan
industri strategik dan berimpak tinggi serta mempertingkat keupayaan
usahawan dan perusahaan telah dilaksanakan. Strategi yang telah dilaksana
untuk mempercepat pembangunan industri strategik dan berimpak tinggi
termasuk merangsang industri E&E untuk beralih kepada rantaian nilai yang
lebih tinggi, mencergaskan semula industri pelancongan dan mempergiat
aktiviti pertanian pintar. Di samping itu, strategi untuk mempertingkat
keupayaan dan kemampuan usahawan dan PMKS telah dilaksana dengan
mewujudkan usahawan yang inovatif dan mampan serta ekosistem
keusahawanan yang kondusif dan menyeluruh.

Sebanyak 38 sasaran telah ditetapkan di bawah tema ini dengan 15 sasaran
telah dicapai, 20 mengikut jadual, manakala tiga lagi sasaran masih ketinggalan.
Dalam tempoh kajian semula, langkah mengukuhkan sektor ekonomi yang
terkesan dengan COVID-19 telah menunjukkan kejayaan dalam beberapa
bidang. Kejayaan ini termasuk pertumbuhan produktiviti sektor pembinaan
pada 5.4% setahun, dan sektor perkhidmatan pada 3.6% serta eksport
yang lebih tinggi dalam sektor pembuatan sebanyak RM1,304.7 bilion
pada tahun 2022, sektor perlombongan RM117.3 bilion, sektor pertanian
RM120.9 bilion dan sektor pembinaan RMé.1 bilion. Di samping itu, bagi
industri strategik dan berimpak tinggi, nilai eksport produk E&E mencecah
RM593 bilion pada tahun 2022, purata pertumbuhan pelawat domestik
meningkat 10.8% setahun sementara eksport produk halal mencatatkan
nilai RM59 bilion pada tahun 2022. Selain itu, kadar pendigitalan dalam
kalangan PMKS mencapai 98.1%. Walaupun telah mencatat pencapaian,
Malaysia masih ketinggalan berbanding negara serantau dari aspek daya
saing ekoran peralihan struktur ekonomi yang perlahan. Pencapaian sektor
ekonomi dan pembangunan industri yang kurang memberangsangkan,
kekurangan daya saing, kekangan dalam sektor kewangan dan pengurusan
kawasan perindustrian dan pengeluaran makanan yang kurang berkesan
serta ketidakupayaan PMKS untuk meningkatkan skala dan kekal berdaya
saing terus menghalang momentum pertumbuhan.

Tema 2:
Memperkukuh Keselamatan,
Kesejahteraan dan Inklusiviti

Tema 2 memberi penekanan dalam memperkukuh keselamatan, kesejahteraan
dan inklusiviti. Bagi memastikan keselamatan dan kedaulatan negara,
langkah telah diambil ke arah menyediakan persekitaran yang kondusif
untuk kegiatan ekonomi dan kehidupan yang selamat serta menjamin maruah
dan daya tahan negara. Strategi utama termasuk memelihara kedaulatan
negara dan meningkatkan usaha pencegahan jenayah, rehabilitasi dan
kesiapsiagaan menghadapi kecemasan serta menjaga kebajikan personel.
Sehingga penghujung tahun 2022, kes jenayah indeks mencatatkan 147
kes bagi setiap 100,000 penduduk, lebih baik daripada yang disasarkan.
Selain itu, baki dua sasaran adalah mengikut jadual. Meskipun langkah
berterusan diambil untuk memastikan keselamatan dan kedaulatan negara,
beberapa cabaran masih wujud dan perlu ditangani. Cabaran ini termasuk
peningkatan risiko dalam jenayah rentas sempadan, kurang penguatkuasaan
di kawasan sempadan, peningkatan ancaman ke atas kedaulatan negara,
peningkatan kerugian disebabkan jenayah siber dan kurang penyelarasan
dalam pengurusan bencana.

Bidang keutamaan yang dilaksana untuk meningkatkan kesejahteraan
terdiri daripada mempertingkatkan penyampaian perkhidmatan penjagaan
kesihatan, meningkatkan bekalan rumah mampu milik yang berkualiti,
memanfaatkan sukan dalam membina masyarakat yang aktif dan
memperkukuh perpaduan untuk negara yang makmur. Strategi untuk
penjagaan kesihatan, termasuk pelaksanaan langkah untuk memerangi
penyakit tidak berjangkit, memperkukuh program penjagaan kesihatan
warga emas dan mendigitalkan perkhidmatan penjagaan kesihatan.
Selain itu, antara usaha yang dilaksanakan dalam meningkatkan perumahan
mampu milik adalah menambah baik akses kepada perumahan mampu milik
dan memastikan perumahan yang inklusif. Strategi untuk memanfaatkan
bidang sukan adalah termasuk mempromosikan sukan untuk kehidupan
aktif dan sihat serta membangunkan industri sukan. Langkah yang diambil
untuk memperkukuh perpaduan merangkumi program untuk menggalakkan
rakyat menerima kepelbagaian sebagai aset dan membina masyarakat
yang lebih toleran. Sebanyak sembilan sasaran telah ditetapkan untuk
meningkatkan kesejahteraan rakyat. Daripada jumlah ini, dua sasaran
telah dicapai, lima sasaran mengikut jadual manakala dua lagi masih
ketinggalan. Bilangan katil hospital bagi setiap 1,000 penduduk ialah 2.07
pada tahun 2022, melebihi sasaran 2.06 pada tahun 2025, manakala Dasar
Perpaduan Negara telah digubal. Walaupun pelbagai langkah telah diambil,
beberapa isu dan cabaran masih kekal dan perlu ditangani. Antara isu yang
dikenal pasti termasuk jurang penjagaan kesihatan yang melebar, rumah
mampu milik dan berkualiti yang belum mencukupi serta potensi sukan
belum diteroka sepenuhnya untuk membina masyarakat aktif. Selain itu,



isu berkaitan perpaduan termasuk kurang interaksi sosial merentas etnik
dan pemahaman terhadap Perlembagaan Persekutuan dan Rukun Negara.

Dalam menangani kemiskinan dan membina masyarakat inklusif,
tumpuan telah diberi untuk menangani kemiskinan dan mengurangkan
ketidaksamarataan daripada perspektif pelbagai dimensi, memperkasa
B40, memberi sokongan kepada M40 dan mencapai outcome yang
saksama untuk Bumiputera. Di samping itu, keutamaan telah diberi untuk
meningkatkan pembangunan masyarakat Orang Asli serta memperkasa
kumpulan sasar khusus. Strategi yang dilaksanakan untuk menangani
kemiskinan dan ketidaksamarataan, termasuk inisitiatif bagi meningkatkan
pendapatan dan taraf hidup kumpulan miskin. Selain itu, antara strategi
bagi memperkasa B40 adalah meningkatkan pendapatan dan menambah
baik akses kepada perkhidmatan asas. Strategi yang dilaksana untuk
menyokong M40 dalam mewujudkan masyarakat yang saksama termasuk
usaha menggalakkan penyertaan dalam skim perlindungan pekerjaan dan
kesihatan serta meningkatkan pemilikan rumah. Di samping itu, strategi
untuk mencapai outcome yang saksama bagi Bumiputera termasuk
meningkatkan daya tahan dan kemampanan perniagaan Bumiputera serta
mengoptimumkan Tanah Rizab Melayu dan instrumen wakaf. Dua strategi
yang dilaksana untuk meningkatkan pembangunan masyarakat Orang
Asli adalah memperkukuh pendidikan dan mempercepat pembangunan
sosioekonomi. Dalam memperkasa kumpulan sasar khusus, usaha telah
ditumpukan ke arah meningkatkan kesejahteraan kanak-kanak dan warga
emas serta memperkasakan golongan wanita. Sebanyak 18 sasaran telah
ditetapkan untuk menangani kemiskinan dan membina masyarakat yang
inklusif. Daripada sasaran ini, 15 adalah mengikut jadual manakala tiga
masih ketinggalan. Usaha untuk membangunkan masyarakat inklusif dan
lebih berdaya tahan tidak terlepas daripada cabaran, terutama kesan buruk
pandemik COVID-19 ke atas mata pencarian isi rumah berpendapatan
rendah serta kemerosotan kuasa beli disebabkan peningkatan kos sara
hidup. Cabaran lain termasuk kelompok kemiskinan yang terus wujud, B40
dan M40 yang mudah terjejas, pembangunan sosioekonomi Bumiputera
yang tidak saksama, pembangunan masyarakat Orang Asli yang perlahan
dan ketersisihan sosial kumpulan sasar khusus.

Dalam usaha mempertingkat keseimbangan dan keterangkuman wilayah,
langkah telah diambil untuk mengoptimumkan potensi ekonomi wilayah,
membangunkan bandar yang mampan dan mentransformasi kawasan
luar bandar. Strategi yang dilaksana untuk mengoptimumkan potensi
ekonomi wilayah termasuk menarik pelaburan berkualiti dan memperkukuh
kerjasama subserantau. Selain itu, strategi untuk membangunkan
bandar yang mampan termasuk menggalakkan perancangan dan tadbir
urus bandar yang berkesan serta mengutamakan pembangunan bandar
hijau dan berdaya tahan. Usaha untuk mentransformasi kawasan luar
bandar telah dipergiat dengan mempercepat penyediaan infrastruktur
dan perkhidmatan serta mempelbagai dan melonjak aktiviti ekonomi.
Sebanyak 24 sasaran telah ditetapkan bagi membangunkan wilayah yang
inklusif. Sembilan sasaran telah dicapai manakala selebihnya adalah

mengikut jadual. Walaupun usaha yang jitu telah diambil untuk memastikan
keseimbangan dan keterangkuman wilayah, jurang pembangunan antara
wilayah dan negeri serta kawasan bandar dan luar bandar masih wujud.
Antara isu dan cabaran utama ialah pembangunan yang tidak seimbang,
daya tahan bandar yang rendah, kekangan pembangunan di kawasan
luar bandar dan peluang daripada kerjasama subserantau tidak dimanfaat
secara berkesan.

Langkah yang telah dilaksanakan untuk mempergiat pembangunan
sosioekonomi di Sabah dan Sarawak termasuk memantapkan penyediaan
infrastruktur, mengoptimumkan potensi ekonomi, menambah baik akses
kepada perkhidmatan sosial, meningkatkan pembangunan inklusif dan
memperkukuh kerjasama antara Kerajaan Persekutuan dan kerajaan negeri.
Penyediaan infrastruktur dan ketersambungan bagi kedua-dua negeri
telah diperluas untuk memudah cara aktiviti ekonomi dan menambah
baik penyampaian perkhidmatan. Strategi yang dilaksanakan untuk
mengoptimumkan potensi ekonomi termasuk mencergaskan semula aktiviti
ekonomi, meningkatkan pembangunan luar bandar dan menggalakkan
pertumbuhan hijau. Selain itu, usaha telah diambil untuk menambah baik
akses kepada pendidikan, perkhidmatan kesihatan dan perumahan mampu
milik. Tumpuan telah diberikan untuk memperkukuh pembangunan inklusif
dengan menangani kemiskinan dan mempelbagaikan sumber pendapatan
serta mempertingkatkan pembangunan sosioekonomi Anak Negeri Sabah
dan Bumiputera Sarawak. Bagi memperkukuh kerjasama antara Kerajaan
Persekutuan dan kerajaan negeri, antara strategi yang dilaksanakan termasuk
mewujudkan ekosistem yang menyokong kerjasama dan meningkatkan
jalinan kerjasama dalam kalangan pihak berkuasa. Sebanyak 19 sasaran
telah ditetapkan, satu telah dicapai dan 18 mengikut jadual. Liputan akses
kepada air bersih dan selamat untuk Sarawak mencapai 99.12% pada
tahun 2022, melepasi sasaran 98% yang ditetapkan. Walaupun pelbagai
usaha telah dilaksanakan, pembangunan sosioekonomi di Sabah dan
Sarawak terus menghadapi cabaran, seperti kekurangan infrastruktur asas
serta jurang dalam pembangunan ekonomi dan peningkatan taraf hidup.

Tema 3:
Melonjakkan Kemampanan

Tema 3 memberi tumpuan kepada mempercepat pertumbuhan hijau,
mempertingkat kemampanan tenaga dan mentransformasi sektor air melalui
pendekatan keseluruhan negara. Pelbagai strategi telah dilaksanakan untuk
mempercepat pertumbuhan hijau untuk kemampanan dan daya tahan. Antara
strategi yang dilaksanakan ke arah pembangunan rendah karbon, bersih
dan berdaya tahan adalah memperkukuh tindakan ke arah negara rendah
karbon, mempercepat peralihan kepada ekonomi kitaran dan menggalakkan
perkongsian tanggungjawab dalam mencegah pencemaran. Selain itu, langkah
memulihara ekosistem semula jadi dan meningkatkan pemuliharaan sumber
air telah diambil untuk mengurus sumber asli dengan cekap. Usaha untuk
memperkukuh persekitaran yang menyokong juga diberi penekanan dengan
meningkatkan pembiayaan dan menggalakkan pelaburan hijau serta memupuk
rasa pemilikan dan tanggungjawab bersama. Sebanyak sembilan sasaran telah
ditetapkan untuk mempercepat pertumbuhan hijau. Satu sasaran telah dicapai,
lima mengikut jadual dan tiga masih ketinggalan. Perolehan hijau kerajaan bagi
kategori produk dan perkhidmatan hijau terpilih mencatat 27.8%, melebihi
sasaran 25%. Walaupun pelbagai usaha telah diambil, cabaran dalam menangani
perubahan iklim dan kemerosotan alam sekitar serta kehilangan biodiversiti
dan penggunaan sumber semula jadi yang tidak mampan masih berterusan. Di
samping itu, pelaksanaan matlamat pembangunan mampan (SDG) dan tahap
menerima pakai prinsip alam sekitar, sosial dan tadbir urus (ESG) yang rendah
serta tadbir urus yang kurang berkesan masih menjadi cabaran.

Dalam tempoh kajian semula, langkah telah diambil untuk meningkatkan
kemampanan tenaga untuk semua. Usaha bersepadu telah dilaksanakan
dengan memperkukuh sektor tenaga, memastikan subsektor minyak dan gas
yang mampan dan progresif serta memperkukuh subsektor elektrik. Lima
sasaran ditetapkan dalam memastikan tenaga yang mampan. Dua daripada
sasaran telah dicapai, manakala tiga lagi mengikut jadual. National Oil & Gas
Services and Equipment (OGSE) Industry Blueprint, 2021-2030 telah dilancarkan
pada tahun 2021 dan Dasar Tenaga Negara, 2022-2040 pada tahun 2022.
Walau bagaimanapun, terdapat cabaran yang perlu ditangani, iaitu tekanan
perubahan iklim global, pelan dan strategi yang kurang bersepadu dalam
mempercepat peralihan tenaga, halangan dalam industri minyak dan gas
serta pembekalan dan penggunaan tenaga boleh baharu (TBB) yang rendah.

Keutamaan telah diberikan untuk mentransformasi sektor air bagi memastikan
keterjaminan bekalan. Dalam hubungan ini, tumpuan telah diberikan
kepada memperkasa rakyat, memastikan pembiayaan yang mampan dan
membangunkan infrastruktur mampan dengan teknologi yang berkesan
kos. Lima sasaran telah ditetapkan dalam mentransformasi sektor air. Empat
sasaran adalah mengikut jadual, manakala satu masih ketinggalan. Halangan
utama yang mengekang transformasi sektor air adalah kerjasama dan proses
membuat keputusan berpandukan data yang terhad, tadbir urus dan keupayaan
kewangan yang lemah serta infrastruktur yang usang dan tidak lagi bersesuaian.

Pemangkin Dasar 1:
Membangunkan Bakat Masa
Hadapan

Dalam membangunkan bakat masa hadapan, keutamaan diberikan untuk
menjajarkan semula pasaran buruh dan mempertingkatkan lagi pembangunan
bakat pada semua peringkat. Antara strategi utama dalam menjajarkan semula
pasaran buruh adalah menggalakkan peningkatan pampasan pekerja (CE)
dan penyertaan tenaga buruh serta memperkukuh sistem yang menyokong
pasaran buruh. Selain itu, penekanan diberikan untuk meningkatkan kualiti
program pendidikan dan latihan, memanfaatkan teknologi baru muncul,
memastikan kesaksamaan outcome pembelajaran dan menangani pertindihan
tadbir urus TVET bagi membangunkan bakat tersedia masa hadapan.
Sebanyak sembilan sasaran telah ditetapkan dalam membangunkan bakat
masa hadapan. Daripada sembilan sasaran, dua sasaran telah dicapai, enam
mengikut jadual, dan satu masih ketinggalan. Produktiviti buruh per pekerja
mencatatkan pertumbuhan purata tahunan sebanyak 3.7% dalam tempoh
kajian semula, melebihi sasaran 3.6%. Kadar kebolehpasaran graduan di IPT
dan institusi TVET awam mencapai 90.2%, melebihi sasaran 85%. Walau
bagaimanapun, isu dan cabaran dalam pembangunan bakat masih berterusan,
termasuk pasaran buruh yang tidak cekap dan ekosistem pendidikan yang
kurang kondusif.

Mempercepat Penerimagunaan oj’
Teknologi dan Inovasi

Pelbagai usaha telah dilaksanakan untuk melonjakkan pendigitalan dan
teknologi termaju. Antara strategi yang telah dilaksanakan adalah penyediaan
persekitaran yang menyokong pertumbuhan ekonomi digital, memperluas
pendigitalan, memperkukuh keupayaan dan kemampuan penyelidikan,
pembangunan, pengkomersialan dan inovasi (R&D&C&I) serta mempercepat
kesediaan menerima guna teknologi Revolusi Perindustrian Keempat.
Sebanyak 20 sasaran telah ditetapkan, tiga melepasi sasaran, 16 mengikut
jadual dan satu masih ketinggalan. Tiga yang telah melebihi sasaran ialah
sumbangan e-dagang kepada KDNK pada 13% pada tahun 2021 berbanding
10.5%, peratusan pengguna internet pada 97.4% berbanding 90% dan
kelajuan jalur lebar mudah alih pada 116 megabit sesaat (Mbps) berbanding
100 Mbps. Di sebalik pencapaian ini, masih terdapat isu dan cabaran dalam
melonjakkan pendigitalan, R&D&C&I dan teknologi termaju. Isu dan cabaran
ini termasuk ekosistem ekonomi digital yang kurang memberangsangkan,
penggunaan sumber R&D&C&I yang kurang cekap, perkembangan teknologi
yang perlahan dan jurang keterangkuman digital yang semakin melebar.

Pemangkin Dasar 2: A



Pemangkin Dasar 3:
Menambah Baik
Ketersambungan dan
Infrastruktur Pengangkutan

Dalam mempertingkatkan kecekapan infrastruktur pengangkutan dan
logistik, penekanan telah diberikan untuk memastikan mobiliti penumpang
yang bersepadu, mampu bayar, berdaya harap dan lancar, memacu industri
pengangkutan dan logistik agar berdaya saing serta memperkukuh rangka
kerja institusi dan kawal selia. Strategi yang dilaksana untuk mobiliti
penumpang termasuk meningkatkan kebolehcapaian kepada pengangkutan
awam secara menyeluruh dan menggalakkan perubahan tingkah laku
daripada menggunakan kenderaan persendirian kepada pengangkutan
awam. Selain itu, pelbagai usaha telah dijalankan dalam meningkatkan
kecekapan perkhidmatan, memanfaatkan pendigitalan, menambah baik
tadbir urus dan menggalakkan inisiatif hijau bagi memacu daya saing industri
pengangkutan dan logistik. Sebanyak tujuh sasaran telah ditetapkan dan
dalam tempoh kajian semula, empat sasaran telah dicapai, satu mengikut
jadual, manakala dua masih ketinggalan. Penumpang pengangkutan awam
di Greater Kuala Lumpur/Klang Valley mencatatkan purata pertumbuhan
sebanyak 6.9%, penumpang pengangkutan udara meningkat sebanyak
104.3% dan pengendalian kargo melalui rel meningkat sebanyak 32.1%.
Selain itu, Malaysia berada di kedudukan ke-26 daripada 139 negara dalam
World Bank Logistics Performance Index Report 2023, mencapai sasaran 30
teratas. Di sebalik pencapaian ini, cabaran masih wujud dalam meningkatkan
kecekapan infrastruktur pengangkutan dan logistik, termasuk ketidakcukupan
data, tadbir urus yang kurang berkesan, ketersambungan dan infrastruktur
yang kurang lengkap, penyelenggaraan yang tidak mencukupi dan sistem
komuniti pelabuhan yang kurang berkesan.

Pemangkin Dasar 4:
Memperkukuh Perkhidmatan
Awam

Dalam memperkukuh penyampaian perkhidmatan sektor awam, usaha
ditumpukan kepada membangunkan penjawat awam yang berprestasi
tinggi, memperluas pendekatan keseluruhan kerajaan serta memantapkan
pengurusan belanjawan dan projek. Antara langkah yang telah dilaksanakan
ialah menambah baik pengurusan sumber manusia, pentadbiran kerajaan
dan kecekapan operasi, menyusun semula institusi, memperkukuh
tadbir urus termasuk integriti dan ketelusan serta mempertingkatkan
keberkesanan pelaksanaan projek. Sebanyak 10 sasaran telah ditetapkan,
dan daripada sasaran ini, dua telah dicapai, dua mengikut jadual dan enam
masih ketinggalan. Pekeliling Waktu Bekerja Fleksibel dalam Perkhidmatan
Awam telah dikeluarkan pada tahun 2021, manakala jumlah keseluruhan
perkhidmatan dalam talian dari peringkat awal ke akhir Kerajaan
Persekutuan mencapai 81.3% pada tahun 2022, melebihi sasaran 80%.
Walau bagaimanapun, pelbagai isu dan cabaran masih dihadapi, termasuk
kelemahan dalam tadbir urus, kekangan dalam pembangunan modal insan
dan pendigitalan, persekitaran perniagaan yang kurang kondusif, ruang
fiskal yang terhad dan pengurusan projek yang kurang cekap.

Malaysia MADANI dan Kajian Separuh Penggal

Malaysia MADANI dilancarkan pada bulan Januari 2023 dengan aspirasi untuk membangunkan Malaysia sebagai negara yang bertamadun. la memberi
tumpuan kepada enam nilai teras iaitu kemampanan, kesejahteraan, daya cipta, hormat, keyakinan dan ihsan. Aspirasi ini disokong oleh lapan elemen
penting iaitu ekonomi, perundangan, institusi, pendidikan, budaya, masyarakat, bandar dan luar bandar. Tiga teras strategik diperkenalkan, iaitu
memajukan kemampanan ekonomi negara, mereformasi institusi dan tatakelola dan menegakkan keadilan sosial.

Rangka kerja ‘Ekonomi MADANI: Memperkasa Rakyat’ pula diperkenalkan pada 27 Julai 2023 sebagai wadah untuk mengangkat semula darjat dan
martabat negara. Tumpuan utama adalah untuk menstruktur semula ekonomi Malaysia ke arah menjadi peneraju ekonomi Asia. Aspirasi Malaysia
MADANI dan rangka kerja ‘Ekonomi MADANI: Memperkasa Rakyat’ menjadi induk kepada KSP RMKe-12 yang akhirnya akan memberi manfaat kepada
rakyat untuk menikmati kehidupan yang lebih bermutu. Rangka kerja KSP RMKe-12 dengan tema Mampan, Sejahtera, Berpendapatan Tinggi adalah
seperti yang ditunjukkan dalam Paparan O-1. Tema Ini disokong oleh pemacu utama mempertingkatkan kecekapan penyampaian perkhidmatan awam
dan tiga fokus utama, iaitu memperkukuh kemampanan, membangun masyarakat sejahtera dan mencapai negara berpendapatan tinggi.

Paparan O-1
Kerangka Kajian Separuh Penggal Rancangan Malaysia Kedua Belas

@m Ekonomi MADANI: Memperkasa Rakyat

@ Tema Malaysia Mampan, Sejahtera, Berpendapatan Tinggi

~
Rangka kerja Mempertingkatkan kecekapan © Tatakelola dan rangka kerja institusi i
KSP RMKe-12 penyampaian perkhidmatan awam @ Perundangan berkaitan rasuah 1
mengetengahkan, = 5
17 Anjakan % m Qﬁﬁ
Besar ‘B,‘g Memperkukuh Membangun?kan Mencapai negara

kemampanan masyarakat sejahtera berpendapatan tinggi

Bolds’

untuk memangkin

Industri HGHV berasaskan
teknologi dan digital

© Kemampanan fiskal dan ® Pembudayaan masyarakat
sistem kewangan MADANI

pembangunan (4) Indus.tri HGHV berasaskan @ Ref?rmasi perlindungan Indu§tr.i HGHY E&E

. . peralihan tenaga sosial bernilai tinggi
505|oel-<onom| © Subsidi bersasar © Perumahan untuk rakyat HGHYV pertanian dan
melalui pemacu © Pengukuhan industri asas tani
utama dan tiga
fokus utama @ Pengukuhan keselamatan Pemerkasaan PMKS dan

perusahaan sosial
Pengukuhan jaringan
pengangkutan awam
Ketersediaan bakat masa
hadapan

®
®
®
perkhidmatan kesihatan @ Industri HGHV nadir bumi
®
dan pertahanan negara
16}
(17}

KSP RMKe-12 mengenal pasti 17 Anjakan Besar untuk memangkin pembangunan sosioekonomi dalam tempoh akhir RMKe-12. Perincian Anjakan Besar ini
adalah seperti ditunjukkan dalam Paparan O-2. Anjakan Besar ini akan dilaksanakan melalui sekurang-kurangnya 71 strategi dan inisiatif merentas pemacu
utama dan tiga fokus utama. Pencapaian Anjakan Besar ini akan dipantau berdasarkan pelbagai sasaran terpilih yang telah ditetapkan dan 21 daripada
sasaran tersebut adalah seperti ditunjukkan dalam Paparan O-3.

Paparan O-2
17 Anjakan Besar serta 71 Strategi dan Inisiatif Utama

Anjakan Besar Strategi/Inisiatif Utama

Memperkukuh tatakelola dan integriti untuk membina semula kepercayaan dan keyakinan rakyat
Memantapkan struktur institusi untuk meningkatkan kecekapan penyampaian perkhidmatan awam

Tatakelola dan e Memperkasakan peranan Pasukan Petugas Khas Reformasi Sektor Awam (STAR) bagi memantapkan
Rangka Kerja Institusi penyampaian perkhidmatan awam
e Membangunkan Sistem Amaran Awal Tanah Runtuh (SAATR) untuk menambah baik pengurusan
bencana

Memantapkan rangka kawal selia bagi menambah baik akauntabiliti dan ketelusan
Memperkenalkan pelan integriti berasaskan nilai murni MADANI
Menggubal undang-undang berkaitan anti rent-seeking

Perundangan
Berkaitan Rasuah

Memperkenalkan akta tanggungjawab fiskal

Mempercepat penggubalan akta perolehan kerajaan

Memperluas asas hasil

Menyelaras semula lebihan dana di bawah badan berkanun Persekutuan dan syarikat berkaitan Kerajaan
Meningkatkan keberkesanan kos dalam pelaksanaan projek

Memperkukuh Malaysia sebagai pusat kewangan Islam global

( 7 %I % Kemampanan Fiskal

[| dan Sistem Kewangan

[
—

Melaksanakan Pelan Hala Tuju Peralihan Tenaga Negara (NETR)

Mewujudkan sistem pasaran elektrik (electricity exchange system) bagi membolehkan perdagangan TBB
Meningkatkan kapasiti TBB - solar, hidro, biotenaga dan hidrogen

Industri HGHV Memperkenalkan pelan hala tuju gas asli

Berasaskan Peralihan Mempercepat penyediaan kerangka perundangan dan kawal selia pemerangkapan, penggunaan dan
Tenaga penyimpanan karbon (CCUS)

Merangka strategi jangka panjang pembangunan rendah karbon (LT-LEDS)

Melaksanakan carbon pricing

Mempercepat langkah menerima pakai prinsip ESG

Menyasarkan semula semua jenis subsidi seperti elektrik, diesel dan RON95

Subsidi Bersasar
Hbsid Membangunkan repositori data isi rumah, Pangkalan Data Utama (PADU)

Anjakan Besar

Strategi/Inisiatif Utama

® Membangunkan masyarakat progresif
® Membentuk jati diri berteraskan Rukun Negara
Pembudayaan . .
® Menyemarakkan semangat kenegaraan dan perpaduan melalui program flagship Kembara Perpaduan
Masyarakat MADANI . . L. . .
® Membangunkan insan MADANI melalui penerapan elemen dan nilai Magasid Syariah
e Meningkatkan penyertaan inklusif dalam sukan
e Memperkasa sistem perlindungan sosial negara melalui pendekatan sepanjang kitaran hayat kehidupan
. (life-cycle approach)
Reformasi . . .. . . . .
Perlindungan Sosial ® Menyediakan garis panduan pekerja tidak formal untuk perlindungan sosial yang lebih komprehensif
e Memperluas program Inisiatif Pendapatan Rakyat (IPR) meliputi miskin tegar, miskin dan B40 bagi
meningkatkan pendapatan
® Mempercepat peralihan daripada konsep pemilikan kepada tempat tinggal
Perumahan untuk . . .
Rakvat Memperkenalkan pakej pembiayaan perumahan yang menarik dan mampan
Y ® Memanfaatkan potensi perkampungan persaraan
e Memperkukuh pembiayaan perlindungan kesihatan
Pengukuhan .
. ® Memperluas skim perubatan MADAN!I
Perkhidmatan . .
R ® Memperkenalkan mekanisme perolehan peralatan kesihatan secara sewaan
Kesihatan N .
e Menubuhkan institut kesihatan mental kebangsaan
e Mempertingkatkan keselamatan sempadan negara
Pengukuhan .
e Memperkukuh kesiapsiagaan dan keupayaan mengurus ancaman keselamatan
Keselamatan dan . . . .
Menubuhkan Prison Incorporated sebagai penyelaras dalam mempertingkatkan program pemulihan
Pertahanan Negara
banduan
e Mempercepat pendigitalan melalui Government Technology (GovTech)
® Mempercepat pelaksanaan Identiti Digital Nasional
Industri HGHV percepat p S BTN o , ,
X e Melaksanakan program kepimpinan dan peningkatan kemahiran digital peringkat nasional
Berasaskan Teknologi . . . .
dan Digital e Memperkukuh ekosistem tech start-up - tumpuan kepada pelabur budiman (angel investors) dan syarikat
= pemula di peringkat pembentukan (seed companies)
e Memantapkan program INNOVATHON sebagai platform untuk menggalakkan inovasi
= e Memperkukuh ekosistem front end bagi menggalakkan peralihan kepada rantaian nilai yang lebih tinggi
/ Industri HGHV E&E e Menumpukan kepada aktiviti bernilai tinggi dalam reka bentuk litar bersepadu, reka bentuk
ernilai Tinggi ejuruteraan dan fabrikasi wafer
Zl Bernilai Tinggi kej dan fabrikasi waf
- ® Meningkatkan pelaburan berkualiti yang mengutamakan teknologi termaju

Anjakan Besar Strategi/Inisiatif Utama

e Memperkukuh pertanian moden dengan melibatkan pelaburan swasta untuk mempercepat
penerimagunaan teknologi pertanian pintar
HGHYV Pertanian dan e Mempelbagaikan industri berasaskan pertanian untuk mengurangkan import makanan
Industri Asas Tani e Menggalakkan pertanian rendah karbon
Memperluas program Program Inisiatif Usahawan Tani (INTAN) di bawah IPR sebagai strategi untuk
mengukuhkan rantaian bekalan makanan dan meningkatkan pendapatan

e Membangunkan model perniagaan industri nadir bumi yang komprehensif pada peringkat huluan,
pertengahan dan hiliran
e Melaksanakan pemetaan sumber nadir bumi secara terperinci di negeri-negeri yang memiliki potensi
Industri HGHV Nadir sumber nadir bumi
Bumi e Mengkaji semula Dasar Mineral Negara 2 bagi menyokong dan menetapkan hala tuju industri mineral
termasuk nadir bumi
e Mempertingkat research & development & commercialisation & innovation (R&D&C&I) bagi
mengetengahkan hasil dan produk nadir bumi tempatan

Mengalakkan perusahaan sosial terlibat dalam projek keusahawanan sosial yang inovatif
Mengoptimumkan potensi wakaf untuk pengembangan perusahaan

e Mengintegrasikan PMKS ke dalam rantaian bekalan domestik dan global
= e Menggalakkan pembiayaan alternatif untuk PMKS
ﬂ' Pemerkasaan PMKS e Mempercepat pertumbuhan produktiviti PMKS melalui penerimagunaan teknologi
| 188 dan Perusahaan Sosial ® Meningkatkan skala PMKS melalui usaha sama pintar
O
[}
°

e Menambah baik ketersambungan batuan pertama dan akhir melalui perluasan perkhidmatan Bus Rapid
Transit (BRT) dan bas dalam bandar
Pengukuhan Jaringan e Memperkukuh data mobiliti penumpang
Pengangkutan Awam e Meningkatkan kebolehcapaian dan ketersambungan untuk memudah cara pergerakan penumpang dan
barangan yang lebih baik
® Melaksanakan penerbangan hijau melalui peningkatan kecekapan pengurusan trafik udara

Melaksanakan dasar gaji progresif

Mempercepat pelaksanaan levi pelbagai peringkat

Melaksanakan peningkatan kemahiran dan latihan kemahiran semula yang berterusan
Memperkenalkan program Akademi dalam Industri (Ail) sebagai platform kerjasama kerajaan dan
industri

Ketersediaan Bakat
Masa Hadapan

Paparan O-3
Sasaran Terpilih Kajian Separuh Penggal Rancangan Malaysia Kedua Belas

Memperkukuh Kemampanan

Kadar Purata
Inflasi Tahunan

RM278 Purata Pelaburan Swasta

Pertumbuhan KDNK bilion pada Harga Semasa

2021-2025 2021-2025 2021-2025

Jurang KDNK per Kapita
Wilayah Tengah dan
Sabah

Kadar Kitar Semula
Sisa Isi Rumah

Peratusan Baki Fiskal
kepada KDNK

2025 2025 2025

Kapasiti Terpasang
Tenaga Boleh Baharu

2025

Membangunkan Masyarakat Sejahtera

Kebolehpasaran Graduan

IPT dan TVET Awam Kadar Pengangguran

Kemiskinan Tegar

2025 2025 2025

Liputan Internet® di
Kawasan Berpenduduk

Bilangan Katil Hospital

per 1,000 Penduduk Rumah Mampu Milik

2025 2025 2025

Peningkatan Indeks
Kesejahteraan
Rakyat Malaysia

2021-2025

Nota: ? Internet merangkumi WiFi dan 4G.



Kajian Separuh Penggal Rancangan Malaysia Kedua Belas

0-14 Perspektif Menyeluruh

RMé61,000 PNK per kapita

2025

Sumbangan PMKS
kepada KDNK

2025

40%

2025

2025

30

teratas

2025

Bahagian CE daripada
KDNK

Perbelanjaan Kasar
R&D (GERD) kepada
KDNK

Kedudukan Indeks
Persepsi Rasuah

Mencapai Negara Berpendapatan Tinggi

2025

2025

Sumbangan Ekonomi
Digital kepada KDNK

Perkhidmatan Dalam
Talian dari Peringkat
Awal ke Akhir Kerajaan
Persekutuan




Hala Tuju, 2023-2025
Prospek Ekonomi Makro

Dalam tempoh akhir RMKe-12, ekonomi dijangka berkembang antara 5%
hingga 5.5% setahun didorong oleh permintaan dalam negeri, terutama
disumbang oleh perbelanjaan sektor swasta. Usaha akan dipergiat bagi
menambah baik pertumbuhan produktiviti buruh yang dianggarkan meningkat
sebanyak 3.8% setahun. Peningkatan ini akan disokong oleh penambahbaikan
dalam pasaran buruh dengan ekonomi kekal pada tahap guna tenaga penuh.
Jangkaan penambahbaikan dalam pasaran buruh akan menyumbang ke arah
pencapaian sasaran 40% bahagian CE daripada KDNK pada tahun 2025
dan akhirnya 45% dalam tempoh 10 tahun. PNK per kapita pada harga
semasa diunjurkan mencapai RM61,000 (AS$14,250) pada tahun 2025.
Selain itu, kadar inflasi dijangka kekal terkawal antara 2.8% hingga 3.8%
setahun. Dari sudut penawaran, sektor perkhidmatan dan pembuatan akan
kekal sebagai sumber utama pertumbuhan. Di samping itu, pertumbuhan
yang lebih tinggi dalam subsektor kejuruteraan awam dan bangunan
kediaman dijangka menyokong pemulihan sektor pembinaan. Pertumbuhan
ekonomi yang berterusan akan merintis jalan ke arah mencapai negara
berpendapatan tinggi dan menjadi antara 30 ekonomi terbesar di dunia.

Mempertingkatkan Kecekapan Penyampaian
Perkhidmatan Awam

Dalam tempoh akhir RMKe-12, Kerajaan akan memberi tumpuan untuk
mempertingkatkan tadbir urus berasaskan nilai murni dengan menambah
baik akauntabiliti dan ketelusan serta memperkukuh dan membudayakan
integriti dalam perkhidmatan awam. Strategi ini akan disokong melalui
dua Anjakan Besar, iaitu Tatakelola dan Rangka Kerja Institusi serta
Perundangan berkaitan Rasuah. Dalam hubungan ini, inisiatif yang akan
dilaksana termasuk memperkukuh struktur institusi kementerian dan agensi
serta memantapkan peranan Pasukan Petugas Khas Reformasi Sektor
Awam (STAR) untuk meningkatkan kecekapan penyampaian perkhidmatan
awam. Di samping itu, usaha memantapkan modal insan perkhidmatan
awam akan dilaksana dengan membangunkan pemimpin berkualiti dan
meningkatkan kompetensi penjawat awam.

Selaras dengan pendekatan keseluruhan negara, transformasi digital
juga akan dipercepat dengan menambah baik perkhidmatan dalam
talian dari peringkat awal ke akhir dan menggalakkan perkongsian data.
Di samping itu, pemodenan perkhidmatan awam akan dilaksana melalui
Government Technology (Govlech) yang merangkumi perkhidmatan awam
yang mudah diakses dan berpaksikan rakyat, transformasi kerajaan digital

serta sistem kerajaan yang cekap, telus dan tidak rumit. Pelaksanaan
Identiti Digital Nasional akan dipercepat di bawah GovTech. Usaha ini
adalah antara inisiatif di bawah Anjakan Besar Industri Berasaskan
Teknologi dan Digital. Selain itu, di bawah Anjakan Besar Subsidi Bersasar,
Pangkalan Data Utama (PADU) akan dibangunkan sebagai repositori data
untuk menyokong pengagihan subsidi dan bantuan bersasar dengan tepat
dan telus bagi menangani isu sosioekonomi setiap isi rumah. Rangka
kerja institusi dan perniagaan juga akan diperkukuh dengan menyemak
semula struktur dan fungsi kementerian dan agensi serta meningkatkan
keberkesanan dalam memudah cara urusan menjalankan perniagaan.

Kerajaan juga akan memberi keutamaan untuk meningkatkan keberkesanan
dan kecekapan pengurusan belanjawan dan projek ke arah penyampaian
perkhidmatan yang lebih baik. Dalam hubungan ini, melalui Anjakan Besar
Kemampanan Fiskal dan Sistem Kewangan, Kerajaan akan mempercepat
penggubalan akta perolehan, menambah baik penjanaan hasil dan
mengoptimumkan lebihan dana di bawah badan berkanun Persekutuan
dan syarikat berkaitan Kerajaan. Inisiatif ini akan memacu usaha untuk
memperkukuh kemampanan, membangunkan masyarakat sejahtera dan
mencapai negara berpendapatan tinggi.

Bidang Fokus Utama

Tiga bidang fokus utama yang digariskan di bawah KSP RMKe-12 adalah
memperkukuh kemampanan, membangunkan masyarakat sejahtera dan
mencapai negara berpendapatan tinggi. Setiap bidang fokus ini dilengkapi
dengan strategi dan inisiatif yang komprehensif bagi menangani isu dan
cabaran utama yang telah dikenal pasti. Pelaksanaan bidang fokus ini
akan memastikan Malaysia kekal pada landasan pertumbuhan yang betul
ke arah mencapai wadah ‘Ekonomi MADANI: Memperkasa Rakyat’.

Memperkukuh Kemampanan

KSP RMKe-12 akan terus memberi tumpuan untuk memperkukuh kemampanan
dengan melonjakkan pertumbuhan ekonomi, meningkatkan kemampanan
fiskal dan mempercepat peralihan kepada ekonomi kalis cabaran masa
hadapan. Usaha akan dipergiat bagi mempercepat reformasi struktur ekonomi,
memperkukuh perdagangan luar dalam rantaian nilai global, mengoptimumkan
potensi ekonomi wilayah dan negeri serta mengurus inflasi. Dalam hubungan
ini, langkah akan diambil untuk memperkukuh daya saing dan produktiviti.
Keutamaan akan diberi untuk mempercepat pembangunan sumber pertumbuhan
baharu, terutama dalam industri high growth high value (HGHV). Di samping
itu, tumpuan akan diberi untuk menarik lebih banyak pelaburan berkualiti
dalam industri berasaskan teknologi bagi merangsang pertumbuhan sektor
dan mewujudkan pekerjaan berpendapatan tinggi.

Dalam meningkatkan kemampanan fiskal, penekanan akan diberi untuk
memperkukuh tadbir urus fiskal, memperluas asas hasil, menyasarkan
semula subsidi serta menambah baik pengurusan belanjawan, hutang
dan liabiliti ke arah mencapai sasaran defisit fiskal antara 3.5% hingga
3% kepada KDNK pada tahun 2025. Pengurusan fiskal akan ditambah
baik dengan menggubal undang-undang mengenai tanggungjawab
fiskal serta merangka akta baharu mengenai hutang dan perolehan.
Di samping itu, pengurusan hasil akan ditambah baik dengan memperluas
asas cukai serta menerima guna teknologi dan pendigitalan untuk
memastikan kutipan yang lebih baik.

Usaha akan diambil untuk melaksanakan Subsidi Bersasar sebagai satu
daripada Anjakan Besar dalam memastikan kumpulan sasar yang tepat
mendapat manfaat daripada bantuan yang disediakan serta memastikan
perbelanjaan fiskal yang berhemat. Dalam hubungan ini, PADU akan
dimanfaat sebagai sistem rujukan berpusat untuk menyasarkan pemberian
bantuan berdasarkan pendapatan boleh guna isi rumah. Antara subsidi
ini termasuk elektrik, diesel dan petrol serta bantuan sosial lain.

Peralihan tenaga memberi peluang yang signifikan kepada Malaysia untuk
meneroka potensi pertumbuhan hijau. Peralihan ini termasuk perubahan
ke arah Industri HGHV berasaskan Peralihan Tenaga yang merupakan satu
daripada Anjakan Besar. Dalam hubungan ini, pelan hala tuju peralihan
tenaga negara akan dilaksanakan bagi mempercepat penggunaan sumber
TBB seperti solar, biotenaga dan hidrogen. Selain itu, sistem pasaran
tenaga elektrik untuk membolehkan perdagangan TBB rentas sempadan
dengan memanfaatkan permintaan TBB serantau yang semakin meningkat
akan dibangunkan. Manakala, penyediaan rangka kerja kawal selia untuk
pemerangkapan, penggunaan dan penyimpanan karbon (CCUS) akan
dipercepatkan. Di samping itu, bagi mencapai aspirasi pelepasan gas
rumah kaca bersih sifar seawal tahun 2050, strategi jangka panjang
pembangunan rendah karbon (LT-LEDS) akan digubal dan mekanisme carbon
pricing akan dilaksanakan. Usaha untuk mencapai peralihan tenaga yang
saksama adalah komponen penting dalam penstrukturan semula ekonomi,
pewujudan pekerjaan, pertumbuhan ekonomi dan pembangunan mampan.

Dalam usaha melonjakkan kemampanan, perubahan iklim dan cabaran
alam sekitar yang lain akan ditangani, termasuk dalam sektor tenaga
dan air. Untuk mempercepat pelaksanaan pembangunan rendah karbon,
bersih dan berdaya tahan, strategi akan ditumpukan, antara lain untuk
mempercepat peralihan kepada ekonomi kitaran dan menggalakkan
perkongsian tanggungjawab dalam pencegahan pencemaran. Penekanan
akan diberi untuk memulihara ekosistem semula jadi dan memperkukuh
pengurusan air bagi mengurus sumber asli secara cekap. Usaha akan
dipergiat untuk mempercepat pelaksanaan SDG dan menerima pakai

ESG. Langkah untuk memperkukuh persekitaran yang menyokong akan
ditumpukan kepada mempertingkatkan tadbir urus kemampanan serta
memupuk rasa pemilikan dan kebertanggungjawaban bersama.

Membangunkan Masyarakat Sejahtera

Usaha untuk membina masyarakat yang inklusif dan lebih berdaya tahan
akan diteruskan dalam tempoh akhir RMKe-12 bagi membangunkan
masyarakat yang sejahtera. Dalam menangani dan membasmi kemiskinan,
usaha akan dipergiat untuk meningkatkan pendapatan dan menambah
baik taraf hidup. Langkah untuk memperkasa isi rumah mudah terjejas
termasuk meluaskan peluang ekonomi dan perlindungan, serta menambah
baik akses kepada perkhidmatan asas. M40 akan terus dibantu bagi
meningkatkan pendapatan dan akses kepada perumahan serta menambah
baik perlindungan kesihatan dan pekerjaan. Usaha untuk menambah baik
akses kepada peluang dan memperkukuh perlindungan sosial adalah
penting untuk mengurangkan ketidaksamarataan. Selain itu, strategi untuk
mengembangkan perniagaan dan meningkatkan penciptaan kekayaan akan
dipergiat bagi memastikan outcome yang lebih saksama untuk Bumiputera.
Penekanan akan diberi untuk mempercepat pembangunan sosioekonomi
komuniti Orang Asli. Strategi untuk memperkasakan kumpulan sasar
khusus termasuk meningkatkan kesejahteraan kanak-kanak dan warga
emas serta pemerkasaan gender.

Reformasi Perlindungan Sosial akan dilaksanakan sebagai satu daripada
Anjakan Besar untuk meningkatkan kecekapan dan keberkesanan dalam
membantu golongan miskin dan mudah terjejas. Reformasi ini akan
dilaksanakan secara menyeluruh pada peringkat Persekutuan dan negeri.
Dalam hubungan ini, sistem perlindungan sosial akan diperkukuh dengan
mengambil kira pelbagai risiko dan cabaran yang dihadapi oleh individu
melalui pendekatan sepanjang hayat.

Strategi utama dalam mengekalkan keamanan dan kestabilan termasuk
memelihara kedaulatan negara serta mempergiat usaha pencegahan
jenayah dan rehabilitasi. Strategi ini akan disokong melalui pelaksanaan
Anjakan Besar Memperkukuh Keselamatan dan Pertahanan Negara. Inisiatif
di bawah Anjakan Besar ini termasuk mempertingkatkan keselamatan
sempadan negara, kesiapsiagaan dan keupayaan dalam mengurus ancaman
keselamatan serta menubuhkan Prison Incorporated sebagai penyelaras
dalam mempertingkatkan program pemulihan banduan. Selain itu, antara
langkah yang akan dipergiat dalam memperkukuh perpaduan termasuk
menggalakkan rakyat menerima kepelbagaian sebagai aset negara. Langkah
membangunkan insan MADANI melalui penerapan elemen dan nilai
prinsip Maqasid Syariah dan masyarakat yang progresif adalah sebahagian
daripada inisiatif di bawah Anjakan Besar Pembudayaan Masyarakat



MADANI. Selain itu, pembentukan jati diri berteraskan Rukun Negara
dan usaha menyemarakkan semangat kenegaraan dan perpaduan melalui
program flagship Kembara Perpaduan serta langkah untuk meningkatkan
penyertaan inklusif dalam sukan juga akan dilaksana di bawah Anjakan
Besar ini. Di samping itu, strategi akan dilaksana untuk mengaktifkan
semula aktiviti sukan dan membangunkan industri sukan dalam membina
masyarakat yang aktif.

Pengukuhan Perkhidmatan Kesihatan merupakan satu daripada Anjakan
Besar yang akan dilaksana bagi meningkatkan kesejahteraan rakyat.
Penyewaan peralatan perubatan akan diperkenalkan sebagai peralihan besar
untuk memastikan ketersediaan peralatan perubatan yang terbaik dari segi
fungsi, penyelenggaraan dan prestasi dalam menyediakan perkhidmatan
penjagaan kesihatan yang berkesan. Inisiatif ini juga akan menangani isu
kos yang tinggi dalam perolehan dan penggantian peralatan perubatan
disebabkan oleh kepesatan kemajuan teknologi.

Bekalan rumah yang berkualiti dan mampu milik akan ditingkatkan dengan
menambah baik akses dan menyediakan perumahan mampu milik yang
inklusif. Anjakan Besar Perumahan untuk Rakyat akan dilaksana dengan
mempercepat peralihan daripada konsep pemilikan rumah kepada tempat
tinggal. Program Sewa untuk Beli akan diperluas bagi meningkatkan akses
kepada perumahan, manakala kerjasama dengan institusi kewangan akan
diteruskan dalam menyediakan pakej pembiayaan perumahan yang menarik
dan mampan. Di samping itu, tumpuan akan diberi untuk memastikan
perumahan inklusif yang akan memberi manfaat kepada warga emas.
Pelaksanaan pelbagai langkah bagi menggalakkan keharmonian sosial yang
lebih baik serta kehidupan yang lebih selamat, kondusif dan sihat untuk
rakyat akan menyokong pembangunan masyarakat sejahtera.

Mencapai Negara Berpendapatan Tinggi

Langkah untuk melonjakkan daya tahan ekonomi akan diambil untuk mencapai
negara berpendapatan tinggi. Tumpuan akan diberi dalam memperkukuh
daya tahan sektor dan industri strategik, memacu daya saing untuk
pertumbuhan mampan, melonjakkan keberkesanan sokongan kewangan
serta menyusun strategi untuk memperkukuh kawasan perindustrian dan
pengeluaran makanan. Di samping itu, tumpuan juga akan diberi untuk
mengatasi halangan dalam meningkatkan skala PMKS bagi melonjakkan
pertumbuhan dan meningkatkan sumbangan kepada ekonomi. Reformasi
struktur ekonomi akan dipercepat dengan sasaran untuk menjadi peneraju
serantau dalam industri HGHV. Dalam hubungan ini, Industri HGHV
E&E Bernilai Tinggi akan diberi tumpuan sebagai satu daripada Anjakan
Besar dengan memberi keutamaan kepada aktiviti yang mempunyai nilai

ditambah yang tinggi dan pelaburan berkualiti. Tumpuan akan diberi
dalam pelaksanaan Anjakan Besar HGHV Pertanian dan Industri Asas
Tani, termasuk melalui inisiatif untuk mempercepat pemodenan dengan
penglibatan pelaburan swasta dalam menerima guna teknologi pertanian
pintar serta menggalakkan pertanian rendah karbon.

Industri nadir bumi bukan radioaktif akan dibangunkan secara menyeluruh
sebagai satu daripada inisiatif di bawah Anjakan Besar Industri HGHV
Nadir Bumi untuk memaksimumkan sumbangan kepada ekonomi. Bagi
menyokong usaha ini, beberapa inisiatif akan dilaksana, termasuk
menyemak semula Dasar Mineral Negara 2 dan membangunkan model
perniagaan nadir bumi yang komprehensif. Selain itu, aktiviti R&D&C&l
akan ditingkatkan untuk membangunkan dan mempromosi produk nadir
bumi tempatan yang bernilai tinggi pada peringkat pertengahan dan hiliran.

Dalam memacu daya saing untuk pertumbuhan mampan, langkah
akan diambil untuk mempertingkatkan penerimagunaan teknologi dan
pendigitalan, meningkatkan pemerolehan bakat, memperkukuh rantaian
nilai dan menambah baik mekanisme tadbir urus. Selain itu, keberkesanan
sokongan kewangan akan ditingkatkan, terutama dengan memperkukuh
Malaysia sebagai pusat kewangan Islam global yang merupakan satu
daripada inisiatif di bawah Anjakan Besar Kemampanan Fiskal dan Sistem
Kewangan. Di samping itu, kawasan perindustrian dan kawasan pengeluaran
makanan akan dipertingkatkan sebagai pemangkin pertumbuhan. Dalam
hubungan ini, pelaksanaan Program Inisiatif Usahawan Tani (INTAN) di
bawah Inisiatif Pendapatan Rakyat (IPR) akan diperluas dan industri asas
tani akan dipelbagaikan sebagai inisiatif di bawah Anjakan Besar pertanian.

Langkah untuk mengatasi halangan dalam meningkatkan skala PMKS akan
diambil dengan mengintegrasikan PMKS ke dalam rantaian bekalan domestik
dan global serta mempercepat pertumbuhan produktiviti PMKS. Perusahaan
sosial akan digalakkan untuk terlibat dalam projek keusahawanan sosial
yang berinovatif. Strategi ini merupakan sebahagian daripada inisiatif
Anjakan Besar Memperkasa PMKS dan Perusahaan Sosial. Langkah ini
akan menyumbang kepada pencapaian ekonomi berpendapatan tinggi,
berdaya saing dan berdaya tahan untuk pertumbuhan mampan.

Langkah akan diambil untuk memperkukuh pemangkin utama dalam
mempercepat pertumbuhan ekonomi, iaitu bakat, teknologi, R&D&C&I
dan pendigitalan serta infrastruktur pengangkutan dan logistik. Reformasi
pasaran buruh akan dilaksana untuk meningkatkan kecekapan. Usaha bagi
membentuk semula bakat untuk pekerjaan masa hadapan adalah termasuk
memperkukuh inisiatif pendidikan dan mempertingkatkan ekosistem TVET.
Ketersediaan Bakat Masa Hadapan adalah satu daripada Anjakan Besar

yang dilengkapkan dengan program peningkatan kemahiran dan latihan
kemahiran semula yang berterusan serta pengenalan program Akademi
dalam Industri. Langkah ini akan mewujudkan pasaran buruh yang lebih
kukuh dan memastikan bakat yang dihasilkan memenuhi keperluan industri.

Model gaji progresif akan diperkenalkan untuk mempercepat pertumbuhan
kadar upah dan menangani isu berkaitan bahagian pampasan pekerja
kepada KDNK yang rendah. Selain itu, pelan tindakan akan dirangka untuk
memastikan bilangan pekerja asing tidak melebihi 15% daripada jumlah
tenaga kerja. Pelan tindakan ini termasuk melaksanakan mekanisme levi
pelbagai peringkat dan menggalakkan automasi dan mekanisasi. Pelaksanaan
pelan tindakan ini akan meningkatkan peluang peningkatan kemahiran
dan latihan kemahiran semula untuk pekerja tempatan dan mengurangkan
kebergantungan kepada pekerja asing. Skim perlindungan sosial yang
meliputi kecederaan di luar waktu bekerja dan tidak berkaitan dengan
pekerjaan akan diperkenalkan bagi menambah baik kebajikan pekerja.
Di samping itu, garis panduan untuk pekerja sektor informal, termasuk
klasifikasi pekerja gig sebagai pekerja, akan dirangka.

Keutamaan akan diberikan untuk melonjakkan pertumbuhan Industri HGHV
Berasaskan Teknologi dan Digital sebagai satu daripada Anjakan Besar.
Persekitaran yang menyokong akan dipertingkatkan dengan mewujudkan
dasar digital yang inklusif dan membangunkan infrastruktur yang kondusif.
Di samping itu, usaha akan dipergiat untuk meningkatkan aktiviti R&D&C&I
dan teknologi termaju. Dalam hubungan ini, langkah akan diambil untuk
menarik lebih banyak penyertaan dalam program INNOVATHON vyang
menggalakkan inovasi dalam kalangan rakyat. Ekosistem modal teroka
juga akan diperkukuh dengan memberi tumpuan kepada pelabur budiman
dan dana pemula bagi menggalakkan keusahawanan dan inovasi. Langkah
ini akan mewujudkan ekosistem dinamik yang menyokong pembangunan
sosioekonomi dan masyarakat yang inklusif serta peningkatan daya saing
global.

Penekanan yang lebih akan diberi kepada pembangunan infrastruktur
pengangkutan dan logistik yang berdaya tahan. Strategi yang akan
dilaksana termasuk memperkukuh tadbir urus dan ketersambungan,
menambah baik penyelenggaraan serta meningkatkan daya saing logistik
dan fasilitasi perdagangan. Dalam hubungan ini, Anjakan Besar Pengukuhan

Jaringan Pengangkutan Awam diperkenalkan bagi menyediakan akses dan
ketersambungan yang lebih baik. Di bawah Anjakan Besar ini, inisiatif
yang akan dilaksana termasuk memperluas perkhidmatan Bus Rapid Transit
(BRT) dan bas dalam bandar, memperkukuh data mobiliti penumpang,
memudah cara pergerakan penumpang dan barangan yang lebih baik
serta melaksanakan penerbangan hijau. Pelaksanaan usaha ini akan
menambah baik mobiliti penumpang, meningkatkan produktiviti industri
dan memenuhi keperluan pasaran global.

Tumpuan yang lebih akan diberi untuk menggalakkan keseimbangan
dan keterangkuman wilayah dengan mempertingkatkan potensi ekonomi
wilayah, mempercepat pembangunan luar bandar dan bandar mampan serta
mengoptimumkan peluang daripada kerjasama subserantau. Langkah untuk
mempertingkatkan potensi ekonomi wilayah termasuk menarik pelaburan
berkualiti di kawasan khusus. Pembangunan luar bandar akan dipergiat
dengan memperluas penyediaan infrastruktur dan perkhidmatan serta
memanfaatkan potensi ekonomi setempat. Peluang daripada kerjasama
subserantau akan dioptimumkan untuk mempercepat pembangunan di
kawasan sempadan. Selain itu, pembangunan di Sabah dan Sarawak akan
dipercepat dengan merancakkan aktiviti ekonomi dan menambah baik akses
kepada infrastruktur asas. Usaha ini akan mengurangkan ketidakseimbangan
antara wilayah dan negeri di samping menggalakkan pertumbuhan yang
saksama dan inklusif serta meningkatkan kesejahteraan rakyat.




Kesimpulan

KSP RMKe-12 menggariskan pencapaian bagi tahun 2021-2022, mengetengahkan isu
dan cabaran yang perlu ditangani serta menetapkan hala tuju bagi tahun 2023-2025 ke
arah negara yang mampan, sejahtera dan berpendapatan tinggi. Dalam tempoh kajian
semula, pertumbuhan ekonomi adalah memberangsangkan walaupun berhadapan dengan
persekitaran yang mencabar. Pelaksanaan semua inisiatif pembangunan perlu dipercepat
bagi memastikan cabaran domestik dan global ditangani secara berkesan. Kejayaan
pelaksanaan 17 Anjakan Besar adalah penting dalam memacu pencapaian sasaran yang
ditetapkan, selaras dengan wadah ‘Ekonomi MADANI: Memperkasa Rakyat’.

Pendahuluan

Dalam tempoh kajian semula Rancangan Malaysia Kedua Belas, 2021-2025 (RMKe-12),
kadar pertumbuhan purata tahunan keluaran dalam negeri kasar (KDNK) meningkat
sebanyak 5.9%, melebihi sasaran asal antara 4.5% hingga 5.5% setahun, walaupun
menghadapi persekitaran yang mencabar. Ekonomi Malaysia semakin pulih dan mencatat
pertumbuhan yang kukuh sebanyak 8.7% pada tahun 2022, berbanding 3.3% pada tahun
2021, sejajar dengan pemulihan ekonomi dunia. Keadaan pasaran buruh juga bertambah
baik yang mendorong kepada peningkatan pekerjaan. Akaun semasa imbangan pembayaran
kekal berada dalam lebihan, disokong oleh permintaan luaran yang kukuh. Di samping itu,
defisit fiskal Kerajaan Persekutuan terus mengecil. Kesejahteraan rakyat bertambah baik
seperti ditunjukkan oleh Indeks Kesejahteraan Rakyat Malaysia (MyWI) pada tahun 2021
sejajar dengan prestasi ekonomi. Selain itu, inflasi domestik meningkat disebabkan oleh
harga komoditi global yang lebih tinggi, tetapi masih pada tahap yang terkawal. Walaupun
pencapaian keseluruhan adalah positif, masih terdapat isu dan cabaran pada peringkat
global dan domestik yang perlu ditangani. Risiko global termasuk ketegangan geopolitik,
gangguan perdagangan dan rantaian bekalan global serta harga komoditi dan inflasi yang
lebih tinggi. Isu pada peringkat domestik termasuk peralihan struktur ekonomi yang
perlahan, jurang pertumbuhan antara wilayah dan antara negeri yang masih wujud serta
ruang fiskal yang terhad.

Melangkah ke hadapan, untuk memastikan ekonomi kalis cabaran, penekanan akan
diberikan kepada transformasi ekonomi dengan meningkatkan daya saing dan memastikan
pertumbuhan mampan. Usaha akan dipergiat bagi mempercepat reformasi struktur ekonomi,
memperkukuh perdagangan luar dalam rantaian bekalan global, mengoptimumkan potensi
ekonomi wilayah dan negeri dan mengurus inflasi. Di samping itu, tumpuan juga akan diberi
untuk meningkatkan kemampanan dan kredibiliti fiskal dengan memperkukuh tadbir urus
fiskal, meningkatkan hasil, menyemak semula subsidi bersasar dan mempertingkatkan
pengurusan belanjawan serta menambah baik pengurusan hutang dan liabiliti. Kerajaan
akan terus memberi penekanan kepada pertumbuhan ekonomi, inklusiviti dan kemampanan
ke arah mencapai wadah ‘Ekonomi MADANI: Memperkasa Rakyat’ dan menjadi negara
berpendapatan tinggi.



Prestasi, 2021-2022

Ekonomi Dunia

Dalam tempoh kajian semula, ekonomi dunia berkembang sebanyak
4.9% setahun, menunjukkan pemulihan ekonomi global pasca pandemik
COVID-19. Pemulihan ini disokong oleh pelaksanaan pakej rangsangan
ekonomi, peluasan program vaksinasi dan pembukaan semula ekonomi
di seluruh dunia. Pasaran baru muncul dan ekonomi sedang membangun
berkembang sebanyak 5.4% setahun, manakala ekonomi maju meningkat
sebanyak 4%. Pertumbuhan ekonomi maju diterajui oleh Amerika Syarikat
(AS), didorong oleh pelaburan tetap perniagaan serta perbelanjaan
penyelidikan dan pembangunan yang lebih tinggi. Perdagangan dunia
berkembang sebanyak 7.9% setahun, terutama disokong oleh prestasi
perdagangan pasaran baru muncul dan ekonomi sedang membangun yang
lebih kukuh. Selain itu, inflasi dunia meningkat sebanyak 6.7% setahun
berikutan konflik antara Rusia dan Ukraine yang berpanjangan dan harga
komoditi yang tinggi.

Ekonomi Dalam Negeri

Dalam tempoh kajian semula, potensi pengeluaran berkembang sebanyak
3.8% setahun. KDNK berkembang sebanyak 5.9% setahun disumbang
oleh pertumbuhan produktiviti buruh yang lebih baik sebanyak 3.7%
setahun. Sektor swasta kekal sebagai pemacu pertumbuhan disokong
oleh dasar monetari yang akomodatif dan dasar fiskal mengembang.
Keadaan pasaran buruh bertambah baik dan kembali mencapai tahap
guna tenaga penuh. Permintaan buruh yang lebih tinggi menyumbang
kepada gaji dan upah yang lebih baik, terutama dalam sektor pembuatan
dan perkhidmatan. Walau bagaimanapun, inflasi meningkat kepada 3.3%
pada tahun 2022. Pendapatan negara kasar (PNK) per kapita pada harga
semasa adalah sebanyak RM52,968 (AS$12,035) pada tahun 2022, lebih
tinggi berbanding RM42,838 (AS$10,191) pada tahun 2020. Kesejahteraan
rakyat secara keseluruhannya bertambah baik, disokong oleh kemajuan
dalam aspek ekonomi dan sosial. Dalam tempoh kajian semula, tujuh
daripada 12 sasaran ekonomi makro terpilih telah dicapai, empat sasaran
berada pada landasan yang ditetapkan, manakala satu sasaran masih
ketinggalan, seperti ditunjukkan dalam Paparan 1-1. Di samping itu, empat
daripada lapan sasaran matlamat pelbagai dimensi telah dicapai, seperti
ditunjukkan dalam Paparan 1-2.

-

Paparan 1-1
Pencapaian Sasaran Ekonomi Makro Terpilih

Penggunaan dan Pelaburan

Perdagangan Antarabangsa

Paparan 1-2
Pencapaian Matlamat Pelbagai Dimensi

Matlamat Prestasi Matlamat

Prestasi

RM

52,968

7 7
q& 4.5% hingga 5.5% RM57,882
50 Pertumbuhan KDNK setahun PNK per kapita pada tahun 2025
2021-2022 2022
7 7
S 3.6% e 40%
&%E Pertumbuhan produktiviti = Bahagian pampasan pekerja
buruh setahun = daripada KDNK pada tahun 2025
2021-2022 2022
7 7
1:2.5
?(i RM10,065 @ Jurang KDNK per kapita antara
Purata pendapatan bulanan isi . 8 P P
rumah pada tahun 2025 Wilayah Tengah dan Sabah pada
? tahun 2025
2022 2022
7 7
45% 9
L 4 1.2%
CCOE ) Pengurangan intensiti pelepasan Dalam e . .
5.3 GHG kepada KDNK pelaksanaanb wm"\ Peningkatan Indeks Kesejahteraan
476 pada tahun 2030° mu Rakyat Malaysia setahun

Nota: ? Berdasarkan intensiti pelepasan pada tahun 2005.
b Data terkini akan diterbitkan dalam Laporan Ketelusan Dwitahunan Malaysia pada tahun 2024.

2021

Pencapaian Indikator Utama Ekonomi, 2021-2022

‘8, Produktiviti

e Purata sumbangan produktiviti pelbagai faktor (MFP) kepada KDNK mencatat 36.9%

e Produktiviti buruh bagi setiap pekerja meningkat sebanyak 3.7% setahun kepada RM95,858 pada tahun 2022 berbanding RM89,179
pada tahun 2020

e Produktiviti buruh dalam sektor pembuatan melonjak sebanyak 5.4% setahun, disokong oleh permintaan luaran yang lebih tinggi

e Bahagian pampasan pekerja (CE) daripada KDNK mencatat 32.4% pada tahun 2022 dengan sektor perkhidmatan kekal sebagai
penyumbang terbesar

Permintaan Agregat

e Penggunaan swasta berkembang sebanyak 6.4% setahun, disumbang oleh peningkatan perbelanjaan disebabkan permintaan yang
tertangguh sebelum ini, keadaan pasaran buruh yang lebih baik dan sokongan dasar yang berterusan

e Pelaburan swasta meningkat sebanyak 4.9% atau secara purata RM243 bilion setahun pada harga semasa, disokong oleh perolehan
mesin dan peralatan (M&E) baharu dan pelaburan yang berterusan dalam struktur fizikal

e Penggunaan awam meningkat sebanyak 5.5% setahun, dipacu oleh perbelanjaan yang lebih tinggi ke atas bekalan dan perkhidmatan

e Pelaburan awam menguncup sebanyak 3.3% setahun. Nilai purata pelaburan awam mencatat RM70 bilion setahun pada harga semasa,
terutama daripada projek infrastruktur seperti Laluan Rel Pantai Timur, Landasan Berkembar Elektrik Gemas-Johor Bahru serta
Lebuhraya Pan Borneo Sabah dan Sarawak

e Eksport bersih menguncup sebanyak 2.5% setahun berikutan pertumbuhan import melebihi eksport disebabkan oleh perbelanjaan
isi rumah yang kukuh dan aktiviti pelaburan yang lebih tinggi

k. Keluaran mengikut Sektor

e Sektor perkhidmatan berkembang sebanyak 6.5% setahun, diterajui oleh pertumbuhan yang lebih kukuh dalam aktiviti berkaitan pengguna

e Sektor pembuatan meningkat sebanyak 8.8% setahun, didorong oleh permintaan yang kukuh untuk produk elektrik dan elektronik (E&E)

e Sektor perlombongan berkembang sebanyak 1.8% setahun, disokong oleh pengeluaran gas asli yang lebih tinggi

e Sektor pertanian menguncup secara marginal sebanyak 0.02% setahun, disebabkan oleh pengeluaran kelapa sawit yang rendah

e Sektor pembinaan merosot sebanyak 0.2% setahun, berikutan aktiviti dalam subsektor kejuruteraan awam dan bangunan kediaman
yang lebih perlahan

@ Keluaran Dalam Negeri Kasar mengikut Negeri

e Semua negeri mencatat pertumbuhan positif dengan dua negeri berkembang lebih tinggi berbanding KDNK nasional
o Pulau Pinang berkembang sebanyak 10% dan Selangor sebanyak 8.5%, dipacu oleh sektor perkhidmatan dan pembuatan

o Selangor, Wilayah Persekutuan (WP) Kuala Lumpur, Johor, Sarawak dan Pulau Pinang kekal sebagai lima penyumbang terbesar kepada
KDNK, iaitu sebanyak 67%

@ Perdagangan Antarabangsa dan Imbangan Pembayaran

o Eksport kasar berkembang sebanyak 25.5% setahun, dipacu oleh produk E&E, petroleum dan kimia

e Import kasar berkembang sebanyak 27.1% setahun, berikutan permintaan yang lebih tinggi terhadap barangan pengantara untuk sektor
pembuatan dan barangan modal untuk aktiviti pelaburan

e Akaun semasa kekal berada dalam lebihan berjumlah RM55.1 bilion atau 3.2% kepada PNK pada tahun 2022, disokong oleh lebihan
yang tinggi dalam akaun barangan

ﬁz Kedudukan Kewangan Kerajaan Persekutuan

e Defisit fiskal sebagai peratusan kepada KDNK berkurang kepada 5.6% pada tahun 2022, disumbang oleh pembaharuan fiskal yang
proaktif dan pengurusan hutang yang lebih baik

e Bahagian hasil Kerajaan Persekutuan kepada KDNK meningkat kepada 16.4% pada tahun 2022

e Perbelanjaan mengurus (OE) meningkat sebanyak 14.2% setahun kepada RM292.7 bilion pada tahun 2022

e Kira-kira 94% daripada RM144.6 bilion peruntukan perbelanjaan pembangunan (DE) telah dibelanjakan

e Hutang Kerajaan Persekutuan adalah berjumlah RM1,079.6 bilion atau 60.3% kepada KDNK pada tahun 2022

@E Inflasi dan Pasaran Buruh

e Kadar purata inflasi meningkat kepada 2.9% setahun, disebabkan terutama oleh kenaikan dalam komponen makanan dan minuman
bukan alkohol, restoran dan hotel serta pengangkutan

o Keadaan pasaran buruh bertambah baik dengan pekerjaan berkembang pada kadar 2.2% pada tahun 2022

e Sebanyak 327.6 ribu pekerjaan baharu diwujudkan dengan kadar pengangguran sebanyak 3.9% pada tahun 2022

G
884

e MyWI berkembang sebanyak 1.3% daripada 117.7 mata pada tahun 2020 kepada 119.2 mata pada tahun 2021
o Indeks subkomposit kesejahteraan ekonomi meningkat sebanyak 1% kepada 127.2 mata berikutan pendapatan dan pengagihan,
komunikasi dan kualiti pendidikan yang lebih baik
o Indeks subkomposit kesejahteraan sosial bertambah baik sebanyak 1.4% kepada 114.7 mata, disumbang oleh komponen tadbir urus,
kebudayaan dan keselamatan awam

Indeks Kesejahteraan Rakyat Malaysia

Isu dan Cabaran

Dalam tempoh kajian semula, pelbagai langkah telah dilaksana untuk mengukuhkan daya tahan ekonomi. Namun begitu, risiko kelembapan yang
berpunca daripada keadaan global dan domestik masih kekal. Antara isu dan cabaran domestik, termasuk peralihan struktur ekonomi yang perlahan,
gangguan dalam rantaian bekalan global, jurang pertumbuhan antara wilayah dan antara negeri masih wujud, inflasi yang meningkat dan ruang fiskal
yang terhad. Di samping itu, perubahan dalam dinamik penduduk terus menjadi cabaran kepada pertumbuhan ekonomi, seperti ditunjukkan dalam
Kotak 1-1.

Peralihan Struktur Ekonomi

yang Perlahan Q@"{

e Kekurangan aktiviti yang mempunyai nilai ditambah yang
tinggi

Gangguan dalam Rantaian
Bekalan Global

e Pertumbuhan eksport yang lebih perlahan

&

e Kekurangan pelaburan yang berkualiti

F i k lam kal lok ek i
e Penerimagunaan teknologi termaju dan pendigitalan yang O ARCEER VRS KCE1e) CEIRm KelEnein Plek Cemii

perlahan e Kurang memanfaatkan perjanjian perdagangan
e Kekurangan ekosistem yang memudah cara perniagaan
® Produktiviti yang rendah

Inflasi yang Meningkat

e Kekurangan bakat berkemahiran
e Harga komoditi peringkat global yang tinggi

&

e Kekurangan dalam bekalan makanan

e Kadar tukaran asing yang tidak menentu

Jurang Pertumbuhan antara Wilayah ﬂ""
dan antara Negeri Masih Wujud II

e Usaha memaksimumkan peluang pembangunan wilayah dan
negeri, termasuk kawasan sempadan kurang berkesan

Ruang Fiskal yang Terhad

&

e Infrastruktur asas di negeri kurang membangun yang tidak ® Asas hasil yang kecil

mencukupi e Pengagihan subsidi yang kurang cekap
e Kurang penyertaan sektor swasta dalam kerjasama e Pengurusan dan pemantauan perbelanjaan Kerajaan
subserantau Persekutuan yang kurang berkesan

® Pengurusan dan pemantauan hutang dan liabiliti

Risiko Kedinamikan Penduduk @ﬂ S Dty
V

e Risiko pertumbuhan ekonomi yang perlahan

e Risiko penurunan jumlah penduduk umur bekerja

e Peningkatan beban fiskal, termasuk kos penjagaan kesihatan,
penjagaan jangka panjang dan perlindungan sosial M
L1
—

Kotak 1-1
Pembangunan Sosioekonomi ke arah
Negara Tua

Malaysia ke arah Negara Tua

Penuaan penduduk, iaitu warga emas merangkumi peratusan yang
tinggi daripada jumlah keseluruhan penduduk, merupakan fenomena
global. Berdasarkan penetapan dalam Perhimpunan Dunia Pertubuhan
Bangsa-Bangsa Bersatu (PBB) mengenai Penuaan di Vienna 1982, warga
emas ditakrifkan sebagai individu yang berumur 60 tahun dan ke atas.
Berdasarkan definisi ini, Malaysia dijangka akan menjadi negara tua
pada tahun 2030 apabila peratusan warga emas mencapai 15% daripada
jumlah penduduk. Selain itu, PBB mentakrifkan tahap penuaan negara
kepada tiga kategori, iaitu negara menua apabila peratusan penduduk
berumur 65 tahun ke atas mencapai 7% daripada jumlah keseluruhan
penduduk, negara tua pada 14% dan negara sangat tua pada 20%.
Berdasarkan definisi ini, Malaysia telah menjadi negara menua pada
tahun 2021 dan dijangka menjadi negara tua menjelang tahun 2044
(Bank Dunia, 2023). Penduduk Malaysia mengikut kumpulan umur adalah
seperti yang ditunjukkan dalam Rajah 1.

Rajah 1
Malaysia: Penduduk mengikut Kumpulan Umur, 1970-2050

Kumpulan Umur Kumpulan Umur

Tempoh peralihan 23 tahun ke arah negara tua bagi Malaysia adalah
pada kadar yang lebih pantas berbanding dengan kebanyakan negara
Pertubuhan Kerjasama dan Pembangunan Ekonomi (OECD) yang mengambil
masa kira-kira 50 hingga lebih 100 tahun. Walau bagaimanapun, tempoh
peralihan ini adalah sama seperti Republik Rakyat China, Jepun dan Korea
Selatan. Dalam melangkah ke arah negara tua, Malaysia dijangka akan
berdepan dengan beberapa cabaran seperti pertumbuhan ekonomi yang
perlahan, penurunan penyertaan tenaga buruh, produktiviti yang rendah,
simpanan persaraan yang tidak mencukupi, komitmen fiskal yang tinggi,
peningkatan penyakit tidak berjangkit (NCD) dan impak ke atas penjagaan
jangka panjang (LTC) dan perlindungan sosial.

Implikasi kepada Ekonomi dan Fiskal
Penurunan Penyertaan Tenaga Buruh

Kadar kesuburan jumlah (TFR) bagi setiap wanita umur reproduktif
berkurang daripada 4.9 kelahiran pada tahun 1970 kepada 1.6 pada
tahun 2022 dan kadar peratusan penduduk di bawah umur bekerja telah
menurun daripada 45% kepada 23% dalam tempoh yang sama, dan ini
boleh mempengaruhi pertumbuhan ekonomi dan produktiviti. Penurunan
dalam peratusan penduduk dalam umur bekerja akan meningkatkan
permintaan daripada industri untuk menggaji tenaga buruh asing.

Kumpulan Umur

Sumber: Jabatan Perangkaan Malaysia

1 Data awalan.



Simpanan Persaraan yang Tidak Mencukupi

Simpanan persaraan yang mencukupi adalah penting untuk warga emas
bagi mengekalkan kualiti hidup dan kesejahteraan. Warga emas dengan
simpanan yang tidak mencukupi akan mudah terjejas dan menghadapi
kesukaran untuk mendapatkan perkhidmatan yang penting, seperti utiliti,
penjagaan kesihatan dan LTC. Di samping itu, peningkatan kos sara hidup
dan kekurangan sokongan daripada keluarga meningkatkan kebarangkalian
warga emas untuk terjerumus dalam kemiskinan. Simpanan dalam tempoh
pekerjaan akan membolehkan warga emas mengeluarkannya untuk
perbelanjaan semasa persaraan. Pada tahun 2022, kira-kira 52% ahli Kumpulan
Wang Simpanan Pekerja (KWSP) mempunyai simpanan kurang daripada
RM10,000, manakala 22% mempunyai kurang daripada RM1,000. Selain itu,
hanya 8.4 juta daripada 15.7 juta ahli KWSP mempunyai akaun yang aktif.
Tahap simpanan yang rendah ini menunjukkan sebahagian besar penduduk
Malaysia berada dalam situasi yang mudah terjejas ketika melangkah ke
usia tua.

Komitmen Fiskal yang Lebih Tinggi

Perbelanjaan Kerajaan untuk penjagaan kesihatan awam, khususnya
perbelanjaan berkaitan umur dijangka mencecah 4.3% kepada KDNK pada
tahun 2050 (Bank Dunia, 2023). Perbelanjaan ini akan mengakibatkan
komitmen fiskal yang lebih tinggi dalam menyediakan perkhidmatan dan
bantuan penjagaan kesihatan untuk warga emas. Selain itu, warga emas
tanpa simpanan yang mencukupi dan tidak mempunyai perlindungan sosial
akan menghadapi risiko kemiskinan yang lebih besar, yang seterusnya
meningkatkan keperluan untuk bantuan Kerajaan. Kadar penyertaan
tenaga buruh yang lebih rendah dan peningkatan bilangan pesara boleh
mengurangkan hasil Kerajaan daripada tenaga buruh, mengehadkan
perbelanjaan Kerajaan untuk membiayai perkhidmatan sosial dan
menyebabkan cabaran fiskal dan defisit belanjawan. Pada tahun 2022,
hasil cukai daripada individu bekerja menyumbang 16% kepada jumlah hasil
cukai. Di samping itu, semakin meningkatnya jangka hayat, pembayaran
pencen akan terus memberi tekanan kepada perbelanjaan Kerajaan yang
diunjur mencapai 4.4% kepada KDNK menjelang tahun 2050.

Implikasi Sosial
Peningkatan Jurang Antara Generasi

Perubahan minda, budaya dan tingkah laku dalam masyarakat merupakan
antara cabaran utama dalam persediaan negara menghadapi negara
tua. Dalam hubungan ini, peningkatan jurang antara generasi boleh
mempengaruhi perubahan nilai dalam masyarakat, termasuk nilai hormat
dan ihsan terhadap warga tua. Selain itu, hubungan dan sokongan antara
generasi semakin merosot seiring dengan pemodenan dan kemajuan
teknologi. Di samping itu, penekanan yang rendah terhadap pendidikan
mengenai gerontologi boleh menghalang usaha untuk mengimbangi jurang
antara generasi.

Kesan ke atas Sistem Penjagaan Kesihatan

Kesejahteraan hidup rakyat semakin baik hasil daripada kemajuan dalam
penjagaan kesihatan dan inovasi perubatan. Walau bagaimanapun,
peningkatan NCD yang ketara, seperti diabetes, penyakit jantung dan
kanser, memberi cabaran kepada sistem penjagaan kesihatan, terutama
dalam pencegahan dan pengurusan NCD untuk warga emas. Di samping
itu, terdapat juga cabaran baharu bagi memenuhi keperluan khusus warga
emas seperti demensia, penjagaan paliatif, frailty dan kesihatan mental.
Tanpa sebarang reformasi penjagaan kesihatan, peningkatan populasi warga
emas memberikan tekanan yang besar kepada sistem penjagaan kesihatan.

Kesan terhadap Penjagaan Jangka Panjang

Bilangan warga emas yang semakin meningkat dan saiz keluarga yang
lebih kecil akan meningkatkan keperluan untuk memperluas sistem LTC
warga emas yang formal. Penyediaan penjagaan untuk warga emas
secara tidak formal menjadi satu cabaran apabila bilangan penyertaan
wanita dalam tenaga buruh semakin meningkat memandangkan
lazimnya penjaga adalah wanita. Trend ini boleh menyumbang kepada
peningkatan warga emas yang tinggal bersendirian atau ditinggalkan.
Di samping itu, pembiayaan awam yang terhad, kekurangan sumber
manusia serta piawaian yang kurang jelas bagi menarik, mengekalkan
dan memberi insentif kepada golongan profesional dan pekerja penjagaan
menjadi halangan untuk mewujudkan sistem LTC yang mampan.

Liputan Perlindungan Sosial yang Tidak Mencukupi

Keperluan untuk menyediakan perlindungan sosial yang mencukupi untuk
rakyat terus menjadi cabaran apabila penduduk semakin menua dan jangka
hayat semakin meningkat. Cabaran ini termasuk untuk mengurangkan
ralat kemasukan dan penyisihan data dalam pengagihan bantuan sosial
serta memperluas liputan caruman untuk pendapatan persaraan, terutama
bagi wanita, pekerja tidak formal, termasuk penjaga tanpa gaji. Simpanan
persaraan yang tidak mencukupi dan pengurusan kewangan yang tidak
cekap akan menjejaskan jaminan pendapatan, seterusnya meningkatkan
kebarangkalian untuk warga emas jatuh miskin.

Persediaan ke arah Negara Tua

Bagi menangani risiko dan cabaran penduduk menua, Kerajaan sedang
menyediakan satu rangka tindakan kebangsaan penduduk menua untuk
mengurangkan risiko dan memanfaatkan peluang yang berpotensi. Rangka
tindakan ini akan menggariskan dasar, strategi dan pelan tindakan sebagai
persediaan ke arah negara tua yang sihat, produktif dan inklusif.

Peluang Ekonomi

Insentif akan disediakan untuk menggaji warga emas dengan pengaturan
kerja yang lebih fleksibel dan menyediakan persekitaran kerja yang
mesra warga emas bagi menggalakkan warga emas kekal dalam tenaga
kerja. Warga emas yang mempunyai kemahiran insaniah dan kepakaran
tertentu akan dapat terus menyumbang kepada ekonomi, dan ini akan
menggalakkan pembelajaran antara generasi. Di samping itu, teknologi
dan pendigitalan akan terus dipertingkat dan dimanfaatkan untuk
meningkatkan peluang kepada warga emas untuk terus bekerja. Selain
itu, bagi mengimbangi pasaran buruh berikutan penduduk umur bekerja
yang semakin berkurangan, dasar buruh asing yang menyeluruh akan
ditambah baik untuk memastikan bekalan buruh yang mencukupi bagi
mengekalkan pertumbuhan ekonomi.

Ekonomi penjagaan akan dimanfaatkan untuk mewujudkan industri LTC yang
inklusif, cekap dan mampan. Pewujudan ekosistem pasaran yang kondusif
dijangka dapat menarik pelaburan swasta, menyediakan penjagaan berkualiti
dan melonjakkan penglibatan wanita dalam pasaran buruh. Di samping itu,
pelaburan dalam penyelidikan, pembangunan, pengkomersialan dan inovasi
(R&D&C&I) akan digalakkan untuk mengembangkan ekonomi berkaitan
warga emas, terutama dalam pengeluaran produk dan perkhidmatan mesra
warga emas. Selain itu, cukai progresif ke atas produk yang kurang sihat
akan diteroka untuk menggalakkan penuaan yang sihat.

Kesejahteraan Sosial

Intervensi jangka panjang serta dasar dan insentif yang bersesuaian akan
diperkukuh untuk memperlahankan penurunan tahap kesuburan bagi
menangani isu kadar pertumbuhan penduduk yang rendah. Jurang antara
generasi akan dirapatkan, manakala nilai murni seperti hormat-menghormati,
ihsan dan kebertanggungjawaban akan terus dipupuk dalam kalangan
generasi muda. Pelan tindakan yang menyeluruh akan dibangunkan bagi
mengukuhkan dan mentransformasi penyampaian perkhidmatan penjagaan
kesihatan dan menggalakkan jangka hayat yang sejahtera, terutama untuk
warga emas. Di samping itu, dasar LTC yang menggabungkan sokongan
keluarga dengan penjagaan berasaskan komuniti akan diteroka untuk
menyediakan penjagaan warga emas yang lebih baik. Usaha ini akan
memberi peluang untuk meningkatkan penyertaan wanita dalam pasaran
buruh. Selain itu, sistem perlindungan sosial negara akan direformasi
dengan memurnikan bantuan sosial, insurans sosial dan intervensi dalam
pasaran buruh untuk memastikan pelindungan yang menyeluruh dan tiada
sesiapa yang tertinggal. Perumahan mampu milik yang inklusif juga akan
disediakan menerusi perkampungan persaraan untuk memupuk komuniti
yang bersatu padu dan mewujudkan persekitaran yang boleh didiami.
Penyediaan infrastruktur dan kemudahan asas juga akan ditambah baik
bagi memenuhi keperluan dan keselesaan warga emas.



Hala Tuju, 2023-2025

Dalam tempoh akhir RMKe-12, usaha akan dipergiat bagi mempercepat
reformasi struktur ekonomi, memperkukuh perdagangan luar dalam rantaian
bekalan global, mengoptimumkan potensi ekonomi wilayah dan negeri
serta mengurus inflasi. Di samping itu, tumpuan juga akan diberi untuk
meningkatkan kemampanan dan kredibiliti fiskal dengan memperkukuh
tadbir urus fiskal, meningkatkan hasil, menyemak semula subsidi bersasar
dan mempertingkatkan pengurusan belanjawan serta menambah baik
pengurusan hutang dan liabiliti. Strategi ini akan memacu Malaysia untuk
mencapai negara berpendapatan tinggi dan akhirnya berada dalam kalangan
30 ekonomi terbesar dunia.

Prospek Ekonomi Dunia

Ekonomi dunia diunjur berkembang sebanyak 3.1% setahun dalam tempoh
akhir RMKe-12 didorong oleh pasaran baru muncul dan ekonomi sedang
membangun, terutama Republik Rakyat China. Selain itu, ekonomi AS akan
menerajui pertumbuhan ekonomi negara maju, seperti ditunjukkan dalam
Jadual 1-1. Perdagangan dunia dijangka menyederhana sebanyak 3.1%
setahun disebabkan oleh beberapa faktor yang menjejaskan permintaan
global. Inflasi dan kos sara hidup yang tinggi, dasar monetari yang lebih ketat,
ketidakstabilan sistem perbankan global, ketegangan geopolitik, peningkatan
semula kes jangkitan COVID-19 dan kemunculan ancaman baharu kesihatan
global dijangka memberi kesan kepada prospek ekonomi dunia.

Jadual 1-1
Prospek Ekonomi Dunia,
2021-2025

Kadar Pertumbuhan
Tahunan Purata, %

Perkara

2021-2022 | 2023-2025 | 2021-2025

Pengeluaran Dunia 4.9 3.1 3.8

Negara Maju 4.0 1.6 2.6
Pasaran Baru Muncul
dan Ekonomi Sedang 5.4 4.0 4.6
Membangun
Perdagangan Dunia 7.9 3.1 5.0
Harga Pengguna Dunia 6.7 5.3 5.8

Harga Komoditi

Bukan Bahan Api? 16.9 -2.3 5.4

Minyak Mentah 51.9 -11.4 9.9

Harga Minyak Mentah

(AS$ setona)? 82.8 69.7 74.9

Nota: * Purata berdasarkan wajaran import komoditi dunia.
2 Purata harga minyak mentah UK Brent, Dubai Fateh dan West Texas Intermediate.
Sumber: Tabung Kewangan Antarabangsa, World Economic Outlook (April dan Julai 2023)

Prospek Ekonomi Dalam Negeri

Potensi pengeluaran dijangka berkembang antara 5.5% hingga 6%
setahun disumbang oleh produktiviti yang lebih tinggi. Ekonomi dijangka
berkembang antara 5% hingga 5.5% setahun didorong oleh permintaan dalam
negeri, terutama perbelanjaan sektor swasta, seperti ditunjukkan dalam
Paparan 1-3. Penggunaan swasta dijangka meningkat pada kadar purata
tahunan sebanyak 6.1%. Peningkatan ini akan disokong oleh keadaan pasaran
buruh yang bertambah baik dengan ekonomi kekal pada tahap guna tenaga
penuh dan kadar inflasi dijangka kekal terkawal. Dari sudut penawaran,
sektor perkhidmatan dan pembuatan akan kekal sebagai sumber utama
pertumbuhan. Selain itu, sektor pembinaan dijangka kembali pulih disokong
oleh pertumbuhan yang lebih kukuh dalam subsektor kejuruteraan awam dan
bangunan kediaman. PNK per kapita pada harga semasa diunjur meningkat
sebanyak 4.6% setahun kepada RM61,000 (AS$14,250) pada tahun 2025,
seperti ditunjukkan dalam Paparan 1-4.

Paparan 1-3

Sasaran Ekonomi Makro Terpilih

Purata Pertumbuhan
Penggunaan Swasta
Benar

2021-2025

Purata Pertumbuhan

Penggunaan Awam Benar

2021-2025

Purata Pertumbuhan
Eksport Kasar

2021-2025

Pengangguran

Kadar Pengangguran

2025

Penggunaan dan Pelaburan

Purata Pertumbuhan
Pelaburan Swasta Benar

2021-2025

Purata Pelaburan Swasta
pada Harga Semasa

RM278
bilion

2021-2025

Perdagangan Antarabangsa

Imbangan Perdagangan

2025

Inflasi

Kadar Purata Inflasi
Tahunan

2021-2025

Purata Pertumbuhan
Pelaburan Awam Benar

2021-2025

RM78
bilion

Purata Pelaburan Awam
pada Harga Semasa

2021-2025

RM51
bilion

2025

2025

Akaun Semasa Imbangan
Pembayaran

Baki Fiskal

Peratusan Baki Fiskal
kepada KDNK

Paparan 1-4

Matlamat Pelbagai Dimensi, 2021-2025

% hi 9 RMé61 RM1

5.0”% hingga 6.0* 6 ’(_)00 0,065 B

Pertumbuhan KDNK setahun PNK per kapita pada Purata pendapatan bulanan isi
tahun 2025 rumah pada tahun 2025

$ )
g W

Sehingga 45% 40% 1:19 1:21
Pengurusan intensiti pelepasan Bahagian pampasan pekeria Wilayah Tengah : Wilayah Tengah
GHG kepada KDNK pada tahun 'aglan pampasan peker) danSabah @  dan Timur

. . daripada KDNK pada tahun |  |oceeeeeeeeeeeiiiiiiiiiinn
2030 berdasarkan intensiti 2025 Jurang KDNK per kapita antara

pelepasan pada tahun 2005 wilayah pada tahun 2025

3.7%

Pertumbuhan produktiviti
buruh setahun

1.4%
Peningkatan Indeks
Kesejahteraan Rakyat
Malaysia setahun

Mempercepat Reformasi Struktur
Ekonomi

Mempergiat Aktiviti yang Mempunyai
Nilai Ditambah yang Tinggi

Reformasi sektor akan dipercepat dengan melonjakkan industri high growth
high value (HGHV), iaitu yang berkaitan tenaga, teknologi dan pendigitalan,
E&E, pertanian dan asas tani serta nadir bumi bukan radioaktif. Lima industri
HGHYV ini dikenal pasti sebagai sebahagian daripada Anjakan Besar dalam
Kajian Separuh Penggal RMKe-12. Pelaksanaan reformasi melalui Anjakan
Besar ini dijangka menyokong sasaran pertumbuhan dalam semua sektor.

Sektor perkhidmatan dijangka berkembang pada kadar purata tahunan
sebanyak 5.7%, diterajui terutama oleh aktiviti berkaitan pengguna seperti
dalam subsektor perdagangan runcit, penginapan serta makanan dan
minuman, seperti ditunjukkan dalam Jadual 1-2. Dalam hubungan ini, langkah
strategik akan dipergiat bagi mempercepat pemulihan industri pelancongan,
mencergaskan semula industri kreatif dan memperkukuh pembangunan
industri halal bagi mengoptimumkan potensi semua industri ini. Usaha
juga akan diambil bagi meningkatkan sumbangan subsektor perkhidmatan
moden dengan memberi tumpuan kepada industri perkhidmatan ICT dan
memanfaatkan teknologi kewangan, sebagai satu daripada inisiatif di bawah
Anjakan Besar Industri HGHV Berasaskan Teknologi dan Digital. Di samping
itu, strategi akan diperkukuh bagi meningkatkan pembiayaan mampan,
termasuk kewangan Islam. Selain itu, subsektor elektrik akan diperkukuh
melalui pertambahan kapasiti tenaga boleh baharu (TBB) dengan sasaran

sebanyak 31% pada tahun 2025, selari dengan Anjakan Besar Industri HGHV
Berasaskan Peralihan Tenaga. Dalam hubungan ini, penekanan akan diberi
untuk meningkatkan penggunaan solar, tenaga hidro dan biotenaga serta
mempercepat pembangunan sumber tenaga baharu dan pada peringkat
awal penerokaan, terutama hidrogen.

Jadual 1-2
Keluaran Dalam Negeri Kasar
mengikut Jenis Aktiviti Ekonomi

Kadar Pertumbuhan
Tahunan Purata, %

Sasaran Dipinda

2021-2022 | 2023-2025 | 2021-2025

KDNK 5.9 5.0~5.5 5.0~6.0
Pertanian -0.02 2.7 1.6
Pembuatan 8.8 4.9 6.4
Pembinaan -0.2 6.7 3.9
Perkhidmatan 6.5 5.7 6.0

Sektor pembuatan dijangka berkembang sebanyak 4.9% setahun.
Keutamaan akan diberi untuk mempercepat peralihan ke arah sumber
pertumbuhan baharu dalam sektor, terutama E&E. Langkah akan diambil
untuk mempergiat pengeluaran produk yang mempunyai nilai ditambah
yang tinggi dan kompleks dengan meningkatkan aktiviti pembuatan
front-end termaju dan memperkukuh ekosistem keseluruhan, terutama dalam
reka bentuk litar bersepadu (IC), pempakejan IC, fabrikasi wafer, sistem
terbenam, perkhidmatan ujian dan kejuruteraan reka bentuk. Langkah ini
merupakan sebahagian daripada inisiatif di bawah Anjakan Besar Industri
HGHYV E&E Bernilai Tinggi. Usaha juga akan dilaksana bagi memperkukuh
industri berintensifkan pengetahuan, termasuk M&E, produk petroleum serta
bahan kimia dan produk kimia untuk menyokong pertumbuhan. Di samping
itu, inisiatif mobiliti rendah karbon akan diperluas melalui pengeluaran dan
pemasangan kenderaan cekap tenaga, termasuk kenderaan elektrik dan
hibrid. Usaha menerima pakai prinsip alam sekitar, sosial dan tadbir urus
(ESG) akan digalakkan bagi mencapai aspirasi pelepasan gas rumah kaca
(GHG) bersih sifar seawal tahun 2050.



Pertumbuhan sektor pertanian diunjur menyederhana sebanyak 2.7% setahun,
terutama disebabkan oleh pengeluaran minyak sawit mentah yang terus
kekal rendah. Usaha yang lebih giat akan dilaksana untuk mentransformasi
subsektor agromakanan yang merupakan satu daripada inisiatif di bawah
Anjakan Besar HGHYV Pertanian dan Industri Asas Tani. Langkah akan diambil
untuk menggalakkan pelaburan dan meningkatkan produktiviti subsektor
agromakanan melalui penggunaan teknologi pertanian pintar, meningkatkan
tanaman bernilai tinggi dan mengoptimumkan kawasan pengeluaran makanan.
Pelaksanaan langkah ini dijangka meningkatkan sumbangan subsektor
agromakanan kepada kira-kira 57% daripada jumlah nilai ditambah sektor
pertanian pada tahun 2025 ke arah mencapai keterjaminan makanan.

Sektor pembinaan dijangka berkembang pada kadar purata tahunan sebanyak
6.7%, terutama dipacu oleh subsektor kejuruteraan awam dan bangunan
kediaman. Pelaksanaan projek infrastruktur awam yang lebih cepat akan
terus menyokong pertumbuhan sektor ini. Di samping itu, pembangunan
rumah mampu milik di lokasi strategik di bawah beberapa inisiatif, termasuk
Residensi Wilayah, Program Perumahan Rakyat dan Perumahan Inklusif
MADANI, akan mempercepat pertumbuhan dalam subsektor bangunan
kediaman. Usaha akan dipergiat untuk memperluas pelaksanaan Sistem
Binaan Berindustri dan Pemodelan Maklumat Bangunan bagi meningkatkan
produktiviti. Pelaksanaan inisiatif Perolehan Hijau Kerajaan (GGP) Kerja juga
akan dipergiat bagi menggalakkan penggunaan produk pembinaan hijau dan
meningkatkan pertumbuhan mampan.

Sektor perlombongan dijangka berkembang sebanyak 3.1% setahun, terutama
didorong oleh peningkatan dalam pengeluaran gas asli. Dalam hubungan ini,
usaha akan dilaksana untuk melonjakkan pengeluaran melalui fasiliti baharu
dan projek dalam pelaksanaan bagi menyokong pertumbuhan. Di samping
itu, langkah akan diambil untuk menambah baik rangka kerja dasar dan
membangunkan model perniagaan baharu bagi menggalakkan pertumbuhan
industri nadir bumi sebagai sebahagian daripada inisiatif Anjakan Besar
Industri HGHV Nadir Bumi.

Menarik Pelaburan Berkualiti yang Lebih
Tinggi

Pelaburan swasta dijangka berkembang sebanyak 6.4% setahun atau purata
RM301 bilion setahun pada harga semasa, disokong oleh pelaksanaan
projek baharu dan sedia ada merentas sektor utama ekonomi yang lebih
cepat. Usaha akan dipergiat untuk menggalakkan pelaburan berkaitan
teknologi dalam industri HGHV, termasuk E&E, pertanian pintar dan TBB.
Di samping itu, firma akan digalakkan untuk meningkatkan pelaburan dalam
M&E bagi mengembangkan kapasiti dan produktiviti. Selain itu, inisiatif

pelaburan sedia ada akan disemak semula untuk menarik pelaburan berkualiti
yang menggunakan teknologi terkedepan dan menawarkan pemindahan
teknologi. Sektor swasta akan digalakkan untuk mempergiat pelaburan
hijau dalam operasi dan premis perniagaan, termasuk untuk pembangunan
dan penggunaan sumber TBB.

Ekosistem dan peraturan bagi membolehkan penyampaian perkhidmatan
awam yang lebih berkesan dan memudahkan urusan menjalankan perniagaan
akan terus diperkukuh melalui Pasukan Petugas Khas Pemudahcara
Perniagaan (PEMUDAH). Di samping itu, kajian semula dan pembaharuan
dasar pelaburan yang menyeluruh, termasuk berkaitan insentif dan institusi
akan dilaksana di bawah Aspirasi Pelaburan Nasional. Dalam hubungan ini,
tumpuan akan diberi untuk menarik pelaburan berkualiti yang menggalakkan
pembangunan produk dan perkhidmatan yang kompleks serta mewujudkan
pekerjaan berkemahiran dan berpendapatan tinggi. Firma akan digalakkan
untuk melabur dalam teknologi termaju seperti blockchain, kecerdasan
buatan dan analitis data raya. Selain itu, Kerajaan akan memudah cara
penglibatan institusi pendidikan tinggi, institut penyelidikan dan sektor
swasta yang lebih luas bagi mempercepat aktiviti penyelidikan, pembangunan,
pengkomersialan dan inovasi (R&D&C&I). Inisiatif ini akan menarik lebih
banyak pelaburan berkualiti, terutama yang memberi tumpuan kepada
teknologi termaju.

Pelaburan awam dijangka berkembang sebanyak 3.9% setahun atau purata
RM83 bilion setahun pada harga semasa disumbang oleh DE Kerajaan
Persekutuan dan perbelanjaan modal oleh perusahaan awam bukan kewangan.
Kerajaan akan terus melaksana program dan projek bagi meningkatkan
keupayaan produktif ekonomi. Projek ini termasuk pembukaan kawasan
perindustrian berteknologi tinggi yang baharu di Kimanis dan Kota Belud,
Sabah dan Kawasan Perindustrian Lembah Chuping di Perlis, serta peluasan
Taman Teknologi Tinggi Samajaya di Sarawak dan Taman Perindustrian Tok
Bali di Kelantan, di samping pembinaan Central Spine Road dan pelaksanaan
Pelan Jalinan Digital Negara (JENDELA).

Melonjakkan Produktiviti

Usaha akan dipergiat untuk melonjakkan produktiviti bagi meningkatkan
pertumbuhan yang berkualiti. Purata sumbangan MFP daripada pertumbuhan
KDNK dijangka meningkat kepada 42.8% dengan pertumbuhan produktiviti
buruh sebanyak 3.8% setahun dalam tempoh akhir RMKe-12. Kerjasama
antara kerajaan, sektor swasta dan akademia akan diperkukuh bagi
meningkatkan lagi produktiviti pada peringkat nasional, negeri, sektor dan
perusahaan. Mekanisme perancangan pada peringkat nasional akan ditambah
baik dengan memperkukuh tadbir urus majlis produktiviti dan jawatankuasa

berkaitan bagi membolehkan pemantauan sasaran Blueprint Produktiviti
Malaysia (MPB) yang lebih baik. Selain itu, ekosistem pada peringkat negeri,
sektor dan perusahaan akan diperkukuh. Penubuhan unit MyMudah akan
diperluas kepada semua peringkat kerajaan serta persatuan perniagaan bagi
memastikan fleksibiliti, kecekapan dan keberkesanan peraturan.

Usaha akan dilaksana untuk menangani ketidakpadanan bakat, melonjakkan
produktiviti dan meningkatkan pendapatan buruh yang dijangka menyumbang
kepada bahagian CE yang lebih tinggi daripada KDNK pada kadar 40%
pada tahun 2025, dan akhirnya 45% dalam tempoh 10 tahun. Usaha ini
akan turut disokong oleh pengenalan model gaji progresif yang merupakan
alat dasar penting bagi mempercepat pertumbuhan kadar upah. Selain
itu, pembangunan bakat yang didorong oleh permintaan serta program
peningkatan kemahiran dan latihan kemahiran semula akan dipergiat. Di
samping itu, usaha akan diambil bagi meningkatkan aktiviti R&D&C&I.
Jurang produktiviti antara firma besar dan perusahaan mikro, kecil dan
sederhana (PMKS) akan dirapatkan dengan menerima guna teknologi
dan pendigitalan. Akses kepada pembiayaan juga akan ditambah baik
bagi menyokong inovasi dan pembangunan kemahiran. Inisiatif sedia
ada yang berjaya di bawah nexus produktiviti akan diperluas kepada nexus
baharu.

Memperkukuh Perdagangan Luar
dalam Rantaian Bekalan Global

Mempertingkatkan Potensi Eksport

Eksport kasar diunjur menyederhana sebanyak 3.7% setahun, sejajar
dengan prospek perdagangan global. Pemulihan ekonomi rakan dagang
utama dijangka akan menyokong eksport Malaysia walaupun menghadapi
cabaran global dan konflik geopolitik. Dalam hubungan ini, perdagangan dan
pelaburan akan dipertingkat dengan memanfaatkan perjanjian perdagangan.
Rangka Tindakan Perdagangan Nasional (NTBp) akan memberi tumpuan
kepada penambahbaikan fasilitasi eksport, peningkatan keupayaan eksport
dan peluasan akses pasaran bagi memastikan ekosistem perdagangan
yang kondusif. Usaha bersepadu akan diambil untuk mempertingkatkan
penyertaan dalam rantaian bekalan global, memantapkan integrasi serantau
dan memperkukuh inisiatif perindustrian. Selain itu, produk dan perkhidmatan
Malaysia akan dipromosi pada peringkat global bagi meningkatkan pasaran
eksport. Di samping itu, rangka kerja untuk membangunkan Malaysia sebagai
hab pasaran gas serantau akan dirangkumkan dalam pelan hala tuju gas asli.
Usaha juga akan dilaksana untuk membangunkan sistem pasaran elektrik
bagi membolehkan perdagangan TBB.

Mengurangkan Kebergantungan terhadap
Import

Import kasar diunjur berkembang sebanyak 3.6% setahun berikutan
peningkatan yang stabil bagi barangan pengantara dan modal untuk
menyokong aktiviti pembuatan dan pelaburan. Tumpuan akan diberi untuk
memperkukuh industri domestik dan mewujudkan permintaan yang lebih
tinggi terhadap barangan tempatan bagi mengurangkan kebergantungan
terhadap barangan import. Dalam hubungan ini, dasar import sedia ada akan
dikaji semula, terutama bagi memastikan keterjaminan dan keselamatan
makanan serta mempertingkatkan pengeluaran agromakanan. Secara
keseluruhan, imbangan perdagangan diunjur mencecah RM290 bilion pada
tahun 2025.

Mengekalkan Lebihan Akaun Semasa
Imbangan Pembayaran

Akaun semasa imbangan pembayaran dijangka kekal dalam lebihan pada tahap
2.5% kepada PNK pada tahun 2025, disumbang oleh lebihan berterusan dalam
akaun barangan dan defisit yang lebih rendah dalam akaun perkhidmatan.
Akaun perkhidmatan yang lebih baik akan disokong terutama oleh terimaan
perjalanan yang lebih tinggi berikutan promosi pelancongan yang agresif.
Penekanan yang lebih akan diberi untuk menambah baik akaun pendapatan
dengan menggalakkan penghantaran balik pendapatan oleh syarikat Malaysia
di luar negara dan mengurangkan aliran keluar kiriman wang.

Mengoptimum Potensi Ekonomi
Wilayah dan Negeri

Mempercepat Pembangunan Sosioekonomi

Dalam tempoh akhir RMKe-12, pertumbuhan ekonomi wilayah dan negeri
dijangka mencapai sasaran. Potensi ekonomi wilayah dan negeri akan terus
diperkukuh bagi menarik lebih banyak pelaburan berkualiti dalam bidang
khusus dengan menggalakkan penerimagunaan teknologi termaju dalam
aktiviti huluan dan hiliran. Dalam hubungan ini, agensi pembangunan wilayah
pada peringkat Persekutuan dan negeri akan digalakkan untuk menyelaras
keutamaan pembangunan dengan memanfaatkan keunikan dan sumber yang
ada di setiap negeri. Di samping itu, penyediaan infrastruktur asas di negeri
kurang membangun akan dipertingkat dan program pembangunan bakat
akan dipergiat bagi memastikan peluang pembangunan yang saksama dan
menambah baik keseimbangan wilayah.



Memanfaatkan Peluang daripada
Kerjasama Subserantau

Kerjasama subserantau akan dimanfaatkan bagi mengoptimumkan potensi
ekonomi dan menarik pelaburan ke dalam subserantau. Keutamaan akan
diberi untuk meningkatkan aktiviti ekonomi dalam subserantau dengan
menyediakan infrastruktur dan kemudahan yang lebih baik. Di samping itu,
aktiviti perdagangan rentas sempadan akan dipergiat melalui penglibatan
yvang lebih aktif oleh pihak berkepentingan tempatan, khususnya sektor
swasta. Pembangunan sosioekonomi di kawasan sempadan akan dipertingkat
dengan menambah baik kemudahan keselamatan dan membangunkan
bandar sempadan. Usaha ini akan merapatkan jurang pertumbuhan dan
meningkatkan kesejahteraan rakyat di wilayah dan negeri.

Mengurus Inflasi

Membendung Tekanan Kenaikan Harga
dan Meringankan Beban Rakyat

Inflasi dijangka berada pada kadar antara 2.8% hingga 3.8% setahun
disebabkan oleh pelaksanaan subsidi bersasar secara berperingkat,
permintaan domestik yang lebih kukuh dan penambahbaikan dalam
pasaran buruh. Usaha akan diperkukuh untuk membendung tekanan inflasi
dengan meningkatkan stok pelbagai barangan makanan serta menambah
baik kecekapan pengagihan bagi memastikan bekalan tidak terganggu.
Di samping itu, usaha bersepadu akan diambil untuk menangani isu harga
bagi meningkatkan kuasa beli dan kesejahteraan rakyat, khususnya kumpulan
mudah terjejas. Bagi meringankan beban rakyat, mekanisme sedia ada akan
disemak semula dengan menyediakan sistem perlindungan sosial yang
komprehensif dan inklusif. Langkah akan diambil untuk membangunkan
pangkalan data bersepadu bagi menambah baik mekanisme penentuan
sasaran subsidi, memperkemas saluran penyampaian dan membolehkan
pelaksanaan program bersasar termasuk pengenalan gaji progresif.

Meningkatkan Penguatkuasaan dan
Kesedaran Pengguna

Pemantauan harga kawalan akan dipergiat, terutama pada musim perayaan
bagi memastikan harga yang berpatutan dan mengelakkan aktiviti mengaut
keuntungan secara berlebihan. Pemikiran berasaskan data akan dipupuk
bagi membantu pengguna membuat keputusan yang lebih baik. Kesedaran

pengguna akan terus diberi penekanan bagi memastikan hak pengguna
dilindungi. Usaha ini termasuk meningkatkan kesedaran kepenggunaan
dan menyediakan akses kepada maklumat mengenai harga barangan dan
perkhidmatan yang terbaik dan kompetitif melalui pelbagai platform.
Di samping itu, persatuan dan pertubuhan masyarakat sivil berkaitan
pengguna akan diperkasa.

Menambah Baik Kedudukan
Kewangan Kerajaan Persekutuan

Memperkukuh Tadbir Urus Fiskal

Pengurusan fiskal akan diperkukuh dengan menggubal undang-undang
mengenai tanggungjawab fiskal. Langkah ini merupakan satu daripada
inisiatif di bawah Anjakan Besar Kemampanan Fiskal dan Sistem Kewangan.
Usaha akan dipergiat bagi memperluas asas hasil, memperkemas pelepasan
cukai, mengurangkan ketirisan dan pembaziran dalam perbelanjaan serta
menambah baik pengurusan hutang. Di samping itu, rangka kerja Strategi
Hasil Jangka Sederhana (MTRS) akan dibangunkan untuk meningkatkan hasil
Kerajaan, menyemak semula insentif cukai dan menggalakkan perkongsian
data dalam kalangan agensi kerajaan. Kecekapan perbelanjaan akan ditambah
baik dengan menyemak semula subsidi bersasar, membangunkan gerbang
tunggal permohonan belanjawan dan meningkatkan keberkesanan Semakan
Semula Perbelanjaan Awam (PER). Selain itu, Jawatankuasa Pengurusan
Hutang akan diaktifkan semula bagi memantau pengurusan hutang dan
liabiliti. Di samping itu, usaha akan diambil untuk menggubal akta baharu
mengenai hutang dan perolehan serta menyemak semula garis panduan
kerjasama awam swasta (PPP). Langkah ini akan memperkukuh tadbir urus
fiskal dan memperluas ruang fiskal bagi mencapai sasaran defisit fiskal antara
3.5% hingga 3% kepada KDNK pada tahun 2025.

Meningkatkan Hasil

Pengurusan hasil akan diperkukuh bagi membolehkan kutipan cukai
yang lebih baik, sebagai satu daripada inisiatif di bawah Anjakan Besar
fiskal. Inisiatif yang akan dilaksana, termasuk memperluas asas cukai
serta menerima guna teknologi dan pendigitalan, antaranya dengan
mempelbagaikan sumber cukai serta memperkenalkan program khas
pengakuan cukai sukarela dan sistem invois elektronik. Di samping itu,
aktiviti penguatkuasaan akan dipergiat bagi meningkatkan pematuhan
cukai dan membendung ketirisan. Inisiatif ini dijangka meningkatkan hasil
ke arah mencapai sasaran defisit fiskal.

Menyemak Semula Subsidi Bersasar
dan Mempertingkatkan Pengurusan
Belanjawan

Langkah akan dilaksana untuk memastikan perbelanjaan fiskal yang
berhemat. Mekanisme subsidi yang lebih bersasar akan dikenal pasti
bagi memastikan kumpulan sasar yang tepat menerima manfaat daripada
bantuan Kerajaan. Dalam hubungan ini, pangkalan data isi rumah yang
lebih bersepadu, Pangkalan Data Utama (PADU) yang merupakan
satu daripada inisiatif di bawah Anjakan Besar Subsidi Bersasar akan
dibangunkan sebagai rujukan berpusat bagi menyasarkan bantuan. Selain
itu, pelaksanaan projek pembangunan akan dipantau dengan lebih teliti
bagi mengurangkan ketirisan dan pembaziran perbelanjaan. Agihan DE
asas akan ditingkatkan kepada sekurang-kurangnya 60% daripada jumlah
peruntukan DE tahunan. Usaha akan diambil bagi memanfaatkan semula

dana yang tidak digunakan oleh syarikat berkaitan kerajaan (GLC) dan
badan berkanun bagi mengoptimumkan sumber sedia ada. Ini akan
memastikan kecekapan perbelanjaan awam dan pengoptimuman sumber
untuk tujuan pembangunan.

Menambah Baik Pengurusan Hutang dan
Liabiliti

Langkah akan dilaksana bagi menambah baik pengurusan hutang dan liabiliti.
Dalam hubungan ini, tumpuan akan diberi bagi mempelbagaikan portfolio
hutang dan menyelaras semula jadual terbitan hutang Kerajaan dan GLC.
Di samping itu, penilaian terhadap risiko dan pendedahan liabiliti ke atas
komitmen jaminan kerajaan dan projek PPP akan ditambah baik. Langkah
ini akan memastikan hutang lebih terkawal dan mengurangkan pendedahan
liabiliti ke arah kemampanan dan kredibiliti fiskal.



Kesimpulan

Dalam tempoh kajian semula RMKe-12, ekonomi meningkat sebanyak 5.9%, melebihi sasaran
asal. Walaupun pencapaian keseluruhan adalah positif, masih terdapatisu dan cabaran domestik
seperti peralihan struktur ekonomi yang perlahan, gangguan dalam rantaian bekalan global
dan ruang fiskal yang terhad. Dalam tempoh akhir RMKe-12, strategi ekonomi makro akan
ditumpukan untuk mempercepat reformasi struktur ekonomi, memperkukuh perdagangan
luar dalam rantaian bekalan global, mengoptimumkan potensi ekonomi wilayah dan negeri
dan mengurus inflasi. Bagi menambah baik kedudukan kewangan Kerajaan Persekutuan,
usaha akan diambil untuk memperkukuh tadbir urus fiskal, meningkatkan hasil, menyemak
semula subsidi bersasar dan mempertingkatkan pengurusan belanjawan serta menambah baik
pengurusan hutang dan liabiliti. Usaha bersepadu dalam pelaksanaan strategi dan inisiatif yang
berkesan akan menyumbang kepada ekonomi kalis cabaran masa hadapan untuk mencapai
aspirasi ‘Ekonomi MADANI: Memperkasa Rakyat’ dan menjadi negara berpendapatan tinggi.

Pendahuluan

Malaysia kekal teguh dengan komitmen untuk mentransformasikan dan menambah baik
penyampaian perkhidmatan awam bagi memenuhi harapan rakyat yang semakin tinggi.
Dalam tempoh kajian semula Rancangan Malaysia Kedua Belas, 2021-2025 (RMKe-12),
Kerajaan telah memulakan beberapa strategi untuk meningkatkan kualiti sektor awam
dengan memberi tumpuan kepada pembangunan modal insan, mempercepat pendigitalan,
memberi penekanan kepada tadbir urus yang baik serta mempertingkatkan pengurusan
belanjawan dan projek. Di sebalik usaha ini, Kerajaan terus berhadapan dengan isu
dan cabaran dalam tadbir urus, modal insan, pendigitalan serta pengurusan belanjawan
dan projek. Selaras dengan tekad Kerajaan untuk membina semula kepercayaan rakyat
serta memperkukuh integriti dan ketelusan, standard tadbir urus berkaitan kepimpinan
dan proses membuat keputusan akan diperkemas untuk memupuk nilai kemampanan,
kesejahteraan, daya cipta, hormat, keyakinan dan ihsan.

Melangkah ke hadapan, prinsip tadbir urus yang baik seperti akauntabiliti, ketelusan
dan keterangkuman akan terus diberi penekanan bagi memastikan perkhidmatan awam
disampaikan dengan lebih berintegriti. Tumpuan juga akan diberi dalam membangunkan
modal insan yang tangkas untuk melengkapkan penjawat awam dengan pengetahuan dan
keupayaan yang imperatif ke arah penyampaian perkhidmatan awam yang berkualiti tinggi
dan cekap. Selain itu, penerimagunaan teknologi digital dan penyelesaian secara inovatif
akan membolehkan rakyat menikmati penyampaian perkhidmatan awam yang lebih lancar
dan mudah diakses. Rangka kerja institusi dan perniagaan juga akan diperkukuh dalam
mempertingkatkan kecekapan perkhidmatan awam. Kerajaan akan terus menambah baik
keberkesanan dan kecekapan pengurusan belanjawan dan projek bagi mengoptimumkan
pengagihan sumber dan mencapai outcome pembangunan yang ditetapkan. Pelaksanaan
inisiatif ini dengan pendekatan keseluruhan negara akan mempertingkatkan penyampaian
perkhidmatan awam bagi menyediakan perkhidmatan yang terbaik kepada rakyat.

Prestasi, 2021-2022

Sebanyak 10 sasaran telah ditetapkan dalam usaha memperkukuh penyampaian perkhidmatan awam. Dalam tempoh kajian semula, dua daripada 10 sasaran
telah dicapai, tiga mengikut jadual, manakala lima lagi masih ketinggalan, seperti ditunjukkan dalam Paparan 2-1.

Paparan 2-1
Pencapaian Sasaran Terpilih

Membangunkan Perkhidmatan Awam yang Berprestasi Tinggi

Kedudukan Subindeks Kecekapan
Kerajaan dalam /MD World
Competitiveness Yearbook

Perkhidmatan Dalam Talian
dalam United Nations
e-Government Development Index

Nota: # Berdasarkan kajian rintis oleh Institut Tadbiran Awam Negara.

Kedudukan Indeks
Persepsi Rasuah oleh
Transparency International

Memperluas Pendekatan Keseluruhan Kerajaan

Pencapaian mengikut Bidang Keutamaan

Bidang Keutamaan A: Membangunkan Perkhidmatan Awam yang Berprestasi Tinggi

Strategi Al: Mentransformasi Perkhidmatan Awam

Menambah Baik Pengurusan Sumber e Empat garis panduan? berkaitan pengurusan sumber manusia diedarkan kepada agensi kerajaan
Manusia pada tahun 2022
e Penjawat awam celik digital
o Kajian rintis berkaitan celik digital disiapkan pada tahun 2021
o Program celik digital mula dilaksanakan pada tahun 2022

Strategi A2: Membentuk Pemimpin Masa Hadapan

Menambah Baik Proses Mengambil dan e Kajian Keberkesanan Pelaksanaan Dasar Waktu Bekerja Fleksibel Dalam Perkhidmatan Awam
Mengekalkan Bakat disiapkan pada tahun 2022
e Modul MyPerformance dimasukkan ke dalam Sistem Pengurusan Maklumat Sumber Manusia
(HRMIS) pada tahun 2022

Membangunkan Pemimpin Berkualiti e 54 daripada 57 agensi mengemukakan pelan penggantian
dalam Perkhidmatan Awam e Suruhanjaya Perkhidmatan Awam menambah baik mekanisme tapisan dan pemilihan bagi tiga
skim perkhidmatan Pengurusan dan Profesional

Memupuk Nilai dan Etika Cemerlang e Garis panduan Sistem Pengurusan Amalan Nilai 2.0 (edisi kedua) dikeluarkan
e Laporan Kajian Keberkesanan Intervensi Nilai disiapkan pada November 2022

Menggalakkan Pembelajaran dan e 475 Ketua Pegawai Digital (CDO) dilantik
Pembangunan Bakat yang Berterusan e Kursus berkaitan Dasar Revolusi Perindustrian Keempat (4IR) Negara yang terdiri daripada
dan Komprehensif internet benda (loT), blok rantai dan keselamatan siber dilaksanakan oleh Institut Tadbiran

Awam Negara
e 27 pegawai menyertai program penempatan silang

1 Panduan Pembangunan Pembelajaran Secara Dalam Talian, Panduan Pengajaran dan Pembelajaran Secara Dalam Talian Melalui Penggunaan Teknologi Maklumat dan Komunikasi
(ICT), Panduan Pelaksanaan Pakej Latihan dan Panduan Penyediaan Kajian Impak Latihan.

Bidang Keutamaan B: Memperluas Pendekatan Keseluruhan Kerajaan

Strategi B1: Menambah Baik Pentadbiran Kerajaan dan Kecekapan Operasi

Menambah Baik Pentadbiran Kerajaan e Jabatan Perkhidmatan Awam menjalankan kajian kemungkinan berkaitan pengenalan
akta perkhidmatan awam

Memupuk Kecekapan dalam Penyampaian e Garis panduan berkaitan pelaksanaan petunjuk prestasi utama (KPI) untuk pegawai pengurusan
Perkhidmatan Awam tertinggi Kerajaan disemak semula pada tahun 2022
e 27 agensi daripada kluster kementerian dan enam agensi daripada kluster agensi pusat
melaksanakan penilaian berasaskan Malaysia Government Performance Index
e Kriteria pelesenan, pengurusan kewangan, penguatkuasaan dan pengurusan aduan
diperkenalkan sebagai petunjuk baharu dalam Sijil Penarafan Bintang-Pihak Berkuasa Tempatan
pada tahun 2022

Memperkukuh Kerjasama dan e Platform khusus berkaitan Matlamat Pembangunan Mampan dan program pembasmian
Penyelarasan dalam Kalangan Pihak kemiskinan yang melibatkan pertubuhan masyarakat sivil (CSO), sektor swasta, institusi
Berkepentingan pendidikan tinggi, kerajaan negeri dan komuniti setempat diwujudkan

o Pusat Governans, Integriti dan Anti-Rasuah Nasional menjalankan pelbagai sesi libat urus,
termasuk sesi dialog awam dan program Rasuah BUSTER

Memperluas Inisiatif Pendigitalan e 208 agensi persekutuan dan 465 agensi negeri menawarkan pilihan kaedah e-pembayaran
e Sistem Pengurusan Aduan Awam sedang dipertingkatkan dengan aplikasi chatbot dan
mudah alih pintar serta pengkomputeran awan

Memperkukuh Tadbir Urus Data Terbuka o Pekeliling mengenai Dasar Perkhidmatan Pengkomputeran Awan Sektor Awam dikeluarkan
pada tahun 2021
o Pekeliling mengenai Dasar Perkongsian Data Sektor Awam dikeluarkan pada tahun 2021

Strategi B2: Meningkatkan Keupayaan Membuat Keputusan dan Inovasi

Membolehkan Perancangan Keputusan
yang Berkualiti

Lima kajian rintis Behavioural Insights disiapkan pada tahun 2022

30 kementerian dan agensi menggunakan platform Unified Public Consultation untuk
melaksanakan libat urus dengan pihak berkepentingan

Pangkalan Data Perlindungan Sosial, iaitu repositori data berpusat berkaitan bantuan sosial
ditubuhkan pada tahun 2022

Menggalakkan Inovasi yang Lebih Hebat

Kajian mengenai amalan terbaik inovasi untuk mempercepat inovasi dalam kalangan penjawat
awam dijalankan pada tahun 2022

Strategi B3: Memperkukuh Ekosistem Tadbir Urus

Mendukung Integriti, Ketelusan dan
Keberkecualian pada Semua Peringkat

661 dokumen Pelan Antirasuah Organisasi (OACP) yang terdiri daripada 232 pada peringkat
persekutuan dan 429 pada peringkat negeri disiapkan

Menambah Baik Sistem Pilihan Raya

Akta Perlembagaan (Pindaan) 2019 [ Akta A1603 ] berkaitan kelayakan umur minimum untuk
mengundi daripada 21 tahun kepada 18 tahun dikuatkuasakan pada 15 Disember 2021

Mendigitalkan Sistem dan Proses
Pengurusan Maklumat Mahkamah

Mempertingkatkan Tadbir Urus Korporat
dalam Syarikat Milik Kerajaan dan
Badan Berkanun

Prinsip Tadbir Urus Baik bagi Syarikat Pelaburan Kerajaan dilancarkan pada April 2022

2

eDenda, eExecution for Bailiff, ePlead Guilty, eRekod Rayuan, Long Call Solution dan Statistics based on Offense.

Meningkatkan Ketelusan Belanjawan dan
Menjajarkan Keutamaan

Memperkenalkan Value at Entry (VAE)

Membangunkan Rangka Perundangan
dalam Perolehan Kerajaan

Penyata Pra-Belanjawan untuk tahun 2021 dan 2022 diterbitkan
Peruntukan bagi perbelanjaan pembangunan (DE) asas kepada enam negeri kurang membangun
disediakan melebihi sasaran 50%

VAE (Acquisition Categorisation (ACAT), Value Management Strategic (VMS), Gerbang Nilai O
(GNO)) ditetapkan sebagai syarat permohonan projek fizikal baharu mulai tahun 2022

Prosedur Semakan Domestik diperkenalkan bagi menambah baik pengurusan aduan berkaitan
perolehan kerajaan mulai tahun 2022

Strategi C2: Mempertingkatkan Keberkesanan Pelaksanaan Projek

Menambah Baik Mekanisme
Penyampaian Projek

Memperkukuh MyProjek

Jawatankuasa Tertinggi Pemantauan RMKe-12 yang dipengerusikan oleh YAB Perdana Menteri
ditubuhkan pada tahun 2021

Garis Panduan Penyediaan Kajian Separuh Penggal Rancangan Malaysia Kedua Belas (KSP
RMKe-12) dan Permohonan Projek Pembangunan Tahun 2024-2025 dikeluarkan pada tahun
2022

130 projek dinilai oleh Jawatankuasa Kerja Penilaian Outcome pada tahun 2021 dengan
pencapaian outcome berdasarkan empat kategori

o Sangat Melebihi Sasaran: 55 projek

o Melebihi Sasaran: 43 projek

o Mencapai Sasaran: 22 projek

o Di Bawah Sasaran: 10 projek

Sistem MyProjek ditambah baik pada tahun 2022 untuk memasukkan senarai projek
keutamaan negeri

Beberapa sistem seperti Pembanding Sektor Awam, Sistem Pengurusan Kewangan dan
Perakaunan Kerajaan (iGFMAS) dan Sistem Pengurusan Tanah Persekutuan dan Pembahagian
Pusaka (MyeTaPP) diintegrasikan dengan sistem MyProjek mulai tahun 2021

Isu dan Cabaran

Usaha telah dilaksanakan untuk menambah baik kecekapan dan keberkesanan penyampaian perkhidmatan awam dalam memenuhi harapan rakyat dan
pihak berkepentingan yang semakin meningkat. Namun begitu, penambahbaikan ini masih tidak mencukupi untuk menangani isu dan cabaran yang terus
dihadapi. Dalam hubungan ini, isu dan cabaran utama yang perlu ditangani ialah kelemahan dalam tadbir urus, kekangan dalam pembangunan modal
insan, kurang penerimagunaan teknologi digital serta persekitaran organisasi dan perniagaan yang kurang kondusif. Selain itu, ruang fiskal yang terhad
dan pengurusan projek yang kurang cekap juga perlu ditangani.

Kelemahan dalam Tadbir Urus

e Pelaksanaan dasar dan perundangan yang kurang jelas

e Kapasiti penguatkuasaan yang terhad dan kadar pematuhan Kekangan dalam Pembangunan
yang rendah Modal Insan

e Salah laku dan rasuah
e Kekangan dalam penempatan berasaskan kompetensi

Kurang Penerimagunaan
Teknologi Digital

o Cabaran untuk mengenal pasti jurang kompetensi
dalam kalangan pegawai kerana ketiadaan data
spesifikasi tugas

e Portal MyGovernment kurang dimanfaatkan untuk perkhidmatan
dalam talian

e Ketidakberkesanan dalam pengurusan kumpulan
bakat kepimpinan disebabkan oleh pelaksanaan Model
Kepimpinan Perkhidmatan Awam yang tidak menyeluruh
serta pemprofilan data dan pelan penggantian untuk
penjawat awam yang tidak lengkap

e Kurang perkongsian data

e Kurang komitmen dalam menyokong transformasi digital

o Kadar pelantikan CDO yang masih rendah pada peringkat
agensi persekutuan dan negeri e Kekurangan data untuk mengekstrapolasi trend celik

o Pembangunan enterprise architecture (EA) yang perlahan digital'dalam kalangan penjawatiawam

dalam organisasi sektor awam e Kekurangan kemahiran yang diperlukan dalam kalangan
orang kurang upaya (OKU) untuk lantikan dalam

Ruang Fiskal yang Terhad dan perkhidmatan awam
Pengurusan Projek yang Kurang Cekap Persekitaran Organisasi dan
e Sumber hasil yang tidak mencukupi dan asas cukai yang kecil Perniagaan yang Kurang Kondusif
e Pemberian subsidi yang tidak menepati sasaran menyebabkan

pengagihan sumber yang kurang cekap e Pertindihan struktur dan fungsi kementerian dan agensi
e Peruntukan perbelanjaan pembangunan asas yang tidak mencukupi e Persekitaran perniagaan yang kurang menggalakkan

e Ketirisan dalam proses perolehan, terutama disebabkan oleh kaedah

. o Fasilitasi perniagaan yang kurang berkesan
rundingan terus

e Penilaian ke atas projek off-budget yang kurang menyeluruh

e Sumber yang terhad untuk penyelenggaraan infrastruktur dan
kemudahan awam

® Pengurusan projek yang tidak berkesan

A

Hala Tuju, 2023-2025

Dalam tempoh akhir RMKe-12, Kerajaan akan terus memberi tumpuan kepada penyampaian perkhidmatan awam yang cekap dan berkesan melalui
pendekatan keseluruhan kerajaan. Usaha akan dilaksana dengan mempertingkatkan tadbir urus berasaskan nilai murni, memantapkan modal insan,
mempercepat transformasi digital serta memperkukuh rangka kerja institusi dan perniagaan untuk menambah baik kecekapan penyampaian perkhidmatan
awam. Di samping itu, usaha untuk menambah baik keberkesanan dan kecekapan pengurusan belanjawan dan projek akan diperkukuh bagi memastikan
penyampaian perkhidmatan awam yang lebih telus dan seterusnya memenuhi harapan rakyat.

Bidang Fokus A:
Mempertingkatkan Tadbir Urus
Berasaskan Nilai Murni

Strategi Al:
Menambah Baik Akauntabiliti dan Ketelusan

Strategi A2:
Memperkukuh dan Membudayakan Integriti dalam
Perkhidmatan Awam

Bidang Fokus C:
Mempercepat Transformasi Digital

Strategi C1:
Menambah Baik Prestasi Perkhidmatan Dalam Talian dari
Peringkat Awal ke Akhir

Strategi C2:
Menggalakkan Perkongsian Data

Strategi C3:
Memudah Cara Perubahan dan Inovasi Digital

Bidang Fokus E:

Menambah Baik Keberkesanan dan
Kecekapan Pengurusan Belanjawan
dan Projek

Strategi E1:
Memperkukuh Pengurusan Belanjawan

Strategi E2:
Menambah Baik Keberkesanan Pengurusan Projek

Bidang Fokus B:
Memantapkan Modal Insan
Perkhidmatan Awam

Strategi B1:
Memperkemas Kaedah Penempatan Pegawai

Strategi B2:
Membangunkan Pemimpin Berkualiti

Strategi B3:
Meningkatkan Kompetensi Penjawat Awam

Strategi B4:
Meningkatkan Penyertaan Orang Kurang Upaya dalam
Perkhidmatan Awam

Bidang Fokus D:
Memperkukuh Rangka Kerja Institusi
dan Perniagaan

Strategi D1:

Menyemak Semula Struktur dan Fungsi

Strategi D2:

Meningkatkan Kemudahan Menjalankan Perniagaan

Sasaran Terpilih, 2021-2025
Mempertingkatkan Tadbir Urus Berasaskan Nilai Murni

Kedudukan Indeks Skor Indeks Persepsi
]0) Pelan Pengenalan Pelan
Persepsi Rasuah oleh Rasuah oleh Transparency - Inteeriti Baharu
Teratas Transparency International International Integriti g

2025 2025

2025

Memantapkan Modal Insan Perkhidmatan Awam

Penjawat Awam Jumlah Skor dalam

100% Menguasai Kompetensi 90% Sistem Pengurusan
Digital Amalan Nilai

2025 2025

Mempercepat Transformasi Digital

Kedudukan Subindeks
Perkhidmatan Dalam
Talian dalam United 90%
Nations e-Government
Development Index

Perkhidmatan Dalam
Talian dari Peringkat
Awal ke Akhir Kerajaan
Persekutuan

Pihak Berkuasa Tempatan
Mencapai Taraf 4 Bintang

2025 2025

Memperkukuh Rangka Kerja Institusi dan Perniagaan

Kedudukan Subindeks
20 Kecekapan Kerajaan

Teratas dalam IMD World

Competitiveness Yearbook

Kedudukan berdasarkan
Skor Laporan B-READY
2025

Skor Subindeks Kecekapan
Kerajaan dalam IMD World
Competitiveness Yearbook

2025 2025 2025

Menambah Baik Keberkesanan dan Kecekapan Pengurusan Belanjawan dan Projek

Skor Minimum dalam
Open Budget Index oleh
International Budget
Partnership

Peratusan Baki Fiskal
kepada KDNK

2025 2025

Peratusan Perbelanjaan
Pembangunan (DE) Asas
daripada Keseluruhan
Peruntukan DE

Projek Sakit Melebihi
20% atau 60 Hari
daripada Jadual

2025 2025

Bidang Fokus A:
Mempertingkatkan Tadbir Urus
Berasaskan Nilai Murni

Selaras dengan usaha ke arah kerajaan yang bebas rasuah, penerapan
prinsip tadbir urus berasaskan nilai murni yang menggabungkan integriti,
akauntabiliti dan ketelusan adalah penting dalam perkhidmatan awam bagi
merealisasikan pendekatan keseluruhan negara. Oleh itu, perkhidmatan
awam yang disokong oleh sikap hormat, keyakinan dan ihsan akan memacu
pertumbuhan ekonomi dan peningkatan kesejahteraan rakyat. Dua Anjakan
Besar, iaitu Tatakelola dan Rangka Kerja Institusi serta Perundangan
berkaitan Rasuah akan direalisasikan bagi mempertingkatkan tadbir urus
berasaskan nilai murni. Dua strategi yang akan dilaksana ialah menambah
baik akauntabiliti dan ketelusan serta memperkukuh dan membudayakan
integriti dalam perkhidmatan awam.

Strategi Al Menambah Baik Akauntabiliti dan Ketelusan

Strategi A2 Memperkukuh dan Membudayakan Integriti
dalam Perkhidmatan Awam

Strategi Al:
Menambah Baik Akauntabiliti dan
Ketelusan

Memperkukuh Akauntabiliti dalam
Sumbangan Politik

Undang-undang baharu berkaitan sumbangan politik akan digubal untuk
mengawal selia sebarang bentuk sumbangan yang dibuat oleh individu
dan kumpulan berkepentingan khas. Sumbangan ini adalah tidak terhad
semasa pilihan raya sahaja. Perundangan ini akan ditadbir urus oleh badan
bebas untuk memastikan semua parti dan ahli politik, calon pilihan raya
dan ejen politik bertanggungjawab kepada kedaulatan undang-undang.
Undang-undang ini akan melarang penyaluran dana daripada entiti asing
untuk tujuan aktiviti politik dan seterusnya meningkatkan ketelusan dalam
sumbangan politik.

Menambah Baik Pengurusan Aduan Awam

Dalam tempoh akhir RMKe-12, akta ombudsman akan digubal dan satu
badan ombudsman akan diperkenalkan. Akta ombudsman akan menambah
baik penguatkuasaan serta meningkatkan ketelusan dan kecekapan
dalam menangani aduan awam. Di samping itu, badan tersebut akan
diberi kuasa untuk memastikan aduan awam ditangani dan diselesaikan
dengan sewajarnya.

Memperkasakan Fungsi Audit Negara

Akta Audit 1957 [ Akta 62 ] akan dipinda bagi memperluas tugas Ketua
Audit Negara (KAN). Pindaan ini akan membolehkan syarikat yang Kerajaan
mempunyai kepentingan dalam bentuk jaminan, pelaburan dan pinjaman
yang dijamin oleh Kerajaan diaudit oleh KAN. Pindaan ini juga akan
menghalang KAN daripada terlibat dalam sebarang aktiviti atau jawatankuasa
pada peringkat persekutuan atau negeri. Peranan KAN sebagai satu
entiti bebas, telus dan profesional akan terus diperkukuh agar setanding
dengan standard di bawah Independence of Supreme Audit Institutions dan
International Organization of Supreme Audit Institutions.

Menambah Baik Mekanisme Pelaporan
Pemunyaan Benefisial

Peruntukan berkaitan pemunyaan benefisial akan disemak semula dalam
Akta Syarikat 2016 [ Akta 777 ] dan dimasukkan dalam Akta Perkongsian
Liabiliti Terhad 2012 [ Akta 743 ] selaras dengan amalan terbaik dan
standard antarabangsa. Semakan semula dan peruntukan baharu ini akan
menumpukan kepada rangka kerja pelaporan pemunyaan benefisial dengan
memberi definisi pemunyaan syer dan kawalan dalam pengurusan syarikat
serta mengemas kini maklumat dan menyerahkan penyata tahunan kepada
pendaftar syarikat. Pelaksanaan inisiatif ini akan meningkatkan lagi ketelusan
dalam sektor swasta dan awam. Semakan semula dan peruntukan baharu
ini akan dibentangkan di Parlimen dalam tempoh akhir RMKe-12.

Memperkukuh Fungsi Pusat Pencegahan Jenayah
Kewangan Nasional

Pusat Pencegahan Jenayah Kewangan Nasional (NFCC) akan diperkukuh
untuk menyelaras pengurusan harta yang disita dan dilucut hak. Pengukuhan
ini melibatkan pindaan Akta Pusat Pencegahan Jenayah Kewangan Nasional
2019 [ Akta 822 ] dan undang-undang lain di bawah bidang kuasa
kementerian dan agensi berkaitan. Di samping itu, NFCC akan menyediakan
garis panduan yang sewajarnya dan membangunkan pangkalan data yang
berkaitan untuk memudahkan perancangan dan pemantauan bagi menangani
ketirisan dan jenayah kewangan.

Strategi A2:
Memperkukuh dan Membudayakan
Integriti dalam Perkhidmatan Awam

Memperkenalkan Akta Tadbir Urus yang
Komprehensif untuk Sektor A wam

Akta tadbir urus akan diperkenalkan bagi menyediakan rangka kerja
tadbir urus yang komprehensif merentas kementerian dan agensi dalam
menyokong pendekatan keseluruhan kerajaan. Dalam hubungan ini, satu
kajian akan dijalankan untuk menilai kesesuaian dalam menggubal akta
tersebut. Kajian ini juga akan mengenal pasti keperluan penubuhan badan
bebas dalam mentadbir dan memantau hala tuju akta yang dicadangkan.

Membangunkan Profil Ciri-Ciri Pelaku Rasuah

Projek rintis menggunakan pemprofilan criminogenic, iaitu kecenderungan
untuk melakukan jenayah, akan dilaksana melalui usaha sama dengan
agensi dan universiti awam terpilih. Pemprofilan ini akan menentukan tahap
kecenderungan seseorang individu untuk terlibat dengan rasuah. Hasil
pelaksanaan projek rintis ini akan menentukan kesesuaian penggunaan
pemprofilan criminogenic sebagai satu kaedah untuk membangunkan profil
ciri pelaku rasuah dalam perkhidmatan awam.

Membangunkan Kaedah Pengukuran Integriti

Kajian rintis akan dijalankan untuk mengukur tahap integriti dalam kepimpinan
bagi tujuan pembangunan kerjaya dengan menggunakan instrumen profil
integriti kepimpinan. Di samping itu, instrumen pemeriksaan berkaitan integriti
akan dibangunkan untuk mengukur tahap pematuhan tadbir urus yang baik
dalam kalangan penjawat awam. Indeks Tadbir Urus Malaysia juga akan
dibangunkan sebagai indikator untuk mengukur prestasi tadbir urus negara.

Sebahagian daripada inisiatif daripada Anjakan Besar perundangan berkaitan
rasuah, pelan integriti baharu yang diterapkan dengan nilai teras MADANI
akan diperkenalkan bagi memupuk nilai dan sikap insaniah. Pelan antirasuah
baharu juga akan diperkenalkan sebagai garis panduan kepada semua
institusi awam dan swasta berhubung isu integriti, tadbir urus dan rasuah.
Di samping itu, perundangan baharu berkaitan anti rent-seeking akan dikaji
bagi menggalakkan ketelusan dan kecekapan ekonomi.

Memperluas Program Kesedaran Integriti

Penekanan kepada kepentingan integriti melalui pelbagai kempen kesedaran
awam akan dilaksanakan secara bersasar bagi memupuk budaya integriti dalam
kalangan masyarakat. Program latihan, iaitu Modul Integriti Penguatkuasa,
juga akan diperluas kepada semua kementerian dan agensi berkaitan.
Selain itu, Modul Latihan Pengurusan Risiko Rasuah akan dibangunkan
sebagai program pembelajaran dalam talian melalui portal e-Pembelajaran
Sektor Awam.

Program Pembangunan Integriti Bersama Komuniti (CIB) yang dilaksanakan
di tujuh pihak berkuasa tempatan® (PBT) terpilih akan diperluas ke lebih
banyak PBT. Program CIB ini dirangka untuk membentuk tingkah laku
yang bertanggungjawab dalam kalangan komuniti setempat. Pelaksanaan
program ini juga akan meningkatkan integriti dalam kalangan PBT dan
masyarakat.

3 Dewan Bandaraya Kuching Utara, Majlis Bandaraya Melaka Bersejarah, Maijlis
Bandaraya Subang Jaya, Majlis Perbandaran Sibu, Majlis Daerah Hulu Terengganu,
Maijlis Daerah Limbang dan Majlis Daerah Matu & Daro.

Bidang Fokus B:
Memantapkan Modal Insan
Perkhidmatan Awam

Pemantapan modal insan akan membolehkan penjawat awam mengamalkan
budaya kerja berprestasi tinggi bagi memenuhi harapan rakyat yang semakin
meningkat. Dalam hubungan ini, Kerajaan perlu memberi penekanan kepada
pembangunan dan pemantapan penjawat awam. Strategi yang akan dilaksana
ialah memperkemas kaedah penempatan pegawai, membangunkan pemimpin
berkualiti, meningkatkan kompetensi penjawat awam dan meningkatkan
penyertaan OKU dalam perkhidmatan awam.

Strategi B1 Memperkemas Kaedah Penempatan Pegawai

. Meningkatkan Penyertaan Orang Kurang Upaya
Strategi B4
dalam Perkhidmatan Awam

Strategi B1:
Memperkemas Kaedah Penempatan
Pegawai

Menambah Baik Penempatan Berasaskan
Kompetensi

Spesifikasi tugas (JS) yang menerangkan keperluan pengetahuan, tahap
kemahiran, keupayaan dan kompetensi bagi setiap jawatan akan diperkenalkan
di setiap agensi. Kewujudan JS akan melengkapkan deskripsi tugas semasa
bagi setiap jawatan yang akan menambah baik kaedah penempatan
berasaskan kompetensi. Oleh itu, Kerajaan akan dapat mengenal pasti
keperluan sumber manusia serta membangunkan pakar bidang khusus dan
program kepimpinan. Di samping itu, pemprofilan data penjawat awam akan
diperkukuh bagi membolehkan ketua agensi menilai, mengenal pasti dan
membentuk pemimpin masa hadapan berdasarkan kompetensi.

Strategi B2:
Membangunkan Pemimpin Berkualiti

Membentuk Pemimpin Masa Hadapan

Usaha akan dipergiat untuk membangunkan pemimpin masa hadapan dalam
perkhidmatan awam. Konsep “leaders create leaders” akan diperkenalkan bagi
memastikan keberkesanan peralihan pemimpin dalam sesebuah organisasi,
serta diambil kira dalam Sistem Pemantauan dan Penilaian Petunjuk
Prestasi Utama untuk ketua agensi. Elemen bimbingan dan pementoran
akan dipertingkatkan untuk membangunkan kemahiran kepimpinan dan ciri
personaliti yang unggul. Di samping itu, modul kepimpinan dan pengurusan
yang seragam akan diperkenalkan kepada semua skim perkhidmatan.

Strategi B3:
Meningkatkan Kompetensi Penjawat
Awam

Menambah Baik Kompetensi Asas

Proses dan kaedah penilaian kompetensi akan ditambah baik untuk meningkatkan
lagi kemahiran dan kompetensi yang diperlukan bagi membangunkan penjawat
awam tersedia masa hadapan. Modul pembelajaran termasuk teknologi baru
muncul serta kemahiran penyelesaian masalah dan komunikasi akan terus
ditambah baik untuk penjawat awam di semua peringkat. Modul ini akan
memupuk kemahiran interpersonal untuk memberi perkhidmatan yang lebih

baik kepada rakyat. Program peningkatan kemahiran dan latihan kemahiran
semula juga akan dipertingkatkan melalui penilaian sistematik berdasarkan
rangka kerja Digital Government Competency and Capability Readiness bagi
menangani jurang kompetensi dalam kalangan penjawat awam.

Memperkukuh Kompetensi Digital

Usaha akan diambil untuk memastikan penjawat awam mabhir digital.
Dalam hubungan ini, CDO akan ditugaskan untuk mencapai sasaran semua
penjawat awam menguasai kompetensi digital pada tahun 2025 dan
tugasan ini akan dijadikan sebagai satu daripada KPI. Penilaian kompetensi
digital akan dilaksanakan di semua agensi kerajaan. Selain itu, sesi libat
urus berkaitan pelaksanaan garis panduan dan alat pengukur penilaian
kompetensi digital akan dilaksana.

Melaksanakan Behavioural Insights

Behavioural Insights (BlI) memainkan peranan yang sangat penting dalam
membolehkan penggubal dasar untuk memahami perlakuan manusia dan
seterusnya meningkatkan kecekapan dalam penggubalan dasar. Usaha akan
diteruskan bagi meningkatkan pelaksanaan Bl dalam penggubalan dasar
dengan membangunkan bakat tempatan dalam kalangan penjawat awam.
Program kesedaran akan diteruskan pada peringkat persekutuan dan negeri.
Penggunaan Bl dalam penggubalan dasar akan membolehkan bukti dan
dapatan daripada sains sosial dimanfaatkan, yang bukan sahaja berkesan
tetapi juga dapat memenuhi keperluan rakyat yang pelbagai. Penerapan Bl
dalam penggubalan dasar juga akan menggalakkan pembangunan model
tadbir urus yang lebih berpaksikan rakyat.

Strategi B4:

Meningkatkan Penyertaan Orang
Kurang Upaya dalam Perkhidmatan
Awam

Mempertingkatkan Ketersediaan Orang Kurang
Upaya

Kerajaan akan terus menggalakkan penyertaan lebih ramai OKU dalam sektor
awam. Program latihan kemahiran akan dilaksana melalui kerjasama dengan
agensi dan CSO berkaitan bagi meningkatkan kemahiran dan ketersediaan
OKU untuk dilantik dalam perkhidmatan awam. Melalui pendekatan ini,
OKU akan dilengkapi dengan kemahiran dan kebolehan yang khusus selaras
dengan keperluan semasa dan masa hadapan perkhidmatan awam.

Bidang Fokus C:
Mempercepat Transformasi Digital

Perubahan pantas dalam pendigitalan telah mewujudkan keperluan mendesak
untuk mempercepat transformasi digital dalam meningkatkan kecekapan
penyampaian perkhidmatan awam. Dalam hubungan ini, Kerajaan akan
mempercepat inisiatif pendigitalan melalui Government Technology (GovTech)
bagi memodenkan penyampaian perkhidmatan awam yang menekankan
kepentingan perkhidmatan awam yang mudah diakses dan berpaksikan
rakyat. Penerangan mengenai Govlech di Malaysia adalah seperti dalam
Kotak 2-1. GovTech merupakan satu inisiatif di bawah Anjakan Besar Industri
Berasaskan Teknologi dan Digital. Pelaksanaan Identiti Digital Nasional
juga akan dipercepat di bawah Anjakan Besar ini. Selain itu, strategi untuk
menambah baik prestasi perkhidmatan dalam talian dari peringkat awal ke
akhir (E2E), menggalakkan perkongsian data serta memudah cara perubahan
dan inovasi digital akan dilaksana.

. Menambah Baik Prestasi Perkhidmatan Dalam
Strategi C1

Talian dari Peringkat Awal dan Akhir

)
Strategi C2 Menggalakkan Perkongsian Data
-—
)
Strategi C3 Memudah Cara Perubahan dan Inovasi Digital

—

Strategi C1.:
Menambah Baik Prestasi Perkhidmatan
Dalam Talian dari Peringkat Awal ke Akhir

Memperkukuh Perkhidmatan Digital

Kerajaan akan terus memperkukuh perkhidmatan digital dengan menggalakkan
penggunaan Katalog Perkhidmatan Kerajaan. Katalog ini akan menyediakan
panduan yang jelas berkaitan kategori perkhidmatan Kerajaan* dan menjadi
asas kepada kementerian dan agensi untuk memenuhi keperluan perkhidmatan
dalam talian. Penggunaan Katalog ini akan meningkatkan kualiti dan kecekapan
serta peratusan perkhidmatan dalam talian E2E dalam sektor awam.

Strategi C2:
Menggalakkan Perkongsian Data

Membangunkan Repositori Data Isi Rumah

Repositori data sosioekonomi isi rumah yang dikenali sebagai Pangkalan
Data Utama (PADU) akan dibangunkan bagi memudah cara pengagihan
subsidi dan bantuan yang lebih bersasar. PADU merupakan satu daripada
inisiatif di bawah Anjakan Besar Subsidi Bersasar. Data mikro hampir masa
nyata berkaitan individu seperti demografi, pendapatan dan bantuan sosial
akan disimpan dalam platform ini sebagai rujukan kepada agensi kerajaan.
Di samping itu, PADU akan menyediakan akses kepada individu untuk
membuat semakan dan mengemas kini data peribadi. Dalam hubungan ini,
Kerajaan akan memastikan aspek kerahsiaan dan keselamatan data adalah
terpelihara.

Memperkukuh Rangka Kerja Kawal Selia
Perkongsian Data

Pengenalan Akta Omnibus akan mengawal selia pematuhan kepada peraturan
perkongsian data dan storan awan. Akta ini membolehkan semakan semula
peraturan dan dasar dalaman agensi bagi menyokong keperluan perkongsian
data dan pendigitalan. Di samping itu, kajian impak terhadap pelaksanaan Dasar
Perkongsian Data Sektor Awam dan Dasar Perkongsian Data Nasional akan
dijalankan untuk mengenal pasti jurang pelaksanaan dan menilai keberkesanan
dasar ini dalam menggalakkan perkongsian data. Sesi libat urus pada peringkat
persekutuan dan negeri akan terus diadakan dengan memberi tumpuan
kepada peningkatan kesedaran dan penciptaan nilai dalam perkongsian data.

4 Kategori perkhidmatan kerajaan adalah berdasarkan kerajaan kepada perniagaan
(G2B), kerajaan kepada rakyat (G2C), kerajaan kepada penjawat awam (G2E) dan
kerajaan kepada kerajaan (G2G).

Strategi C3:
Memudah Cara Perubahan dan Inovasi
Digital

Meningkatkan Keberkesanan Pengurusan
Perubahan dalam Organisasi

Pelantikan CDO adalah untuk mempercepat transformasi digital
dan menggalakkan budaya kerja digital di kementerian dan agensi
berdasarkan Panduan Pengurusan Perubahan Sektor Awam. CDO akan
bertanggungjawab untuk menerajui inisiatif berkaitan teknologi digital,
tadbir urus data dan celik digital dalam organisasi. Usaha untuk memastikan
pelantikan CDO di semua agensi persekutuan dan negeri akan dipergiat.
Di samping itu, program kesedaran dan galakan akan disasar kepada
semua peringkat, terutama pengurusan atasan bagi mempercepat agenda
transformasi digital.

Memperluas Pembangunan Enterprise
Architecture

Semua kementerian dan agensi akan digesa untuk membangunkan EA
bagi memastikan kecekapan dan keberkesanan pengoperasian organisasi.
Pelan Induk Enterprise Architecture (EA) Sektor Awam akan menjadi garis
panduan utama bagi kementerian dan agensi dalam menyelaras strategi
pengoperasian organisasi dan penggunaan teknologi. Dalam hubungan
ini, penilaian berkaitan keberkesanan penggunaan EA dalam sektor awam
akan dilaksana.

Memacu Kreativiti, Inovasi dan Nilai kepada
Rakyat

Rangka Tindakan Inovasi Sektor Awam akan menjadi dasar bagi menggalakkan
kreativiti dan inovasi dalam perkhidmatan awam. Dalam hubungan ini,
pekeliling mengenai dasar inovasi akan disediakan. Kementerian dan agensi
akan digalakkan untuk mengguna pakai konsep penciptaan nilai melalui sesi
libat urus dengan pelanggan dalam memastikan kepuasan dan pengalaman
yang lebih baik kepada rakyat. Di samping itu, pembangunan sistem aplikasi
penyampaian perkhidmatan oleh kementerian dan agensi akan mengambil
kira harapan dan keperluan rakyat.

Kotak 2-1
Memacu Transformasi melalui GovTech

o

Apakah GovTech?

Government Technology (GovTech) ialah pendekatan keseluruhan kerajaan untuk
pemodenan sektor awam. Govlech menekankan tiga aspek, iaitu perkhidmatan
awam yang mudah diakses dan berpaksikan rakyat, transformasi kerajaan
digital serta sistem kerajaan yang cekap, telus dan tidak rumit. Inisiatif
Govlech akan menstruktur semula operasi kerajaan dan interaksi dengan
rakyat ke arah pemerkasaan dan keterlibatan masyarakat yang lebih baik.

Inisiatif Govlech memudah cara kerajaan untuk memodenkan penyampaian
perkhidmatan dengan memanfaatkan teknologi baru muncul. GovTech
juga membolehkan kerajaan menerima pakai proses membuat keputusan
berasaskan data dan mengoptimumkan pengagihan sumber serta
menyediakan maklumat semasa dan perkhidmatan dalam talian kepada
pihak berkepentingan. Penerimagunaan teknologi menjadi lebih penting
pasca pandemik bagi memastikan penyampaian perkhidmatan tidak terjejas.
Oleh itu, lebih banyak negara mempercepat GovTech untuk meningkatkan
tadbir urus dan penyampaian perkhidmatan, menggalakkan penyertaan
rakyat dan menangani cabaran sosioekonomi.

Govlech Maturity Index (GTMI) ialah kaedah penilaian yang dibangunkan oleh
Bank Dunia untuk mengukur penerimagunaan Govliech. GTMI mengukur
status empat bidang fokus GovTech di 198 negara menggunakan 48
petunjuk utama. Empat bidang fokus GovTech ialah Sistem Teras Kerajaan,
Penyampaian Perkhidmatan Awam, Penglibatan Rakyat secara Digital dan
Pemangkin GovTech.

Pada tahun 2022, Malaysia dikategorikan sebagai satu daripada peneraju
Govlech dalam kumpulan A dengan mencatatkan skor sebanyak 0.793,
melebihi skor purata 0.552 bagi 198 negara berdasarkan GTMI seperti
ditunjukkan dalam Rajah 1. Daripada empat bidang fokus, Malaysia

menunjukkan prestasi cemerlang dalam Indeks Penyampaian Perkhidmatan
Awam dan Indeks Sistem Teras Kerajaan. Pencapaian ini adalah hasil daripada
beberapa program digital utama oleh Kerajaan seperti MyGovCloud, Malaysia
Government Central Data Exchange, sistem pengurusan kewangan awam
utama dan portal perkhidmatan dalam talian MyGovernment.

Rajah 1
Skor Malaysia dalam GovTech Maturity
Index (GTMI) 2022

Public Service Delivery Index
0.904
9 Petunjuk Utama

Core
Government
Systems Index
0.827
17 Petunjuk Skor
HETE Keseluruhan
Malaysia: Govlech
0.793 Enablers Index
0.769
16 Petunjuk
Utama
Digital Citizen
Engagement Index
0.671

6 Petunjuk Utama

Sumber: GTM/ Report 2022, Bank Dunia

Landskap GovTech Malaysia

Malaysia telah bermula lebih awal dalam memperkenalkan kerajaan elektronik
melalui aplikasi perdana di bawah Koridor Raya Multimedia pada tahun
1996. Semenjak dilancarkan, pelaksanaan aplikasi perdana telah berhadapan
dengan isu dan cabaran yang melambatkan kemajuannya. Perkembangan
pesat teknologi digital telah mengubah landskap ekonomi yang mendorong
Kerajaan untuk melaksanakan agenda pendigitalan baharu. Kerajaan telah
membangunkan Rangka Tindakan (Blueprint) Ekonomi Digital Malaysia

yang menggariskan strategi dan inisiatif bagi mempercepat pertumbuhan
ekonomi digital. Enam teras strategik telah dikenal pasti dengan teras
pertama adalah untuk memacu transformasi digital dalam sektor awam.
Dalam hubungan ini, Kerajaan telah mempercepat pelaksanaan pelbagai
strategi dan inisiatif GovTech yang sedia ada dan baharu. Beberapa inisiatif
penting berdasarkan bidang fokus GTMI yang dilaksanakan oleh Kerajaan
termasuk:

1. Sistem Teras Kerajaan

Inisiatif Govlech menambah baik saling kendali dan membolehkan
platform digital dikongsi melalui pendekatan keseluruhan kerajaan.
Dalam hubungan ini, Kerajaan telah memperkenalkan Pelan Induk
Enterprise Architecture (EA) Sektor Awam sebagai garis panduan
kepada kementerian dan agensi untuk memanfaatkan teknologi dalam
meningkatkan kecekapan penyampaian perkhidmatan. Selain itu,
Kerajaan telah mewujudkan platform awan, iaitu MyGovCloud@PDSA dan
Government Hybrid Cloud yang tersedia untuk entiti kerajaan. Platform
ini membolehkan kementerian dan agensi memanfaatkan infrastruktur
yang mempunyai skala yang fleksibel dan selamat serta memudahkan
hosting perkhidmatan dan aplikasi digital.

2. Penyampaian Perkhidmatan Awam

Inisiatif Govlech bertujuan untuk memperkemas proses pentadbiran,
mengurangkan birokrasi dan meningkatkan kecekapan perkhidmatan.
Portal dalam talian dan perkhidmatan digital membolehkan rakyat
mengakses perkhidmatan Kerajaan dengan mudah dan selesa serta
menjimatkan masa dan tenaga. Agensi persekutuan seperti Kementerian
Pembangunan Kerajaan Tempatan, Jabatan Imigresen Malaysia dan
Jabatan Pengangkutan Jalan telah memainkan peranan penting
dalam memastikan kebolehcapaian yang lancar dan ini menghasilkan
kepuasan pengguna pada tahap tertinggi. Di samping itu, Kerajaan juga
menitikberatkan nilai data melalui penglibatan rakyat dalam membuat
keputusan berasaskan maklumat. Inisiatif Data Terbuka yang diterajui
oleh Unit Pemodenan Tadbiran dan Perancangan Pengurusan Malaysia
(MAMPU) menggalakkan perkongsian data dengan rakyat. Inisiatif ini
mendorong ketelusan, akauntabiliti dan penyertaan rakyat dengan
menyediakan akses kepada data kerajaan untuk penyelidikan, analisis
dan penyelesaian secara inovatif. Portal seperti MyGovernment dan
Government Open Data menyediakan kebolehcapaian kepada perkhidmatan
kerajaan dalam talian dan set data yang komprehensif.

3. Penglibatan Rakyat Secara Digital

Platform Govlech menyediakan saluran untuk penyertaan awam serta
menggalakkan maklum balas dan jalinan kerjasama antara Kerajaan dan
rakyat. Platform ini memupuk kepercayaan, inklusiviti dan rasa pemilikan
orang awam, yang menjurus ke arah dasar yang lebih responsif dan
berorientasikan rakyat. Platform Unified Public Consultation, Sistem
Pengurusan Aduan Awam dan penglibatan berterusan dengan rakyat
oleh kementerian dan agensi berkaitan melalui pelbagai platform media
sosial membolehkan rakyat terlibat dalam memberikan maklum balas,
pendapat dan perbincangan mengenai dasar.

4. Pemangkin GovTech

Kerajaan secara aktif telah memacu agenda pendigitalan merentas
sektor melalui pelbagai pemangkin seperti Rangka Tindakan (Blueprint)
Ekonomi Digital Malaysia, Dasar Revolusi Perindustrian Keempat (4IR)
Negara dan Pelan Strategik Pendigitalan Sektor Awam. Pelaksanaan
dasar 4IR disokong oleh penggunaan teknologi 5G yang membolehkan
ketersambungan yang lebih pantas dan dipercayai dalam menerima guna
teknologi baru muncul seperti kecerdasan buatan, internet benda dan
analitis data raya. Di samping itu, Kerajaan akan melaksanakan Akta
Omnibus bagi memudah cara perkongsian data merentas kementerian.
Pemangkin ini telah menyediakan ekosistem yang kondusif dalam
melaksanakan inisiatif Govlech dengan cekap dan berkesan.

Keperluan untuk Penyelarasan Strategi dan
Tadbir Urus

Pada masa ini, inisiatif Govlech sedang dilaksanakan oleh pelbagai agensi
yang menghasilkan outcome yang tidak optimum. Penggunaan pendekatan
yang terselaras dan menyeluruh melalui Goviech adalah penting dalam
mempercepat pemodenan penyampaian perkhidmatan awam. Pelaksanaan
ini memerlukan perancangan, penyelarasan dan pemantauan inisiatif Govlech
secara berpusat selaras dengan pendekatan keseluruhan negara. Dalam
hubungan ini, GovTech Malaysia akan ditubuhkan. Di samping itu, Kerajaan akan
menyediakan persekitaran yang kondusif bagi melaksanakan inisiatif Govlech.
Usaha bersepadu akan dilaksana bagi menyusun semula EA, mempertingkatkan
kecekapan digital dalam sektor awam serta menyediakan infrastruktur digital
yang menyokong. Selain itu, kesedaran dan kesanggupan untuk berubah dalam
kalangan penjawat awam adalah penting bagi memastikan kejayaan Govlech.
Dalam melaksanakan Govlech, Malaysia berpeluang untuk terus memanfaatkan
potensi teknologi termaju bagi mewujudkan kerajaan yang lebih cekap dan
berpaksikan rakyat, seterusnya mencapai negara yang dipacu digital.

Bidang Fokus D:
Memperkukuh Rangka Kerja
Institusi dan Perniagaan

Rangka kerja institusi dan perniagaan yang teguh adalah penting dalam
memastikan kecekapan dan keberkesanan penyampaian perkhidmatan
awam. Dalam hubungan ini, langkah bersepadu akan diambil untuk
memperkukuh rangka kerja institusi bagi mengurangkan birokrasi. Selain
itu, Kerajaan juga akan menyediakan persekitaran perniagaan yang
menggalakkan dengan memberi tumpuan kepada usaha memudahkan
urusan untuk menjalankan perniagaan. Pelaksanaan langkah ini akan
memberi faedah yang signifikan seperti peningkatan dalam produktiviti,
kualiti perkhidmatan dan kepuasan rakyat.

Strategi D1 Menyemak Semula Struktur dan Fungsi

Strategi D2 Men{ngkatkan Kemudahan Menjalankan
Perniagaan

Strategi D1:
Menyemak Semula Struktur dan Fungsi

Menyusun Semula Struktur dan Fungsi
Kementerian dan Agensi

Kerajaan akan terus meningkatkan kecekapan perkhidmatan awam dengan
menyemak dan menyusun semula struktur dan fungsi kementerian dan agensi
sebagai satu inisiatif Anjakan Besar tatakelola dan rangka kerja institusi.
Inisiatif ini akan mengurangkan pertindihan dan memperjelas lagi fungsi
agensi dalam sektor awam. Sesi libat urus bersama-sama kementerian dan
agensi berkaitan akan dilaksana untuk menilai semula peranan dan fungsi
sedia ada. Di samping itu, langkah akan diambil untuk menyemak semula
undang-undang sedia ada dan perundangan yang lapuk. Kerajaan juga
akan memperkukuh peranan dan fungsi agensi yang bertanggungjawab
ke atas perundangan serta pengurusan perlindungan pemberi maklumat.

Memperkasakan Pasukan Petugas Khas
Reformasi Sektor Awam

Inisiatif Anjakan Besar tatakelola dan rangka kerja institusi turut menekankan
usaha memperkasakan peranan Pasukan Petugas Khas Reformasi Sektor
Awam (STAR). Pasukan petugas ini ditubuhkan khusus untuk meningkatkan
keberkesanan dan kecekapan penyampaian perkhidmatan awam selaras
dengan semangat dan penekanan di bawah MADANI. Antara inisiatif utama
yang dirancang termasuk mempercepat pelaksanaan projek menaik taraf
sekolah daif dan penerimagunaan kaedah pembayaran tanpa tunai serta
menambah baik urusan menjalankan perniagaan.

Strategi D2:
Meningkatkan Kemudahan Menjalankan
Perniagaan

Menggalakkan Ekosistem yang Menyokong
Perniagaan

Prosedur dan peraturan yang membebankan akan dipermudah, manakala
yang lapuk akan disemak semula untuk menambah baik tadbir urus dan
prosedur pentadbiran. Jawatankuasa kelulusan serta prosedur pendaftaran
perniagaan dan permohonan permit dan lesen akan diperkemas untuk
mengurangkan masa dan kos. Mekanisme perlindungan pelabur akan
diperkukuh dan amalan tadbir urus korporat akan digalakkan melalui
penguatkuasaan peraturan sedia ada. Tambahan pula, usaha akan diambil
untuk meningkatkan ketelusan serta menyediakan mekanisme yang jelas
dan boleh dipercayai untuk menyelesaikan pertikaian. Selain itu, inisiatif
untuk inovasi digital akan diperkenalkan bagi mempercepat penerimagunaan
teknologi digital di kementerian dan agensi. Inisiatif ini akan memastikan
tadbir urus dan kawal selia yang mesra perniagaan, seterusnya menarik lebih
banyak pelaburan dan syarikat peringkat permulaan berasaskan teknologi.

Rangka kerja baharu untuk mengenal pasti dan menggalakkan penambahbaikan
berterusan dalam membangunkan persekitaran yang menyokong perniagaan
dari segi memudahkan urusan menjalankan perniagaan, akan diterima pakai
oleh Malaysia pada tahun 2024. Dalam hubungan ini, Malaysia akan terlibat
dalam projek Business Ready (B-READY) yang menilai daya saing persekitaran
perniagaan negara. Penilaian akan memberi tumpuan kepada rangka kerja
kawal selia, perkhidmatan awam dan kecekapan dengan memperkenalkan
petunjuk bagi menilai iklim perniagaan dan pelaburan sepanjang kitaran
hayat perniagaan. Penerimagunaan teknologi digital dan kelestarian alam
sekitar adalah antara aspek yang akan diambil kira dalam penilaian.

Bidang Fokus E:

Menambah Baik Keberkesanan dan
Kecekapan Pengurusan Belanjawan
dan Projek

Kerajaan terus komited menambah baik keberkesanan dan kecekapan
pengurusan belanjawan untuk meningkatkan kemampanan fiskal.
Di samping itu, langkah sedia ada akan ditambah baik, manakala langkah
baharu akan diperkenal bagi memastikan keberkesanan pengurusan projek.
Penambahbaikan ini akan mempercepatkan lagi pelaksanaan projek serta
memberi manfaat langsung kepada rakyat.

Strategi E1 Memperkukuh Pengurusan Belanjawan

Strategi E2 Mer.1ambah Baik Keberkesanan Pengurusan
Projek

Strategi E1:
Memperkukuh Pengurusan Belanjawan

Menambah Baik Penjanaan Hasil Kerajaan dan
Menyemak Semula Subsidi Bersasar

Kerajaan akan melaksanakan Anjakan Besar, Kemampanan Fiskal dan
Sistem Kewangan untuk memaksimumkan penjanaan hasil negara dengan
mempelbagaikan sumber cukai, memperluas asas cukai serta mengguna
pakai pendigitalan dan teknologi. Sejajar dengan inisiatif ini, sistem invois
elektronik akan diperkenal secara berperingkat dan satu peraturan berdasarkan
pendekatan dua tonggak akan dilaksana bagi menangani hakisan asas cukai
dan peralihan keuntungan. Langkah ini dijangka mencegah pengelakan cukai
oleh individu berkelayakan dan pelarian cukai rentas sempadan oleh syarikat.
Di samping itu, program khas pengakuan sukarela akan dilaksana bagi
menggalakkan pengisytiharan cukai tidak berbayar dan pengisytiharan cukai
yang kurang dan salah. Seterusnya, lebihan dana® yang tidak digunakan di
bawah badan berkanun persekutuan syarikat berkaitan Kerajaan akan diselaras
semula untuk tujuan program dan projek pembangunan.

5 Lebihan sumber kewangan yang tidak digunakan dalam bentuk tunai dan kesetaraan
tunai berpunca daripada peruntukan kerajaan.

Inisiatif di bawah Anjakan Besar subsidi bersasar akan memberi tumpuan
untuk mewujudkan rangka kerja subsidi lebih bersasar di bawah PADU.
Pada peringkat awal, keutamaan akan diberi kepada subsidi elektrik,
diesel dan petrol. Penjimatan daripada penyasaran semula subsidi ini
akan digunakan untuk membiayai projek dan program sosioekonomi yang
memberi manfaat kepada rakyat.

Mengutamakan Semula Perbelanjaan
Pembangunan

Agihan DE asas akan ditingkatkan kepada sekurang-kurangnya 60% daripada
keseluruhan peruntukan DE tahunan, berbanding 50% pada ketika ini.
Langkah ini akan memberi lebih peluang bagi pelaksanaan projek cakna
rakyat, strategik dan berimpak tinggi. Dalam hubungan ini, Kerajaan akan
memastikan pengagihan peruntukan DE memberi impak kepada pertumbuhan
ekonomi serta dapat meningkatkan keseimbangan pembangunan antara
wilayah sejajar dengan aspirasi pembangunan negara.

Memperkukuh Rangka Kerja Perundangan
berkaitan Perolehan

Dasar perolehan kerajaan akan terus memberi penekanan kepada kaedah
tender terbuka bagi memastikan kecekapan dan ketelusan proses perolehan
serta keberkesanan kos dalam pelaksanaan projek. Bagi tujuan ini, inisiatif
Anjakan Besar kemampanan fiskal dan sistem kewangan berkaitan
mempercepat penggubalan akta perolehan kerajaan akan dilaksana
bagi menambah baik sistem perolehan. Di samping itu, Kerajaan akan
meminda Akta Tatacara Kewangan 1957 [ Akta 61 ] untuk memasukkan
klausa berkaitan kaedah perolehan termasuk kaedah rundingan terus bagi
menguruskan proses perolehan dengan lebih baik.

Mewujudkan Mekanisme Gerbang Tunggal

Usaha akan diambil untuk memperkemas proses penilaian projek off-budget
termasuk projek Kerjasama Awam Swasta (PPP) melalui mekanisme gerbang
tunggal bagi menambah baik perancangan, proses membuat keputusan dan
pemantauan projek pembangunan. Dalam hubungan ini, sistem MyProjek
akan dijadikan gerbang tunggal bagi mengurus semua projek pembangunan.
Di samping itu, pelaksanaan dan model pembiayaan projek PPP akan
disemak semula bertujuan untuk memperkenalkan Pelan Induk Kerjasama
Awam Swasta 2023-2032 yang akan menyediakan hala tuju dasar baharu
yang berdasarkan model pengguna bayar.

Menambah Baik Penyelenggaraan Aset Kerajaan

Mekanisme yang lebih mampan bagi membiayai penyelenggaraan aset
akan dikenal pasti, antara lain melalui penerimagunaan model perolehan
strategik berdasarkan prinsip kos kitaran hayat bagi memanjangkan jangka
hayat aset dalam tempoh yang lebih lama. Mekanisme ini termasuk inisiatif
bagi meneroka penggunaan model PPP pengguna bayar dan mewujudkan
dana khas bagi penyelenggaraan. Dalam hubungan ini, garis panduan akan
disediakan bagi membolehkan aset dan fasiliti negara diuruskan dengan
lebih mampan.

Strategi E2:
Menambah Baik Keberkesanan
Pengurusan Projek

Menambah Baik Perancangan dan Pelaksanaan
Projek

Pengurusan projek pada peringkat perancangan akan ditambah baik
dengan menaik taraf sistem MyProjek termasuk mengintegrasikan proses
VAE, yang meliputi ACAT, VMS dan GNO bagi mengesahkan keperluan,
kebolehlaksanaan dan kos projek. Sistem MyeTaPP juga akan diintegrasikan
dengan sistem MyProjek bagi memastikan tanah untuk projek adalah
tersedia dan bebas daripada bebanan. Selain itu, penekanan akan diberi
bagi mengutamakan penggunaan tanah dalam bank tanah berbanding
membuat perolehan tanah baharu.

Pelaksanaan projek dan kos yang lebih efektif melalui pendekatan secara
desentralisasi akan diguna pakai sebagai satu daripada inisiatif di bawah
Anjakan Besar kemampanan fiskal dan sistem kewangan. Bagi tujuan
ini, pelaksanaan projek kecil seperti pembinaan jalan kampung, tandas
awam dan perparitan serta penyelenggaraan dan pembaikan sekolah dan
klinik daif akan dipercepat. Dalam hubungan ini, pengecualian daripada
peraturan Arahan Perbendaharaan (AP) 182 yang menetapkan jabatan
teknik, khususnya Jabatan Kerja Raya dan Jabatan Pengairan dan Saliran
sebagai agensi pelaksana untuk semua projek persekutuan, akan disemak
secara berterusan bagi membenarkan kementerian dan agensi serta kerajaan
negeri dan kerajaan tempatan, melaksanakan projek berskala kecil tanpa
merujuk kepada jabatan teknik. Di samping itu, Inisiatif Kemudahan Rakyat
akan dipromosi bagi membolehkan orang awam memohon projek berskala
kecil secara langsung kepada kementerian dan agensi.

Pemberian lanjutan masa bagi pelaksanaan projek akan dipantau
dan diuruskan dengan lebih rapi bagi meminimumkan kelewatan dan
mengurangkan peningkatan kos. Peruntukan undang-undang di bawah Akta
Lembaga Pembangunan Industri Pembinaan Malaysia 1994 [ Akta 520 ]
dan pekeliling perolehan kerajaan mengenai pendaftaran, pelantikan dan
penamatan kontraktor akan diperkukuh. Mekanisme penilaian ketersediaan
pengoperasian dan penyampaian outcome akan diperkemas bagi menilai
semua projek pembangunan yang telah siap. Selain itu, projek yang gagal
dimulakan dalam tempoh yang lama akan dibatalkan bagi menangani isu
kelewatan pelaksanaan projek.



Kesimpulan

Dalam tempoh kajian semula RMKe-12, pelbagai usaha transformatif telah dilaksanakan
dalam sektor awam untuk memperkukuh penyampaian perkhidmatan dengan membangunkan
perkhidmatan awam berprestasi tinggi, memperluas pendekatan keseluruhan kerajaan
dan meningkatkan pengurusan belanjawan dan projek. Namun begitu, sektor awam
terus menghadapi cabaran dalam aspek tadbir urus yang baik, pembangunan bakat,
penerimagunaan teknologi digital, persekitaran organisasi dan perniagaan serta pengurusan
projek. Melangkah ke hadapan, perkhidmatan awam akan kekal sebagai pemangkin melalui
pendekatan keseluruhan negara bagi mencapai aspirasi Malaysia MADANI. Kerajaan akan
terus berusaha untuk mencapai penyampaian perkhidmatan awam berprestasi tinggi
dengan mempertingkatkan tadbir urus berasaskan nilai murni, memantapkan modal
insan, mempercepat pemodenan melalui transformasi digital, memperkukuh rangka kerja
institusi dan perniagaan serta menambah baik keberkesanan dan kecekapan pengurusan
belanjawan dan projek. Usaha ini adalah amat penting dalam merealisasikan tema ‘Mampan,
Sejahtera dan Berpendapatan Tinggi’ dalam tempoh akhir RMKe-12.

Pendahuluan

Dalam tempoh kajian semula Rancangan Malaysia Kedua Belas, 2021-2025 (RMKe-12),
pelaksanaan tema menjana semula ekonomi memberi tumpuan kepada usaha mengembalikan
semula momentum pertumbuhan dan melonjakkan pertumbuhan industri strategik
dan berimpak tinggi serta perusahaan mikro, kecil dan sederhana (PMKS). Langkah
memperkukuh sektor ekonomi ini yang terjejas oleh COVID-19 telah menunjukkan kejayaan
dalam mencapai pertumbuhan yang lebih baik dalam beberapa bidang. Kemajuan telah
dicatatkan antara lain, dalam meningkatkan pertumbuhan produktiviti sektor pembinaan
dan perkhidmatan, pertumbuhan eksport sektor pembinaan, perlombongan, pertanian dan
pembuatan, mengukuhkan ekosistem pengantaraan kewangan dan meningkatkan kadar
penggunaan kawasan khas pengeluaran makanan. Di samping itu, industri strategik dan
berimpak tinggi telah menunjukkan pertumbuhan berterusan, manakala kadar pendigitalan
dalam kalangan PMKS telah meningkat. Walau bagaimanapun, Malaysia dilihat masih
ketinggalan berbanding negara serantau dari aspek daya saing berikutan kurangnya reformasi
struktur ekonomi yang ketara. Prestasi sektor ekonomi dan pembangunan industri yang
lemah, dan kekurangan daya saing, sokongan kewangan dan pengurusan yang berkesan
di kawasan perindustrian dan pengeluaran makanan serta ketidakupayaan PMKS untuk
meningkatkan skala dan kekal berdaya saing merupakan antara isu yang perlu ditangani.

Dalam tempoh akhir RMKe-12, langkah akan diambil untuk menerajui reformasi struktur,
meningkatkan daya saing serta membina semula ekonomi yang mampan dan berorientasikan
global. Malaysia menyasarkan untuk menjadi peneraju serantau dalam industri high growth
high value (HGHV). Dalam hubungan ini, tumpuan akan diberi untuk memperkukuh daya
tahan sektor dan industri strategik, memacu daya saing untuk pertumbuhan mampan,
melonjakkan keberkesanan sokongan kewangan dan menyusun strategi untuk memperkukuh
kawasan perindustrian dan pengeluaran makanan. Keutamaan akan diberi untuk mengatasi
halangan dalam meningkatkan skala PMKS bagi melonjakkan pertumbuhan dan meningkatkan
sumbangan kepada ekonomi. Strategi ini termasuk mempercepatkan integrasi rantaian
bekalan PMKS ke dalam rantaian nilai domestik dan global. Kejayaan pelaksanaan langkah
ini akan menyumbang kepada pencapaian ekonomi berpendapatan tinggi, berdaya saing dan
berdaya tahan untuk pertumbuhan yang mampan ke arah menjadi 30 ekonomi terbesar dunia.

Prestasi, 2021-2022

Dalam tempoh RMKe-12, sebanyak 38 sasaran telah ditetapkan di bawah tema menjana semula ekonomi. Dalam tempoh kajian semula, 15 daripada
sasaran tersebut telah dicapai, 20 mengikut jadual, manakala tiga lagi sasaran masih ketinggalan, seperti ditunjukkan dalam Paparan 3-1.

Paparan 3-1
Pencapaian Sasaran Terpilih

Melonjakkan Pertumbuhan Produktiviti

Purata Pertumbuhan Produktiviti Buruh

Pembuatan Perkhidmatan

Memperluas Pasaran Eksport

Jumlah Eksport

Memperkukuh Keberkesanan Ekosistem Pengantaraan Kewangan

Memperkukuh Peranan Kawasan Perindustrian dan Pengeluaran Makanan

Peningkatan Kadar Penggunaan di
Kawasan Perindustrian Terpilih

Menambah Baik Dasar dan Tadbir Urus

¥

Pembinaan



Kajian Separuh Penggal Rancangan Malaysia Kedua Belas
3-6 Bab 3: Melonjakkan Daya Tahan Ekonomi untuk Pertumbuhan Mampan

Mempercepat Pembangunan Industri Strategik dan Berimpak Tinggi

Mempertingkatkan Keupayaan Usahawan dan Perusahaan

Pencapaian mengikut Bidang Keutamaan

ééﬁ Bidang Keutamaan A: Melonjakkan Pertumbuhan Produktiviti

Strategi Al: Beralih kepada Rantaian Nilai Lebih Tinggi

Menambah Baik Proses Pengeluaran dan
Operasi °

°
Meningkatkan Aktiviti yang Mempunyai ®
Nilai Ditambah yang Tinggi °
[ ]
Mempercepat Pembangunan Bakat ®
[ )

13 Taman Kekal Pengeluaran Makanan disediakan dengan kemudahan pertanian moden
8,479 penjaja dan peniaga kecil menerima guna gerbang pembayaran pelbagai saluran di
bawah Retail Digitalisation Initiative

122 syarikat diluluskan dengan geran padanan berjumlah RM44.5 juta di bawah Dana
Intervensi Industry4WRD

11 kapal perikanan laut dalam dimodenkan bagi tangkapan ikan laut dalam dan laut lepas
Enam projek rintis pembinaan jalan raya dan jambatan menggunakan bahan termaju dan
teknologi inovatif dilaksanakan

Enam pakej kesihatan premium berjumlah RMé.9 juta melalui perkongsian antara hotel dan
hospital swasta yang menyediakan perkhidmatan premium diperkenalkan pada tahun 2022

Empat program latihan kerjasama antara universiti dan industri bagi sektor pembinaan
dijalankan dan memberi manfaat kepada 1,268 pelajar

2,085,950 peserta dilatih dalam program peningkatan kemahiran dan latihan kemahiran
semula oleh Pembangunan Sumber Manusia Berhad

Strategi A2: Memperkukuh Keupayaan Kewangan

Menambah Baik Insentif dan Bantuan
Kewangan L

Memperkenalkan Mekanisme ®
Pembiayaan dan Insentif Baharu untuk
Penerimagunaan Teknologi

92.7% daripada RM1 bilion Dana Jaminan Makanan disalurkan
RM251.2 juta Dana Strategik Pelaburan Domestik disalurkan
RM68.5 juta Dana Berimpak Tinggi disalurkan

61% daripada RM60 juta dana Program Modenisasi Rantaian Nilai Agromakanan disalurkan

Strategi A3: Meningkatkan Kejayaan Nexus Produktiviti

Memperluas Liputan Nexus Produktiviti ®

Meningkatkan Keberkesanan Inisiatif ®
Nexus Produktiviti °

Nexus Produktiviti Pembinaan dan Alam Bina dan Nexus Produktiviti Logistik ditubuhkan
pada tahun 2022

114 projek dilaksanakan di bawah 11 Nexus Produktiviti
Industry Digital Roadmap for Engineering dan Industry Digital Roadmap for Legal dirangka oleh
Nexus Produktiviti Perkhidmatan Profesional (PSPN)

Strategi A4: Meningkatkan Amalan Hijau

Mempercepat Penerimagunaan Amalan e 2,679 ladang memperoleh pensijilan MyGAP
Hijau dalam kalangan Industri e 5.6 juta hektar kawasan tanaman kelapa sawit memperoleh pensijilan Minyak Sawit Mampan
Malaysia (MSPO) sehingga akhir tahun 2022
® Program kesedaran mengenai MSPO
O 326 sesi Hari Bertemu Pelanggan/Kaunter Bergerak MSPO melibatkan 11,799 pekebun kecil
O 132 taklimat pensijilan MSPO melibatkan 7,965 pekebun kecil
® 52% lombong dan kuari mencapai sekurang-kurangnya 3 bintang berdasarkan Penarafan
Kemampanan Sektor Perlombongan pada tahun 2022
e 783 permohonan di bawah Elaun Cukai Pelaburan Hijau (GITA) dan Pengecualian Cukai
Pendapatan Hijau (GITE) diluluskan

Memperkukuh Mekanisme Pelaksanaan e Reka bentuk bagi 29 projek dinilai menggunakan Penilaian Penarafan Hijau
Amalan Hijau ® 4,577 produk dan perkhidmatan hijau mendapat pengiktirafan MyHijau Mark
e RMB3O0 juta disalurkan di bawah Skim Pembiayaan Perniagaan Kelestarian dan Hijau

Bidang Keutamaan B: Memperluas Pasaran Eksport

Strategi B1: Meningkatkan Kecekapan Pasaran

Menghubungkan Pembekal dan Pengguna e 8,906 usahawan tani dan 7,823 produk berdaftar dalam platform AgroBazaar Online dengan
melalui Platform Digital jumlah transaksi sebanyak RM10,188,121

Menjadikan Malaysia sebagai Hab Logistik ~® 33 syarikat logistik merangkumi 21 syarikat tempatan ditauliahkan sebagai Authorised
Serantau Economic Operator

Strategi B2: Memperkasakan Industri untuk Bersaing dalam Pasaran Domestik dan Antarabangsa

Mempertingkatkan Keupayaan dan e Satu konsortium ditubuhkan di bawah PSPN dan berjaya memperoleh dua projek di Timor
Kemampuan Pemain Industri Leste
e National Oil & Gas Services and Equipment (OGSE) Industry Blueprint 2021-2030 telah siap pada
tahun 2022

e RM8.5 juta telah disalurkan kepada 36 syarikat di bawah Geran Pembangunan OGSE

Strategi B3: Memperkukuh Fasilitasi Perdagangan

Memanfaatkan Perjanjian Perdagangan ®

[ )

°
Mempergiat Pemasaran dan Promosi L
Eksport

°

[

Perjanjian Komprehensif dan Progresif untuk Perkongsian Trans-Pasifik (CPTPP) berkuat kuasa
pada 29 November 2022

Perjanjian Perkongsian Ekonomi Komprehensif Serantau (RCEP) berkuat kuasa pada

18 Mac 2022

Rundingan mengenai Rangka Kerja Ekonomi Indo-Pasifik bermula pada tahun 2022

18 syarikat francais menyertai misi perdagangan dengan potensi pelaburan sebanyak
RM689.9 juta

16 produk keluaran PMKS diletakkan dalam pasar raya tempatan dan asing yang beroperasi di
Malaysia di bawah Access to Retail Programme

2,080 syarikat memanfaatkan geran peluasan pasaran dengan potensi jualan sebanyak
RM91.8 bilion

®
% Bidang Keutamaan C: Memperkukuh Keberkesanan Ekosistem Pengantaraan Kewangan

Strategi C1: Mentransformasi Ekosistem Kewangan bagi Memenuhi Keperluan Ekonomi Masa Hadapan

Menggalakkan Inovasi dan Daya Saing °
untuk Meningkatkan Kecekapan

°
[
Memudahkan Lebih Banyak Pembiayaan ®
di sepanjang Kitaran Hayat Perniagaan
[ J

Pelaksanaan infrastruktur kewangan utama yang kalis cabaran masa hadapan

O Penerimagunaan e-pembayaran meningkat, daripada 170 transaksi per kapita pada tahun
2020 kepada 291 pada tahun 2022

o Jalinan pembayaran rentas sempadan ke Thailand, Indonesia dan Singapura diperluas
menggunakan kod QR

Penambahbaikan laluan bagi inovasi digital baharu

O Lima lesen bank digital diluluskan

o Ujian langsung bagi lima permohonan Sandbox Pengawalseliaan baharu

O Sebanyak 10 juta akaun digital dibuka dalam sektor kewangan melalui inisiatif Electronic
Know-Your-Customer

Dana Inovasi Digital berjumlah RM30 juta diwujudkan pada tahun 2022

Keperluan pembiayaan dipertingkatkan untuk perusahaan kecil dan sederhana (PKS) dan segmen

yang kurang diberi tumpuan

O Jumlah pembiayaan melalui Dana BNM untuk PKS meningkat RM8 bilion, daripada
RM23.1 bilion pada tahun 2020 kepada RM31.1 bilion pada tahun 2022

O Pertumbuhan penyelesaian kewangan berasaskan bukan hutang dengan permohonan skim CAKNA
diluluskan sebanyak RM475 juta pada akhir tahun 2022, daripada RM21 juta pada akhir tahun 2021

Kajian semula rangka kerja liberalisasi pendanaan ramai berasaskan ekuiti dan rakan setara

memudah cara 7,218 PMKS bagi mengumpul lebih daripada RM4.4 bilion

O Meneruskan pelaburan bersama melalui Malaysia Co-Investment Fund (MyCIF)

O Had pengumpulan dana ditingkatkan dan skop untuk firma penerbit yang dibenarkan diperluas
O Pendaftaran untuk pemain baharu dibuka

Kecekapan pasaran awam dipertingkatkan melalui penyelarasan proses penyenaraian di Pasaran
Access, Certainty, Efficiency (ACE)

Strategi C2: Meningkatkan Daya Tahan dan Menambah Baik Tadbir Urus Sistem Kewangan

Memperkukuh Perlindungan bagi L
Kestabilan Sistem Kewangan

Menambah Baik Tadbir Urus dalam ®
Sektor Kewangan

Lebih daripada 2.8 juta pelanggan termasuk PKS menerima manfaat daripada bantuan

bayaran balik pinjaman pada tahun 2021

Perlindungan pengguna terhadap nasihat yang tidak wajar dan salah jual diperkukuh

o Dokumen polisi mengenai Bankasurans/Bankatakaful serta Tatacara Kehematan dan
Profesional oleh Penasihat Kewangan dikeluarkan

Malaysia dipilih semula untuk menganggotai Lembaga Pertubuhan Antarabangsa Suruhanjaya

Sekuriti (I0SCO)

Pendekatan yang lebih kolaboratif bagi perlindungan kewangan melalui pemeteraian

Memorandum Persefahaman Pelbagai Hala untuk Kerjasama Penyeliaan di bawah

Jawatankuasa Serantau Asia Pasifik IOSCO pada tahun 2022

Usaha untuk mengukuhkan daya tahan keselamatan siber dipergiat

O Langkah utama bagi memerangi penipuan kewangan untuk keseluruhan industri kewangan
dilaksana

O Pusat Respons Scam Kebangsaan ditubuhkan

Amalan untuk dana institusi domestik diperkukuh

O Prinsip Tadbir Urus Baik bagi Syarikat Pelaburan berkaitan Kerajaan (GLIC) dilancarkan

O Kod Malaysia bagi Pelabur Institusi 2022 dikemas kini

Peraturan Kehendak-Kehendak Penyenaraian Bursa Malaysia mengenai kualiti, ketelusan dan

kepelbagaian lembaga pengarah dipinda pada tahun 2022

Strategi C3: Menggalakkan Sistem Kewangan yang Mampan dan Inklusif

Menggalakkan Pelaksanaan Agenda °
Kewangan Islam

[}
Mempergiat Pelaksanaan Agenda ®
Keterangkuman dan Literasi Kewangan

[ J

[}

Panduan Sektoral bagi Rangka Kerja Pembiayaan Pengantaraan Berasaskan Nilai dan Penilaian
Kesan Pelaburan (VBIAF) untuk kohort pertama dan kedua diterbitkan

Produk dan perkhidmatan Pasaran Modal Islam diperluas melalui penerbitan Rangka Kerja
Sukuk Berkaitan Pelaburan Mampan dan Bertanggungjawab (SRI) serta perluasan Rangka
Kerja Dana Bercirikan Wakaf

Akses kepada perkhidmatan kewangan dipertingkat melalui pertambahan ejen bank, dengan
sebanyak 96.2% daripada mukim mendapat perkhidmatan sehingga akhir tahun 2022
berbanding 95% pada tahun 2020

Indeks Celik dan Keupayaan Kewangan Malaysia meningkat daripada 57.1 mata pada tahun
2018 kepada 59 mata pada tahun 2021

O Usaha berterusan bagi meningkatkan celik kewangan melalui Rangkaian Pendidikan Kewangan (FEN)
Pendekatan holistik berterusan bagi melindungi dan memperkasakan pelabur melalui pelbagai
program jangkauan pendidikan dan penggunaan media sosial

Meningkatkan Perkhidmatan Kewangan e Daya tahan iklim sektor kewangan dipertingkatkan
yang Mampan O Dokumen Perubahan Iklim dan Taksonomi Berasaskan Prinsip diperkenalkan

O Piawaian dan rangka kerja mengenai amalan pengurusan risiko iklim diterbitkan
O Taksonomi Pelaburan Mampan dan Bertanggungjawab Berasaskan Prinsip bagi Pasaran
Modal Malaysia diterbitkan pada tahun 2022
O Katalog Data lklim sebagai rujukan untuk sektor kewangan diterbitkan pada tahun 2022
® Program Rantaian Nilai Penghijauan dan NaviGate: Siri Pembiayaan Hijau Pasaran Modal
dilancarkan

[l \ Bidang Keutamaan D: Memperkukuh Peranan Kawasan Perindustrian dan
Pengeluaran Makanan

Strategi D1: Mencapai Pembangunan Kawasan Perindustrian yang Seimbang

Menambah Baik Taburan Kawasan e Projek Pemacu Ekonomi telah dipromosikan di sepanjang Laluan Rel Pantai Timur (ECRL)
Perindustrian untuk Keseimbangan O Taman Logistik Antarabangsa Kuantan Malaysia-China di Stesen ECRL Bandar Pelabuhan Kuantan
Pembangunan O Perbandaran industri lestari yang bersepadu di Stesen ECRL Kapar

® RM17.6 juta disalurkan kepada 10 kawasan perindustrian sedia ada bagi menaik taraf
infrastruktur asas di Kelantan, Perak, Pulau Pinang, Sarawak, Selangor dan Terengganu

@ Bidang Keutamaan E: Menambah Baik Tadbir Urus dan Dasar

Strategi E1: Memperkukuh Penyelarasan dan Kerjasama

Menambah Baik Keberkesanan ® Penubuhan unit MyMudah di semua agensi kerajaan diluluskan pada tahun 2021
Mekanisme Sedia Ada

Strategi E2: Memperkukuh Dasar dan Perundangan

Dasar Pelaburan Baharu dilancarkan pada tahun 2022

Dasar Agrikomoditi Negara 2021-2030 dilancarkan pada tahun 2022
Dasar Agromakanan Negara 2021-2030 dilancarkan pada tahun 2021
Dasar Pembinaan Negara 2030 dilancarkan pada tahun 2021

Kajian Pelan Hala Tuju Gas Asli disiapkan pada tahun 2021

Membangunkan Dasar Baharu dan
Menyemak Semula Dasar Sedia Ada bagi
Pembangunan Sektor

Bidang Keutamaan F: Mempercepat Pembangunan Industri Strategik dan Berimpak
Tinggi

Strategi F1: Merangsang Industri Elektrik dan Elektronik untuk Beralih kepada Rantaian Nilai yang Lebih Tinggi

Memperkukuh Ekosistem Industri Elektrik e Pelan Hala Tuju Elektrik dan Elektronik: Pembangunan Teknologi 2021-2030 disiapkan pada
dan Elektronik untuk Beralih ke Rantaian tahun 2022

Nilai yang Lebih Tinggi e 180 pelajar telah menyertai Program Latihan Industri Elit MOHE-INTEL dalam bidang reka
bentuk cip

Meningkatkan Penerimagunaan Teknologi e Tujuh PKS menerima manfaat daripada Program Pembangunan Vendor untuk menerima guna
teknologi 4IR

Meningkatkan Pembangunan Bakat dan e Program pembangunan bakat elektrik dan elektronik (E&E) Industry4WRD

Keupayaan O 242 pengajar dan 54 jurulatih induk dilatih dalam teknologi 4IR terpilih di bawah program

Latihan Jurulatih (ToT)
O 84 pelatih yang melibatkan 15 majikan daripada industri E&E dilatih di bawah program
RiISEAWRD
® 467 majikan berdaftar dan 2,608 pencari kerja diambil bekerja dalam industri E&E melalui
MYFuturelJobs pada tahun 2021

Meningkatkan Penyelidikan dan e Geran padanan berjumlah RM500 juta untuk penyelidikan dan pembangunan (R&D) dalam
Pembangunan serta Reka Bentuk dan industri E&E disediakan
Pembangunan e Dana modal teroka berjumlah RM147.4 juta disediakan untuk pelaburan dalam syarikat yang

mempunyai pertumbuhan yang tinggi dan teknologi tinggi

Strategi F2: Meningkatkan Daya Saing Perkhidmatan Global

Meningkatkan Bakat dan Keupayaan ® 2,844 peluang pekerjaan bernilai tinggi ditawarkan dengan pelaburan berjumlah RM2.8 bilion
Penyedia Perkhidmatan Global

Strategi F3: Mewujudkan Industri Aeroangkasa yang Mampan

Membangunkan Ekosistem Aeroangkasa e Perbadanan Industri Aeroangkasa Kebangsaan Malaysia diperbadankan pada tahun 2022
yang Mampan e Geran padanan berjumlah RM500 juta disediakan untuk R&D dalam industri aeroangkasa
Meneroka Sumber Tenaga yang Mampan e Pasukan Petugas Penerbangan Lestari ditubuhkan pada tahun 2021

e Bahan api biojet yang mampan dihasilkan daripada penapisan minyak masak terpakai telah diuji
dalam dua penerbangan komersial

Strategi F4: Memaksimumkan Potensi Industri Kreatif

Meningkatkan Kemahiran Bakat untuk e 15 syarikat dan 124 peserta dilatih dalam Creator Studio pada tahun 2022
Memenuhi Keperluan Industri e Program Peningkatan Kapasiti Kreatif Malaysia dibangunkan pada tahun 2021
e 22 program Pendidikan dan Latihan Teknikal dan Vokasional (TVET) ditawarkan oleh Akademi
Seni Budaya dan Warisan Kebangsaan (ASWARA) sehingga akhir tahun 2022

Memperkukuh Pembangunan dan Promosi e Dana Kandungan Digital diperluas kepada industri muzik pada tahun 2022
Produk

Strategi F5: Mencergaskan Semula Industri Pelancongan

Mengembalikan Keyakinan Pelancong e 850 pemain industri pelancongan dilatih di bawah program Malaysia Virtual Experience pada
tahun 2022
® Tourism Accommodation Digital Roadmap dibangunkan pada tahun 2022

Meningkatkan Kualiti Produk dan e 11 bengkel dan 21 lawatan diadakan untuk pembangunan pakej pelancongan

Perkhidmatan

Meningkatkan Kemampanan Produk ® Malaysia Travel, aplikasi mudah alih risalah digital interaktif dilancarkan pada tahun 2022
Pelancongan

Memperkukuh Jenama Malaysia dan e Kempen Sayangi Malaysia bermula pada tahun 2022

Strategi Pemasaran e 521,448 tempat duduk terjual bagi penerbangan domestik dan antarabangsa pada tahun 2022

o Kerjasama strategik antara Tourism Malaysia dengan Emirates Airline dan Qatar Airways
diadakan pada tahun 2022

Mempergiat Pelancongan Domestik e 29,198 pakej berjumlah RM9.6 juta terjual semasa lapan jerayawara Jualan Cuti-Cuti Malaysia
pada tahun 2022

Strategi F6: Meningkatkan Daya Saing Industri Halal yang Inklusif

Meningkatkan Pembangunan Bakat Halal e 102 individu memperoleh Sijil Kemahiran Malaysia melalui empat Standard Kemahiran
Pekerjaan Kebangsaan (NOSS) bagi industri halal sehingga akhir tahun 2022
e Lima institusi pendidikan tinggi (IPT) menyertai program pembangunan bakat halal pada tahun
2022

Mempercepat Pembangunan Industri Halal ~® 110 syarikat menerima manfaat daripada program Halal Home Grown Champion dan menjana
jualan berjumlah RM328.7 juta pada tahun 2021

Meningkatkan Daya Saing Produk Halal
2022

Menjadikan Malaysia sebagai Hab Halal e RM15.9 juta potensi pelaburan halal direkodkan pada tahun 2022

Global e Rangka kerja Wakaf-Usahasama dibangunkan pada tahun 2022

Strategi F7: Mempergiat Aktiviti Pertanian Pintar

Mempercepat Penerimagunaan Teknologi e Sistem maklumat geospatial untuk meningkatkan kecekapan operasi diterima guna oleh
Moden FELDA

Meningkatkan Penyertaan Penyedia e 43 teknologi pertanian pintar dikenal pasti untuk diterima guna

Teknologi

Memperkasakan Komuniti Setempat e 12,570 individu terlibat dalam pertanian komuniti

Strategi F8: Merealisasikan Potensi Industri Biojisim

Membangunkan Teknologi Tempatan e 25 syarikat terlibat dalam membangunkan teknologi tempatan dalam industri biojisim

melalui Penyelidikan, Pembangunan, e Projek penyelidikan bagi menghasilkan bahan api penerbangan mampan (SAF) daripada bahan
Pengkomersialan dan Inovasi (R&D&C&I) bio bermula pada tahun 2021

Mempercepat Pembangunan Produk dan e Enam projek R&D berkaitan biojisim dilaksana

Perkhidmatan yang Mempunyai Nilai ® Satu produk inovasi biojisim, iaitu Formulasi Pelet Makanan Lembu Pedaging Berasaskan
Ditambah yang Tinggi Sawit dihasilkan pada tahun 2022

e Dua memorandum perjanjian berkaitan inisiatif biojisim ditandatangani
O Menilai buah tandan kosong sawit untuk produk pembungkusan acuan pulpa
O Menghasilkan karbon teraktif daripada biojisim buluh dan kelapa sawit untuk penyingkiran
logam berat daripada air sisa dan penyerapan karbon dioksida

Menggalakkan Penggunaan Produk e Program kesedaran sosial mengenai produk biojisim diadakan semasa National Seminar on

Biojisim yang Mempunyai Nilai Ditambah Palm Oil Milling, Refining, Environment and Quality 2022

yang Tinggi

Bidang Keutamaan G: Mempertingkatkan Keupayaan Usahawan dan Perusahaan

Strategi G1: Mewujudkan Usahawan yang Inovatif dan Mampan

Mempertingkatkan Program Pembangunan ® 441 program yang memberi manfaat kepada 1.6 juta PMKS telah dilaksanakan

Keusahawanan




Kajian Separuh Penggal Rancangan Malaysia Kedua Belas

3-16 Bab 3: Melonjakkan Daya Tahan Ekonomi untuk Pertumbuhan Mampan
Menggalakkan Usahawan yang Dipacu ® Business Accelerator Program 3.0 membantu 525 syarikat
oleh Inovasi e 151 produk R&D PMKS dikomersialkan di bawah inisiatif Tahun Pengkomersialan Malaysia

® Program peningkatan produktiviti
O RM3 bilion penjimatan kos operasi dicapai di bawah Productivity Improvement Through
Innovation
O 6,000 syarikat menerima guna teknologi melalui Program Penerimagunaan Teknologi Digital

Strategi G2: Menggalakkan Penyertaan Inklusif melalui Perusahaan Mikro, Kecil dan Sederhana, Koperasi dan Persatuan Berasaskan

Pertanian

Meningkatkan Sumbangan PMKS kepada e 29 syarikat peneraju menawarkan peluang perniagaan kepada 1,288 syarikat vendor berdaftar
Ekonomi di bawah program pembangunan vendor
e 22 syarikat menerima manfaat geran padanan di bawah Program Peningkatan Industri
Strategik dan Syarikat Berprestasi Tinggi (PRESTIGE) untuk penerimagunaan teknologi dan
pengembangan pasaran
® 865 syarikat menerima insentif kewangan di bawah program eTrade 2.0
Memperluas Akses Pasaran dan Peluang ® Program Promosi Pasaran Tempatan dan Antarabangsa bagi sektor perkayuan menjana jualan
Perdagangan Antarabangsa berjumlah RM13.7 juta pada tahun 2022
® Program Tanaman Baharu Kenaf menjana jualan berjumlah RM5.6 juta dalam pasaran
tempatan dan antarabangsa pada tahun 2022
e 1,647 PMKS menerima manfaat melalui Program Pembangunan UDA pada tahun 2022
e 338 PMKS menyertai Program Rantaian Global PKS (GLOSMEP)

Memanfaatkan Koperasi, Persatuan o Pelan Tindakan Keusahawanan Sosial Malaysia 2030 dilancarkan pada tahun 2022
Berasaskan Pertanian dan Perusahaan e Rangka Kerja Akreditasi Baharu untuk perusahaan sosial diperkenalkan pada tahun 2022
Sosial dalam Membangunkan ® 48 perusahaan sosial dengan nilai jualan tahunan berjumlah RM100 juta diakreditasi pada
Usahawan tahun 2022

® 279 Pertubuhan Peladang Kebangsaan (PPK) dan 103 Pertubuhan Nelayan Kebangsaan (PNK)
ditubuhkan sehingga akhir tahun 2022

Strategi G3: Mewujudkan Ekosistem Keusahawanan yang Kondusif dan Menyeluruh

Menambah Baik Tadbir Urus, Peraturan e Majlis Pembangunan Usahawan, Koperasi, Penjaja dan Peniaga Kecil Peringkat Daerah
dan Peranan Institusi ditubuhkan pada tahun 2022

Menambah Baik Akses kepada e 70,463 usahawan menerima manfaat pembiayaan mikro sebanyak RM1.1 bilion yang
Pembiayaan ditawarkan pada tahun 2022

® Program Intervensi Peluang Kedua
O 664 PMKS dibantu dalam penstrukturan semula kewangan
O 40 PMKS menyertai program bimbingan intensif




Isu dan Cabaran

Dalam tempoh kajian semula, langkah untuk mengembalikan semula momentum pertumbuhan ekonomi telah mencapai kemajuan dalam beberapa
bidang. Walau bagaimanapun, beberapa isu dan cabaran terus menghalang usaha untuk menjana semula ekonomi ke arah daya tahan yang lebih tinggi.
Isu dan cabaran ketara yang perlu ditangani ialah prestasi sektor ekonomi dan pembangunan industri yang lemah, sektor kurang berdaya saing, kekangan
dalam sektor kewangan dan pengurusan kawasan perindustrian dan pengeluaran makanan yang kurang berkesan serta ketidakupayaan PMKS untuk

meningkatkan skala dan kekal berdaya saing.

Prestasi Sektor Ekonomi dan Pembangunan Industri yang Lemah

&7 &

Sektor Ekonomi

e Peralihan kepada aktiviti bernilai tambah tinggi
yang perlahan

e Kekurangan reformasi struktur ekonomi yang ketara

Industri Elektrik dan Elektronik

e Kekurangan jurutera reka bentuk dan penyelidik
front-end berkemahiran tinggi

e Aktiviti R&D tempatan terhad dan lebih tertumpu
kepada aktiviti pembuatan back-end

e Pelaburan yang rendah dalam automasi, teknologi
baharu dan inovasi

Industri Aeroangkasa

e Ketiadaan rangka kerja dalam pembangunan kluster
aeroangkasa baharu yang bersepadu

e Kekurangan bakat berkemahiran untuk memenuhi
keperluan industri

e Keperluan perundangan yang mengekang dan rumit

Industri Kreatif

e Kurang penyelarasan dan pemantauan terhadap
inisiatif dan program

e Pangkalan data yang tidak bersepadu

e Kurang kesedaran, minat dan sokongan untuk
kemajuan kerjaya

Industri Biojisim

e Bekalan bahan mentah biojisim yang tidak konsisten

e Pekebun kecil dan industri kurang mendapat
akses kepada pembiayaan

&

Perkhidmatan Global

e Halangan dalam menarik pelaburan

o Kekurangan sokongan sumber tenaga bagi
pengoperasian pusat data

o Insentif cukai yang kurang menarik
e Kurang mekanisme pengesanan dan pemantauan
ke atas bidang keutamaan pada peringkat negeri
Industri Halal
e Kekurangan bakat
e Pertindihan fungsi agensi
e Pangkalan data yang tidak bersepadu

e Kebergantungan kepada industri dan pasaran
eksport tradisional

Industri Pelancongan

e Penerimagunaan teknologi yang terhad dan
peralihan ke arah pemasaran digital yang
perlahan

e Undang-undang dan peraturan yang lapuk dan
tidak komprehensif

® Pelancongan yang tidak mampan

Pertanian Pintar

e Akses yang terhad kepada pembiayaan untuk
penerimagunaan teknologi

e Kurang minat dan kesedaran dalam kalangan belia

e Kurang kerjasama antara penyedia teknologi dan
petani

Kekurangan Daya Saing Sektor

Penerimagunaan teknologi dan digital yang
rendah

o Penerimaan yang rendah bagi sistem
Malaysian Health Data Warehouse (MyHDW)
dalam kalangan institusi penjagaan kesihatan
swasta

o Ketiadaan pangkalan data yang komprehensif
dan masa nyata mengenai Pengamal
Profesional Kecil dan Sederhana (PPKS)

o Ketiadaan pangkalan data petani secara
berpusat dan digital

o Kurang penerimagunaan teknologi untuk
mengawal kerugian pasca tuai yang tinggi

o Kurang motivasi untuk menerima guna
teknologi termaju dan kesediaan beralih

kepada Industri 4.0

Tenaga kerja yang tidak mencukupi dan kurang
kompeten dalam sektor pembinaan

Ketiadaan sistem pengurusan rantaian bekalan
dalam sektor pembuatan

9

Rangka kerja tadbir urus yang tidak lengkap

(0}

Ketiadaan garis panduan untuk menerima pakai
prinsip alam sekitar, sosial dan tadbir urus (ESG)

Dasar pembangunan mineral yang lapuk

Kekurangan insentif pembiayaan rendah karbon
dalam sektor pertanian

Kekurangan perancangan dan penyelarasan dalam
pembangunan pasaran gas

Pengurusan insentif yang tidak cekap

Kurang perluasan pasaran

o

Penembusan pasaran yang rendah dan
ketidakseragaman dalam menjalankan perniagaan

Kurang usaha dalam memanfaatkan perjanjian
perdagangan bebas (FTA) oleh PPKS

Penyertaan pihak berkepentingan yang rendah
dalam membangunkan dan mengkomersialkan pakej
kesihatan premium




Kekangan dalam Sektor
Kewangan

e Ketersediaan yang perlahan untuk menerima guna
teknologi

o Pelaksanaan pemboleh daya infrastruktur yang
perlahan menghalang penerimagunaan teknologi

o Kekurangan tenaga kerja mahir dengan keupayaan
teknologi

o Peningkatan risiko insiden siber dan penipuan
kewangan

e Peralihan ke arah amalan hijau dan mampan yang
perlahan

o Dasar yang kurang jelas pada peringkat kebangsaan
mengenai objektif bersih sifar

o Kurang penyertaan syarikat dalam peralihan rendah
karbon

o Kekurangan bantuan kewangan dan insentif

e Cabaran bagi memperkukuh kedudukan Malaysia
sebagai pusat kewangan Islam global

e Jurang dalam literasi dan kesedaran kewangan masih
wujud

o Jurang dalam pengetahuan mengenai produk,
numerasi kewangan dan perancangan kewangan
jangka panjang

o Tahap celik digital dan kesedaran mengenai cyber
hygiene yang rendah

Pengurusan Kawasan
Perindustrian dan Pengeluaran
Makanan yang Kurang Berkesan

e Tiada badan penyelaras berpusat untuk kawasan
perindustrian

e Saiz ladang yang terhad untuk ekonomi bidangan

Ketidakupayaan PMKS untuk
Meningkatkan Skala dan Kekal
Berdaya Saing

e Dasar dan inisiatif yang terhad untuk meningkatkan
skala PMKS

e Gangguan dalam rantaian bekalan dan
kesalinghubungan yang lemah

e Kurang kesedaran dan rangka kerja yang tidak
menyeluruh untuk menerima pakai ESG

e Kurang penyelarasan dan pemantauan terhadap
program dan inisiatif

e Kekangan pembiayaan
o Sumber tidak terselaras
o Akses yang terhad untuk peningkatan skala
o Kurang pembiayaan alternatif

e Kesedaran yang rendah dan pelaburan yang terhad
dalam pendigitalan dan teknologi baru muncul

Kurang tenaga kerja mahir

Hala Tuju, 2023-2025

Dalam tempoh akhir RMKe-12, langkah akan terus diambil untuk menjana semula sektor ekonomi bagi meningkatkan daya tahan. Pelaksanaan akan
ditumpukan kepada usaha memperkukuh daya tahan sektor dan industri strategik, memacu daya saing untuk pertumbuhan mampan dan melonjakkan
keberkesanan sokongan kewangan. Usaha akan diteruskan untuk menyusun strategi bagi memperkukuh kawasan perindustrian dan pengeluaran makanan

serta mengatasi halangan dalam meningkatkan skala PMKS.

Bidang Fokus A:
Memperkukuh Daya Tahan Sektor
dan Industri Strategik

Strategi Al:

Mempercepat Reformasi Struktur Ekonomi
Strategi A2:

Memantapkan Industri Elektrik dan Elektronik
Strategi A3:

Mempelbagaikan Perkhidmatan Global
Strategi A4:

Mempercepat Pertumbuhan Industri Aeroangkasa
Strategi A5:

Mencergaskan Semula Industri Kreatif

Strategi A6:

Menggalakkan Pemulihan Industri Pelancongan
Strategi A7:

Mewujudkan Industri Halal yang Kukuh dengan Produk yang
Lebih Pelbagai

Strategi A8:
Mempergiat Aktiviti Pertanian Pintar

Strategi A9:
Merealisasikan Potensi Industri Biojisim

Bidang Fokus B:
Memacu Daya Saing untuk
Pertumbuhan Mampan

Strategi B1:
Mempertingkatkan Penerimagunaan Teknologi dan Pendigitalan

Strategi B2:

Meningkatkan Pemerolehan Bakat
Strategi B3:

Memperkukuh Rantaian Nilai

Strategi B4:

Menambah Baik Mekanisme Tadbir Urus

Strategi B5:
Memperluas Pasaran Eksport

Bidang Fokus C:
Melonjakkan Keberkesanan Sokongan

Kewangan
Strategi C1:
Mempertingkatkan Penerimagunaan Teknologi
Strategi C2:
Memantapkan Pembiayaan Mampan
Strategi C3:
Memperkukuh Malaysia sebagai Pusat Kewangan Islam Global
Strategi C4:

Meningkatkan Literasi dan Kesedaran Kewangan

Bidang Fokus D:

Menyusun Strategi bagi
Memperkukuh Kawasan Perindustrian
dan Pengeluaran Makanan

Strategi D1:
Mempertingkatkan Kawasan Perindustrian dan Pengeluaran
Makanan

Bidang Fokus E:
Mengatasi Halangan dalam
Meningkatkan Skala PMKS

Strategi E1:

Mengetengahkan Potensi PMKS, Koperasi, Persatuan Berasaskan
Pertanian dan Perusahaan Sosial

Strategi E2:

Mengintegrasikan PMKS ke dalam Rantaian Bekalan Domestik
dan Global

Strategi E3:

Menambah Baik Akses kepada Pembiayaan dan Program
Pembangunan Keupayaan

Strategi E4:

Mempercepat Pertumbuhan Produktiviti dalam kalangan PMKS



Sasaran Terpilih, 2021-2025
Memperkukuh Daya Tahan Sektor dan Industri Strategik

RM125.5

bilion

2025

RM30
bilion

2025

2021-2025

Nilai Ditambah Elektrik
dan Elektronik

RMé643

bilion

2025

Pendapatan daripada
Industri Aeroangkasa

30,000
pekerjaan

2021-2025

Purata Pertumbuhan
Pelawat Domestik

2025

Nilai Eksport Produk

Elektrik dan Elektronik

Jumlah Pelaburan
Diluluskan bagi
Perkhidmatan Global

2021-2025

Peluang Pekerjaan
Diwujudkan dalam
Industri Aeroangkasa

RM31.9
bilion

Sumbangan Industri
Kreatif kepada KDNK

2025

Jumlah Perbelanjaan
Pelancong Asing

RMé63.1

bilion

Nilai Eksport Produk
Halal

2025

2021-2025

Sumbangan Industri Halal
kepada KDNK

2025

Jumlah Pelaburan
Diluluskan dalam Industri
Biojisim

Memacu Daya Saing untuk Pertumbuhan Mampan

Purata Pertumbuhan Produktiviti Buruh

Sektor Pertanian Sektor Perlombongan

Sektor Pembinaan

2021-2025 2021-2025

Sektor Pembuatan

3.8%

2021-2025

2021-2025

Jumlah Eksport

2021-2025

Sektor Perkhidmatan

RM125.6 RM127.7

Sektor Pertanian Sektor Perlombongan

bilion bilion

RMé.5

Sektor Pembinaan

bilion

2025 2025

RM209.4

RM1,467.8

Sektor Pembuatan

bilion

bilion

2025 2025

2025

Sektor Perkhidmatan

Menyusun Strategi bagi Memperkukuh
Kawasan Perindustrian dan Pengeluaran Makanan

Peningkatan Kadar
Penggunaan di Kawasan
Perindustrian Terpilih

Kadar Penggunaan
di Kawasan Khas
Pengeluaran Makanan

2025 2025

Mengatasi Halangan dalam Meningkatkan Skala PMKS

Pendapatan Persatuan
Nelayan Kawasan (PNK)

RM2.8 Pendapatan Pertubuhan
bilion Peladang Kawasan (PPK)

RM60

g Pendapatan Koperasi
bilion P P

2025 2025 2025

Purata Pertumbuhan Sumbangan PMKS
Produktiviti Buruh PMKS kepada KDNK

2021-2025 2025 2025

90% PMKS Mendigitalkan
Operasi Perniagaan

2025

Sumbangan PMKS
kepada Jumlah Eksport

Bidang Fokus A:
Memperkukuh Daya Tahan Sektor
dan Industri Strategik

Pembangunan sektor ekonomi akan memberi tumpuan kepada pengukuhan
daya saing industri untuk disesuaikan dengan rantaian bekalan global yang
baharu dan menjana pertumbuhan ekonomi. Penekanan akan diberi dalam
menambah baik bakat tersedia masa hadapan, penerimagunaan teknologi
dan inovasi, pelaburan berkualiti dalam aktiviti dan produk bernilai tinggi,
perluasan pasaran, tadbir urus dan ekosistem yang menyokong. Oleh itu,
strategi akan dilaksana dengan mempercepat reformasi struktur ekonomi
dan meningkatkan pertumbuhan industri strategik. Strategi ini termasuk
memantapkan industri E&E, mempelbagaikan perkhidmatan global,
mempercepat pertumbuhan industri aeroangkasa, mencergaskan semula
industri kreatif, menggalakkan pemulihan industri pelancongan, mewujudkan
industri halal yang kukuh dengan produk yang lebih pelbagai, mempergiat
aktiviti pertanian pintar dan merealisasikan potensi industri biojisim.

)

|

Mempercepat Pertumbuhan Industri

|

Strategi A6 | Menggalakkan Pemulihan Industri Pelancongan

Mewujudkan Industri Halal yang Kukuh dengan

Strategi A7 Produk yang Lebih Pelbagai

Strategi A9 Merealisasikan Potensi Industri Biojisim

Strategi Al:
Mempercepat Reformasi Struktur
Ekonomi

Mentransformasi Sektor Pembuatan

Sektor pembuatan akan beralih ke arah pembuatan pintar melalui teknologi
termaju 4IR, bakat berkemahiran, aktiviti yang mempunyai nilai ditambah yang
tinggi dan pematuhan kepada prinsip ESG bagi memastikan industri adalah
berdaya tahan dan kekal berdaya saing pada peringkat global. Pelan Induk
Perindustrian Baharu 2030 akan menjadi panduan bagi mentransformasi
sektor pembuatan. Langkah akan diambil bagi membangunkan rantaian
bekalan yang kukuh dan mempertingkatkan kesediaan syarikat untuk
menerima guna penyelesaian yang berkesan melalui teknologi yang terbukti
di pasaran. Langkah ini akan diterajui oleh syarikat multinasional dan
syarikat tempatan yang besar bersama vendor berkaitan serta disokong
oleh pembiayaan sektor swasta.

Mempercepat Pertumbuhan Sektor Perkhidmatan

Dalam mempercepat pertumbuhan sektor perkhidmatan, usaha akan
dilaksana untuk merancakkan aktiviti pelancongan dengan menggalakkan
penggunaan teknologi digital dan memperkemas peraturan. Peningkatan
aktiviti pelancongan akan memberi kesan limpahan kepada subsektor lain,
seperti perdagangan runcit, makanan dan minuman serta penginapan. Selain
itu, langkah akan diambil untuk memacu subsektor perkhidmatan moden?
dengan meningkatkan pendigitalan dan memperkukuh kerjasama dalam
kalangan pihak berkepentingan. Pangkalan data yang komprehensif mengenai
perkhidmatan profesional akan dibangunkan dengan menggabungkan dan
menyenggara data masa nyata. Inisiatif ini akan dilaksana melalui kerjasama
dalam kalangan agensi kerajaan dan pemain industri. Selain itu, kerjasama

1 Merangkumi subsektor maklumat dan komunikasi, kewangan dan insurans serta
perkhidmatan perniagaan, penjagaan kesihatan swasta dan pendidikan swasta.



awam-swasta akan diperkukuh dalam menambah baik kemudahan perubatan
dan mempromosi perkhidmatan penjagaan kesihatan swasta. Usaha ini
akan meningkatkan daya saing dan seterusnya mempercepat pertumbuhan
sektor perkhidmatan.

Menambah Baik Sektor Pembinaan

Dalam sektor pembinaan, usaha akan dilaksana untuk memberi penekanan
kepada amalan pembinaan bangunan hijau bagi menangani isu kemampanan.
Penerimagunaan bahan dan teknologi pembinaan termaju akan diteruskan
bagi mengurangkan penggunaan tenaga dan kos operasi. Selain itu, pekerja
akan dilatih untuk memperoleh kemahiran yang diperlukan seiring dengan
perubahan permintaan industri pembinaan. Usaha ini akan menambah baik
sektor pembinaan menjadi lebih cekap, peka terhadap alam sekitar dan
maju dari segi teknologi, disokong oleh tenaga kerja mahir.

Memajukan Sektor Pertanian

Dalam sektor pertanian, tumpuan akan beralih kepada mengukuhkan
keterjaminan makanan dan meningkatkan daya saing subsektor agrikomoditi.
Peralihan ini akan dicapai dengan mempergiat aktiviti pertanian pintar
merentas semua subsektor, termasuk mempercepat penerimagunaan teknologi,
menarik minat bakat, meningkatkan penyertaan penyedia teknologi dan
memperluas saiz ladang bagi meningkatkan pengeluaran domestik. Perhatian
khusus juga akan diberikan untuk menerima pakai amalan mampan dan
menerima guna mekanisasi dan automasi dalam subsektor perladangan bagi
menggalakkan aktiviti yang menggabungkan kemampanan dan produktiviti.
Usaha khusus akan ditumpukan bagi memperkukuh subsektor agromakanan
terpilih, iaitu padi, buah-buahan dan sayur-sayuran, perikanan serta ruminan
ke arah keterjaminan makanan, seperti ditunjukkan dalam Kotak 3-1.

Kotak 3-1
Memperkukuh Agromakanan ke arah
Keterjaminan Makanan

Meningkatkan Pengeluaran Domestik

Subsektor agromakanan kekal penting bagi memastikan keterjaminan
makanan di Malaysia. Menurut Pertubuhan Makanan dan Pertanian
di bawah Pertubuhan Bangsa-Bangsa Bersatu, keterjaminan makanan
wujud apabila semua orang, pada setiap masa, mempunyai akses
fizikal, sosial dan ekonomi kepada makanan yang mencukupi, selamat
dan berkhasiat. Walaupun pengeluaran tempatan meningkat, bekalan
agromakanan masih tidak dapat memenuhi permintaan tempatan.
Keadaan ini mendorong kepada keperluan untuk meningkatkan lagi
produktiviti bagi memastikan ketersediaan makanan. Berdasarkan data
daripada Kajian Perancangan Guna Tanah Kawasan Sumber Makanan
Negara, guna tanah untuk aktiviti agromakanan di Semenanjung
Malaysia adalah sebanyak 0.9 juta hektar pada tahun 2021. Keluasan
ini merupakan 16.3% daripada 5.4 juta hektar tanah pertanian di
Semenanjung Malaysia, manakala baki sebanyak 4.5 juta hektar adalah
untuk subsektor agrikomoditi, seperti ditunjukkan di Rajah 1. Kawasan
penanaman padi dan buah-buahan meliputi lebih daripada 70% jumlah
guna tanah untuk agromakanan. Guna tanah untuk agromakanan
dianggarkan meningkat sebanyak 1.2% menjelang tahun 2025, terutama
disumbangkan oleh peningkatan kawasan penanaman sayur-sayuran
dan akuakultur. Walau bagaimanapun, kawasan penanaman padi
dianggarkan berkurangan sebanyak 1.4% dalam tempoh yang sama.

Rajah 1
Guna Tanah Pertanian, 2021

Sektor Guna Tanah (Hektar)

Pertanian Keseluruhan 5,356,141.1

Agrikomoditi 4,485,146.7

Agromakanan 870,994.4
Padi 378,840.7
Buah-buahan 206,391.0
Sayur-sayuran 29,993.3
Ternakan 29,932.8
Akuakultur 23,062.1
Tanaman lain 202,774.5

Sumber: PLANMalaysia

Subsektor agromakanan perlu ditransformasi ke arah berpacukan teknologi,
di samping mampan dan berdaya tahan bagi meningkatkan pengeluaran
tempatan. Ketersediaan makanan bergantung kepada kecukupan bekalan
yang memerlukan modal, tenaga kerja, teknologi dan pengurusan yang
cekap bagi memastikan produktiviti yang tinggi dalam pengeluaran makanan.
Dalam tempoh akhir RMKe-12, penekanan akan diberikan, terutama kepada
strategi khusus mengikut subsektor untuk melonjakkan pertumbuhan
produktiviti dan menangani isu yang dihadapi oleh subsektor berkaitan.

Permintaan beras dijangka meningkat daripada 2.9 juta tan metrik pada
tahun 2020 kepada 3.2 juta tan metrik pada tahun 2025. Pengeluaran
beras dijangka melebihi 3 juta tan metrik menjelang tahun 2025 dengan
keluasan sawah berjumlah 427,894 hektar. Langkah akan diambil untuk
menyatukan petak sawah kecil, memastikan infrastruktur pengairan dan
saliran yang mencukupi serta memperkenalkan varieti baharu berhasil
tinggi dan subsidi berasaskan prestasi.

1)
S
Buah-buahan dan Sayur-sayuran

Pengeluaran buah-buahan dan sayur-sayuran akan ditingkatkan bagi
memenuhi permintaan pasaran domestik dan eksport. Tumpuan akan
diberikan kepada buah-buahan tidak bermusim dan sayur-sayuran tanah
tinggi. Purata kadar sara diri (SSR) buah-buahan dijangka mencapai 106.5%
pada tahun 2025, berbanding 100.2% pada tahun 2020, manakala purata SSR
bagi sayur-sayuran dijangka mencapai 95.1% pada tahun 2025, berbanding
90.9% pada tahun 2020. Usaha akan ditumpukan kepada meningkatkan
produktiviti melalui pembangunan kluster buah-buahan dan sayur-sayuran,
pemulihan ladang, pengukuhan pengurusan ladang kontrak dan peluasan
penerimagunaan teknologi moden. Strategi ini akan memastikan bekalan
buah-buahan dan sayur-sayuran yang konsisten.

LoD

>

Perikanan

Selaras dengan Dasar Agromakanan Negara 2021-2030 (DAN 2.0), tumpuan
akan diberikan untuk mengurangkan tekanan terhadap perikanan marin
dengan meningkatkan sumbangan akuakultur dalam jumlah pengeluaran ikan,
daripada 20% pada tahun 2020 kepada 30% atau 650,000 tan metrik pada
tahun 2025. Dalam mencapai sasaran ini, penekanan akan diberikan untuk
menerima guna peralatan moden, seperti sistem pemberian makanan secara
elektronik, sensor dan sistem pemantauan. Usaha ini akan membolehkan
keputusan dibuat dengan cepat dan tepat, mengurangkan pembaziran input
dan mencegah penyebaran penyakit, seterusnya meningkatkan produktiviti
secara keseluruhan tanpa menjejaskan kualiti hasil ikan.

=

Ruminan

Usaha meningkatkan produktiviti subsektor ruminan masih menjadi cabaran,
antaranya disebabkan oleh penerimagunaan teknologi yang rendah, kos
operasi yang tinggi dan ekonomi bidangan yang terhad. Strategi akan
ditumpukan untuk meningkatkan SSR daging lembu daripada 27.7% pada
tahun 2020 kepada 50% pada tahun 2025, daging kambing daripada 16.1%
kepada 30% dan susu segar daripada 64% kepada 100%. Tumpuan juga
akan diberikan untuk mempergiat penyelidikan dalam peningkatan genetik
dan teknik pembiakan, menambah baik formulasi makanan ternakan,
memperkukuh kemudahan tenusu serta menyatukan ladang ruminan
berskala kecil.

Penyusunan semula subsektor agromakanan menuntut bukan hanya
perubahan amalan pertanian, penerimagunaan teknologi termaju dan
peningkatan produktiviti tetapi juga pengukuhan ekosistem bagi memudah
cara transformasi ini. Matlamat akhir adalah untuk mewujudkan subsektor
agromakanan yang berdaya tahan, inklusif, berdaya saing dan mampan
bagi menangani sebarang krisis keterjaminan makanan pada masa
hadapan.



Mencergaskan Semula Sektor Perlombongan

Sektor perlombongan akan ditransformasi bagi mencapai kemampanan dan
aspirasi rendah karbon melalui penerimagunaan teknologi termaju serta
pembangunan bakat dan ekosistem yang menyeluruh. Dalam hubungan ini,
subsektor minyak dan gas akan memberi penekanan kepada transformasi
digital kalis cabaran masa hadapan bagi memastikan kos yang berdaya
saing di sepanjang rantaian nilai. Selain itu, penerimagunaan teknologi
pemerangkapan dan penyimpanan karbon (CCS) akan membuka peluang
pelaburan baharu dalam aktiviti berkaitan CCS dan mengurangkan pelepasan
karbon dengan ketara dalam pengeluaran minyak dan gas.

Subsektor mineral akan diperkukuh supaya lebih berdaya saing dan mampan.
Dalam hubungan ini, pemetaan terperinci sumber unsur nadir bumi bukan
radioaktif (NR-REE) dan model perniagaan komprehensif bagi industri nadir
bumi bukan radioaktif yang mengintegrasi industri huluan, pertengahan
dan hiliran akan dibangunkan. Usaha ini merupakan satu daripada inisiatif
di bawah Anjakan Besar Industri HGHV Nadir Bumi. Model perniagaan
ini akan dijadikan panduan bagi pembangunan industri mineral yang
bertanggungjawab dan menjadi sumber baharu pertumbuhan ekonomi.

Strategi A2:
Memantapkan Industri Elektrik dan
Elektronik

Mewujudkan Kumpulan Bakat Tersedia Masa Hadapan

Program pembangunan bakat tempatan akan dipertingkatkan melalui
kerjasama strategik dalam kalangan kementerian dan agensi berkaitan,
institusi latihan dan pihak industri untuk mewujudkan kumpulan bakat
tersedia masa hadapan dalam industri E&E. Penekanan akan diberi kepada
membangunkan bakat berkemahiran dalam bidang khusus melalui pemurnian
kurikulum dan modul latihan yang memenuhi keperluan industri. Usaha akan
diambil untuk menambah jurutera reka bentuk front-end dan meningkatkan
keupayaan penyelidik untuk menarik pelabur asing menjalankan aktiviti
R&D di Malaysia.

Mempersiapkan Syarikat Elektrik dan Elektronik
Tempatan sebagai Pemain Utama dalam Aktiviti
Front-End

Syarikat tempatan akan dibimbing dalam aktiviti pembuatan front-end
untuk menjadi pemain utama dalam rantaian nilai E&E global. Ekosistem
pembuatan front-end akan dipertingkatkan untuk mempercepat peralihan

industri ke arah rantaian nilai yang lebih tinggi, terutama dalam reka bentuk
litar bersepadu (IC), pempakejan IC, fabrikasi wafer, sistem terbenam,
perkhidmatan ujian dan kejuruteraan reka bentuk. Inisiatif ini adalah
sebahagian daripada Anjakan Besar Industri HGHV E&E Bernilai Tinggi.
Selain itu, program penggalakan pelaburan khusus akan diadakan untuk
pemain utama bagi menarik pelaburan berkualiti yang mengutamakan
teknologi termaju ke dalam negara.

Strategi A3:
Mempelbagaikan Perkhidmatan Global

Menarik Pelaburan Berkualiti Tinggi

Dasar untuk menarik pelaburan berkualiti akan dirangka bagi menarik bakat,
memudahkan urusan menjalankan perniagaan dan memudah cara keperluan
sumber tenaga untuk penubuhan pusat data. Dalam hubungan ini, kerjasama
antara Kerajaan Persekutuan dan kerajaan negeri akan diperkukuh bagi
menyokong pelaksanaan dasar tersebut. Selain itu, insentif cukai sedia ada
akan disemak semula supaya lebih sistematik, fleksibel dan mesra pelabur.

Mewujudkan Pangkalan Data untuk
Perkhidmatan Global

Pangkalan data bagi industri perkhidmatan global akan dibangunkan untuk
membolehkan perkongsian data dalam kalangan pihak berkepentingan.
Pangkalan data ini akan menyediakan data dari peringkat awal ke akhir
berkaitan ekosistem rantaian bekalan, termasuk kod klasifikasi syarikat
perkhidmatan global. Dalam hubungan ini, penjejakan dan pemetaan
mengikut bidang keutamaan akan dilaksana melalui penyelarasan bersepadu
antara Kerajaan Persekutuan dan kerajaan negeri bagi memacu pelaburan
dalam perkhidmatan global.

Strategi A4:
Mempercepat Pertumbuhan Industri
Aeroangkasa

Membangunkan Rangka Kerja Kluster Aeroangkasa

Rangka kerja akan disediakan sebagai rujukan utama dalam merancang
dan membangunkan kluster aeroangkasa baharu yang bersepadu. Rangka
kerja ini akan menyokong usaha bagi mencapai pertumbuhan industri yang
seimbang merentasi lima bidang teras, iaitu penyelenggaraan, pembaikan
dan baik pulih (MRO), pembuatan aeroangkasa, kejuruteraan dan keupayaan
reka bentuk, penyelidikan dan teknologi dan modal insan serta merentasi

wilayah. Libat urus yang lebih luas dengan pihak berkepentingan akan
dilaksanakan dalam menggubal dan menerima pakai rangka kerja ini,
seterusnya membolehkan keupayaan industri aeroangkasa tempatan
dipromosi secara strategik.

Menambah Baik Latihan untuk Bakat Tersedia
Masa Hadapan

Jurang bakat dalam industri aeroangkasa akan ditangani melalui program
peningkatan latihan dengan memanfaatkan pusat kecemerlangan (COE).
Inisiatif ini termasuk memperkenalkan modul baharu, menambah baik
program sedia ada dan membangunkan tenaga pengajar dalam industri
secara berterusan. Program perantisan di COE juga akan dijalankan
melalui projek berstruktur yang membolehkan pemetaan kemahiran yang
diterajui oleh industri dilaksana. Langkah ini akan memenuhi kemahiran
khusus yang diperlukan oleh industri dan pelabur serta seiring dengan
perkembangan teknologi.

Memudah Cara Penyelenggaraan, Pembaikan
dan Baik Pulih

Prosedur pentadbiran untuk pengecualian duti kastam ke atas alat ganti
dan komponen MRO yang layak dikecualikan cukai akan dikaji semula
supaya lebih mudah dan membantu dalam mengurangkan kos menjalankan
perniagaan. Senarai alat ganti dan komponen yang layak untuk pengecualian
duti juga akan disemak semula bagi menyeragamkan layanan cukai di pintu
masuk. Langkah ini akan membolehkan prosedur kastam yang lebih mudah
untuk MRO bagi menarik pelaburan dan mengukuhkan daya saing industri.

Strategi A5:
Mencergaskan Semula Industri Kreatif

Memperkukuh Persekitaran Industri Kreatif

Usaha akan diambil untuk memperkukuh mekanisme penyelarasan dan
pemantauan bagi menjajarkan inisiatif dan program dalam kalangan
kementerian dan agensi berkaitan industri kreatif. Dalam hubungan ini,
kajian bagi memperkukuh ekosistem industri kreatif akan dilaksana. Di
samping itu, pembangunan akaun satelit industri kreatif akan memudah
cara perancangan dan pemantauan dasar. Selain itu, analitis data raya
berpusat untuk industri kreatif akan dibangunkan bagi menggabungkan
data daripada pelbagai sumber. Langkah ini akan membantu pelaksanaan
inisiatif berasaskan data, pengoptimuman sumber dan pemantauan industri
kreatif yang lebih baik.

Membangunkan Bakat Kreatif Berkualiti

Program untuk meningkatkan kesedaran mengenai laluan kerjaya kreatif
akan diperkenalkan. Di samping itu, program industry bridging dengan
studio kandungan digital tempatan dan global akan dipertingkat untuk
menghasilkan kumpulan bakat kreatif. Selain itu, kajian kebolehlaksanaan
bagi pewujudan skim akreditasi untuk industri kreatif akan dijalankan untuk
mengiktiraf kemahiran pemain industri kreatif.

Strategi Aé6:
Menggalakkan Pemulihan Industri
Pelancongan

Memacu Pendigitalan

Penggunaan teknologi digital dalam industri pelancongan, seperti sistem
pembayaran tanpa tunai, aplikasi daftar masuk kendiri dan tempahan
dalam talian akan digalakkan untuk mengurangkan kebergantungan kepada
operasi manual. Di samping itu, penyedia produk dan perkhidmatan
pelancongan, terutama di kawasan luar bandar, akan dilatih untuk menerima
guna teknologi digital dalam mempromosikan perkhidmatan. Latihan
akan disediakan kepada pengendali inap desa mengenai pembangunan
kandungan dan pemasaran digital bagi meningkatkan capaian kepada
segmen pasaran pelancong yang lebih luas. Selain itu, data yang diperoleh
daripada aplikasi digital akan digunakan untuk menganalisis tingkah
laku pelancong bagi merangka strategi pemasaran dan promosi yang
lebih baik.

Menambah Baik Rangka Kerja Kawal Selia

Akta Industri Pelancongan 1992 [ Akta 482 ] akan dikaji semula untuk
memastikan perundangan dan peraturan berkaitan terus relevan, selaras
dengan perkembangan semasa industri pelancongan dan kemajuan
teknologi. Usaha sama erat antara agensi Persekutuan dan negeri serta
pemain industri akan dipertingkatkan untuk membangunkan rangka
kerja perundangan bagi mentadbir entiti penginapan kediaman sewaan
jangka pendek dan agensi pelancongan dalam talian. Langkah ini akan
memastikan keselamatan dan kepentingan pengguna dilindungi dengan
baik dan menggalakkan persaingan yang sihat dalam industri. Di samping
itu, pensijilan Malaysia Tourism Excellence (MaTEx), iaitu inisiatif yang
diterajui oleh industri, akan disemak semula untuk menggalakkan kawal
selia kendiri dalam meningkatkan kualiti produk dan perkhidmatan
pelancongan.



Menggalakkan Pelancongan Lestari

Kerajaan akan terus menggalakkan pelaksanaan had daya tampung dan
had perubahan boleh diterima di tapak ekopelancongan yang sensitif.
Struktur yuran sedia ada akan disemak semula mengambil kira kos
sebenar pemuliharaan dan pengurusan yang ditanggung oleh kerajaan bagi
meningkatkan kesedaran mengenai pelancongan lestari dalam kalangan
pelancong. Pelancongan berasaskan alam semula jadi (NBT) akan dipromosi
untuk menarik pelancong bernilai tinggi yang kebiasaannya tinggal lebih
lama dan berbelanja lebih tinggi serta meninggalkan kesan jejak alam sekitar
yang lebih kecil. Produk dan tapak pelancongan baharu akan dikenal pasti
dan dibangunkan bagi mempelbagaikan tawaran, menyuraikan pelancong
dan mengurangkan kesesakan di tapak pelancongan sensitif alam sekitar.
Selain itu, tumpuan strategi promosi dan pemasaran sedia ada akan
beralih kepada usaha untuk menjadikan Malaysia sebagai destinasi utama
NBT dengan memanfaatkan landskap yang indah serta kepelbagaian dan
kekayaan aset warisan dan budaya.

Strategi A7:
Mewujudkan Industri Halal yang Kukuh
dengan Produk yang Lebih Pelbagai

Memastikan Kemampanan Bakat Halal

Kerajaan akan memainkan peranan proaktif bagi menyediakan latihan
industri khusus dan program pensijilan melalui rangka kerja pekerjaan halal.
Inisiatif ini juga akan merangkumi penyediaan NOSS berkaitan halal dan
pembangunan portal e-pembelajaran. Melalui usaha ini, bilangan profesional
dan pakar halal yang kompeten akan dipertingkat untuk menyokong
pembangunan industri halal pada masa hadapan.

Meningkatkan Penyelarasan dalam kalangan
Pihak Berkepentingan

Inisiatif dalam Pelan Induk Industri Halal 2030 akan dilaksana bagi
menyokong ekosistem perniagaan halal dengan lebih baik. Dalam hubungan
ini, pelaksanaan inisiatif ini akan melibatkan penyelarasan yang lebih baik
dalam kalangan pihak berkepentingan, terutama dalam mengemas kini
dasar dan perundangan, mempertingkatkan infrastruktur dan logistik serta
menambah baik proses dan prosedur. Penyelarasan yang lebih bersepadu
ini akan memastikan industri halal dibangunkan secara holistik.

Memanfaatkan Pendigitalan

Platform digital halal akan diwujudkan untuk berfungsi sebagai hab berpusat
bagi data dan perkhidmatan berkaitan halal. Platform ini akan memudah
cara permohonan pensijilan, pengauditan dan pemantauan serta pertukaran

data merentas rantaian bekalan. Di samping itu, orang awam akan mudah
mendapat akses kepada maklumat berkaitan produk dan perkhidmatan
yang disahkan halal.

Memperkukuh Kedudukan Malaysia dalam
Pasaran Global

Pemain industri akan digalakkan untuk meneroka dan memanfaatkan
pasaran baharu yang berpotensi bagi produk dan perkhidmatan halal
dalam mempertingkatkan pembangunan ekonomi Islam. Dalam hubungan
ini, promosi perdagangan akan diperluas melalui program baharu dan
sedia ada untuk menembusi pasaran bukan tradisional dan meningkatkan
permintaan produk dan perkhidmatan halal. Selain itu, piawaian untuk produk
halal baharu seperti peranti perubatan, modest fashion dan farmaseutikal
akan dibangunkan bagi menarik pedagang global yang berpotensi. Usaha
ini akan meningkatkan eksport halal, menembusi pasaran baharu, dan
meletakkan Malaysia sebagai peneraju dalam pasaran halal global untuk
produk bernilai tinggi ini.

Strategi A8:
Mempergiat Aktiviti Pertanian Pintar

Memudah Cara Pembiayaan untuk Pertanian Pintar

Akses kepada pembiayaan untuk sektor pertanian akan terus diperluas
untuk mempercepat penerimagunaan pertanian pintar. Dalam hubungan
ini, maklumat yang komprehensif mengenai pembiayaan akan disediakan
dalam platform tunggal. Mekanisme untuk memadankan keupayaan
kewangan petani dengan teknologi yang bersesuaian akan diperkenalkan
melalui platfom ini bagi memudah cara permohonan. Di samping itu,
penerimagunaan teknologi pertanian pintar melalui pelaburan swasta akan
digalakkan sebagai satu daripada inisiatif di bawah Anjakan Besar HGHV
Pertanian dan Industri Asas Tani.

Menarik Minat Bakat dalam Pertanian Moden

Penyertaan belia dalam sektor pertanian akan dipergiat melalui program
perantisan khusus dengan kerjasama pemain industri. Dalam hubungan ini,
program promosi akan disasarkan ke arah pelbagai peluang kerjaya dalam
sektor pertanian. Di samping itu, bantuan kewangan dan latihan akan diperluas
kepada usahawan tani muda yang menceburi aktiviti berkaitan pengeluaran
tanaman makanan, penternakan dan perikanan serta industri asas tani.

Memudah Cara Penyedia Teknologi

Penyedia teknologi akan digalakkan untuk mengadakan demonstrasi
pertanian pintar secara percuma di lokasi bersama petani. Di samping
itu, insentif akan disediakan kepada penyedia teknologi berdasarkan

keupayaan teknologi untuk meningkatkan produktiviti petani. Langkah ini
akan menggalakkan penerimagunaan teknologi pertanian pintar yang lebih
meluas dalam kalangan petani.

Strategi A9:
Merealisasikan Potensi Industri Biojisim

Mempercepat Pembangunan Hab Bahan Mentah
Biojisim

Kerjasama dengan sektor swasta akan dipergiat untuk mewujudkan hab bahan
mentah biojisim bagi memastikan penyediaan kemudahan pengagregatan
dan prarawatan yang lebih cekap. Di samping itu, perkongsian pengetahuan
dan amalan terbaik dalam kalangan pemain industri akan dimudah cara
melalui latihan dan pemindahan teknologi. Usaha ini akan mempercepat
pembangunan hab dan memastikan bekalan bahan mentah biojisim yang
konsisten.

Meningkatkan Pembiayaan dan Insentif
Pelaburan

Produk kewangan khusus akan diperkenalkan dengan kerjasama institusi
kewangan bagi memenuhi keperluan industri biojisim. Selain itu, akses
kepada pembiayaan dan insentif berkaitan inisiatif hijau sedia ada akan
dimudah cara dengan lebih baik bagi mempercepat pertumbuhan industri
biojisim. Usaha ini akan menggalakkan lagi pelaburan dalam industri
biojisim dan mempercepat peralihan kepada ekonomi yang lebih mampan
dan rendah karbon.

Bidang Fokus B:
Memacu Daya Saing untuk
Pertumbuhan Mampan

Daya saing yang digandingkan dengan pertumbuhan produktiviti adalah
penting untuk melonjakkan kemajuan ekonomi, menambah baik taraf
hidup dan menggalakkan pembangunan mampan. Lima strategi akan
dilaksanakan dalam tempoh akhir RMKe-12, iaitu mempertingkatkan
penerimagunaan teknologi dan pendigitalan, meningkatkan pemerolehan
bakat, memperkukuh rantaian nilai, menambah baik mekanisme tadbir urus
dan memperluas pasaran eksport. Usaha ini akan menggalakkan inovasi,
memacu prestasi yang lebih baik dalam produktiviti, memperkukuh daya
saing serta mempertingkatkan pertumbuhan ekonomi dan kesejahteraan
rakyat.

Strategi B1 Mempert{n.gkatkan Penerimagunaan Teknologi
dan Pendigitalan

Strategi B5 Memperluas Pasaran Eksport

Strategi B1:
Mempertingkatkan Penerimagunaan
Teknologi dan Pendigitalan

Mempertingkatkan Integrasi Data untuk
Penjagaan Kesihatan Swasta

Institusi penjagaan kesihatan swasta akan digalakkan untuk menggunakan
sistem MyHDW. Inisiatif ini akan menyediakan data bersepadu, saling
beroperasi dan komprehensif untuk perkhidmatan penjagaan kesihatan. Sistem
ini akan membantu hospital swasta dalam mengenal pasti perkhidmatan khusus
yang akan disediakan di seluruh negara dan seterusnya membolehkan rakyat
mendapat akses kepada perkhidmatan penjagaan kesihatan yang berkualiti.

Mewujudkan Daftar Petani

Daftar yang mengandungi maklumat petani, lokasi, saiz tanah, pengeluaran,
jenis tanaman dan bantuan yang diterima akan diwujudkan. Daftar ini akan
menyokong penambahbaikan dalam proses membuat keputusan mengenai
agihan bantuan daripada berasaskan output kepada berasaskan outcome,
termasuk rasionalisasi subsidi. Dalam hubungan ini, pengumpulan maklumat
melalui Banci Pertanian pada tahun 2024 akan menyediakan data yang
komprehensif bagi daftar ini.



Mengekalkan Bekalan Gas Asli Domestik

PETRONAS, sebagai pengawal selia segmen huluan, akan terus bekerjasama
dengan pemain industri untuk meningkatkan penerimagunaan teknologi
termaju dalam sektor huluan bagi mempertingkatkan pengeluaran daripada
sumber gas asli matang. Teknologi ini, termasuk Enhanced Oil Recovery
dan High Pressure High Temperature, akan diterima guna di lapangan laut
dalam dan marginal. Selain itu, pendigitalan operasi lapangan akan terus
ditambah baik untuk mengukuhkan rantaian bekalan dan memastikan kos
pengeluaran yang lebih rendah. Di samping itu, penggunaan teknologi
CCS akan membuka peluang dalam meneruskan penjanaan pendapatan
daripada lapangan minyak yang telah susut dan meningkatkan pelaburan
baharu dalam aktiviti perkhidmatan dan peralatan minyak dan gas (OGSE).

Mempercepat Penerimagunaan Teknologi Termaju

Sektor pembuatan akan ditransformasi melalui penerimagunaan teknologi
termaju Industri 4.0. Syarat baharu bagi kelulusan permohonan lesen
pengilangan akan diperkenalkan untuk mempercepat penerimagunaan
teknologi. Di samping itu, penerimagunaan teknologi ini akan menjadi
prasyarat untuk memohon insentif Kerajaan. Langkah ini akan menjadi
pemangkin transformasi perkilangan pintar dan menyumbang dalam
meningkatkan kecekapan pengeluaran, mengurangkan pelepasan gas rumah
kaca (GHG) dan menyokong daya tahan rantaian bekalan.

Strategi B2:
Meningkatkan Pemerolehan Bakat

Mempercepat Pembangunan Bakat

Program Akademi dalam Industri (Ail), sebagai satu daripada inisiatif di
bawah Anjakan Besar Ketersediaan Bakat Masa Hadapan, akan menjadi
platform untuk kerjasama yang lebih erat antara kerajaan dan industri. Ail
akan dilaksana dalam semua industri berimpak tinggi untuk melonjakkan
pertumbuhan produktiviti. Pemadanan pemohon dengan bakal majikan secara
digital mengikut pendekatan berasaskan permintaan akan dilaksana untuk
menggalakkan lebih banyak penyertaan. Peserta Ail akan dilatih mengikut
tahap kelayakan dan kemahiran. Tumpuan akan diberi kepada industri
yang mempunyai produktiviti yang tinggi, gaji dan upah yang kompetitif,
ketidakpadanan yang ketara dan kekurangan pekerja berkemahiran tinggi.

Akademi Binaan Malaysia akan ditransformasi menjadi institusi TVET
bertaraf antarabangsa bagi membangunkan bakat dalam sektor pembinaan.
Akademi ini menawarkan latihan kemahiran industri yang mempunyai

permintaan tinggi, seperti Pemodelan Maklumat Bangunan (BIM), IBS
termaju dan penggunaan teknologi dron. Selain itu, program latihan berkaitan
teknologi pembinaan dan inovasi akan diperluas bagi merangkumi kursus
mengenai jalan raya dan lebuh raya serta rel dan cerun. Inisiatif ini akan
mewujudkan kumpulan pekerja mahir untuk memenuhi permintaan industri
dan meningkatkan bilangan separa profesional bertauliah. Pelaksanaan
inisiatif ini akan membolehkan pertumbuhan produktiviti terus dilonjakkan
bagi memastikan kemampanan sektor pembinaan.

Strategi B3:
Memperkukuh Rantaian Nilai

Menambah Baik Pengurusan Rantaian Bekalan

Rantaian bekalan domestik akan diperkukuh dengan memanfaatkan kemajuan
teknologi, termasuk track and trace menggunakan data daripada blockchain
dan analisis unjuran. Aktiviti pemetaan rantaian bekalan akan dilaksana
untuk meningkatkan integrasi antara sektor dan memudah cara proses
membuat keputusan. Langkah ini akan menyumbang kepada pembangunan
sistem pengurusan rantaian bekalan yang kukuh bagi menyokong rantaian
nilai domestik dan global. Inisiatif ini juga akan mengurangkan sebarang
gangguan kepada operasi perniagaan dan mengehadkan kesan gangguan
kepada ekonomi.

Meminimumkan Kerugian Pasca Tuai

Potensi produktiviti akan ditingkatkan dengan memberi tumpuan kepada
meminimumkan kerugian pasca tuai. Dalam hubungan ini, sokongan dan
kemudahan infrastruktur yang diperlukan di sepanjang rantaian bekalan akan
dipertingkat. Sistem Surveillance and Intervention Supply Demand Agrofood
(SISDA) yang komprehensif akan digunakan untuk memantau bekalan dan
permintaan agromakanan di sepanjang rantaian bekalan.

Mempergiat Mekanisasi dan Automasi

Usaha akan dipergiat untuk mempertingkatkan pengintegrasian teknologi
dalam operasi perladangan subsektor agrikomoditi, termasuk penggunaan
robotik, dron, Al dan pendigitalan. Penerimagunaan teknologi dalam aktiviti
huluan akan menarik pekerja tempatan untuk terlibat dalam operasi
perladangan yang sinonim dengan pekerjaan 3D (kotor, berbahaya dan
sukar). Teknologi termaju ini berpotensi untuk merevolusikan amalan
pertanian tradisional, seterusnya meningkatkan tahap produktiviti, di samping
mengurangkan kebergantungan kepada buruh. Usaha ini akan memacu
subsektor agrikomoditi ke arah yang lebih berdaya saing dan mampan.

Strategi B4:
Menambah Baik Mekanisme Tadbir Urus

Memperkukuh Rangka Kerja Dasar bagi
Pembangunan Mineral

Dasar Mineral Negara 2 akan dikaji semula, sebagai satu daripada inisiatif
di bawah Anjakan Besar nadir bumi, untuk memacu pembangunan
industri mineral secara holistik berdasarkan prinsip kemampanan dan
kebertanggungjawaban. Kajian semula ini akan memberi penekanan kepada
penyelidikan, pembangunan, pengkomersialan dan inovasi serta menetapkan
hala tuju pembangunan bagi lima mineral strategik, iaitu NR-REE, bauksit,
timah, silika dan kaolin. Semakan semula dasar ini akan menyumbang
kepada peningkatan pertumbuhan industri mineral seperti yang disasarkan
di bawah Pelan Transformasi Industri Mineral Negara 2021-2030.

Memperluas Liputan Nexus Produktiviti

Nexus Produktiviti akan diperluas kepada beberapa industri lain untuk
menambah baik program pada peringkat sektor. Dalam hubungan ini,
kerjasama erat dengan persatuan industri akan diteruskan lagi untuk
menubuhkan jawatankuasa tadbir urus nexus bagi membangunkan inisiatif
penambahbaikan produktiviti. Di samping itu, peranan nexus sedia ada
akan diperkukuh untuk menyokong transformasi sektor pembuatan,
termasuk dalam industri E&E bernilai tinggi dan pembuatan kimia khusus.
Perluasan nexus ini akan mempercepat pembangunan bakat berkemahiran,
penerimagunaan teknologi dan pertumbuhan produktiviti.

Meningkatkan Usaha Menerima Pakai Amalan
Hijau

Usaha menerima pakai prinsip ESG dalam sektor pembuatan akan dipertingkat
untuk mencapai aspirasi pelepasan GHG bersih sifar seawal tahun 2050.
Dalam hubungan ini, panduan pelaksanaan dan penambahbaikan amalan
ESG dalam organisasi akan dibangunkan. Panduan ini akan menentukan
keperluan untuk mewujudkan, mengekalkan, menyemak semula dan
menambah baik amalan ESG.

Pelan hala tuju kemampanan OGSE kebangsaan akan dirangka untuk
menggalakkan usaha menerima pakai amalan kemampanan dalam kalangan
syarikat OGSE. Standard pelaporan kemampanan ringkas yang direka khusus
untuk perusahaan OGSE bersaiz kecil dan sederhana akan dibangunkan
bagi meningkatkan ketelusan, konsistensi dan perbandingan pelaporan
ESG merentas semua syarikat OGSE. Inisiatif ini akan menggalakkan lebih
banyak syarikat OGSE untuk mematuhi amalan kemampanan dan layak
untuk mendapatkan pembiayaan yang kompetitif.

Amalan hijau yang mampan dalam sektor pertanian akan dipergiat. Dalam
hubungan ini, satu kajian bagi menetapkan garis asas akan dijalankan
untuk membangunkan model pertanian rendah karbon dengan menjadikan
subsektor padi sebagai perintis. Kajian ini akan mengesyorkan penyelesaian
untuk mengurangkan kesan jejak karbon, sebagai satu daripada inisiatif di
bawah Anjakan Besar pertanian, serta menyediakan rangka kerja pengesahan
untuk menilai kredit karbon.

Usaha akan dipergiat untuk memperkukuh penguatkuasaan dan memperluas
penerimaan piawaian industri, seperti Minyak Sawit Mampan Malaysia
(MSPO), Skim Pensijilan Kayu Malaysia (MTCS) dan Getah Asli Mampan
Malaysia (MSNR). Subsektor perladangan akan terus digalakkan untuk
mempertingkatkan langkah menerima pakai prinsip ESG, ke arah mencapai
ekonomi rendah karbon dan berdaya tahan iklim. Inisiatif ini akan
meningkatkan amalan kemampanan dalam subsektor agrikomoditi dan
mengukuhkan kedudukan Malaysia sebagai pemain industri global yang
bertanggungjawab.

Membangunkan Pelan Hala Tuju Gas Asli
Negara

Daya saing pasaran gas domestik akan dilonjakkan bagi menggalakkan
aktiviti perdagangan dan memanfaatkan peluang untuk menjadi hab
pasaran gas serantau. Dalam hubungan ini, pelan hala tuju gas asli
negara akan dirangka yang merangkumi hala tuju strategik jangka
pendek, sederhana dan panjang bagi industri gas serta rangka kerja bagi
menjadikan Malaysia sebagai hab pasaran gas serantau. Selain itu, unit
penyampaian akan diwujudkan bagi memperkukuh penyelarasan dalam
kalangan pihak berkepentingan dan memacu pelaksanaan pelan hala tuju
ini.

Strategi B5:
Memperluas Pasaran Eksport

Memudah Cara Penembusan Pasaran

Kerjasama dengan pesuruhjaya perdagangan dari pelbagai negara akan
diwujudkan untuk berkongsi maklumat dan memudah cara perniagaan
tempatan dalam menembusi pasaran antarabangsa. Kerjasama ini akan
membolehkan perniagaan tempatan memperoleh maklumat berkenaan
pasaran antarabangsa dan menjalin hubungan dengan rakan kongsi asing. Di
samping itu, mekanisme pemantauan dan penilaian yang berstruktur akan
dibangunkan untuk menilai keberkesanan program sedia ada di peringkat
antarabangsa, termasuk Enhanced Franchise Development Programme dan
Access to Retail Programme.



PPKS akan digalakkan untuk mewujudkan konsortium bagi memanfaatkan
FTA. Konsortium ini akan menawarkan set perkhidmatan komprehensif yang
disesuaikan dengan keperluan untuk meningkatkan daya saing perniagaan.
Inisiatif ini akan menyediakan lebih banyak peluang kepada PPKS untuk
meneroka pasaran antarabangsa baharu.

Hospital swasta dan hotel akan digalakkan untuk mewujudkan lebih banyak
perkongsian strategik dalam membangunkan dan mengkomersialkan pakej
kesihatan premium di seluruh negara. Di samping itu, teknologi termaju di
dalam bidang kesihatan, seperti genomik, analisis unjuran dan perubatan
kepersisan akan dimasukkan ke dalam pakej kesihatan ini. Inisiatif ini
akan mewujudkan pasaran khusus dan mempromosikan Malaysia sebagai
destinasi pilihan bagi pelancongan perubatan.

Bidang Fokus C:
Melonjakkan Keberkesanan
Sokongan Kewangan

Kerajaan terus komited dalam memastikan sektor kewangan adalah
kukuh bagi menyokong pertumbuhan ekonomi. Langkah akan diambil
bagi melonjakkan keberkesanan sektor kewangan untuk mewujudkan
sistem kewangan yang kukuh, stabil dan progresif. Langkah ini termasuk
mempertingkatkan penerimagunaan teknologi dan memantapkan pembiayaan
mampan, memperkukuh Malaysia sebagai pusat kewangan Islam global
serta meningkatkan literasi dan kesedaran kewangan.

Strategi C1 Mempertingkatkan Penerimagunaan Teknologi

Strategi C3 Memperkukuh Malaysia sebagai Pusat
Kewangan Islam Global

Strategi C4 Meningkatkan Literasi dan Kesedaran
Kewangan

Strategi C1:
Mempertingkatkan Penerimagunaan
Teknologi

Menguasai Pendigitalan untuk Meningkatkan
Daya Saing dan Ketelusan

Langkah akan diambil untuk membolehkan penerimagunaan teknologi
yang lebih meluas dengan menambah baik pemboleh daya ekosistem yang
penting dan infrastruktur yang dikongsi bersama serta menghapuskan
halangan untuk mengakses data. Usaha juga akan dilaksana untuk terus
menggalakkan penyelesaian digital berinovatif dan memperkukuh ekosistem
FinTech melalui liberalisasi sumber pembiayaan alternatif serta pengukuhan
pembangunan kapasiti bersasar dan program pembangunan bakat. Selain
itu, penyediaan kos yang lebih telus akan digalakkan bagi menangani
kenaikan paras harga bagi tuntutan perubatan untuk meningkatkan
kemampanan insurans dan takaful perubatan dan kesihatan. Inisiatif ini
akan menyokong pembangunan sektor kewangan berinovatif, yang memberi
manfaat kepada pengguna melalui pilihan yang lebih pelbagai, perkhidmatan
yang lebih disesuaikan dengan keperluan dan kos yang lebih rendah.

Menyediakan Bakat Masa Hadapan

Ekosistem bakat akan terus dibangunkan dengan menyediakan inisiatif yang
diterajui secara utuh oleh industri untuk mempersiapkan tenaga kerja masa
hadapan dengan set kemahiran dan kompetensi yang tepat. Dalam hubungan
ini, peranan persatuan industri, penyedia latihan dan badan profesional
akan diperkukuh dalam mengenal pasti pembangunan bakat dan kemahiran
yang diperlukan untuk menyediakan tenaga kerja sektor kewangan yang
kalis cabaran masa hadapan. Inisiatif ini akan menangani keperluan yang
semakin meningkat bagi tenaga kerja yang mempunyai kemahiran dan
kepintaran digital yang tinggi sejajar dengan transformasi sektor kewangan.

Mengurangkan Risiko Siber dan Membanteras
Penipuan Kewangan

Usaha akan terus dilaksana bagi meningkatkan celik digital dan amalan
cyber hygiene dalam kalangan pengguna perkhidmatan kewangan untuk
melindungi daripada ancaman dalam talian. Kerjasama dengan persatuan
industri, agensi penguatkuasaan undang-undang dan badan kerajaan akan
diteruskan bagi meningkatkan kesedaran keselamatan siber dalam kalangan
pengguna untuk melindungi data dan peranti digital. Dalam menyokong
penerimagunaan teknologi yang lebih baik dan memastikan perlindungan
pengguna, rangka kerja kawal selia mengenai pengurusan risiko teknologi

untuk entiti pasaran modal akan diperkenalkan sebagai panduan untuk
meningkatkan daya tahan siber. Langkah akan diambil untuk melindungi
dan mengukuhkan ekosistem keselamatan siber dalam industri kewangan
dengan menggalakkan penyeragaman terminologi daya tahan siber pada
peringkat kebangsaan serta memudah cara latihan dan pensijilan khusus
bagi keselamatan siber. Pembaharuan untuk melindungi pengguna akan
juga dipercepat melalui penggubalan akta kredit pengguna dan pindaan
kepada Akta Perlindungan Data Peribadi 2010.

Strategi C2:
Memantapkan Pembiayaan Mampan

Menjajarkan Insentif

Kajian menyeluruh akan dilaksana untuk mengkaji semula dan memperkemas
insentif kerajaan bagi memberi manfaat kepada lebih ramai pelabur domestik.
Kerajaan akan menggantikan geran padanan dengan menawarkan insentif
lain, termasuk subsidi ke atas kadar faedah secara berperingkat. Langkah
ini akan memastikan ekosistem pelaburan yang kondusif dan berdaya saing.
Insentif kewangan bagi sektor pembinaan akan diperkukuh bagi merangkumi
setiap peringkat dalam ekosistem, daripada perancangan hingga perobohan,
bagi menggalakkan penerimagunaan teknologi termaju. Syarikat yang melabur
dalam mesin dan peralatan berkaitan IBS dan BIM serta teknologi pembinaan
dan inovasi akan diberi keutamaan bagi mendapatkan insentif kewangan.

Memperluas Pembiayaan Lestari dan
Memperkukuh Ekosistem ESG

Kerjasama kukuh antara agensi akan diteruskan untuk memastikan penjajaran
tindakan penyesuaian sektor kewangan terhadap strategi nasional untuk
mencapai sasaran pelepasan GHG bersih sifar. Kerjasama ini termasuk
penentukuran insentif fiskal untuk menggalakkan penyelesaian kewangan
hijau dan pengenalan instrumen baharu. Kecekapan dan kesedaran dalam
sektor kewangan akan dipertingkat untuk menggalakkan kemampanan
operasi kewangan.

Inisiatif akan dilaksana untuk memperluas sesi libat urus dan bina upaya
semasa dalam sektor kewangan untuk mengambil kira risiko kewangan
berkaitan alam semula jadi dalam pelaksanaan strategi dan tindakan
serta mengenal pasti peluang untuk memperkukuhkan daya tahan iklim.
Dalam pasaran modal, keutamaan strategik Pelaburan Mampan dan
Bertanggungjawab (SRI) akan dikenal pasti untuk memastikan ekosistem
SRI yang lebih kondusif. Kriteria penilaian teknikal untuk sektor ekonomi
utama akan dibangunkan dengan pewujudan SRl Taxonomy Plus Standards.
Selain itu, garis panduan yang berkaitan akan dipinda untuk memasukkan
prinsip ESG ke dalam khidmat nasihat oleh perancang kewangan dan

perunding unit amanah. Di samping itu, panduan mengenai pertimbangan
prinsip ESG dan penilaian wajar untuk pelaburan dalam pasaran modal
swasta dan segmen pasaran modal alternatif akan diperkenalkan.

Strategi C3:
Memperkukuh Malaysia sebagai Pusat
Kewangan Islam Global

Menyusun Strategi untuk Pembangunan
Kewangan Islam dan Pasaran Modal

Inisiatif akan dilaksana untuk menggalakkan penglibatan lebih ramai pelabur
runcit dan institusi ke dalam industri pengurusan dana Islam. Rangka kerja akan
diperkenalkan untuk memperluas dan mempelbagaikan produk pengurusan
dana Islam serta menggalakkan kesedaran yang lebih tinggi mengenai
kewangan Islam. Ekosistem kewangan Islam di Malaysia akan diperkukuh
dengan penubuhan Majlis Pimpinan Pusat Kewangan Islam Antarabangsa
Malaysia (MIFC), memodenkan penggunaan kontrak Syariah untuk memacu
inovasi yang berkesan serta menambah baik pemboleh daya ekosistem bagi
memajukan pembangunan ekonomi Islam. Usaha ini merupakan satu daripada
inisiatif di bawah Anjakan Besar Kemampanan Fiskal dan Sistem Kewangan.

Seluruh ekosistem yang dipimpin teguh oleh industri akan diselaraskan untuk
merealisasikan keseluruhan potensi kewangan Islam dan menggalakkan lagi
‘pertumbuhan berasaskan nilai’, yang bercirikan progresif, kemampanan dan
keterangkuman. Panduan untuk menggalakkan penerapan prinsip Maqasid
al-Shariah dalam pasaran modal akan diperkenalkan untuk mencapai
keseimbangan antara pembangunan ekonomi dengan kesejahteraan
masyarakat, selaras dengan aspirasi Malaysia MADANI. Panduan ini akan
merangkumkan elemen ESG secara berkesan dalam kriteria penilaian
Syariah, menyediakan sumber rujukan kepada pihak berkepentingan dan
menggalakkan pertumbuhan instrumen SRI.

Strategi C4:
Meningkatkan Literasi dan Kesedaran
Kewangan

Meningkatkan Peranan Rangkaian Pendidikan
Kewangan

Peranan FEN bagi menambah baik inisiatif pendidikan kewangan akan
diperkukuh dengan perluasan perkongsian strategik, peningkatan
kesedaran melalui platform digital dan pewujudan ekosistem penyelidikan.



Di samping itu, Pelan Hala Tuju Programatik FEN akan diteruskan untuk
meningkatkan kemampuan kewangan pengguna, sejajar dengan Strategi
Literasi Kewangan Kebangsaan 2019-2023. Inisiatif ini adalah penting bagi
memperkasa dan melindungi pengguna.

Bidang Fokus D:

Menyusun Strategi bagi
Memperkukuh Kawasan
Perindustrian dan Pengeluaran
Makanan

Peranan kawasan perindustrian dan pengeluaran makanan adalah penting
untuk pertumbuhan industri yang seimbang dan menarik pelaburan.
Langkah akan diambil untuk memastikan perancangan, penyelarasan dan
pengurusan kawasan perindustrian dan pengeluaran makanan yang lebih
baik. Dalam hubungan ini, tumpuan akan diberi untuk mempertingkatkan
kawasan perindustrian dan pengeluaran makanan sebagai pemangkin
pertumbuhan.

. Mempertingkatkan Kawasan Perindustrian dan
Strategi D1
Pengeluaran Makanan

Strategi D1:
Mempertingkatkan Kawasan
Perindustrian dan Pengeluaran Makanan

Membangunkan Garis Panduan bagi
Perancangan dan Pengurusan Kawasan
Perindustrian

Garis panduan akan disediakan untuk menyelaras pengurusan kawasan
perindustrian. Papan pemuka berasaskan Sistem Maklumat Geografi
akan dibangunkan sebagai kaedah untuk memetakan pembangunan
kawasan perindustrian. Kadar penggunaan kawasan perindustrian akan
dipantau dengan berkesan melalui papan pemuka ini. Langkah ini akan
menambah baik pengurusan kawasan perindustrian dan membantu
pelabur yang berpotensi dalam mengenal pasti lokasi yang sesuai untuk
pelaburan.

Memperluas Saiz Ladang untuk Ekonomi Bidangan

Saiz ladang bagi kawasan khusus pengeluaran makanan akan diperluas
untuk ekonomi bidangan bagi memastikan penerimagunaan teknologi moden
yang lebih baik dan mengoptimumkan kos operasi. Mekanisme pembiayaan
dan pengurusan kawasan pengeluaran makanan yang komprehensif akan
dirangka melalui kerjasama antara Kerajaan Persekutuan dan negeri. Di
samping itu, penggunaan tanah milik pekebun kecil yang berselerak akan
diuruskan melalui kerjasama antara petani dengan persatuan peladang dan
koperasi. Selain itu, pelaksanaan Program Inisiatif Usahawan Tani (INTAN) di
bawah Inisiatif Pendapatan Rakyat (IPR) akan diperluas dan industri asas tani
akan dipelbagaikan sebagai dua inisiatif di bawah Anjakan Besar pertanian.

Bidang Fokus E:
Mengatasi Halangan dalam
Meningkatkan Skala PMKS

Tumpuan akan diberikan dalam memastikan PMKS kekal berdaya saing
dan berdaya tahan dengan mengatasi halangan untuk berkembang dan
meningkatkan skala perniagaan. Beberapa bidang akan diperkukuh untuk
mencapai sasaran yang ditetapkan, terutama dalam meningkatkan produktiviti
dan eksport. Sehubungan itu, usaha akan dilaksana bagi mengetengahkan
potensi PMKS, koperasi, persatuan berasaskan pertanian dan perusahaan
sosial, mengintegrasikan PMKS ke dalam rantaian bekalan domestik dan
global, menambah baik akses kepada pembiayaan dan program pembangunan
keupayaan serta mempercepat pertumbuhan produktiviti dalam kalangan
PMKS. Usaha ini akan memastikan PMKS memperoleh semula momentum
pertumbuhan, kekal cergas dan progresif.

( \ Mengetengahkan Potensi PMKS, Koperasi,

Strategi E1 Persatuan Berasaskan Pertanian dan
\ J .
Perusahaan Sosial
)
Strategi E2 Mengintegrasikan PMKS ke dalam Rantaian

\—/ Bekalan Domestik dan Global

Menambah Baik Akses kepada Pembiayaan dan
\ ) Program Pembangunan Keupayaan

Strategi E4 Mempercepat Pertumbuhan Produktiviti dalam
rategl kalangan PMKS

Strategi E1:

Mengetengahkan Potensi PMKS,
Koperasi, Persatuan Berasaskan
Pertanian dan Perusahaan Sosial

Menerima Pakai Pendekatan Bersasar dalam
Meningkatkan Skala PMKS

Dasar akan ditumpukan untuk memudahkan akses kepada pembiayaan,
kemahiran dan teknologi bagi meningkatkan skala PMKS. Dasar ini akan
meningkatkan kecekapan perusahaan dan industri yang berpotensi untuk
berkembang. Usaha akan dilaksana bagi memperkukuh dan menyatukan
kemudahan yang menyokong pertumbuhan dalam usaha meningkatkan skala
firma, termasuk untuk usaha sama pintar dalam kalangan industri sebagai
satu daripada inisiatif di bawah Anjakan Besar Pemerkasaan PMKS dan
Perusahaan Sosial. Peningkatan skala PMKS akan melonjakkan produktiviti
bagi mencapai pertumbuhan inklusif dan membolehkan perniagaan
membangun dan berkembang.

Mentransformasi Koperasi, Persatuan
Berasaskan Pertanian dan Perusahaan Sosial
sebagai Pemangkin Pertumbuhan Sosioekonomi

Usaha akan terus dilaksana untuk memperkukuh dan memajukan koperasi
dan persatuan berasaskan pertanian serta sektor tidak formal. Usaha ini
termasuk mewujudkan ekosistem yang lebih inklusif dan rantaian nilai yang
komprehensif serta meningkatkan keupayaan entiti ini untuk berkembang
dan meningkatkan daya saing. Langkah juga akan diambil bagi menambah
baik landskap perusahaan sosial untuk beralih daripada tahap semasa yang

baru di peringkat permulaan ke dalam arus perdana keusahawanan. Oleh
itu, program strategik akan dijalankan untuk menggalakkan inovasi dalam
projek keusahawanan sosial melalui kerjasama antara akademia dengan
industri, yang merupakan satu lagi inisiatif di bawah Anjakan Besar PMKS.
Di samping itu, kaedah pengukuran impak akan diperkenalkan untuk
memastikan model perniagaan perusahaan sosial yang mampan. Inisiatif
ini akan mempertingkatkan koperasi dan persatuan berasaskan pertanian
serta mengarus perdana perusahaan sosial dan sektor tidak formal untuk
menjadi pemangkin kepada pertumbuhan sosioekonomi.

Strategi E2:
Mengintegrasikan PMKS ke dalam
Rantaian Bekalan Domestik dan Global

Mempercepat Integrasi PMKS ke dalam Rantaian
Bekalan

Pengintegrasian PMKS ke dalam rantaian bekalan domestik dan global
melalui kesalinghubungan perniagaan, pembiayaan rantaian bekalan dan
penggunaan pusat perdagangan akan terus digalakkan, sebagai satu
daripada inisiatif di bawah Anjakan Besar PMKS. Dalam hubungan ini,
peluasan pasaran PMKS yang berdaya saing tinggi pada peringkat ASEAN
dan global akan disokong melalui bantuan eksport dan khidmat nasihat
perdagangan, termasuk mengenai akreditasi kualiti, keperluan pensijilan dan
panduan prosedur. Selain itu, penyertaan PMKS dalam perolehan Kerajaan
dan rantaian bekalan domestik perusahaan bersaiz besar serta syarikat
multinasional akan dipergiat melalui penciptaan produk dan perkhidmatan
yang didorong oleh permintaan. Langkah ini akan memastikan penyertaan
yang berkesan dalam rantaian bekalan selaras dengan perubahan trend
global, seperti ditunjukkan dalam Kotak 3-2.



Kotak 3-2

Memperkukuh Kedudukan PMKS dalam Rantaian Bekalan Global

PMKS perlu terlibat secara berkesan dalam rantaian bekalan global yang
menghubungkan firma merentas negara untuk akses pasaran yang lebih
luas, penerimagunaan teknologi baharu, kos pengeluaran yang lebih rendah
dan operasi perniagaan yang cekap bagi meningkatkan pertumbuhan
produktiviti dan daya saing. Peranan PMKS adalah penting dalam membina
asas pembekal yang kukuh untuk menyokong pertumbuhan industri yang
disasarkan di negara ini. Ketersediaan asas bekalan tempatan yang kukuh
akan menjadikan syarikat peneraju kurang cenderung untuk beralih ke
tempat lain bagi mendapatkan kos yang lebih rendah. Selain itu, pembekal
tempatan yang dinamik dalam kalangan PMKS membantu pembeli menjadi
lebih inovatif dan meningkatkan rantaian nilai.

Walau bagaimanapun, penyertaan PMKS dalam rantaian bekalan global
adalah minimum berikutan kesalinghubungan pengeluaran yang lemah
dengan firma yang lebih besar. Dapatan daripada MSME Survey 2023 oleh
SME Corporation Malaysia menunjukkan bahawa kesalinghubungan dalam
pengeluaran dan pembekalan output adalah yang paling lemah, iaitu hanya
20.8% PMKS membekalkan produk dan perkhidmatan kepada firma besar
di Malaysia. Dapatan ini menjelaskan bahawa firma besar berkemungkinan
cenderung ke arah mengimport input di samping mengekalkan rantaian
huluan yang lemah dengan PMKS.

Penyertaan yang lemah oleh PMKS dalam rantaian bekalan adalah disebabkan
oleh pelbagai kekurangan yang menjejaskan daya saing seperti tidak
menawarkan produk dan perkhidmatan yang diperlukan oleh pembeli, tidak
dapat memenuhi permintaan khusus pelanggan, produk dan perkhidmatan

berkualiti rendah dan daya saing kos yang rendah berbanding import. Usaha
untuk membina ekosistem rantaian bekalan yang sihat dan kukuh akan
meningkatkan daya tahan ekonomi domestik. Langkah yang dicadangkan
untuk meningkatkan penyertaan PMKS dalam rantaian bekalan global
termasuk:

e Penyediaan bantuan bersasar untuk PMKS meningkatkan eksport melalui
risikan pasaran, pembinaan keupayaan serta peningkatan pembiayaan
dan skim jaminan rantaian bekalan;

e Pelaksanaan program pembangunan pembekal termasuk penilaian bagi
akreditasi dan pensijilan khusus untuk membina keupayaan PMKS;

e Pelaksanaan langkah proaktif melalui penetapan keperluan membuat
hebahan penyumberan tempatan oleh pelabur asing sebelum
merealisasikan pelaburan; dan

e Pembangunan ekosistem ESG yang berstruktur dan holistik untuk
PMKS meningkatkan tawaran nilai dalam rantaian bekalan domestik
dan global.

Penyertaan kukuh PMKS dalam rantaian bekalan akan mentransformasikan
firma kepada entiti yang mempunyai pertumbuhan tinggi bercirikan
penumpuan yang lebih tinggi kepada pengetahuan dan teknologi. Pada
masa yang sama, keutamaan sumber akan disusun semula bagi memastikan
agihan bantuan pembiayaan yang lebih baik. Usaha meningkatkan bilangan
entiti ini akan menghasilkan nilai ditambah yang tinggi kepada ekonomi
dan pekerjaan berpendapatan tinggi pada masa hadapan.

Memudah Cara Pematuhan kepada Keperluan
ESG

Rangka kerja komprehensif merangkumi garis panduan, piawaian, insentif
dan bantuan kewangan akan dibangunkan untuk mempercepat langkah
menerima pakai prinsip ESG. PMKS akan dilengkapi dengan pengetahuan
dan pemahaman tentang ESG melalui program pembangunan keupayaan
dan platform perkongsian maklumat. Pematuhan kepada prinsip ESG akan
mempercepat penyertaan PMKS dalam rantaian bekalan hijau domestik
dan global.

Strategi E3:

Menambah Baik Akses kepada
Pembiayaan dan Program Pembangunan
Keupayaan

Menggalakkan Pembiayaan Alternatif

Pembiayaan berasaskan pasaran seperti modal teroka, pendanaan ramai
berasaskan ekuiti dan pembiayaan antara rakan setara akan digalakkan
sebagai satu daripada inisiatif di bawah Anjakan Besar PMKS. Di samping
itu, usaha akan dilaksana untuk menggalakkan pelabur institusi melabur
dalam PMKS melalui instrumen kewangan, seperti dana bersama, dana
lindung nilai dan pelan persaraan. Usaha berterusan akan dilaksana bagi
memudah cara akses kepada pembiayaan untuk PMKS yang mempunyai
pilihan pembiayaan terhad. Antara lain, alternatif kepada pinjaman berasaskan
cagaran tradisional, iaitu pendaftaran cagaran dan pulangan harta intelek
akan terus digalakkan.

Memperkemas Maklumat Mengenai Program
Pembangunan Keupayaan

Pelan Tindakan Bersepadu PKS (SMEIPA) akan ditambah baik untuk
memastikan perancangan, pengesanan, pemantauan dan penilaian yang
lebih baik bagi mengurangkan ketidakselarasan dan pertindihan program

PMKS. Program khusus akan dilaksana untuk mendidik PMKS tentang
proses pembiayaan alternatif, manfaat yang berkaitan, risiko dan struktur
urus niaga yang biasa digunakan. Usaha ini akan membolehkan PMKS
menyertai program pembangunan kapasiti yang sesuai dan diperlukan
serta mendapat bimbingan tepat pada masanya dalam mengembangkan
perniagaan.

Strategi E4:
Mempercepat Pertumbuhan Produktiviti
dalam Kalangan PMKS

Memanfaatkan Teknologi dan Pendigitalan

PMKS akan dimudah cara dalam memanfaatkan teknologi dan pendigitalan
operasi perniagaan, sebagai satu daripada inisiatif di bawah Anjakan
Besar PMKS, bagi meningkatkan produktiviti untuk menjadi lebih berdaya
saing. Indeks nasional bagi penerimagunaan pendigitalan perniagaan akan
dibangunkan untuk mengukur kadar penerimagunaan dalam kalangan
perniagaan pelbagai saiz. Di samping itu, usaha akan diteruskan untuk
memudah cara lebih banyak penglibatan IPT, institut penyelidikan dan
industri untuk mempergiat aktiviti R&D dan inovasi.

Mengekalkan Bakat Kritikal dalam Menyokong
Pertumbuhan Perniagaan

Usaha untuk menambah bakat berkemahiran dan meningkatkan kemahiran
bakat sedia ada akan dipergiat melalui pembangunan rangka kerja pengurusan
bakat PMKS. Langkah akan diambil untuk mengenal pasti keperluan
baharu PMKS serta menggalakkan kerjasama antara PMKS dengan IPT
dan pakar industri dalam membangunkan dan mengharmonikan modul
latihan. Tumpuan modul ini adalah untuk memperkukuh pembangunan
modal insan dalam kalangan tenaga kerja PMKS. Selain itu, PMKS juga
akan dimudah cara bagi menjalankan program peningkatan kemahiran dan
latihan kemahiran semula melalui program Ail. Usaha ini akan menangani
jurang bakat dan ketidakpadanan kemahiran yang kritikal bagi menyokong
pertumbuhan perniagaan.



Kesimpulan

Dalam tempoh kajian semula RMKe-12, pelbagai langkah telah diambil dalam menjana
semula ekonomi. Langkah ini telah mencatatkan pertumbuhan yang progresif dalam
beberapa bidang untuk mengembalikan semula momentum pertumbuhan sektor ekonomi
dan melonjakkan pertumbuhan industri strategik dan berimpak tinggi serta PMKS.
Namun begitu, ekonomi masih tidak pulih sepenuhnya daripada kesan COVID-19 dan
ketinggalan dari segi daya saing berikutan kurangnya reformasi struktur ekonomi yang
ketara. Dalam tempoh akhir RMKe-12, tumpuan akan diteruskan untuk melonjakkan
daya tahan ekonomi bagi pertumbuhan yang mampan. Langkah strategik akan dilaksana
untuk menerajui reformasi struktur dengan memperkukuh daya tahan sektor dan industri
strategik, memacu daya saing untuk pertumbuhan mampan, melonjakkan keberkesanan
sokongan kewangan, menyusun strategi bagi memperkukuh kawasan perindustrian dan
pengeluaran makanan dan mengatasi halangan dalam meningkatkan skala PMKS. Strategi

ini akan menjadi pemangkin ke arah mentransformasikan Malaysia sebagai peneraju
serantau dalam HGHYV untuk mencapai aspirasi ‘Ekonomi MADANI: Memperkasa Rakyat’.

Pencapaian mengikut Bidang Keutamaan

Bidang Keutamaan A :
Bidang Keutamaan B :

Bidang Keutamaan E :

Bidang Keutamaan F :

Menjajarkan Semula Pasaran Buruh untuk Pertumbuhan
yang Inklusif dan Mampan

Membangunkan Bakat Tersedia Masa Hadapan
Melonjakkan Pertumbuhan Ekonomi Digital

Mengarus Perdana Pendigitalan untuk Pembangunan Inklusif
Mempercepat Penyelidikan, Pembangunan,
Pengkomersialan dan Inovasi

Memanfaatkan Potensi Teknologi Termaju

Memastikan Mobiliti Penumpang yang Bersepadu, Mampu
Bayar, Berdaya Harap dan Lancar

Memacu Industri Pengangkutan dan Logistik untuk
Meningkatkan Daya Saing

Memperkukuh Rangka Kerja Institusi dan Kawal Selia

Ketidakcekapan Pasaran Buruh

Ekosistem Pendidikan yang Tidak Kondusif

Ekosistem Ekonomi Digital yang Tidak Menggalakkan

Cabaran dalam Mempercepat R&D&C&I dan Memajukan Teknologi

Jurang dalam Menyokong Pertumbuhan Subsektor Pengangkutan dan Industri Logistik

Hala Tuju, 2023-2025

Bidang Fokus A : Mereformasi Pasaran Buruh

Bidang Fokus B: Membentuk Semula Bakat untuk Pekerjaan Masa Hadapan

Bidang Fokus C: Memperkukuh Ekosistem Ekonomi Digital

Bidang Fokus D: Mengoptimumkan Potensi R&D&C&I dan Mempercepat
Kemajuan Teknologi

Bidang Fokus E : Membangunkan Infrastruktur Pengangkutan dan Logistik yang
Berdaya Tahan

4-24

4-27

4-31



Pendahuluan

Dalam tempoh kajian semula Rancangan Malaysia Kedua Belas, 2021-2025 (RMKe-12),
tumpuan diberikan dalam usaha membangunkan bakat masa hadapan, melonjakkan
pendigitalan dan teknologi termaju serta memperkukuh kecekapan infrastruktur
pengangkutan dan logistik bagi menyokong pertumbuhan ekonomi. Strategi dan inisiatif
bagi pembangunan bakat telah menyumbang kepada penjajaran semula pasaran buruh dan
pembangunan bakat tersedia masa hadapan. Selain itu, pelbagai inisiatif telah dilaksanakan
bagi melonjakkan pertumbuhan ekonomi digital, mengarus perdana pendigitalan untuk
pembangunan inklusif, mempercepat penyelidikan, pembangunan, pengkomersialan dan
inovasi (R&D&C&I) serta memanfaatkan potensi teknologi termaju bagi meningkatkan daya
saing dan daya tahan negara. Beberapa langkah telah diperkenalkan untuk menambah baik
mobiliti penumpang, daya saing industri serta rangka kerja institusi dan kawal selia bagi
meningkatkan kecekapan pengangkutan dan perkhidmatan logistik. Walau bagaimanapun,
cabaran masih wujud dan menghalang usaha merealisasikan sasaran dan komitmen negara
untuk mencapai pertumbuhan ekonomi yang mampan.

Dalam tempoh akhir RMKe-12, penekanan akan diberi untuk mereformasi pasaran buruh,
membentuk semula bakat untuk pekerjaan masa hadapan, memperkukuh ekosistem ekonomi
digital serta mengoptimumkan potensi R&D&C&I dan mempercepat kemajuan teknologi.
Selain itu, usaha akan dipergiat untuk membangunkan infrastruktur pengangkutan dan
logistik yang berdaya tahan. Usaha ini akan mengukuhkan lagi pemangkin utama bagi
mencapai status negara berpendapatan tinggi yang berteraskan wadah ‘Ekonomi MADANI:
Memperkasa Rakyat’ dan aspirasi Agenda Pembangunan Mampan 2030 (Agenda 2030).

Prestasi, 2021-2022

Dalam tempoh RMKe-12, sebanyak 36 sasaran terpilih telah dikenal pasti bagi membangunkan bakat masa hadapan, melonjakkan pendigitalan dan teknologi
termaju serta memperkukuh kecekapan infrastruktur pengangkutan dan logistik. Dalam tempoh kajian semula, sembilan sasaran telah dicapai, 22 mengikut
jadual, manakala lima lagi masih ketinggalan. Pencapaian sasaran ini adalah seperti ditunjukkan dalam Paparan 4-1

Paparan 4-1
Pencapaian Sasaran Terpilih

Membangunkan Bakat Masa Hadapan

2025 2022

Universiti Awam dalam
kalangan 100 Teratas
QSWUR

Melonjakkan Pendigitalan dan Teknologi Termaju

~“|."‘ “1."‘ h“‘."‘ ~“|."‘

'23.2%5 = 13% = . B - 125 s
aps® 04.»' N
2025 2021 2025 2021 2021-2025 2021-2022 2021-2025 2021-2022
Sumbangan Ekonomi Digital Sumbangan e-Dagang Pertumbuhan Purata Eksport Penciptaan IP berkaitan
kepada KDNK kepada KDNK Kandungan Digital Kandungan Digital

£ LS O

!/
>100 116 - 9 ﬁ é "

« ¢ / - ” «
'96.9 g Mbps ' Mbps P:':;:is [ P:’gmls N 90 '97.4 g
‘o™ 2ot s 0y
2025 2022 2025 2022 2025 2022 2025 2022
Liputan 4G di Kawasan Kelajuan Jalur Lebar Akses Perkhidmatan Jalur Peratusan Pengguna Internet
Berpenduduk Mudah Alih Lebar Talian Tetap

S, S, s

27 = 100% '96.9%5 = 89.2* =
2025 2022 2021-2025 2021-2022 2025 2022 2025 2021
Bilangan Points of Presence Bilangan Platform Ekonomi Peratusan Isi Rumah di Peratusan Isi Rumah di Luar
bagi Ketersambungan Perkongsian Tempatan yang Bandar yang Melanggan Bandar yang Melanggan
Jalur Lebar di Kawasan Luar Diakreditasi Internet Internet

Bandar

34 21% . @ . 45 5% =
2025 2020? 2025 2020° 2025 2020° 2025 2020
Perbelanjaan Kasar R&D Perbelanjaan R&D oleh Bilangan Penyelidik bagi Perbelanjaan Penyelidikan
(GERD) kepada KDNK Sektor Swasta (BERD) setiap 10,000 Tenaga Buruh  Pembangunan Eksperimental
kepada GERD kepada GERD
40.4% 36 9% 20 , 112 ﬁ
e v s’
2025 2022 2021-2025 2021-2022 2025 2022 2021-2025 2021-2022
Bilangan Permohonan Paten Purata Sumbangan Kedudukan dalam Bilangan Produk/
oleh Warganegara Produktiviti Pelbagai Faktor Global Innovation Index Penyelesaian yang
kepada KDNK Dikomersialkan melalui

Sandbox Inovasi dan
Teknologi Nasional (NTIS)
dan Tahun Pengkomersialan
Malaysia (MCY)

Nota: ? Berdasarkan data terkini daripada Kajian Penyelidikan dan Pembangunan (R&D) Kebangsaan di Malaysia 2021.

Memperkukuh Kecekapan Infrastruktur Pengangkutan dan Logistik

\ L/
&%
6.9 =

s

2021-2025 2021-2022 2025

Purata Pertumbuhan
Penumpang Pengangkutan
Awam di GKL/KV

S,
Te?aotas ' 26 .

'ln"

2025 2022°

Kedudukan Malaysia
dalam World Bank Logistics
Performance Index

Peraturan Dalam
Pergudangan
: pelaksanaan®
Nasional
2025 2022

Penyeragaman Peraturan
Pergudangan

Nota: ® Berdasarkan kedudukan yang dilaporkan dalam World Bank Logistics Performance Index 2023.

S,
104 3%= dalam Kedudukan=

Peningkatan Penumpang
Pengangkutan Udara

1 g N

10 ke-12

".‘“ Teratas ".‘“

2022 2025 2022

Kedudukan Pelabuhan dalam
Laporan World Container
Ports

W,
&%
'32.1%g

L

2025 2022

Peningkatan Jumlah Kargo yang
Menggunakan Rel di Wilayah
Utara, Tengah dan Selatan

Indeks ‘

Pengangkutan 20%
Hijau

2025 2022

Pembangunan Indeks
Pengangkutan Hijau

¢ Perbincangan mengenai penyeragaman peraturan pergudangan dalam kalangan pihak industri dan agensi sedang dijalankan.

Pencapaian mengikut Bidang Keutamaan

E Bidang Keutamaan A: Menjajarkan Semula Pasaran Buruh untuk Pertumbuhan yang
%Eﬂn Inklusif dan Mampan

Strategi A1l: Meningkatkan Kesaksamaan Pampasan Pekerja dan Penyertaan Tenaga Buruh

Mengukuhkan Pasaran Buruh e Pindaan kepada Akta Kerja 1955 [ Akta 265 ] selesai pada tahun 2022
e Indeks Keharmonian Perusahaan meningkat kepada 78.9% pada tahun 2022

Memudah Cara Penyertaan Tenaga Buruh e Komposisi pekerja mahir meningkat kepada 29.6% pada tahun 2022

e Skim Keselamatan Sosial Suri Rumah dilaksana pada tahun 2022

Strategi A2: Memperkukuh Sistem yang Menyokong Pasaran Buruh

Menggalakkan Latihan Tenaga Kerja yang e 2,085,950 pekerja dilatih di bawah program peningkatan kemahiran dan latihan kemahiran

Memenuhi Keperluan Semasa semula oleh Pembangunan Sumber Manusia Berhad
Menangani Perubahan Pasaran Buruh e 282,326 pekerjaan baharu diwujudkan dan 1,021,667 orang dibantu dalam penempatan
berikutan Pandemik COVID-19 pekerjaan di bawah program Pengekalan dan Penjanaan Pekerjaan

Bidang Keutamaan B: Membangunkan Bakat Tersedia Masa Hadapan

Strategi B1: Meningkatkan Kualiti Pendidikan

Menambah Baik Outcome Pembelajaran e 88 projek pembinaan semula bangunan daif di sekolah siap dibina
e 18 sekolah baharu dibina

Menggalakkan Sistem Pendidikan Tinggi e Panduan Pendidikan Keusahawanan Bersepadu diperkenalkan pada tahun 2022
yang Fleksibel

Memperkukuh Kaedah Penilaian e Alternative Assessment in Higher Education: A Practical Guide to Assessing Learning diterbitkan
pada tahun 2022

Strategi B2: Menambah Baik Program TVET dan Tadbir Urus

Memperkasakan Program Pendidikan e 20,190 pelatih menerima manfaat daripada Sistem Latihan Dual Nasional melibatkan kerjasama
dan Latihan Teknikal dan Vokasional antara institusi TVET dan industri
(TVET) e Pusat Latihan Pengajar dan Kemahiran Lanjutan diiktiraf sebagai Pusat Kecemerlangan

Pengajar TVET pada tahun 2021

e 37 institusi TVET menerima guna model Teaching Factory

Menambah Baik Tadbir Urus TVET e Penubuhan TVET Collaboration Hub dan Government-Industry TVET Coordination Body diluluskan
pada tahun 2022

Memperkemas Tadbir Urus Digital e MyDIGITAL Corporation ditubuhkan pada tahun 2021

e Jawatankuasa Ekonomi Perkongsian ditubuhkan pada tahun 2022

Melonjakkan Perdagangan melalui e 1,126,047 perusahaan mikro, kecil dan sederhana (PMKS) menerima guna e-dagang sehingga
e-Dagang tahun 2022

Mengembangkan Ekonomi Perkongsian e 13,398 pekerja bebas dalam bidang digital dan pekerja gig dilatih pada tahun 2022
Memperkukuh Keselamatan Siber e 80 PMKS menjalani penilaian keselamatan siber di bawah Program Galakan Pemerkasaan

Keselamatan Siber Malaysia

Strategi C2: Memperkukuh Penyediaan Infrastruktur dan Perkhidmatan Digital

Memastikan Akses yang Saksama ® Perkhidmatan komunikasi diwartakan sebagai kemudahan awam pada tahun 2021

e Teknologi rangkaian 5G dilancarkan pada tahun 2021
e Liputan 5G di kawasan berpenduduk mencapai 47.1% sehingga penghujung tahun 2022

Strategi C3: Membangunkan Bakat Digital Tersedia Masa Hadapan

Memupuk Bakat Digital Tersedia Masa ® 64,694 pelajar menyertai aktiviti penggunaan dan penciptaan digital pada tahun 2022
Hadapan

Strategi C4: Menjadikan Malaysia sebagai Pusat Digital ASEAN

Mendigitalkan Perusahaan Mikro, Kecil dan e 90 syarikat pemula baharu beroperasi di Hab Digital Malaysia pada tahun 2022

Sederhana (PMKS) untuk Memperluas e 200 PMKS tempatan mengeksport penyelesaian digital pada tahun 2022
Akses Pasaran o 24 dengan hasil eksport melebihi RM20 juta

% Bidang Keutamaan D: Mengarus Perdana Pendigitalan untuk Pembangunan Inklusif

Strategi D1: Memperluas Pendigitalan

Memudah Cara Peluang Digital ® 911 Pusat Ekonomi Digital (PEDi) melibatkan
o 874 pusat dijenamakan semula daripada Pusat Internet Komuniti
o 37 pusat baharu ditubuhkan

Mewujudkan Lebih Banyak Perniagaan e 21 platform ekonomi perkongsian tempatan yang aktif disahkan pada tahun 2022
dalam Talian

Bidang Keutamaan E: Mempercepat Penyelidikan, Pembangunan, Pengkomersialan dan
Inovasi

Menyelaras Bidang Keutamaan Sains, e 37% inisiatif di bawah Pelan Tindakan Dasar Sains, Teknologi dan Inovasi Negara dilaksana
Teknologi dan Inovasi Negara e Dasar dan Strategi Nanoteknologi Negara 2021-2030 dirangka pada tahun 2021
e Dasar Bioteknologi Negara 2.0 dan Dasar Teknologi Nuklear Negara 2021-2030 dirangka pada
tahun 2022

e Pelan Hala Tuju Pembangunan Vaksin Negara dirangka pada tahun 2021

Memperkukuh Pembiayaan Penyelidikan, e Persidangan Inovasi Malaysia yang pertama melibatkan tujuh kementerian dianjurkan pada
Pembangunan, Pengkomersialan dan tahun 2022
Inovasi (R&D&C&I) e Kategori R&D&C&I diwujudkan dalam sistem MyProjek pada tahun 2022

e Portal MyR&D sebagai platform sehenti pembiayaan R&D&C&I dibangunkan pada tahun 2022

Menjadikan Hasil Penyelidikan dan e Malaysian Research Accelerator for Technology and Innovation (MRANT]) ditubuhkan pada tahun 2021
Pembangunan serta Harta Intelek sebagai e Dasar Pengkomersialan Harta Intelek dan Reka Cipta Dibiayai Kerajaan 2021-2025
Produk yang Mempunyai Nilai Ditambah diperkenalkan pada tahun 2021

yang Tinggi

Strategi E2: Membangunkan Bakat Sains, Teknologi dan Inovasi yang Berkualiti

Meningkatkan Penawaran Bakat Sains, ® 294 pakar sains, teknologi dan inovasi (STI) menyertai program Researcher-Industry Scientific
Teknologi dan Inovasi yang Berkualiti Exchange (RISE)

® 93% daripada 5,000 pencari kerja diambil bekerja oleh syarikat yang menyertai program
Upskilling for Deeptech & Futureskills pada tahun 2022

Menerajui Pembelajaran Sains, Teknologi, e 2.5 juta peserta menerima manfaat daripada pelaksanaan program pembudayaan STI

Kejuruteraan dan Matematik secara Tidak e 15 aktiviti didik hibur yang disokong oleh 21 rakan strategik dan 21 ahli astronomi profesional

Formal yang Berkesan dan Menyeronokkan dilaksanakan di bawah program Big Bang Astronomy pada tahun 2021

Meningkatkan Keberkesanan Program e e-estidotmy, platform maya untuk mewujudkan minda inovatif dan ingin tahu berkaitan sains,

Komunikasi dan Kesedaran teknologi, kejuruteraan dan matematik (STEM) dalam kalangan pelajar diperkenalkan pada
tahun 2021

Strategi F1: Mempercepat Ketersediaan Mendepani Revolusi Perindustrian Keempat

Memanfaatkan Peluang Pertumbuhan e 25 inisiatif di bawah Fasa 1 Dasar Revolusi Perindustrian Keempat (4IR) Negara dilaksanakan

Ekonomi yang Muncul daripada 4IR e Pelan hala tuju teknologi dirangka pada tahun 2022
o Pelan Hala Tuju Teknologi Bahan Termaju Negara 2021-2030
o Pelan Hala Tuju Teknologi Blockchain Negara 2021-2025
o Pelan Hala Tuju Kecerdasan Buatan 2021-2025
o
o

Bidang Keutamaan F: Memanfaatkan Potensi Teknologi Termaju

Pelan Hala Tuju Robotik Negara 2021-2030
Pelan Hala Tuju Elektrik dan Elektronik (E&E): Pembangunan Teknologi 2021-2030

Mewujudkan Ekosistem yang Kondusif e Ekosistem sandbox sedia ada diperluas merangkumi internet benda (loT) digital, bandar pintar
untuk Memanfaatkan Potensi 4IR dan teknologi kesihatan pada tahun 2022

e Satu syarikat unicorn dicipta, manakala enam syarikat soonicorn dikenal pasti sehingga
penghujung tahun 2022

® Pelan Hala Tuju Ekosistem Startup Malaysia (SUPER) 2021-2030 dilancarkan pada tahun 2021
e 4,136 pengguna dan 2,717 syarikat pemula berdaftar dalam portal MYStartup

Bidang Keutamaan G: Memastikan Mobiliti Penumpang yang Bersepadu, Mampu Bayar,
Berdaya Harap dan Lancar

Strategi G1: Meningkatkan Kebolehcapaian kepada Pengangkutan Awam Secara Menyeluruh

Menyepadukan Mod Pengangkutan e Aplikasi PULSE iaitu perancang perjalanan bersepadu dinaik taraf pada tahun 2022
o 290,020 muat turun

Meningkatkan Ketersambungan Batuan e RAPID Mobility iaitu pengangkutan awam alternatif berasaskan komuniti diperkenalkan pada
Pertama dan Akhir tahun 2022
Menggalakkan Pembangunan e Stesen Kajang 2 dilengkapi dengan pembangunan bercampur disiapkan pada tahun 2022

Berorientasikan Transit

Strategi G2: Menggalakkan Perubahan Tingkah Laku daripada Penggunaan Kenderaan Persendirian kepada Pengangkutan Awam

Menggalakkan Penggunaan Pengangkutan e 1.4 juta pas perjalanan bulanan tanpa had MY50 dijual pada tahun 2022

Awam sebagai Pilihan Pertama Perjalanan e Bilangan penumpang Electric Train Service (ETS) meningkat kepada 3.3 juta pada tahun 2022

um Bidang Keutamaan H: Memacu Industri Pengangkutan dan Logistik untuk Meningkatkan
=)/ Daya Saing

Strategi H1: Meningkatkan Kecekapan Perkhidmatan

Menaik Taraf Sistem dan Peralatan e Pusat Kawalan Trafik Udara Kuala Lumpur dan Kota Kinabalu Flight Information Region disiapkan
Penerbangan pada tahun 2022

Melaksanakan Penyelenggaraan e Enam projek rintis menggunakan bahan termaju dan teknologi inovatif disiapkan pada tahun
Pencegahan 2022

Strategi H2: Memanfaatkan Pendigitalan dalam Perkhidmatan

Membangunkan Pangkalan Data Berpusat e Aplikasi Peta Geospatial Fasiliti Logistik dan Jaringan Pengangkutan (MyLogistik) dilancarkan
pada tahun 2021

Bidang Keutamaan I: Memperkukuh Rangka Kerja Institusi dan Kawal Selia

Strategi I11: Menambah Baik Tadbir Urus

Memperkukuh Penyelarasan dalam kalangan e Jawatankuasa Penilai Projek Logistik ditubuhkan pada tahun 2022
Pihak Berkepentingan e Single Border Agency Nucleus Team ditubuhkan pada tahun 2021
e Perkongsian prime mover dan separa treler dalam kumpulan syarikat yang sama dibenarkan
sejak tahun 2021

Mewujudkan Peraturan Pergudangan e Guidebook on Starting Warehousing Business in Malaysia dilancarkan pada tahun 2021
Nasional

Menstruktur Semula Model Pembangunan e 19 perjanjian konsesi lebuh raya disemak semula
Lebuh Raya

Strategi 12: Menggalakkan Inisiatif Hijau

Melaksanakan Blueprint Mobiliti Rendah ® Pengecualian bayaran fi lesen kenderaan motor ke atas kenderaan yang dipacu oleh sumber
Karbon elektrik sepenuhnya daripada tahun 2022 hingga 2025

-

Isu dan Cabaran

Dalam tempoh kajian semula, pelbagai langkah telah dilaksana untuk memperkukuh pembangunan bakat, pendigitalan dan pertumbuhan teknologi termaju
serta infrastruktur pengangkutan dan logistik. Walau bagaimanapun, masih terdapat isu dan cabaran yang perlu ditangani. Isu dan cabaran ini termasuk
ketidakcekapan pasaran buruh, ekosistem pendidikan yang tidak kondusif, ekosistem ekonomi digital yang tidak menggalakkan, cabaran dalam mempercepat
R&D&C&I dan memajukan teknologi serta jurang dalam menyokong pertumbuhan subsektor pengangkutan dan industri logistik.

e Kekurangan tenaga kerja

Ketidakcekapan Pasaran Buruh @ Ekosistem Pendidikan yang Tidak
()

@ KondUSIf
e Kadar upah yang rendah o e Kurang elemen kemahiran teknikal dan insaniah dalam

e Peningkatan guna tenaga tidak penuh berkaitan kemahiran kurikulum STEM

e Kurang aspek kemahiran pemikiran kritis, pembelajaran
kreatif dan penyelesaian masalah dalam kaedah latihan
dan pengajaran di sekolah

e Kebergantungan tinggi kepada pekerja asing

e Kekurangan perlindungan sosial untuk pekerja

. » o e Ekosistem institusi pendidikan tinggi (IPT) yang tidak
EkOSIStem EkOnoml Dlgltal yang bersepadu dari aspek sinergi antara IPT awam dan

Tidak Menggalakkan @ swasta, pelan pendigitalan, penawaran program baharu

dan tumpuan penyelidikan

e Tadbir urus dan penyelarasan yang kurang berkesan L .
e Pertindihan program TVET dan data yang tidak

e Kemajuan infrastruktur digital yang tidak seimbang bersepadu

e Kurang pembangunan bakat digital e Kurang penglibatan industri

e Peluasan digital yang tidak terangkum mengakibatkan

jurang ketidaksamarataan melebar @ Cabaran dalam Mempercepat

R&D&C&I dan Memajukan
Jurang dalam Menyokong @ Teknologi
Pertumbuhan Subsektor

Pengangkutan dan Industri LOgiSﬁk e Penggunaan sumber R&D&C&I yang kurang cekap
® Pelaburan swasta yang berkurangan dalam aktiviti
e Ketidakcukupan data semasa dan masa nyata bagi mobiliti R&D&CE&I

penumpang pengangkutan awam o
e Pertindihan dan percanggahan keutamaan dalam

e Tadbir urus pengangkutan yang kurang berkesan kalangan Institusi Penyelidikan Kerajaan (GRI) dan IPT
e Ketersambungan dan infrastruktur pengangkutan yang kurang e Kadar pengkomersialan harta intelek (IP) yang rendah
lengkap . . .
e Pencipta dan pembangun teknologi yang tidak
® Penyelenggaraan infrastruktur pengangkutan yang tidak mencukupi
mencukupi

e Industri kurang bersedia untuk menerima guna

e Sistem komuniti pelabuhan yang berbeza dan tidak seragam teknologi baharu

e Kurang kesedaran dan pemahaman terhadap logistik mampan Kos pembangunan dan penerimagunaan teknologi yang tinggi

Hala Tuju, 2023-2025

Dalam tempoh akhir RMKe-12, tumpuan akan diberi untuk memperkukuh pemangkin utama bagi mempercepat momentum pertumbuhan ekonomi. Langkah
akan diambil untuk mereformasi pasaran buruh, membentuk semula bakat untuk pekerjaan masa hadapan, memperkukuh ekosistem ekonomi digital,
mengoptimumkan potensi R&D&C&I dan mempercepat kemajuan teknologi serta membangunkan infrastruktur pengangkutan dan logistik yang berdaya

tahan. Pelaksanaan langkah ini akan merancakkan ekonomi bagi mencapai status negara berpendapatan tinggi.

Bidang Fokus A:
Mereformasi Pasaran Buruh

Strategi A1l:
Menambah Baik Pasaran Buruh

Bidang Fokus C:
Memperkukuh Ekosistem Ekonomi
Digital

Strategi C1:
Menambah Baik Tadbir Urus Digital

Strategi C2:

Membangunkan Infrastruktur Digital yang Kondusif
Strategi C3:

Melonjakkan Pertumbuhan Industri Digital

Strategi C4:

Memperkukuh Bakat Digital Tersedia Masa Hadapan

Strategi C5:
Memperluas Keterangkuman Digital

Bidang Fokus B:
Membentuk Semula Bakat untuk
Pekerjaan Masa Hadapan

Strategi B1:
Memperkukuh Inisiatif Pendidikan dan Pembangunan Sahsiah

Strategi B2:
Melonjakkan Kecemerlangan Pendidikan Tinggi

Strategi B3:
Mempertingkatkan Ekosistem TVET

Bidang Fokus D:
Mengoptimumkan Potensi R&D&C&
dan Mempercepat Kemajuan Teknologi

Strategi D1:
Mempercepat Aktiviti R&D&C&I

Strategi D2:
Melonjakkan Penerimagunaan Teknologi Termaju

Bidang Fokus E:
Membangunkan Infrastruktur
Pengangkutan dan Logistik yang
Berdaya Tahan

Strategi E1:

Menambah Baik Data Mobiliti Penumpang

Strategi E2:

Memperkukuh Tadbir Urus Pengangkutan

Strategi E3:

Mempertingkatkan Ketersambungan dan Infrastruktur Pengangkutan
Strategi E4:

Menambah Baik Penyelenggaraan Infrastruktur

Strategi E5:

Meningkatkan Daya Saing Logistik dan Fasilitasi Perdagangan



Sasaran Terpilih, 2021-2025

Bahagian Pampasan
Pekerja kepada KDNK

2025

Mereformasi Pasaran Buruh

2021-2025

Purata Pertumbuhan
Produktiviti Buruh

2025

Gaji dan Upah Penengah
Bulanan

Membentuk Semula Bakat untuk Pekerjaan Masa Hadapan

Setara dengan

Purata Skor PISA dan TIMSS
Antarabangsa

2025

Pengambilan Lepasan
SPM atau Setaraf ke
Program TVET

2025

Enrolmen
Sejagat
(295%)

2025

2025

Enrolmen Murid
Prasekolah

Kebolehpasaran Graduan
IPT dan Institusi TVET
Awam

Enrolmen
Sejagat
(295%)

2025

2025

Enrolmen Murid Sekolah
Menengah

Universiti Awam dalam
kalangan 100 Teratas
QSWUR

Memperkukuh Ekosistem Ekonomi Digital

Liputan Internet? di
Kawasan Berpenduduk

Bilangan Points

of Presence bagi
Ketersambungan Jalur
Lebar di Kawasan Luar
Bandar

Sumbangan Ekonomi

.. 2025
Digital kepada KDNK

2025

Lebar Talian Tetap

Bilangan Platform
Ekonomi Perkongsian
Tempatan yang
Diakreditasi

Akses Perkhidmatan JalurJ 2025

Sumbangan e-Dagang

202
kepada KDNK 025

Peratusan Isi Rumah
di Luar Bandar yang

2025

2021-2025

Melanggan Internet
Purata Pertumbuhan
Eksport Kandungan 2025
Digital

Penciptaan IP berkaitan
Kandungan Digital

2021-2025

Bandar yang Melanggan
Internet

Peratusan Isi Rumah di } 2021-2025

2025

Nota: ? Internet merangkumi WiFi dan 4G.

Mengoptimumkan Potensi R&D&C&I dan Mempercepat Kemajuan Teknologi

Perbelanjaan Kasar R&D 30 Kedudukan dalam Global
(GERD) kepada KDNK Teratas Innovation Index

Bilangan Penyelidik bagi
setiap 10,000 Tenaga 2025
Buruh

2025

Perbelanjaan R&D oleh
Sektor Swasta (BERD)
kepada GERD

Sumbangan Produktiviti
Pelbagai Faktor kepada
KDNK

2025

Bilangan Permohonan
Paten oleh Warganegara

2025 2025

Perbelanjaan Penyelidikan Bilangan Produk/

Pembangunan 2025 Penyelesaian yang
Eksperimental kepada Dikomersialkan melalui
GERD

NTIS dan MCY

2025 2021-2025



Kajian Separuh Penggal Rancangan Malaysia Kedua Belas
4-18 Bab 4: Memperkukuh Pemangkin Utama ke arah Ekonomi Berpendapatan Tinggi

Membangunkan Infrastruktur Pengangkutan dan Logistik yang Berdaya Tahan

2021-2025

2025

2025

Purata Pertumbuhan
Penumpang
Pengangkutan Awam di
GKL/KV

Kedudukan Pelabuhan
dalam Laporan World
Container Port

Peningkatan Jumlah Kargo
yang Menggunakan Rel
di Wilayah Utara, Tengah
dan Selatan

2025

20

Teratas

2025

Peraturan
Pergudangan
Nasional

2025

Indeks

Pengangkutan
Hijau

2025

Peningkatan
Jumlah Penumpang
Pengangkutan Udara

Kedudukan Malaysia
dalam World Bank
Logistics Performance
Index

Penyeragaman Peraturan
Pergudangan

Pembangunan Indeks
Pengangkutan Hijau

|
|
|

2021-2025

Purata Pertumbuhan
Subsektor Pengangkutan
dan Penyimpanan

Bidang Fokus A:
Mereformasi Pasaran Buruh

Dalam tempoh akhir RMKe-12, tumpuan akan terus diberi untuk mereformasi
pasaran buruh. Oleh itu, penekanan akan diberi kepada usaha untuk
menambah baik pasaran buruh dengan meningkatkan kadar upah, menangani
ketidakpadanan kemahiran, mengatasi kekurangan tenaga kerja, melaksanakan
levi pelbagai peringkat dan menambah baik kebajikan pekerja. Pelaksanaan
kesemua inisiatif ini akan mewujudkan pasaran buruh yang lebih kukuh serta
tenaga kerja yang kompeten dan berkemahiran bagi memenuhi permintaan
industri dan meningkatkan kesejahteraan pekerija.

Strategi A1 Menambah Baik Pasaran Buruh

Strategi A1:
Menambah Baik Pasaran Buruh

Meningkatkan Kadar Upah

Model gaji progresif yang merupakan sebahagian daripada Anjakan Besar
Ketersediaan Bakat Masa Hadapan akan diperkenalkan untuk menjadi pelengkap
kepada dasar gaji minimum. Libat urus bersama pihak berkepentingan akan
diadakan untuk merangka mekanisme yang bersesuaian bagi melaksanakan
model gaji progresif. Tinjauan National Employment Returns (NER) juga akan
dilaksana semula bagi mengenal pasti trend kadar upah, guna tenaga dan
kemahiran, yang turut merangkumi pekerja gig. Sistem gaji yang lebih baik
akan menyumbang ke arah mencapai taraf hidup wajar dan mengurangkan
penghijrahan tenaga kerja mahir ke luar negara dalam jangka masa
panjang.

Menangani Ketidakpadanan Kemahiran

Rangka kerja kemahiran kebangsaan yang dinamik akan dibangunkan untuk
menangani ketidakpadanan kemahiran dan sebagai pelengkap kepada Senarai
Pekerjaan Kritikal (COL). Rangka kerja ini akan menyediakan maklumat yang
komprehensif dan terkini mengenai kemahiran yang diperlukan oleh industri.
Fasa pertama dijangka siap pada tahun 2023. COL juga akan ditambah
baik untuk mengenal pasti pekerjaan yang kritikal pada peringkat wilayah
dan negeri. Langkah ini akan membantu untuk menambah baik program
peningkatan kemahiran dan latihan kemahiran semula yang berterusan,

sebagai sebahagian daripada Anjakan Besar bakat masa hadapan dalam
memenuhi keperluan industri. Langkah ini adalah penting untuk mengurangkan
guna tenaga tidak penuh.

Mengatasi Kekurangan Tenaga Kerja

Inisiatif akan diperkenalkan bagi menggalakkan majikan untuk menggaji
golongan yang berumur 60 tahun dan ke atas. Inisiatif ini akan membantu
menangani kekurangan tenaga kerja dan pada masa yang sama, mempersiapkan
negara sebagai negara tua. Usaha akan diambil untuk meningkatkan kadar
penyertaan tenaga kerja wanita dengan memudah cara penubuhan pusat
jagaan kanak-kanak oleh majikan. Dalam hubungan ini, insentif cukai sedia
ada dan garis panduan mengenai pusat jagaan kanak-kanak akan diselaraskan.

Usaha akan dilaksana bagi menggalakkan majikan untuk menggaji bekas
banduan dan orang diparol, termasuk untuk menyertai program Academy in
Industry (Ail). Selain itu, pelarian yang berada di negara ini akan dibenarkan
untuk bekerja dalam sektor tertentu dalam tempoh menunggu penempatan
semula ke negara ketiga. Data mengenai pelarian akan diselaraskan untuk
memastikan penggajian pelarian dilaksanakan dengan lancar.

Melaksanakan Levi Pelbagai Peringkat

Pelan tindakan, termasuk bagi melaksanakan mekanisme levi pelbagai
peringkat serta menggalakkan automasi dan mekanisasi akan dirangka
bagi memastikan jumlah pekerja asing tidak melebihi 15% daripada jumlah
tenaga kerja. Pelaksanaan pelan tindakan ini akan meningkatkan peluang
peningkatan kemahiran dan latihan kemahiran semula untuk pekerja
tempatan dan mengurangkan kebergantungan kepada pekerja asing. Selain
itu, semakan semula mengenai sektor yang dibenarkan untuk menggaji
pekerja asing akan dilaksana secara berterusan sebagai pelengkap kepada
pelaksanaan mekanisme levi pelbagai peringkat. Langkah ini juga merupakan
satu daripada inisiatif di bawah Anjakan Besar bakat masa hadapan.

Menambah Baik Kebajikan Pekerja

Skim perlindungan sosial yang meliputi kecederaan di luar waktu bekerja dan
yang tidak berkaitan dengan pekerjaan akan diperkenalkan untuk menambah
baik kebajikan pekerja. Skim ini bertujuan untuk merapatkan jurang dalam
menyediakan liputan sosial untuk pekerja. Susulan peningkatan peluang
dalam ekonomi gig yang mengubah landskap pekerjaan, garis panduan untuk
pekerja tidak formal akan dirangka, dan seterusnya membolehkan pekerja
gig diklasifikasikan sebagai pekerja. Usaha ini adalah satu daripada inisiatif di
bawah Anjakan Besar Reformasi Perlindungan Sosial. Di samping itu, usaha
untuk memperkenalkan caruman secara mandatori untuk simpanan persaraan
bagi pekerja tidak formal akan diteroka. Langkah ini akan membolehkan pekerja
mendapat manfaat daripada perlindungan sosial yang lebih komprehensif.

Bidang Fokus B:
Membentuk Semula Bakat untuk
Pekerjaan Masa Hadapan

Pendidikan berkualiti adalah penting dalam memastikan bakat yang
dihasilkan memenuhi keperluan pekerjaan masa hadapan dan serba boleh
dalam menyesuaikan diri dengan perubahan. Dalam tempoh akhir RMKe-12,
penekanan akan diberi untuk mereformasi sistem pendidikan bagi
meningkatkan kualiti pendidikan dan memanfaatkan teknologi baru muncul.
Langkah yang akan diambil termasuk memperkukuh inisiatif pendidikan
dan pembangunan sahsiah, melonjakkan kecemerlangan pendidikan tinggi
dan mempertingkatkan ekosistem TVET. Langkah ini akan menambah
baik akses serta meningkatkan penyampaian pendidikan dan latihan selari
dengan Agenda 2030.

)

Strategi B1 Memperkukuh Inisiatif Pendidikan dan

Pembangunan Sahsiah

Strategi B3
—

Mempertingkatkan Ekosistem TVET

Strategi B1.:
Memperkukuh Inisiatif Pendidikan dan
Pembangunan Sahsiah

Menambah Baik Kurikulum STEM dan Keupayaan
Guru

Usaha akan dilaksana bagi meningkatkan enrolmen murid dalam bidang
STEM. Dalam hubungan ini, kurikulum STEM yang baharu merangkumi
bidang teknologi digital akan diperkenalkan bagi menyediakan murid
untuk menguasai 4IR. Selain itu, kaedah latihan dan pengajaran guru
dalam kemahiran pemikiran kritis, pembelajaran kreatif dan penyelesaian
masalah akan dipertingkatkan lagi bagi membangunkan kemahiran murid
untuk masa hadapan.

Memantapkan Penerapan Karamah Insaniah dalam
kalangan Murid

Usaha memantapkan pembangunan modal insan MADANI melalui
penerapan Karamah Insaniah dalam kalangan murid sekolah akan diperluas.
Penerapan ini akan memberi penekanan kepada aspek pembentukan
akhlak dan pembangunan sahsiah bagi membina jati diri dalam kalangan
murid untuk melahirkan generasi yang berdaya tahan dan berdaya saing.
Penerapan Karamah Insaniah dalam kalangan murid akan dilaksanakan
melalui kaedah pengajaran dan pembelajaran (PdP) di dalam dan di luar bilik
darjah.

Strategi B2:

Melonjakkan Kecemerlangan Pendidikan
Tinggi

Mewujudkan Sinergi dalam kalangan IPT

Rangka kerja akan diwujudkan bagi mengharmonikan ekosistem pendidikan
tinggi melalui penjajaran program yang ditawarkan oleh semua IPT
dengan aspirasi nasional. Bagi tujuan ini, maklumat mengenai program
yang ditawarkan akan dikumpul dan diklusterkan berdasarkan aspirasi
negara serta bidang tujahan. Rangka kerja ini akan menetapkan IPT awam
menerajui sekurang-kurangnya satu keutamaan negara manakala program
yang ditawarkan oleh IPT swasta menjadi pelengkap. Rangka kerja ini juga
akan menggariskan mekanisme penilaian yang lebih mantap bagi program
pengajian yang ditawarkan oleh IPT swasta.

Mendigitalkan Proses Saringan Program Baharu

Sistem digital bagi meningkatkan keberkesanan proses penyaringan
permohonan program baharu yang ditawarkan oleh universiti awam akan
dibangunkan. Sistem ini akan disepadukan dengan pangkalan data yang
berkaitan, termasuk unjuran pekerjaan, penawaran program pengajian pada
peringkat antarabangsa dan program yang telah diakreditasi. Usaha ini akan
menangani ketidakpadanan kemahiran pada peringkat sumber, seterusnya
meminimumkan bilangan kursus pelengkap tambahan.

Memperkenalkan Pelan Pendigitalan yang
Komprehensif

Pelan pendigitalan yang komprehensif bagi IPT awam akan dirangka. Pelan ini
merangkumi enam bidang fokus, iaitu tadbir urus, kecemerlangan akademik,
kompetensi digital, infrastruktur dan infostruktur digital, penyelidikan
dan inovasi serta pembudayaan digital. Antara ciri utama pelan ini adalah
definisi kampus pintar yang merangkumi perbatuan untuk mendigitalkan
pengajaran dan pembelajaran, keselamatan, pengangkutan, penginapan dan
komponen lain yang berkaitan.

Menggalakkan Inovasi Sosial dan Penyelidikan
berkaitan Pembangunan Masyarakat Saksama

Penglibatan IPT dalam projek yang menyediakan penyelesaian inovatif
bagi masalah berkaitan komuniti akan digalakkan. Di samping itu, peranan
IPT dalam penyelidikan sosial juga akan diperluas dalam aspek berkaitan
nilai hormat, kesaksamaan, kepelbagaian budaya, tradisi keagamaan serta

]

sejarah negara untuk memupuk nilai ihsan selaras dengan aspirasi Malaysia
MADANI. Inisiatif ini akan membolehkan IPT memainkan peranan yang lebih
aktif bagi memperkasakan komuniti dan membangunkan masyarakat yang
saksama.

Strategi B3:
Mempertingkatkan Ekosistem TVET

Memperkukuh Tadbir Urus TVET

Sistem penarafan tunggal program TVET akan diwujudkan bagi memastikan
penilaian standard diguna pakai oleh semua penyedia latihan TVET.
Di samping itu, Sistem Pengurusan Integrasi Kemahiran Malaysia (MySPIKE)
akan diperluas untuk menyepadukan data TVET merentas kementerian
bagi menyediakan unjuran graduan TVET yang lebih baik dan tepat.
Hasilnya, langkah ini akan meningkatkan kualiti program dan graduan
TVET.

Memperluas Kerjasama Strategik

Badan Peneraju Industri (ILB) akan diperkasa bagi memperluas latihan
dipacu oleh industri yang akan meningkatkan pengiktirafan graduan
TVET untuk penempatan pekerjaan. ILB juga akan memacu pembangunan
tenaga kerja berkemahiran berdasarkan Standard Kemahiran Pekerjaan
Kebangsaan. Kerjasama strategik antara institusi TVET awam dan industri
akan diteruskan melalui penempatan industri dalam menjajarkan kemabhiran
untuk memenubhi keperluan industri. Di samping itu, program peningkatan
kemahiran dan latihan kemahiran semula akan diperluas bagi melengkapkan
tenaga pengajar TVET dengan kemahiran yang seiring dengan perkembangan
teknologi baru muncul, serta meningkatkan kemahiran sosial dan yang
merentas disiplin.

Bidang Fokus C:
Memperkukuh Ekosistem Ekonomi
Digital

Dalam tempoh akhir RMKe-12, usaha akan dipergiat untuk memperkukuh
ekosistem untuk pembangunan ekonomi digital. Strategi tersebut
termasuk menambah baik tadbir urus digital, membangunkan infrastruktur
digital yang kondusif, melonjakkan pertumbuhan industri digital,
memperkukuh bakat digital tersedia masa hadapan dan memperluas
keterangkuman digital. Langkah ini akan memupuk inovasi dan
menyumbang kepada pembangunan sosioekonomi ke arah negara inklusif
digital.

)
Strategi C1 | Menambah Baik Tadbir Urus Digital
—
..
Strategi C2 Membangunkan Infrastruktur Digital yang

Kondusif

)
Strategi C3 Melonjakkan Pertumbuhan Industri Digital
-
( A .. .
Strategi C4 Memperkukuh Bakat Digital Tersedia Masa

Hadapan

Strategi C5
-/

Memperluas Keterangkuman Digital

Strategi C1:
Menambah Baik Tadbir Urus Digital

Menyelaras Peranan dan Fungsi Kementerian dan
Agensi

Usaha akan diambil untuk memperkukuh inisiatif dan menambah baik
mekanisme pemantauan dalam menyelaras peranan dan fungsi kementerian
dan agensi. Dalam hubungan ini, pengintegrasian data berkaitan program
ekonomi digital daripada pelbagai kementerian dan agensi akan dilaksanakan.
Langkah akan diambil untuk menyelaras program ekonomi digital yang
ditawarkan oleh kerajaan Persekutuan dan negeri untuk mengoptimumkan
sumber.

Menambah Baik Peraturan dan Garis Panduan

Peraturan dan garis panduan sedia ada akan disemak semula untuk memenuhi
trend global semasa dan untuk meningkatkan daya tahan ekonomi digital.
Bagi tujuan ini, rang undang-undang akan dibentangkan untuk menangani
isu dan pengurusan keselamatan siber. Rangka kerja kawal selia untuk
ekonomi perkongsian juga akan diwujudkan untuk menyokong secara

efektif industri yang sedang berkembang ini. Di samping itu, piawaian
mengenai e-dagang akan diperkenalkan untuk membina kepercayaan dan
kredibiliti platform.

Strategi C2:
Membangunkan Infrastruktur Digital yang
Kondusif

Mempertingkatkan Infrastruktur dan
Ketersambungan Digital

Tanah dan bangunan milik kerajaan akan diberi keutamaan bagi mempercepat
pembangunan infrastruktur telekomunikasi. Di samping itu, pewartaan
Undang-undang Kecil Bangunan Seragam (UKBS) Pindaan 1984 oleh kerajaan
negeri untuk menyokong dasar perkhidmatan komunikasi sebagai kemudahan
awam akan dipercepat. Penubuhan Jawatankuasa Penyeragaman Kos Caj
dan Fi Pembangunan Infrastruktur Komunikasi bagi menyeragamkan caj dan
fi di seluruh negara akan menggalakkan lebih ramai orang memanfaatkan
akses internet dan meraih faedah daripada ekonomi digital. Selain itu,
langkah akan diambil bagi memperbanyak hotspot Wi-Fi dan pusat akses
di kawasan awam untuk ketersambungan internet dan mobiliti yang lebih
baik. Aktiviti audit dan penguatkuasaan berdasarkan Standard Mandatori
Kualiti Perkhidmatan akan dipertingkatkan bagi menambah baik kualiti
capaian perkhidmatan jalur lebar tanpa wayar.

Strategi C3:
Melonjakkan Pertumbuhan Industri
Digital

Menawarkan Peluang yang Lebih Baik dalam
Ekonomi Digital

Keutamaan akan diberi untuk menyediakan insentif kepada platform sedia
ada yang telah ditentusahkan bagi menggalakkan lebih banyak perniagaan
ekonomi perkongsian memohon pengesahan. Selaras dengan keperluan
untuk pembangunan mampan, syarikat teknologi digital akan disokong untuk
membangun dan menghasilkan penyelesaian digital yang mengambil kira
cabaran alam sekitar, sosial dan tadbir urus (ESG). Selain itu, perkembangan
pantas metaverse akan diambil kira dalam pembangunan ekosistem kandungan
digital semasa.

Strategi C4:
Memperkukuh Bakat Digital Tersedia
Masa Hadapan

Memupuk Kepimpinan Digital

Usaha akan dilaksana untuk meningkatkan kesedaran mengenai kepentingan
dan kemajuan teknologi digital dalam kalangan pengurusan tertinggi dan
pemimpin. Program kepimpinan akan diperkenal untuk membentuk lebih
ramai pemimpin yang celik digital daripada industri sebagai satu daripada
inisiatif di bawah Anjakan Besar Industri Berasaskan Digital dan Teknologi
untuk mempercepat penerimagunaan digital. Sementara itu, pemimpin dalam
sistem pendidikan akan diberi lebih pendedahan kepada trend terkini dan
keperluan bakat digital.

Meningkatkan Infrastruktur Digital

Makmal dan bilik darjah akan dilengkapi dengan peranti digital untuk
menyediakan persekitaran pembelajaran digital yang lebih kondusif
dan menarik. Selain itu, perkhidmatan awam akan digalakkan untuk

membantu pendidik dalam proses pentadbiran, sebagai contoh,
dalam mengakses maklumat pendidikan, berkongsi bahan pengajaran
dan membuat penilaian akademik yang berkesan. Prosedur operasi
standard juga akan diwujudkan untuk menyokong pendekatan ‘bring
your own device’ untuk membantu proses pengajaran dan pembelajaran
di sekolah.

Menambah Baik Keupayaan dan Kemampuan
Digital

Program peningkatan kemahiran dengan kerjasama pemain industri, satu
daripada inisiatif di bawah Anjakan Besar digital dan teknologi, akan
dilaksanakan untuk memenuhi permintaan bakat digital berkemahiran tinggi.
Selain itu, garis panduan berstruktur untuk penempatan latihan teknologi
digital dalam industri akan dibangunkan. Latihan dan penilaian digital untuk
para pendidik juga akan dijalankan secara berkala bagi memastikan kualiti
dan kecekapan dalam pengajaran mata pelajaran berkaitan digital dan
teknologi. Program kesedaran mengenai digital dan teknologi baru muncul
untuk kaunselor dalam sistem pendidikan akan disediakan bagi membolehkan
kaunselor menasihati dan menggalakkan pelajar untuk meneruskan kerjaya
berasaskan digital atau teknologi.

Memupuk Minat terhadap Bidang Teknologi dalam
kalangan Pelajar

Minat dalam membangunkan kandungan digital dan kreatif akan diterapkan
di sekolah melalui lebih banyak aktiviti praktikal yang melibatkan pelajar.
Pemerkasaan pelajar melalui program yang direka ‘oleh pelajar untuk pelajar’
menggunakan platform digital akan diperkenalkan. Selain itu, mata pelajaran
Reka Bentuk dan Teknologi, Asas Sains Komputer dan Sains Komputer akan
ditawarkan dalam Bahasa Inggeris kepada pelajar program dwibahasa bagi
Matematik dan Sains. Kelab berkaitan digital dan teknologi seperti robotik,
pengekodan dan kandungan digital akan dimasukkan dalam senarai aktiviti
ko-kurikulum bagi memupuk minat dalam kalangan pelajar. Dalam hubungan
ini, pertandingan pada peringkat kebangsaan dan sekolah akan diperluas.
Pelaksanaan langkah ini secara konsisten dan berterusan akan menyumbang
ke arah menghasilkan bakat digital berkualiti.

Strategi C5:
Memperluas Keterangkuman Digital

Meningkatkan Penerimagunaan Digital

Indeks Keterangkuman Digital Malaysia (MyDID) akan dibangunkan untuk
mengukur jurang digital dan membolehkan penyediaan dasar yang bersasar,
termasuk pengagihan sumber dan pembangunan bakat. Program khusus akan
dikenal pasti untuk meningkatkan literasi digital dan keyakinan, terutama
dalam kalangan kumpulan mudah terjejas, bagi mencapai penerimagunaan
digital yang lebih meluas. Pada masa yang sama, prasyarat penerimagunaan
digital untuk perniagaan akan diperkenalkan sebagai pelengkap kepada
kempen sedia ada bagi membolehkan masyarakat melaksanakan aktiviti
tanpa tunai. Usaha untuk menetapkan syarat bagi membolehkan penggunaan
tandatangan digital dari peringkat awal ke akhir akan dilaksana untuk
memastikan keselamatan dan perlindungan transaksi serta aktiviti dalam
penjagaan kesihatan digital. Selain itu, program perkongsian pengetahuan akan
diperkenalkan bagi guru di kawasan pedalaman untuk mencontohi amalan
pengajaran yang berjaya di negara membangun terpilih yang mempunyai
infrastruktur yang terhad. Langkah ini akan meningkatkan keterangkuman
digital?, di samping menambah baik penerimagunaan digital.

1 Akses kepada teknologi dan perkhidmatan digital, termasuk ketersambungan, yang
mampu dilanggan, berkualiti, selamat dan terjamin bagi membolehkan semua orang
menikmati kehidupan yang lebih baik.

Bidang Fokus D:
Mengoptimumkan Potensi
R&D&C&I dan Mempercepat
Kemajuan Teknologi

Dalam tempoh akhir RMKe-12, tumpuan akan diberi kepada mengoptimumkan
potensi R&D&C&I dan mempercepat kemajuan teknologi untuk mempercepat
pertumbuhan ekonomi. Dalam hubungan ini, dua strategi baharu akan
dilaksanakan, iaitu mempercepat aktiviti R&D&C&I dan melonjakkan
penerimagunaan teknologi termaju. Pelaksanaan strategi ini adalah penting
dalam memastikan peralihan secara eksponen kepada teknologi tinggi dan
negara berpendapatan tinggi bercirikan produktiviti yang lebih tinggi dan
peningkatan daya saing.

Strategi D1 Mempercepat Aktiviti R&D&C&I

Strategi D2 Melonjakkan Penerimagunaan Teknologi Termaju

Strategi D1:
Mempercepat Aktiviti R&D&C&I

Menyusun Semula Keutamaan Bidang Bitara
R&D&C&I

Bidang bitara terpilih bagi R&D&C&I akan diselaras berdasarkan rangka
kerja 10-10 MySTIE untuk pertimbangan pembiayaan Kerajaan. Langkah
ini akan memastikan pulangan pelaburan yang optimum kepada semua
program dan projek R&D&C&I yang dibiayai oleh Kerajaan. Usaha juga
akan dilaksana untuk memperkukuh dan menyokong R&D bagi bidang

bitara terpilih dengan mewujudkan gabungan yang terdiri daripada
kumpulan pakar, persatuan perniagaan dan badan profesional. Selain
itu, program mobiliti merentas institusi akan diperkenalkan untuk
menyokong GRI dan IPT dalam meningkatkan aktiviti penyelidikan yang
terpilih.

Menstruktur Semula Tadbir Urus R&D&C&I

Unit Pengurusan Penyelidikan (RMU) akan distruktur semula dan diperkasa
sebagai agensi tunggal yang diberi mandat untuk mengurus peruntukan
dana awam untuk program dan projek R&D&C&I. Sistem pemantauan yang
lebih berkesan melalui tag identiti kajian yang unik akan dibangunkan bagi
menambah baik pengurusan program dan projek R&D&C&I. Di samping
itu, pembiayaan penyelidikan akan diselaras mengikut tahap ketersediaan
teknologi dan ekosistem. Dasar sedia ada akan disemak semula untuk
meningkatkan pelaburan syarikat berkaitan kerajaan (GLC) dalam aktiviti
R&D&C&I tempatan serta pembangunan bakat. Program baucar secara
perkongsian kos akan diperkenal bagi membolehkan graduan kedoktoran
untuk mengkomersialkan hasil kajian melalui penubuhan syarikat
pemula.

Wakaf R&D akan diperkenal untuk menggalakkan sumbangan syarikat dan
individu dalam aktiviti R&D&C&I. Manakala, struktur, skala dan model operasi
GRI akan disemak semula dalam usaha untuk meningkatkan fleksibiliti dan
pencapaian GRI. Selain itu, platform akan dibangunkan untuk penyewaan
peralatan, fasiliti dan teknologi bagi mengoptimumkan penggunaan sumber
GRI dan IPT.

Menjana Nilai Ditambah Maksimum daripada
Harta Intelek

Pusat Pemindahan Teknologi (TTO) di GRI dan IPT akan dimanfaat untuk
meningkatkan keupayaan dan kemampuan dalam penyelidikan dan
pengkomersialan. TTO akan disokong oleh bakat khusus dalam pemindahan
teknologi serta pengurusan dan penilaian IP bagi mempercepat aktiviti
pengkomersialan di samping menggalakkan kerjasama antara GRI, IPT dan
industri. Dasar mengenai IP akan disemak semula untuk meningkatkan
ekosistem |IP negara yang akan memperluas pemilikan, penerimagunaan
dan pemindahan teknologi. Selain itu, aset IP akan dimanfaatkan dalam
penilaian untuk memperoleh pembiayaan bagi menggalakkan aktiviti
pengkomersialan dan inovasi.

Skop dan petunjuk prestasi utama program Tahun Pengkomersialan Malaysia
2.0 (MCY 2.0) sedia ada akan disemak semula berdasarkan amalan terbaik
bagi membolehkan lebih banyak produk layak dicadangkan. Di samping
itu, kerjasama dengan pihak berkepentingan melalui Rangkaian Pecutan
Inovasi di bawah inisiatif Sandbox Inovasi dan Teknologi Nasional (NTIS)
akan dipertingkat untuk menyokong pemasaran teknologi R&D tempatan.
Dalam hubungan ini, langkah juga akan diambil untuk menambah baik
kajian intervensi penjenamaan dan pengesahan pasaran oleh perniagaan
untuk memastikan produk berada pada kedudukan yang baik dalam
pasaran.

Strategi D2:
Melonjakkan Penerimagunaan Teknologi
Termaju

Meningkatkan Inovasi dan Pembangunan Teknologi
Tempatan

Tumpuan akan diberi untuk membangunkan kumpulan bakat STI yang
mencukupi dan kompeten bagi meningkatkan inovasi serta penciptaan
dan pembangunan teknologi tempatan. Bagi tujuan ini, kolaborasi strategik
dengan pihak berkepentingan berkaitan akan diperkukuh bagi membolehkan
penilaian yang menyeluruh serta mengenal pasti keperluan bakat STI
secara berkesan. Selain itu, usaha untuk meningkatkan prestasi petunjuk
utama terpilih di bawah Global Innovation Index (Gll), seperti Programme for
International Student Assessment (PISA) yang mengukur tahap literasi bacaan,
matematik dan sains serta enrolmen dalam STEM pada peringkat tertiari
akan diberi keutamaan. Dalam hubungan ini, Jawatankuasa Inter-Agensi
Pemantauan Daya Saing Global Innovation Index (JIPGII) akan ditubuhkan
bagi memantau dan mencadangkan langkah intervensi untuk menambah
baik ekosistem inovasi.

Usaha akan dipergiat untuk menarik lebih banyak penyertaan dalam
INNOVATHON, program realiti TV yang memberi inspirasi kepada rakyat
untuk mengetengahkan idea melalui pertandingan. INNOVATHON, sebagai
satu daripada inisiatif di bawah Anjakan Besar digital dan teknologi,
adalah selaras dengan satu daripada nilai teras Malaysia MADANI yang
memberi penekanan dan galakan kepada inovasi. Program ini, seperti
ditunjukkan dalam Kotak 4-1, akan dilaksana secara tahunan melalui
lebih banyak kolaborasi dengan pemain industri dan rakan strategik.

Kotak 4-1
INNOVATHON - Rancangan Realiti TV
Mengenai Inovasi

Kementerian Ekonomi memperkenalkan program didik hibur untuk mengarus
perdana inovasi dalam format rancangan realiti TV yang dikenali sebagai
INNOVATHON. Program ini dilancarkan pada 14 April 2023 dengan kerjasama
Kementerian Sains, Teknologi dan Inovasi bersama ASTRO. Rancangan realiti
TV ini bertujuan untuk mengarus perdana inovasi di samping memupuk
serta menyemai budaya sains dan teknologi, khususnya dalam kalangan
generasi muda.

INNOVATHON menyediakan platform kepada inovator, usahawan dan
individu tempatan untuk mengetengahkan idea, prototaip dan produk.
Rancangan TV ini dibahagi kepada tiga segmen, iaitu uji bakat secara fizikal
dan dalam talian, sesi latihan dan bimbingan serta pembentangan idea dan
pemilihan pemenang. Uji bakat secara fizikal diadakan di enam bandar

daripada 8 Mei sehingga 17 Mei 2023 dengan penyertaan 1,033 projek
inovatif yang merangkumi pelbagai bidang seperti pertanian, kesihatan dan
kejuruteraan. Projek ini telah dibentangkan oleh pelajar daripada sekolah,
institusi pendidikan tinggi dan TVET serta ahli akademik dan usahawan.

Sepanjang program, 56 peserta yang telah dipilih untuk tujuh episod
diberikan sokongan dalam bentuk pendedahan kepada perundangan harta
intelek serta perundingan bagi pembangunan perniagaan dan produk. Lima
pemenang dalam episod akhir diberikan hadiah wang tunai berjumlah sehingga
RM245,000 dan geran berjumlah sehingga RM1 juta untuk membantu
usahawan berasaskan inovasi ini dalam pelbagai peringkat pembangunan
perniagaan.

Musim pertama program ini telah memberi manfaat untuk mewujudkan
kesedaran bagi menarik lebih ramai inovator untuk tampil dengan idea kreatif
yang berpotensi untuk dikomersialkan. Melangkah ke hadapan, INNOVATHON
akan diperluas sebagai rancangan bersiri untuk meningkatkan teknologi
tempatan dan menyumbang ke arah pertumbuhan yang dipacu oleh inovasi.

Sumber: Kementerian Ekonomi

Di samping itu, dasar inovasi sosial akan diperkenal untuk menyediakan
strategi jangka panjang dalam melaksanakan inovasi sosial melalui sains
dan teknologi terkini. Langkah ini dijangka meningkatkan bilangan bakat
dalam bidang sains dan teknologi, seterusnya akan menjadi teknopreneur.

Usaha yang berterusan akan dilaksana bagi melahirkan lima unicorn
tempatan pada tahun 2025. Usaha ini, termasuk menyediakan akses syarikat
pemula kepada mentor, menghubungkan dengan pelabur pada peringkat
serantau dan global serta membantu dalam peluasan pasaran. Di samping
itu, ekosistem dan hubungan syarikat pemula dengan hab inovasi lain
di seluruh dunia akan diperkukuh bagi memudah cara kerjasama rentas
sempadan, ketersambungan dan akses pasaran. Konvensyen syarikat
pemula juga akan dianjurkan bagi mempromosikan keusahawanan tekno dan

inovasi.

Mempertingkatkan Pengkomersialan Teknologi

Usaha akan dipergiat untuk merealisasikan idea kepada produk dan
perkhidmatan dengan memanfaatkan peranan pemecut pengkomersialan
teknologi dalam menyatukan pihak berkepentingan utama, termasuk
syarikat pemula. Dalam hubungan ini, hab inovasi yang menyediakan
infrastruktur 4IR dan kemudahan bersepadu untuk inovator serta usahawan
akan dioptimumkan bagi memperkukuh ekosistem syarikat pemula.
Langkah ini dijangka akan menarik pelaburan langsung asing dan domestik
untuk meningkatkan teknologi termaju serta melonjakkan pertumbuhan
ekonomi.

Menambah Baik Ekosistem 4IR

Pusat Revolusi Perindustrian Keempat Malaysia yang baru ditubuhkan,
iaitu yang pertama di ASEAN, akan menjadi platform bagi perkongsian
pengalaman dan pandangan daripada pakar penggubal dasar serta amalan
terbaik global dalam aspek transformasi digital, Govlech dan peralihan
tenaga. Pusat ini juga akan menyediakan sokongan teknikal bagi projek
rintis, pemindahan pengetahuan dan pembangunan bakat 4IR ke arah

menjadikan Malaysia sebagai Hab Inovasi 4IR. Dalam hubungan ini, pusat
ini akan menjadi tempat pertemuan bagi Kerajaan, pemimpin perniagaan,
akademia dan pakar melalui rangkaian global. Selain itu, semakan
semula yang komprehensif ke atas inisiatif sedia ada yang digariskan
di bawah Rangka Tindakan Ekonomi Digital Malaysia dan Dasar 4IR
Negara akan dilaksana bagi mengenal pasti jurang serta memperkukuh
pelaksanaan.

Memperkukuh Ekosistem Modal Teroka

Usaha akan dilaksana untuk memperkemas mekanisme pembiayaan modal
teroka bagi membangunkan ekosistem modal teroka yang mampan sebagai
satu daripada inisiatif di bawah Anjakan Besar digital dan teknologi dengan
menumpukan kepada pelabur budiman dan dana pemula. Dalam hubungan
ini, pelan hala tuju modal teroka bagi tempoh lima tahun akan dibangunkan
untuk menggalakkan keusahawanan dan inovasi. Di samping itu, langkah
ini akan terus meningkatkan lagi sokongan terhadap pelaksanaan SUPER
2021-2030 serta membuktikan kepentingan penyelidikan dan inovasi
untuk mentransformasi ekonomi domestik dan seterusnya mempercepat
pertumbuhan ekonomi.

Bidang Fokus E:
Membangunkan Infrastruktur
Pengangkutan dan Logistik yang
Berdaya Tahan

Dalam tempoh akhir RMKe-12, usaha bersepadu akan dilaksana untuk
membangunkan infrastruktur pengangkutan dan logistik yang berdaya
tahan. Dalam hubungan ini, lima strategi baharu akan diperkenalkan,
iaitu menambah baik data mobiliti penumpang, memperkukuh tadbir urus
pengangkutan, mempertingkatkan ketersambungan dan infrastruktur
pengangkutan, menambah baik penyelenggaraan infrastruktur serta
meningkatkan daya saing logistik dan fasilitasi perdagangan. Pelaksanaan
strategi ini akan memenuhi keperluan rakyat, industri dan pasaran
global serta menyokong usaha untuk melonjakkan pertumbuhan
ekonomi.

Strategi E1:
Menambah Baik Data Mobiliti Penumpang

Menyusun Semula Sistem Pengangkutan Awam
melalui Pendekatan Berpacukan Data

Kajian akan dijalankan untuk mengenal pasti perkongsian mod pengangkutan
serta trend dan tingkah laku penumpang bagi lebih memahami permintaan
dan keperluan perjalanan. Selain itu, kerjasama antara pihak berkuasa
pengangkutan awam dan penyedia perkhidmatan telekomunikasi akan
diwujudkan untuk memanfaatkan data masa nyata mengenai taburan spatial
penumpang. Di samping itu, penggunaan analitis data raya akan diteroka
untuk menentukan faktor yang mempengaruhi keperluan penumpang dan
permintaan pengangkutan. Pengukuhan data mobiliti supaya komprehensif
dan pada masa nyata, sebagai satu daripada inisiatif di bawah Anjakan
Besar Pengukuhan Jaringan Pengangkutan Awam, akan menyokong
penyusunan semula sistem pengangkutan awam dalam memenuhi permintaan
perjalanan.

Strategi E2:
Memperkukuh Tadbir Urus
Pengangkutan

Menyediakan Ekosistem yang Kondusif untuk
Menyokong Industri Dron

Persekitaran yang menggalakkan untuk memupuk pertumbuhan industri
Unmanned Aircraft System (UAS) akan diwujudkan melalui penambahbaikan
peraturan dan penggubalan dasar baharu. Sistem pengurusan trafik UAS
yang komprehensif juga akan dibangunkan untuk membolehkan pemantauan
dan penguatkuasaan terhadap aktiviti dron. Di samping itu, program
pembangunan kapasiti akan dilaksana untuk menyokong penerimagunaan
teknologi ini.

Menambah Baik Daya Saing Maritim

Pelan rangka tindakan pelabuhan kebangsaan merangkumi dasar
pelabuhan dan pelan pelaksanaan yang komprehensif akan disediakan
untuk memacu pertumbuhan ekonomi biru. Di samping itu, perkhidmatan
pelabuhan akan ditambah baik untuk menarik lebih banyak kerjasama
dalam kalangan pengendali pelabuhan dan gabungan syarikat perkapalan
serta membuka peluang pelaburan dan perdagangan baharu. Pembesaran
terminal kontena Westports akan meningkatkan kapasiti pengendalian
kargo untuk mengendali ultra large container ship dan mengukuhkan
lagi Pelabuhan Klang sebagai hab pemindahan kapal serantau. Usaha
ini dijangka menyumbang sebanyak RM55.3 bilion kepada ekonomi
dan mewujudkan lebih 6,000 peluang pekerjaan dalam industri
logistik.

Mempertingkatkan Pelaksanaan Pengangkutan
Hijau

Pembangunan Indeks Pengangkutan Hijau akan dipercepat ke arah
pelaksanaan pengangkutan hijau. Dalam hubungan ini, jawatankuasa

pengangkutan hijau akan ditubuhkan untuk menyelaras dan
mengharmonikan pelbagai undang-undang dan peraturan dalam subsektor

pengangkutan. Di samping itu, pembangunan modal insan akan diperkukuh
untuk menyediakan sokongan menyeluruh dalam mentadbir urus
pengangkutan hijau. Pelaksanaan langkah ini akan menyumbang ke
arah mencapai aspirasi pelepasan gas rumah kaca bersih sifar seawal
tahun 2050.

Usaha akan dilaksana untuk mempertingkatkan penerbangan hijau
dengan menambah baik pengurusan trafik udara, sebagai satu daripada
inisiatif di bawah Anjakan Besar pengangkutan awam. Dalam hubungan
ini, kecekapan pergerakan pesawat akan dipertingkatkan untuk
meminimumkan penggunaan dan pelepasan bahan api pesawat. Di
samping itu, sistem dan peralatan kawalan trafik udara akan dinaik taraf
untuk memaksimumkan prestasi pesawat dan penggunaan ruang udara.
Usaha ini akan mengurangkan pembakaran bahan api serta pencemaran
bunyi dan udara yang memberi kesan kepada lapangan terbang dan
ruang udara.

Strategi E3:
Mempertingkatkan Ketersambungan dan
Infrastruktur Pengangkutan

Memperkukuh Ketersambungan Batuan Pertama
dan Akhir

Usaha akan dipergiat untuk menambah baik ketersambungan batuan
pertama dan akhir di Greater Kuala Lumpur/Klang Valley. Dalam hubungan ini,
perkhidmatan Bus Rapid Transit (BRT) dan bas dalam bandar akan diperluas
untuk meningkatkan kebolehcapaian dan ketersambungan dari tempat
permulaan hingga ke destinasi akhir. Inisiatif ini adalah sebahagian daripada
Anjakan Besar pengangkutan awam. Di samping itu, kekerapan bas akan
ditambah baik, manakala laluan akan dijajarkan semula untuk meminimumkan
masa perjalanan penumpang. Pelaksanaan usaha ini akan meningkatkan
kecekapan pengangkutan awam, mengurangkan kebergantungan kepada
kenderaan persendirian dan seterusnya menyumbang ke arah peningkatan
penumpang pengangkutan awam.

Menaik Taraf Infrastruktur Lapangan Terbang

Infrastruktur lapangan terbang akan dinaik taraf untuk meningkatkan
kebolehcapaian dan ketersambungan bagi menambah baik mobiliti rakyat
dan barangan. Pembesaran Lapangan Terbang Antarabangsa Pulau Pinang
akan menampung pertambahan pergerakan penumpang dan menambah
baik ketersambungan laluan udara. Di samping itu, Lapangan Terbang
Sultan Abdul Aziz Shah, Subang akan dinaik taraf di bawah Subang Airport
Regeneration Plan (SARP), yang turut merangkumi infrastruktur untuk
aeroangkasa dan penerbangan perniagaan serta pembesaran terminal.
Perancangan SARP ini akan menyumbang sebanyak RM216.6 bilion kepada
ekonomi serta mewujudkan lebih 8,000 peluang pekerjaan berpendapatan

tinggi.
Mempertingkatkan Infrastruktur Jalan Raya

Infrastruktur jalan raya akan terus dipertingkatkan dengan membina
laluan baharu dan menaik taraf jalan raya sedia ada bagi menambah
baik ketersambungan dan menyokong pembangunan ekonomi. Dalam
hubungan ini, pembinaan fasa baharu Lebuhraya Pan Borneo Sabah

dan Sarawak-Sabah Link Road serta Lebuhraya Trans Borneo akan
menghubungkan jalan raya utama di Sabah dan Sarawak. Di samping
itu, Lebuhraya Senai-Desaru dan Lebuhraya Utara-Selatan di Johor
akan dinaik taraf. Pembangunan yang bernilai RM27 bilion ini akan
mempertingkatkan ketersambungan jalan raya dan menyokong pertumbuhan
ekonomi.

Strategi E4:
Menambah Baik Penyelenggaraan
Infrastruktur

Memperkukuh Penyelenggaraan Pengangkutan

Projek menaik taraf infrastruktur jalan raya dan rel sedia ada akan diberi
keutamaan dalam menangani keperluan penyelenggaraan yang semakin
meningkat. Di samping itu, mekanisme pemantauan penyelenggaraan
berjadual bagi jalan raya dan rel akan ditambah baik. Selain itu, penggunaan
bahan termaju bagi penyelenggaraan jalan raya akan terus diperluas untuk
memanjangkan jangka hayat jalan raya terpilih serta mengurangkan kos
penyelenggaraan. Kemampuan agensi dalam kerja penyelenggaraan aset rel
dan peralatan navigasi udara akan dipertingkatkan dalam usaha mengurangkan
kebergantungan kepada kontraktor.

Strategi E5:
Meningkatkan Daya Saing Logistik dan
Fasilitasi Perdagangan

Membangunkan Platform Tunggal untuk Komuniti
Pelabuhan

Platform tunggal akan dibangunkan untuk menghubungkan pelabuhan
persekutuan dalam menyediakan akses yang cepat dan telus kepada pemain
industri. Platform ini akan berfungsi sebagai pangkalan data berpusat untuk
memudah cara aliran maklumat dari peringkat awal ke akhir serta portal
sehenti untuk transaksi kawal selia maritim dan perkhidmatan pelabuhan.
Sistem ini juga akan membolehkan Kerajaan melaksanakan perancangan
berasaskan bukti untuk menambah baik daya saing perkhidmatan logistik.

Menggalakkan Inisiatif Hijau

Usaha akan dilaksana untuk membangunkan sistem persijilan logistik hijau
yang diiktiraf pada peringkat antarabangsa bagi menggalakkan penyedia
perkhidmatan logistik menerima pakai amalan terbaik rantaian bekalan
hijau. Kerajaan juga akan memberi sokongan untuk inisiatif rantaian
bekalan hijau seperti reka bentuk dan perolehan hijau, logistik berbalik
serta pengoptimuman laluan dan muatan. Selain itu, insentif baharu akan
diteroka untuk menggalakkan penyedia perkhidmatan logistik menerima
guna teknologi hijau.



Kesimpulan

Dalam tempoh kajian semula RMKe-12, penekanan diberikan untuk membangunkan bakat
masa hadapan, melonjakkan pendigitalan dan teknologi termaju serta memperkukuh
kecekapan infrastruktur pengangkutan dan logistik. Walaupun beberapa sasaran telah
dicapai, isu dan cabaran masih kekal dan perlu ditangani. Dalam tempoh akhir RMKe-12,
strategi baharu akan diperkenalkan untuk memperkukuh pemangkin utama bagi mencapai
status negara berpendapatan tinggi. Usaha akan dipergiat untuk mereformasi pasaran buruh,
membentuk semula bakat untuk pekerjaan masa hadapan, memperkukuh ekosistem ekonomi
digital, mengoptimumkan potensi R&D&C&I dan mempercepat kemajuan teknologi serta
membangunkan infrastruktur pengangkutan dan logistik yang berdaya tahan. Strategi baharu
ini bertujuan untuk mewujudkan pasaran buruh yang cekap, mempercepat pembangunan
bakat, mempertingkatkan ekonomi digital, melonjakkan inovasi dan kemajuan teknologi
serta menggalakkan pengangkutan dan perkhidmatan logistik yang mampan, berteraskan
wadah ‘Ekonomi MADANI: Memperkasa Rakyat’.

Pendahuluan

Wilayah yang seimbang dan terangkum adalah penting untuk memastikan pembangunan
sosioekonomi yang lebih saksama. Dalam tempoh kajian semula Rancangan Malaysia Kedua
Belas, 2021-2025 (RMKe-12), pelbagai langkah telah diambil untuk mengoptimumkan
potensi ekonomi wilayah, membangunkan bandar yang mampan, mentransformasi
kawasan luar bandar dan memperkukuh pembangunan sosioekonomi negeri kurang
membangun, termasuk Sabah dan Sarawak. Namun begitu, cabaran untuk merapatkan
jurang pembangunan antara wilayah dan negeri serta kawasan luar bandar dan bandar
masih terus wujud dan perlu ditangani bagi mencapai keseimbangan wilayah.

Dalam tempoh akhir RMKe-12, tumpuan akan diberi untuk meningkatkan potensi ekonomi
wilayah, mempercepat pembangunan bandar mampan dan mempergiat pembangunan
luar bandar. Di samping itu, penekanan akan diberi kepada mengoptimumkan peluang
daripada kerjasama subserantau serta mempergiat pembangunan di Sabah dan Sarawak.
Usaha ini akan mengurangkan ketidakseimbangan antara wilayah dan negeri selain
menggalakkan pertumbuhan yang lebih saksama dan meningkatkan kesejahteraan rakyat.
Langkah juga akan diambil untuk mempercepat pelaksanaan inisiatif pertumbuhan hijau,
khususnya di Sabah dan Sarawak dalam memacu pembangunan sosioekonomi dan
kelestarian alam sekitar.

Prestasi, 2021-2022

Sebanyak 43 sasaran ditetapkan dalam usaha mempertingkatkan keseimbangan dan keterangkuman wilayah, termasuk memperkukuh pembangunan
sosioekonomi di Sabah dan Sarawak. Dalam tempoh 2021-2022, 10 daripada 43 telah dicapai dan 33 mengikut jadual. Pencapaian sasaran tersebut
adalah seperti ditunjukkan dalam Paparan 5-1.

Paparan 5-1
Pencapaian Sasaran Terpilih

Mengoptimumkan Potensi Ekonomi Wilayah

Nisbah KDNK per Kapita Wilayah kepada Wilayah Tengah

Membangunkan Bandar yang Mampan

Mencapai Status Bandar Mampan Melaksanakan Pelan Tindakan Bandar

Mentransformasi Kawasan Luar Bandar

Membina dan Menaik Taraf Liputan Akses kepada Air Liputan Akses kepada Nisbah Pendapatan Luar
Jalan Luar Bandar Berturap Bersih dan Selamat Elektrik Bandar kepada Bandar

Nota: 2 GCAP telah dimulakan di tiga bandar iaitu Kota Bharu, Kuching dan Langkawi.

Memantapkan Penyediaan Infrastruktur

Membina dan Menaik Taraf Jalan Luar Bandar Berturap Tapak Baharu untuk Pembangunan Infrastruktur Digital

Bilangan Points of Presence (PoP) untuk Ketersambungan Indeks Tempoh Gangguan Purata Sistem (SAIDI)
Jalur Lebar bagi Sekolah Luar Bandar

Nota: 2 Dalam proses mendapatkan kelulusan tapak.

Mengoptimumkan Potensi Ekonomi

Pencapaian mengikut Bidang Keutamaan

Q%Ef} Bidang Keutamaan A: Mengoptimumkan Potensi Ekonomi Wilayah

Strategi A1l: Mempercepat Pembangunan Berasaskan Nod Pertumbuhan Utama dan Kawasan Titik Tumpuan

Mempergiat Aktiviti Ekonomi di Nod e Rangka Tindakan Koridor Pembangunan Sabah (SDC) 2.0, 2021-2030 siap pada tahun 2022
Pertumbuhan Utama dan Kawasan Titik
Tumpuan

Strategi A2: Menarik Pelaburan Berkualiti

Memberi Tumpuan kepada Aktiviti yang e RM100.4 bilion pelaburan direalisasi di lima koridor ekonomi wilayah (REC) sehingga tahun
Mempunyai Nilai Ditambah yang Tinggi, 2022
Teknologi Termaju dan Berintensifkan o lIskandar Malaysia (IM) - RM23.2 bilion
Pengetahuan o Wilayah Ekonomi Pantai Timur (ECER) - RM5.6 bilion
o Wilayah Ekonomi Koridor Utara (NCER) - RM65.2 bilion
o Koridor Tenaga Diperbaharui Sarawak (SCORE) - RM2.7 bilion
o Koridor Pembangunan Sabah (SDC) - RM3.7 bilion

Strategi A3: Menambah Baik Ekosistem Perniagaan

Mempergiat Pembangunan Bakat dan e 214,888 peluang pekerjaan dan 48,973 peluang keusahawanan diwujudkan di lima REC
Keusahawanan o IM - 77,626 peluang pekerjaan dan 7,504 peluang keusahawanan

ECER - 27,413 peluang pekerjaan dan 6,238 peluang keusahawanan

NCER - 51,503 peluang pekerjaan dan 35,231 peluang keusahawanan

SCORE - 49,685 peluang pekerjaan

SDC - 8,661 peluang pekerjaan

O O O O

Strategi A4: Mempertingkat Kerjasama Strategik dan Penyelarasan

Memberi Keutamaan Agihan Peruntukan e RM28.7 bilion atau 51.3% daripada keseluruhan peruntukan bagi perbelanjaan
Pembangunan kepada Negeri Kurang pembangunan (DE) asas diagihkan kepada enam negeri kurang membangun
Membangun

Strategi A5: Meningkatkan Kerjasama di bawah IMT-GT dan BIMP-EAGA

Memperkukuh Aktiviti Ekonomi dan e Sembilan Projek Pelaksanaan Fizikal (PIP) di Sabah, Sarawak dan Labuan siap pada tahun
Rantaian Nilai Rentas Sempadan 2022

Bidang Keutamaan B: Membangunkan Bandar yang Mampan

Strategi B1: Menggalakkan Perancangan dan Tadbir Urus Bandar yang Berkesan

Memperkukuh Perancangan Pembangunan °
Bandar

47 daripada 64 inisiatif dalam Dasar Perbandaran Negara Kedua (DPN2) dilaksanakan
Profil bagi 281 bandar disiapkan melalui Kajian Penentuan Sempadan Bandar

Menggalakkan Pendekatan Bandar Mampan °
dan Pintar

127 daripada 155 pihak berkuasa tempatan (PBT) menerima guna sistem Jaringan
Penunjuk Pembangunan Mampan Bandar-Luar Bandar Malaysia (MURNInets)
12 PBT telah membangunkan pelan tindakan bandar pintar

Menambah Baik Mekanisme Penyelarasan °
dan Tadbir Urus

Pelaksanaan Matlamat Pembangunan Mampan (SDG)
o Lima Pelan Hala Tuju Bandar dibangunkan
o Dua Laporan Semakan Tempatan (VLR) diterbitkan

Strategi B2: Mempergiat Ekonomi Bandar yang Mampan

Menggalakkan Pertumbuhan Aktiviti °
Ekonomi di Bandar
[}

8,479 perniagaan menerima manfaat daripada Program Inisiatif Pendigitalan Sektor
Peruncitan

1,734 peserta menerima manfaat daripada Program Pemerkasaan Ekonomi Komuniti
Bandar

Strategi B3: Mengutamakan Pembangunan Bandar Hijau dan Berdaya Tahan

Memperkukuh Pengurusan Sisa °
[ J

260,360 premis terlibat dalam penguatkuasaan pengasingan sisa
5,717 kemudahan kitar semula disediakan kepada PBT, pertubuhan masyarakat sivil (CSO),
perniagaan dan kilang kitar semula

Menggalakkan Mobiliti Hijau

902 stesen pengecas awam kenderaan elektrik (EV) dipasang di seluruh negara
Penggunaan aplikasi mobil Planning Your Lifestyle Efficiently (PULSE) bagi membantu
pengguna pengangkutan awam meningkat daripada 44,520 pada tahun 2021 kepada
56,520 pada tahun 2022

Mempertingkat Biodiversiti Bandar °

7,637.5 hektar tanah di bandar diwartakan sebagai kawasan lapang

Strategi B4: Membangunkan Masyarakat Bandar yang Mampan

Meningkatkan Daya Huni dan °
Keterangkuman

108,373 unit Rumah Mampu Milik (RMM) siap dibina

%ﬁ? Bidang Keutamaan C: Mentransformasi Pembangunan Luar Bandar untuk Merapatkan
1)/ Jurang Pembangunan

Strategi C1: Mempercepat Penyediaan Infrastruktur dan Perkhidmatan

Menambah Baik Perkhidmatan Asas e 10 kampung terlibat dalam Program Komuniti Sihat Pembina Negara
3,644 rumah baharu dibina dan 23,270 rumah dibaiki di bawah Program Bantuan Rumah

Mempertingkat Ketersambungan dan e 2.6 juta penumpang di luar bandar menerima manfaat perkhidmatan bas henti-henti
Mobiliti Majlis Amanah Rakyat
e 13,203 usahawan luar bandar menerima manfaat daripada 4,388 aktiviti di bawah
Program Pemerkasaan Pusat Komuniti Desa (PKD)

Strategi C2: Mempelbagai dan Merancakkan Aktiviti Ekonomi

Mengoptimumkan Guna Tanah untuk e 17 projek di bawah Program Bersepadu Pembangunan Ekonomi Kampung bermula pada
Ekonomi Luar Bandar tahun 2021
e 2,083 projek dilaksanakan di bawah Program Pembangunan Peneroka

Mencergaskan Semula Industri Kotej Luar e 153 koperasi kampung dimanfaatkan untuk mengusahakan industri kotej luar bandar
Bandar e Tiga projek ekopelancongan luar bandar dilaksanakan
o Kompleks Pelancongan Warisan Tanjung Balau, Kota Tinggi, Johor siap pada tahun
2022

o Kompleks Pelancongan Warisan Pulau Tanjung Surat, Kota Tinggi, Johor dan Kompleks
Pelancongan Taman Herba, Tasik Kenyir, Terengganu bermula pada tahun 2021

Strategi C3: Menambah Baik Tadbir Urus

Memperkemas Sistem Penyampaian e 20,726 profil kampung direkodkan dan dikemas kini dalam Sistem Profil Kampung
Peringkat Nasional (SPKPN)

Bidang Keutamaan D: Memantapkan Penyediaan Infrastruktur

Strategi D1: Memperluas Penyediaan Infrastruktur

Menambah Baik Penyediaan Infrastruktur e Kemajuan pembinaan Lebuhraya Pan Borneo
Asas o 92% di Sarawak
o 74% bagi Fasa 1A di Sabah

Strategi D2: Meningkatkan Ketersambungan

Menambah Baik Perkhidmatan Udara Luar e RM190.85 juta pada tahun 2021 dan RM182.09 juta pada tahun 2022 diperuntukkan
Bandar sebagai subsidi bagi Perkhidmatan Udara Luar Bandar (RAS)

D{D‘ Bidang Keutamaan E: Mengoptimumkan Potensi Ekonomi

Memodenkan Sektor Pertanian e RM39 juta dana diluluskan, memanfaatkan 75 petani di Sabah dan Sarawak

Menambah Baik Sektor Perkhidmatan e Pakej pelancongan berjumlah RM4 juta terjual semasa 10 jerayawara dan pameran
pelancongan antarabangsa melalui kerjasama antara pemain industri pelancongan
tempatan Sabah dan Lembaga Pelancongan Sabah pada tahun 2022
® Perbadanan Produktiviti Malaysia di Sarawak telah menyiapkan kajian mengenai
penambahbaikan pendaftaran perniagaan pada tahun 2022

Mempercepat Pertumbuhan Sektor e Dua makmal ujian untuk simen dan produk konkrit siap bancuh di Sabah dan Sarawak
Pembinaan beroperasi sejak tahun 2022
e 48 program peningkatan kemahiran dan latihan kemahiran semula di Sabah dan 98
program di Sarawak mendapat akreditasi

Strategi E2: Memajukan Pembangunan Luar Bandar

Mencergaskan Semula Aktiviti Ekonomi Luar ® 900 petani di 90 lokasi di Sabah dan 556 petani di 54 lokasi di Sarawak memanfaatkan

Bandar tanah terbiar dengan melaksanakan pertanian pintar dan berkelompok
Menyediakan Akses untuk Perniagaan e 15 PKD di Sabah dan enam PKD di Sarawak menyediakan akses dan kemudahan untuk
Dalam Talian perniagaan dalam talian

e 118 Pusat Ekonomi Digital (PEDi) di Sabah dan 133 PEDi di Sarawak menyediakan kursus
keusahawanan digital

Strategi E3: Mempercepat Pembangunan Bandar

Meningkatkan Potensi Pembangunan e 14 daripada 48 inisiatif dalam Pelan Induk Daya Saing Bandar (CCMP) Kota Kinabalu
Bandar dilaksanakan
e Tiga daripada 13 inisiatif dalam CCMP Kuching dilaksanakan

Meningkatkan Perkhidmatan Perbandaran e Satu bandar di Sabah mencapai status mampan, manakala 25 bandar lain mencapai status
sederhana mampan berdasarkan penilaian MURNInets

Strategi E4: Menggalakkan Pertumbuhan Hijau

Memulihara Aset Semula Jadi e Kawasan Perlindungan Sepenuhnya dalam kawasan Heart of Borneo
o Sabah: 1,459,181 hektar pada tahun 2021, daripada 551,879 hektar pada tahun 2007
o Sarawak: 554,280 hektar pada tahun 2021, daripada 362,860 hektar pada tahun 2007

>

»

Bidang Keutamaan F: Menambah Baik Akses kepada Perkhidmatan Sosial

Strategi F1: Menambah Baik Akses kepada Pendidikan

Menambah Baik Akses kepada Pendidikan e 88 projek pembinaan semula bangunan daif di sekolah yang dikategorikan dalam skala
dan Latihan enam dan tujuh berdasarkan Indeks Penilaian Keadaan Bangunan Sekolah
Meningkatkan Jaringan Kerjasama dengan ® 4,392 pelatih menyertai program Sistem Latihan Dual Nasional di Sabah dan Sarawak
Industri e Model Teaching Factory diperluas kepada lima institusi TVET di Sabah dan Sarawak

dengan pengkhususan dalam bidang elektrikal, mekanikal serta minyak dan gas
memanfaatkan 717 pelajar

Strategi F2: Menambah Baik Akses kepada Rumah Mampu Milik

Menyediakan Lebih Banyak Rumah Mampu e 516 unit daripada 1,300 unit Rumah Mesra Rakyat (RMR) di Sabah siap dibina
Milik untuk Kumpulan Sasar ® 414 unit daripada 1,200 unit RMR di Sarawak siap dibina

Strategi F3: Mempertingkat Keselamatan dan Ketenteraman Awam

Mempertingkat Keselamatan Sempadan dan e Pasukan bersepadu dalam mengawal sempadan digerakkan di bawah Pasukan Petugas
Maritim Kebangsaan
e Empat Littoral Mission Ship, tiga Helicopter Operation Maritime dan enam Fast Interceptor
Craft mula beroperasi

2@2 Bidang Keutamaan G: Memperkukuh Pembangunan Inklusif

Strategi G1: Menangani Kemiskinan dan Mempelbagaikan Sumber Pendapatan

Mengurangkan Kemiskinan melalui e 7,053 unit rumah dibina dan dibaik pulih di kawasan luar bandar dan bandar di Sabah
Penyediaan Infrastruktur dan Perkhidmatan ® 7,519 unit rumah dibina dan dibaik pulih di kawasan luar bandar dan bandar di Sarawak
Asas e Dua projek Passenger Landing Facilities (PLF) di Nanga Sejiran, Kapit dan Sungai Kut, Dalat

siap dibina di bawah Program Khas Bumiputera (PKB) Sarawak

® Mahkamah Anak Negeri Tambunan siap dibina di bawah Program Khas Anak Negeri
(PKAN) Sabah

e 39.3 kilometer jalan ladang diturap di bawah PKB Sarawak

Meningkat dan Mempelbagaikan Sumber e 33 hektar tanah ditanam dengan pokok durian, pisang dan nanas melibatkan 33 orang
Pendapatan peserta di bawah PKB Sarawak

Strategi G2: Memperkukuh Anak Negeri Sabah dan Bumiputera Sarawak

Menambah Baik Kebolehpasaran dan e 57 program latihan kemahiran dilaksana melibatkan 741 peserta di bawah PKAN Sabah
Menggalakkan Keusahawanan e 35 program pembangunan modal insan yang terdiri daripada 33 kursus dan dua program

lawatan sambil belajar dilaksana melibatkan 1,555 peserta di bawah PKB Sarawak
e Lapan kolej komuniti di Sabah dan enam di Sarawak menawarkan 1,601 program
pendidikan sepanjang hayat, memanfaatkan 29,767 pelajar

\/@ Bidang Keutamaan H: Memperkukuh Kerjasama antara Agensi Persekutuan dan Kerajaan
Negeri

Strategi H1: Mewujudkan Ekosistem yang Menyokong Jalinan Kerjasama

Mengkaji Semula Hak bagi Sabah dan e Tiga daripada 10 projek bekalan elektrik di bawah Sabah Special Project Delivery Unit siap
Sarawak pada tahun 2022
e Jabatan Kerja Raya (JKR) Sabah dan Sarawak diberi kuasa sebagai agensi teknikal untuk
melaksanakan projek Persekutuan bernilai RM50 juta dan ke bawah

Memberi Keutamaan Peruntukan bagi Sabah e RM10.3 bilion atau 18.4% daripada keseluruhan peruntukan DE asas diagihkan kepada
dan Sarawak Sabah
e RM8.2 bilion atau 14.6% daripada keseluruhan peruntukan DE asas diagihkan kepada
Sarawak

Isu dan Cabaran

Jurang pembangunan antara wilayah dan negeri serta kawasan bandar dan luar bandar masih wujud walaupun pelbagai usaha diambil untuk menambah
baik keseimbangan dan keterangkuman wilayah. Antara isu dan cabaran utama ialah pembangunan yang tidak seimbang, daya tahan bandar yang
rendah, kekangan pembangunan di kawasan luar bandar dan peluang daripada kerjasama subserantau tidak dimanfaat secara berkesan. Di samping
itu, cabaran dalam pembangunan di Sabah dan Sarawak terus menghalang kemajuan. Kegagalan untuk menangani isu ini akan terus melebarkan lagi
jurang pembangunan antara kawasan dan menyumbang kepada ketidakseimbangan pembangunan wilayah.

Pembangunan Wilayah yang
Tidak Seimbang

e Dasar perancangan strategik spatial kebangsaan
kurang dimanfaatkan dalam membangunkan kawasan
pertumbuhan yang dikenal pasti

o Kekurangan pelaburan di kawasan khusus dan dalam aktiviti
dengan nilai ditambah yang tinggi

® Perancangan pembangunan wilayah yang kurang terselaras
dan pertindihan fungsi antara agensi Persekutuan dan negeri

Kekangan Pembangunan di
Kawasan Luar Bandar

e Infrastruktur dan kemudahan asas di luar bandar yang
tidak mencukupi

® Akses kepada perkhidmatan asas kerajaan dan sektor swasta
yang terhad

e Kurang peluang sosioekonomi

e Kurang penglibatan masyarakat dalam penyenggaraan
infrastruktur luar bandar

e Latihan untuk kepimpinan akar umbi yang kurang berkualiti

e Potensi tanah terbiar yang belum diterokai

Daya Tahan Bandar yang Rendah

e Cabaran dalam menangani perubahan iklim
o Penerimagunaan amalan hijau yang rendah
o Perancangan dan tadbir urus bandar yang kurang cekap
o Pembangunan bandar pintar yang perlahan

e Cabaran dalam meningkatkan kesejahteraan komuniti bandar
o Kos sara hidup dan miskin bandar yang meningkat

o Kurang akses kepada rumah mampu milik

o Pengangkutan awam yang kurang cekap




Peluang daripada Kerjasama
Subserantau Tidak Dimanfaat secara
Berkesan

e Kerjasama subserantau
o Kebolehcapaian infrastruktur dan ketersambungan yang tidak
mencukupi

o Kerjasama dan penyelarasan dalam kalangan pihak
berkepentingan masih kurang

e Pembangunan di kawasan sempadan
o Pembangunan di kawasan sempadan yang kurang terselaras

o Pembangunan sosioekonomi di kawasan sempadan yang
perlahan

® Aspek keselamatan
o Aset dan anggota keselamatan yang terhad untuk mengawal
kawasan sempadan

o Peningkatan risiko daripada aktiviti yang menyalahi undang-
undang dan pencerobohan sempadan

Cabaran Pembangunan di Sabah
dan Sarawak

Kekurangan infrastruktur asas dan ketersambungan
Infrastruktur digital yang tidak mencukupi

Pertumbuhan ekonomi yang perlahan
o Cabaran dalam pengukuran dan pemetaan tanah adat
(NCR)

o Kekurangan pelaburan berkualiti
o Kurang promosi aktiviti pelancongan

o Kurang aktiviti yang mempunyai nilai ditambah yang
tinggi dalam industri gas

o Kurang penerimagunaan teknologi dalam amalan
pertanian

Kebergantungan yang tinggi kepada bahan api fosil dan
campuran tenaga yang kurang seimbang

Cabaran dalam mempercepat inisiatif pertumbuhan hijau

Cabaran dalam penyediaan pendidikan yang berkualiti
o Peningkatan bilangan sekolah daif

o Kekurangan kemudahan pembelajaran bagi kanak-kanak
berkeperluan khas

o Kurang kemahiran guru dalam pengajaran dan
pembelajaran

o Peningkatan bilangan murid cicir di kawasan pedalaman

Akses yang terhad kepada perumahan mampu milik dan
perkhidmatan penjagaan kesihatan

Penyampaian perkhidmatan awam yang kurang cekap
o Caj dan fi yang berbeza untuk pembinaan infrastruktur
telekomunikasi oleh agensi dan PBT

o Permit dan kelulusan tapak lewat diperoleh daripada
kerajaan negeri dan agensi, PBT serta syarikat berkaitan
kerajaan negeri

o Pembangunan industri gas yang tidak terselaras

Hala Tuju, 2023-2025

Dalam tempoh akhir RMKe-12, tumpuan akan terus diberikan kepada keseimbangan dan keterangkuman wilayah untuk pengagihan faedah sosioekonomi
yang lebih meluas. Ini akan dilaksana dengan mempertingkatkan potensi ekonomi wilayah, mempercepat pembangunan bandar mampan, mempergiat
pembangunan luar bandar, mengoptimumkan peluang daripada kerjasama subserantau dan mempergiat pembangunan di Sabah dan Sarawak. Langkah ini
akan menggalakkan pertumbuhan ekonomi yang lebih baik di semua wilayah dan meningkatkan kesejahteraan rakyat di kawasan luar bandar dan bandar.

Bidang Fokus A:
Mempertingkatkan Potensi Ekonomi
Wilayah

Strategi Al:

Mempergiat Pembangunan Wilayah di Kawasan Pertumbuhan
yang Berpotensi

Strategi A2:

Memanfaatkan Kerjasama Agensi Persekutuan dan Negeri

Bidang Fokus C:
Mempergiat Pembangunan Luar Bandar

Strategi C1:

Memperluas Penyediaan Infrastruktur dan Perkhidmatan
Strategi C2:

Memanfaatkan Potensi Ekonomi Luar Bandar

Strategi C3:
Memperkukuh Tadbir Urus

Bidang Fokus B:
Mempercepat Pembangunan Bandar
Mampan

Strategi B1:

Memperkukuh Pembangunan ke arah Bandar Berdaya Tahan
Strategi B2:

Menggalakkan Kesejahteraan Masyarakat Bandar

Bidang Fokus D:
Mengoptimumkan Peluang daripada
Kerjasama Subserantau

Strategi D1:
Memanfaatkan Kerjasama di bawah IMT-GT, BIMP-EAGA dan
JMCIM

Strategi D2:
Mempercepat Pembangunan Sempadan

Bidang Fokus E:
Mempergiat Pembangunan di Sabah dan
Sarawak

Strategi E1:

Mempertingkatkan Penyediaan Infrastruktur
Strategi E2:

Mengoptimumkan Potensi Ekonomi

Strategi E3:

Meningkatkan Kesejahteraan Rakyat

Strategi E4:
Memperkukuh Pendekatan Keseluruhan Kerajaan

Sasaran Terpilih, 2021-2025
Mempertingkatkan Potensi Ekonomi Wilayah

Utara Tengah Selatan Timur Sabah Sarawak

Nisbah KDNK
per Kapita
Wilayah
kepada
Wilayah
Tengah

2025 2025 2025 2025 2025 2025

Pertumbuhan
Purata KDNK

2021-2025 2021-2025 2021-2025 2021-2025 2021-2025 2021-2025

Pendapatan

Penengah RM7,480
Bulanan Isi

Rumah

2025 2025 2025 2025 2025 2025

Mempercepat Pembangunan Bandar Mampan

Melaksanakan Pelan
1 20 Mencapai Status Bandar 14 Tindakan Bandar 5

b d Mampan berdasarkan b d Hijau (GCAP) di bawah
anaar MURNInets andar Platform IMT-GT dan

BIMP-EAGA
2025 2021-2025 2025

Diiktiraf Sebagai Bandar
bandar BRI

Mempergiat Pembangunan Luar Bandar

Membina dan Menaik

Liputan Akses kepada Air
Taraf Jalan Luar Band %
2’800km arat Jalan Luar Bandar 98 Bersih dan Selamat

Berturap
2021-2025 2025
99% Liputan Akses kepada Nisbah Pendapatan Luar
Elektrik Bandar kepada Bandar
2025 2025

Mempergiat Pembangunan di Sabah dan Sarawak

Liputan Akses kepada Air
Bersih dan Selamat

98%

Sarawak

2025

382 tapak

Sabah

Tapak Baharu untuk
Pembangunan
Infrastruktur Digital

636 tapak

Sarawak

2025

99%

Sarawak

2025

695 poP
Sabah

741 popP

Sarawak

2025

Liputan Akses kepada
Elektrik

700km

Sarawak

2021-2025

Bilangan Points of
Presence (PoP) untuk
Ketersambungan Jalur
Lebar bagi Sekolah Luar
Bandar

2025

Membina dan Menaik
Taraf Jalan Luar Bandar
Berturap

Indeks Tempoh Gangguan
Purata Sistem (SAIDI)




Kajian Separuh Penggal Rancangan Malaysia Kedua Belas
5-20 Bab 5: Menuju ke arah Wilayah yang Seimbang

Mempergiat Pembangunan di Sabah dan Sarawak

Pertumbuhan Purata
KDNK

5.1%

Sarawak

2021-2025

Rumah Milik Isi Rumah
Miskin di Sabah dan
Sarawak Dibina dan
Dibaiki

26,000

2021-2025

RM5,380

Sabah

Pendapatan Penengah
Bulanan Isi Rumah

RMS5,430

Sarawak

2025

65,000
hektar

Sabah

Pemetaan Tanah Adat
(NCR)

353,190

hektar
Sarawak

2021-2025



Bidang Fokus A:
Mempertingkatkan Potensi
Ekonomi Wilayah

Usaha untuk mengurangkan ketidakseimbangan antara dan dalam wilayah
akan terus diberi keutamaan dengan merangsang potensi ekonomi wilayah.
Langkah akan dilaksana untuk mempertingkatkan pembangunan wilayah
di kawasan pertumbuhan yang berpotensi dan memanfaatkan kerjasama
antara agensi Persekutuan dan negeri. Dalam hubungan ini, tumpuan
akan diberi dalam mempercepat pembangunan strategik di kawasan
pertumbuhan dan menarik pelaburan berkualiti untuk melonjakkan
pertumbuhan wilayah dalam tempoh akhir RMKe-12.

Strategi A1 Mempergiat Pembangunan Wilayah di Kawasan
Pertumbuhan yang Berpotensi

Memanfaatkan Kerjasama Agensi Persekutuan

Strategi A2 .
dan Negeri

Strategi A1l:
Mempergiat Pembangunan Wilayah di
Kawasan Pertumbuhan yang Berpotensi

Mempertingkatkan Pembangunan di Kawasan
Pertumbuhan yang Dikenal Pasti

Rancangan Fizikal Negara Keempat (RFN4) akan dimanfaatkan bagi
melonjakkan pembangunan di kawasan pertumbuhan yang dikenal pasti.
Dalam hubungan ini, ekosistem perniagaan akan terus ditambah baik untuk
mempermudah urusan menjalankan perniagaan dan menarik pelaburan
berkualiti. Selain itu, program pembangunan bakat akan dipergiat untuk
mengekalkan tenaga mahir bagi mengelakkan migrasi. Langkah ini akan
menggalakkan aktiviti ekonomi yang menyumbang kepada pembangunan
wilayah yang lebih seimbang.

Menarik Pelaburan di Kawasan Khusus

Agensi pembangunan wilayah pada peringkat Persekutuan dan negeri
akan digalakkan untuk menyelaras keutamaan pembangunan dengan
memanfaatkan kekuatan, keunikan dan ketersediaan sumber di
setiap wilayah. Usaha akan terus dilaksana untuk menggalakkan
penggunaan teknologi termaju dalam aktiviti huluan dan hiliran. Dalam
hubungan ini, projek berimpak tinggi di wilayah utara iaitu Kawasan
Perindustrian Lembah Chuping, akan menumpukan kepada empat
kluster utama merangkumi pembuatan hijau, industri halal, penjanaan
tenaga boleh baharu dan automotif. Selain itu, Taman Perindustrian
Tok Bali, iaitu satu lagi projek berimpak tinggi di wilayah timur akan
menumpukan kepada aktiviti hiliran dalam industri pembuatan serta
minyak dan gas. Pakej insentif juga akan ditambah baik bagi menarik
pelaburan, khususnya di kawasan kurang membangun. Di samping itu,
zon khas kewangan akan diwujudkan di Iskandar Malaysia bagi menarik
pelabur asing dan pekerja berkemahiran untuk menetap di Malaysia.
Inisiatif ini akan mewujudkan lebih banyak peluang pekerjaan dan
keusahawanan, seterusnya memperkukuh pembangunan sosioekonomi
di wilayah berkenaan.

Strategi A2:
Memanfaatkan Kerjasama Agensi
Persekutuan dan Negeri

Memperkukuh Kerjasama dan Kolaborasi

Kerjasama antara agensi Persekutuan dan negeri akan terus diperkukuh
bagi menangani pembangunan yang kurang terselaras. Dalam hubungan
ini, pihak berkuasa koridor akan terus memainkan peranan penting
dalam mempercepat pelaburan di wilayah. Ini termasuk memudah cara
kelulusan pembangunan merentas pelbagai agensi serta menyelesaikan
isu tanah dan hal lain yang berkaitan bagi memastikan pelaburan komited
direalisasikan. Di samping itu, fungsi agensi utama yang bertindih pada
peringkat Persekutuan dan negeri akan dijajarkan bagi perancangan
pembangunan dan penyelarasan yang lebih baik. Pelaksanaan inisiatif ini
akan menyumbang kepada kerjasama dan kolaborasi yang lebih kukuh
antara agensi Persekutuan dan negeri.

Mengutamakan Pembangunan di Negeri Kurang
Membangun

Usaha untuk merapatkan jurang pembangunan di negeri kurang membangun
akan diteruskan bagi memastikan pembangunan sosioekonomi yang lebih
saksama. Pembangunan perindustrian mengikut geografi akan digalakkan
bagi mengurangkan jurang pembangunan antara wilayah. Dalam hubungan
ini, keutamaan akan terus diberi dengan menyediakan sekurang-kurangnya
50% daripada jumlah DE asas kepada negeri kurang membangun, terutama
negeri Kelantan dan Terengganu. Aktiviti ekonomi rentas sempadan akan
dipergiat bagi menggalakkan pembangunan di negeri berkenaan.

Bidang Fokus B:
Mempercepat Pembangunan
Bandar Mampan

Usaha akan diambil untuk menangani kesan daripada kadar perbandaran
yang pesat dan perubahan iklim ke atas bandar bagi mempercepat
pembangunan bandar mampan. Dalam tempoh akhir RMKe-12, penekanan
akan diberi untuk memperkukuh pembangunan ke arah bandar yang
berdaya tahan dan meningkatkan kesejahteraan masyarakat bandar.
Langkah ini akan menyumbang ke arah kualiti hidup yang lebih baik di
bandar sejajar dengan matlamat Agenda 2030.

Strategi B1 Memperkukuh Pembangunan ke arah Bandar
Berdaya Tahan

Strategi B2 Menggalakkan Kesejahteraan Masyarakat
Bandar

Strategi B1:
Memperkukuh Pembangunan ke arah
Bandar Berdaya Tahan

Menyediakan Persekitaran yang Menyokong
Daya Tahan

Penerimagunaan Pelan Induk Saliran Mesra Alam (PISMA) akan diberi
penekanan untuk menangani kawasan bandar yang sering dilanda banijir.
Dalam hubungan ini, perancangan guna tanah dalam rancangan struktur
negeri dan rancangan tempatan akan dijajarkan dengan PISMA untuk
menambah baik sistem perparitan di kawasan bandar bagi mengurangkan
kejadian banjir besar. Selain itu, kerajaan negeri dan PBT berkaitan akan
digalakkan untuk mengguna pakai Rancangan Fizikal Zon Persisiran Pantai
Negara 2 bagi memastikan kawasan pantai dilindungi dan diurus dengan
lebih baik. Usaha bagi mempergiat amalan hijau di bandar akan terus
ditumpukan kepada penguatkuasaan yang lebih baik terhadap pengasingan
sisa di punca dan menggalakkan inisiatif pengurangan, guna semula dan
kitar semula (3R).

Meningkatkan Pelaksanaan Pembangunan
Rendah Karbon

Pelaksanaan pembangunan rendah karbon dalam kalangan PBT akan
digalakkan bagi mengurangkan pelepasan gas rumah kaca. Usaha akan
diambil untuk meningkatkan penerimagunaan Rangka Kerja Bandar
Rendah Karbon dan menambah baik keupayaan PBT bagi menggalakkan



kecekapan tenaga. Kerjasama strategik dan penyelarasan dalam kalangan
Kerajaan Persekutuan, kerajaan negeri, PBT, sektor swasta dan CSO akan
diperkukuh dalam menerajui agenda rendah karbon untuk mengurangkan
kesan perubahan iklim.

Menambah Baik Perancangan Bandar dan
Kecekapan Tadbir Urus

Dasar perbandaran negara ketiga akan dirangka sebagai dasar perancangan
bandar yang menyeluruh. Dasar ini mengambil kira kesan perubahan
iklim, pandemik COVID-19 dan keperluan penduduk bandar yang semakin
meningkat serta landskap perniagaan yang berkembang di kawasan bandar.
Dasar ini akan digunakan oleh PBT sebagai panduan untuk mengenal
pasti potensi baharu bandar. Di samping itu, Kajian Penambahbaikan
Penyediaan Rancangan Pemajuan akan menambah baik penggubalan
rancangan pemajuan bagi tujuan perancangan bandar yang lebih baik
dan dinamik. Selain itu, pelaksanaan fasa pertama sistem Malaysia Urban
Observatory akan menyediakan pangkalan data yang menyeluruh untuk
perancangan bandar. Sistem ini akan membantu PBT dalam merancang,
memantau dan mentadbir bandar.

Menggalakkan Pembangunan Bandar Pintar

Langkah akan diambil untuk mempercepat penarafan bandar
pintar berdasarkan piawaian Bandar dan Komuniti yang Mampan-
Indikator Bandar Pintar (MS ISO 37122:2019). Usaha ini akan
membolehkan PBT untuk meningkatkan penyampaian perkhidmatan
dan menarik lebih banyak pelaburan. Dalam tempoh akhir RMKe-12,
sekurang-kurangnya lima bandar disasarkan untuk diiktiraf sebagai
pelaksana awal bandar pintar.

Meningkatkan Biodiversiti Bandar

Usaha bagi menambah baik biodiversiti bandar akan diteruskan untuk
menyokong pertumbuhan hijau. Kawasan rekreasi dan landskap bandar
dalam pembangunan kawasan bandar baharu akan dipulihkan dan diberi
nafas baharu untuk meningkatkan imej bandar dan daya huni. Di samping
itu, program pertanian bandar berasaskan komuniti akan digalakkan untuk
menyokong keterjaminan makanan selain dapat mengurangkan jejak
karbon. Pelaksanaan langkah ini akan menyumbang kepada peningkatan
kualiti hidup di kawasan bandar.

Strategi B2:
Menggalakkan Kesejahteraan
Masyarakat Bandar

Mempergiat Usaha Menangani Miskin Bandar

Usaha akan diambil untuk menangani insiden kemiskinan di kawasan bandar.
Pelaksanaan Program Inisiatif Pendapatan Rakyat (IPR) yang juga melibatkan
isi rumah miskin tegar, miskin dan berpendapatan rendah di kawasan
bandar akan ditumpukan kepada usaha memperkasakan golongan ini bagi
meningkatkan keupayaan menjana pendapatan yang mampan. Usaha juga
akan diambil untuk membangunkan usahawan dan menyediakan latihan
kemabhiran. Langkah ini akan meningkatkan kesejahteraan masyarakat bandar.

Menambah Baik Akses kepada Perumahan
Mampu Milik dan Pengangkutan

Pelaksanaan Program RMR, Residensi Wilayah dan PPR akan dipercepat untuk
meningkatkan penawaran perumahan mampu milik. Kerjasama dengan institusi
kewangan akan diteruskan bagi menyediakan pakej pembiayaan perumahan
yang menarik dan mampan. Selain itu, pembangunan berorientasikan
transit yang lebih banyak dan penyediaan pengangkutan awam yang
cekap akan menambah baik akses kepada pengangkutan di bandar utama.

Mempercepat Kemampanan Bandar

Penerimagunaan sistem MURNInets oleh PBT di Sabah dan Sarawak akan
dipercepat untuk menggalakkan bandar yang mampan. Usaha penyesuaian
SDG dengan keperluan setempat akan diberi penekanan untuk menggalakkan
elemen kemampanan dalam pembangunan bandar. Dalam hubungan ini,
lebih banyak PBT akan dibantu dalam penyediaan VLR berkaitan SDG untuk
menunjukkan pencapaian dalam merealisasikan agenda pembangunan mampan.

Bidang Fokus C:
Mempergiat Pembangunan Luar
Bandar

Usaha merapatkan jurang pembangunan antara bandar dan luar bandar
adalah penting bagi mencapai pertumbuhan ekonomi yang lebih saksama
dan mampan. Dalam hubungan ini, langkah akan diambil untuk memperluas
penyediaan infrastruktur dan perkhidmatan, memanfaatkan potensi ekonomi
luar bandar dan memperkukuh tadbir urus. Strategi ini akan menyumbang
kepada pengurangan jurang pendapatan luar bandar dan bandar daripada
0.57:1 pada tahun 2022 kepada 0.67:1 pada tahun 2025.

)

Strategi C1
\ ) Perkhidmatan

Memperluas Penyediaan Infrastruktur dan

Strategi C3 Memperkukuh Tadbir Urus

Strategi C1:
Memperluas Penyediaan Infrastruktur
dan Perkhidmatan

Meningkatkan Penyediaan Infrastruktur Luar
Bandar

Inisiatif sedia ada untuk memperluas penyediaan infrastruktur seperti
jalan, serta bekalan elektrik dan air, termasuk melalui sistem alternatif
seperti solar hibrid, telaga tiub dan penuaian air hujan, akan terus
dilaksanakan. Dalam hubungan ini, baki 1,625 kilometer jalan akan
dibina dan dinaik taraf. Selain itu, liputan akses kepada bekalan air
akan diperluas untuk mencapai sasaran 98% dan bekalan elektrik 99%.
Budaya penyelenggaraan akan dipupuk dalam kalangan komuniti untuk
memastikan kemampanan infrastruktur luar bandar dalam jangka masa
panjang, antara lain dengan menyediakan kursus bagi meningkatkan
kemahiran yang diperlukan. Kerjasama antara CSO, sektor swasta,
institusi pendidikan tinggi, dan komuniti luar bandar akan terus dipupuk.
Di samping itu, portal akan dibangunkan untuk membolehkan aduan
mengenai infrastruktur yang rosak dan usang dibuat secara dalam
talian.

Menambah Baik Pengurusan Sisa

Program pengurusan sisa pepejal dan sanitasi berasaskan komuniti di luar
bandar akan dilaksana melalui kerjasama dengan CSO dan sektor swasta.
Di samping itu, aktiviti kitar semula akan digalakkan dalam kalangan
penduduk luar bandar bagi meningkatkan kesedaran terhadap alam sekitar.
Usaha ini bertujuan untuk memperkasakan masyarakat luar bandar bagi
menambah baik pengurusan sisa dan memastikan pemeliharaan alam
sekitar.

Meningkatkan Ketersambungan dan Mobiliti

Akses kepada internet akan ditambah baik untuk mempertingkatkan
ketersambungan di kawasan luar bandar. Dalam hubungan ini, liputan jalur
lebar di bawah Pelan Jalinan Digital Negara (JENDELA) akan diperluas
bagi memastikan sasaran 100% liputan internet di kawasan berpenduduk
pada tahun 2025 tercapai. Usaha akan turut dilaksana untuk merancakkan
semula perkhidmatan pengangkutan awam yang terjejas akibat pandemik
COVID-19.



Strategi C2:
Memanfaatkan Potensi Ekonomi Luar
Bandar

Memaksimumkan Penggunaan Tanah untuk
Ekonomi Luar Bandar

Aktiviti pertanian moden berasaskan komuniti akan ditingkatkan untuk
mengoptimumkan penggunaan tanah terbiar. Dalam hubungan ini, tanah
terbiar yang bersesuaian di kawasan luar bandar akan dikenal pasti dan
dimanfaatkan untuk aktiviti pertanian di bawah Inisiatif Usahawan Tani
(INTAN) yang merupakan salah satu komponen di bawah program IPR.
Bantuan akan disediakan untuk kos infrastruktur, input pertanian, latihan
dan khidmat nasihat teknikal. Inisiatif ini akan dilaksana melalui kerjasama
dengan entiti yang membeli secara kontrak dan mempunyai reputasi baik.

Usaha untuk meningkatkan pendapatan petani luar bandar akan dipergiat
melalui program aktiviti pertanian tambahan. Dalam hubungan ini, input
pertanian seperti benih dan baja serta khidmat nasihat akan disediakan
bagi menyokong petani menceburi aktiviti pertanian tambahan. Aktiviti
pertanian berskala besar dan bernilai tinggi seperti penanaman durian,
avokado dan nanas akan juga digalakkan.

Premis perniagaan seperti rumah kedai, medan selera dan kios akan dibina
dan dinaik taraf untuk usahawan luar bandar. Selain itu, inkubator untuk
syarikat pemula akan disediakan dengan ekosistem sokongan, termasuk
pementoran, kemudahan penyelidikan dan pembangunan serta peralatan
perniagaan yang dikongsi bersama. Langkah ini akan mewujudkan peluang
pekerjaan dan memupuk keusahawanan, seterusnya memanfaatkan potensi
ekonomi luar bandar.

Landskap semula jadi dan biodiversiti serta warisan budaya dan cara hidup
tradisional di kawasan luar bandar akan dipelihara untuk menggalakkan
pelancongan luar bandar. Oleh itu, produk pelancongan luar bandar akan
ditambah baik dengan memanfaatkan ketersediaan tanah, khazanah semula
jadi yang berhampiran dan warisan luar bandar. Pelaksanaan inisiatif ini
akan mewujudkan lebih banyak peluang pekerjaan dan meningkatkan
pendapatan komuniti luar bandar.

Memperkukuh Industri Kotej Luar Bandar

Usaha akan diambil untuk terus memanfaatkan PKD sebagai hab untuk
mempromosi dan memasarkan produk kotej luar bandar. Ekonomi digital
akan dimanfaatkan untuk mempromosi produk kotej luar bandar bagi
akses pasaran yang lebih baik. Selain itu, program keusahawanan kotej
luar bandar akan dipertingkat melalui penambahbaikan kontrak perjanjian
dan pengenaan yuran penyertaan yang minimum untuk memupuk
akauntabiliti, tanggungjawab dan komitmen usahawan. Di samping
itu, program pembangunan kapasiti, termasuk kemahiran digital akan
dipertingkat untuk usahawan luar bandar bagi memperluas akses pasaran
pada peringkat domestik dan antarabangsa.

Ekosistem keusahawanan luar bandar akan ditambah baik bagi meningkatkan
kapasiti perniagaan di kawasan luar bandar. Dalam hubungan ini, latihan
kemahiran, program pembangunan perniagaan, kemudahan pembiayaan dan
perkhidmatan sokongan perniagaan akan terus ditambah baik. Selain itu,
usaha akan dipergiat untuk membangunkan usahawan luar bandar melalui
pelbagai inisiatif dan program selaras dengan keperluan industri setempat.

Pemasaran produk berasaskan pertanian akan diperkukuh manakala program
bantuan kewangan, kredit mikro dan pinjaman untuk aktiviti pertanian
akan ditambah baik. Selain itu, aktiviti pertanian melalui kerjasama dengan
sektor swasta akan digalakkan untuk mencapai ekonomi bidangan. Usaha
ini akan meningkatkan ekonomi luar bandar dan menjana pendapatan
komuniti luar bandar yang lebih tinggi.

Strategi C3:
Memperkukuh Tadbir Urus

Mempertingkatkan Latihan untuk Kepimpinan
Luar Bandar

Kursus latihan kepimpinan untuk pemimpin luar bandar pada peringkat
akar umbi akan ditambah baik melalui penandaarasan dengan program
kepimpinan lain yang diiktiraf untuk kandungan latihan yang lebih
baik. Kursus digital juga akan ditawarkan untuk menambah baik kualiti
kepimpinan pada peringkat akar umbi. Di samping itu, penggunaan premis
kerajaan akan dioptimumkan sebagai pusat pembelajaran untuk kursus
kepimpinan luar bandar.

Meningkatkan Sistem Penyampaian Luar Bandar

SPKPN akan dinaik taraf dan diintegrasikan dengan Sistem Ciri-ciri
Spatial Desa Malaysia (S-CHARMs) untuk menjadi sistem yang lebih
mesra pengguna. Pengintegrasian ini akan merangkumkan pangkalan
data maklumat geografi serta keupayaan menganalisa maklumat spatial
kampung dan kemudahan awam. Usaha ini akan menyediakan pangkalan
data yang lebih interaktif dan berpusat bagi perancangan pembangunan
luar bandar yang lebih baik.

PKD Mobile akan diperkenalkan bagi memperluas perkhidmatan sedia ada
yang ditawarkan di PKD, terutama di kawasan terpencil. Antara kemudahan
yang disediakan termasuk kaunter bergerak untuk perkhidmatan kerajaan,
seperti pembaharuan cukai jalan kenderaan, pengeluaran sijil kelahiran
dan permohonan kad pengenalan. Selain itu, perkhidmatan sektor swasta
pula termasuk perkhidmatan perbankan, kurier dan pos. Inisiatif ini adalah
untuk memastikan penduduk luar bandar mendapat akses yang lebih baik
kepada pelbagai perkhidmatan.

Bidang Fokus D:
Mengoptimumkan Peluang
daripada Kerjasama Subserantau

Kerjasama subserantau melalui platform Indonesia-Malaysia-Thailand Growth
Triangle (IMT-GT), Brunei-Indonesia-Malaysia-Philippines East ASEAN Growth
Area (BIMP-EAGA) dan Malaysia-Singapore Joint Ministerial Committee for
Iskandar Malaysia (JMCIM) akan dimanfaatkan untuk mengoptimumkan
peluang pembangunan di kawasan sempadan. Selain itu, pembangunan di
kawasan sempadan yang berpotensi akan dipercepat dengan meningkatkan
pembangunan sosioekonomi serta keselamatan dan ketenteraman awam.
Langkah ini akan menarik pelaburan yang berkualiti dan menyumbang
kepada pembangunan wilayah yang inklusif.

Strategi D1 Memanfaatkan Kerjasama di bawah IMT-GT,
BIMP-EAGA dan JMCIM

Strategi D2 Mempercepat Pembangunan Sempadan

=
¥

=
ASEAN

Strategi D1:
Memanfaatkan Kerjasama di Bawah
IMT-GT, BIMP-EAGA dan JMCIM

Mengoptimumkan Kerjasama Subserantau

Kerjasama subserantau akan dioptimumkan untuk mempercepat
pembangunan ekonomi, memulihara alam sekitar dan menggalakkan
pertukaran budaya. Dalam hubungan ini, kerjasama dan kolaborasi dalam
kalangan pihak berkepentingan tempatan akan dipergiat untuk mencapai
objektif bersama dan ekonomi bidangan. Inisiatif secara kolaborasi ini
akan mengatasi halangan dan memudah cara rundingan yang lebih baik
dalam menarik pelaburan.

Tumpuan akan diberi untuk membangunkan dan meningkatkan infrastruktur
dalam kawasan subserantau, termasuk rangkaian pengangkutan, grid
elektrik, fasiliti telekomunikasi dan pusat pemeriksaan sempadan.
Penekanan juga akan diberi untuk memperkemas fasilitasi perdagangan
dan pelaburan serta mengurangkan halangan perdagangan. Di samping
itu, pembangunan modal insan akan dipergiat.



Strategi D2:
Mempercepat Pembangunan Sempadan

Meningkatkan Potensi Pembangunan
Sosioekonomi di Kawasan Sempadan

Pelbagai langkah akan diambil untuk mempercepat pembangunan kawasan
bersempadan dengan Thailand dan Kalimantan, Indonesia. Langkah ini
merangkumi penyediaan infrastruktur asas, peningkatan kemudahan
keselamatan dan pembangunan bandar sempadan bagi mengoptimumkan
aktiviti ekonomi rentas sempadan. Dalam hubungan ini, Kajian Sempadan
Antarabangsa Malaysia-Thailand dan Kajian Pembangunan Ekonomi di
Sempadan Sabah serta pelan induk pembangunan Sarawak sedia ada
akan menjadi asas kepada perancangan pembangunan sempadan yang
menyeluruh di kawasan sempadan berkaitan.

Mempertingkatkan Keselamatan dan
Ketenteraman Awam

Usaha berterusan akan dilaksana dalam mempertingkatkan keselamatan
sempadan untuk mewujudkan persekitaran sempadan yang selamat, terutama
di kawasan mudah dibolosi di Sabah dan Sarawak. Dalam hubungan
ini, lebih banyak pos keselamatan akan dibina, manakala kekerapan
rondaan dan pemantauan akan dipertingkatkan untuk memperkukuh
kawalan sempadan. Menara radar penderiaan jauh di Sabah akan dinaik
taraf manakala fasiliti baharu akan dibina di Sarawak untuk menangani
potensi ancaman. Selain itu, kompleks Imigresen, Kastam, Kuarantin dan
Keselamatan di pintu masuk terpilih akan dibina dan dinaik taraf untuk
memastikan penguatkuasaan yang berkesan di sempadan.

Bidang Fokus E:
Mempergiat Pembangunan di
Sabah dan Sarawak

Pembangunan di Sabah dan Sarawak akan terus menjadi keutamaan
untuk mencapai pembangunan wilayah yang lebih seimbang. Usaha akan
dipergiat bagi meningkatkan pembangunan sosioekonomi di kedua-dua
negeri tersebut. Tumpuan yang lebih akan diberi untuk mempertingkatkan
penyediaan infrastruktur, mengoptimumkan potensi ekonomi, meningkatkan
kesejahteraan rakyat, dan memperkukuh pendekatan keseluruhan kerajaan.
Selain itu, peluang pertumbuhan untuk Sabah dan Sarawak akan berasaskan
kepada ekonomi hijau. Usaha ini akan menggalakkan pembangunan inklusif
dan meningkatkan kesejahteraan rakyat di Sabah dan Sarawak.

Strategi E1 Mempertingkatkan Penyediaan Infrastruktur

Strategi E4 Mem.perkukuh Pendekatan Keseluruhan
Kerajaan

Strategi E1:
Mempertingkatkan Penyediaan
Infrastruktur

Menambah Baik Penyediaan Infrastruktur Asas

Pembangunan infrastruktur jalan di Sabah dan Sarawak akan ditumpukan
kepada menghubungkan jalan utama kepada kawasan yang kurang
mendapat liputan. Dalam hubungan ini, pembinaan jajaran baharu
dan naik taraf jalan sedia ada, terutama di kawasan bandar akan
dilaksanakan sejajar dengan Pelan Pembangunan Rangkaian Jalan
Raya Sabah dan Sarawak 2040. Di samping itu, pembinaan dan
naik taraf jalan luar bandar akan diteruskan untuk menambah baik
ketersambungan.

Bekalan elektrik luar bandar akan diperluas sebagai pelengkap kepada
sistem grid elektrik negeri. Sistem alternatif seperti solar hibrid, solar
fotovoltan dan hidro kecil akan dipertingkatkan di kawasan pedalaman.
Selain itu, bekalan elektrik ke grid Sabah akan terus diperkukuh melalui
sambung tara dengan grid Sarawak yang dijadualkan pada tahun 2024.

Bagi memastikan keterjaminan bekalan air, kapasiti sumber akan
dipertingkatkan dengan mengoptimum teknologi dalam meneroka sumber
alternatif seperti air bawah tanah, tasik dan air hujan. Selain itu, usaha
bagi menambah baik bekalan air di kawasan luar bandar akan dipergiat,
termasuk penyediaan sumber alternatif untuk liputan yang lebih luas.
Langkah ini akan memastikan bekalan air mencukupi dan menambah baik
liputan air bersih dan selamat.

Pembinaan dan naik taraf lapangan terbang serta padang terbang akan
diberi keutamaan berdasarkan keselamatan, sekuriti dan keselesaan
penumpang. Dalam hubungan ini, padang terbang Bario akan dinaik taraf
melalui pemanjangan landasan untuk pesawat berlepas dan mendarat
dengan muatan penumpang yang maksimum. Pembesaran lapangan
terbang dan padang terbang di Sabah dan Sarawak akan memastikan
pematuhan keselamatan oleh syarikat penerbangan dan penyediaan
kemudahan yang mencukupi, sejajar dengan Pelan Strategik Lapangan
Terbang Kebangsaan.

Infrastruktur digital akan terus disediakan di lokasi yang masih
belum mendapat liputan di Sabah dan Sarawak di bawah JENDELA.
Pembinaan infrastruktur telekomunikasi akan dipercepat dengan
mengutamakan pembinaan di atas tanah atau bangunan milik kerajaan.
Usaha berterusan dalam menyediakan Points of Presence di kawasan
sekitar sekolah akan dilaksana bagi meningkatkan ketersambungan jalur
lebar.

Strategi E2:
Mengoptimumkan Potensi Ekonomi

Mempercepat Pembangunan Tanah Adat

Pembangunan tanah NCR berdasarkan pendekatan pembangunan
tanah secara bersepadu akan terus diperkukuh melalui kerjasama
antara agensi Persekutuan, kerajaan negeri dan pihak swasta. Di
samping itu, pengukuran dan pemetaan tanah NCR akan dipercepat bagi
memudahkan kerajaan negeri dalam pewartaan dan pemberian hak milik
tanah. Inisiatif ini akan membolehkan tanah NCR dibangunkan dan lebih
banyak peluang penjanaan pendapatan diwujudkan untuk Anak Negeri
Sabah dan Bumiputera Sarawak.

Melonjakkan Industri Aeroangkasa

Usaha untuk menggalakkan aktiviti penerbangan yang mampan di
Sarawak akan ditumpu kepada penghasilan bahan api penerbangan
mampan (SAF) daripada alga. Kerjasama dengan pelbagai pihak akan
dijalin untuk mempercepat pembangunan teknologi penghasilan alga dan
integrasi ekosistem SAF di Sarawak. Selain itu, pembangunan industri
aeroangkasa di Sabah akan terus ditumpukan kepada meningkatkan
aktiviti penyenggaraan, pembaikan dan baik pulih serta menambah baik
latihan kemahiran di pusat kecemerlangan aeroangkasa.

Menggalakkan Kawasan Perindustrian
Berteknologi Tinggi dan Mampan

Ekosistem pelaburan yang lebih kondusif akan diwujudkan, termasuk
membangunkan kawasan perindustrian baharu dan mengoptimumkan
kawasan perindustrian sedia ada bagi meningkatkan daya saing dan menarik
pelabur. Tumpuan akan diberi kepada pembukaan kawasan perindustrian
berteknologi tinggi baharu di Kimanis dan Kota Belud, Sabah, serta menaik
taraf Taman Teknologi Tinggi Samajaya di Kuching, Sarawak bagi menarik
pelaburan bernilai tinggi dan menerima guna amalan mampan. Ketiga-tiga
kawasan perindustrian ini telah dikenal pasti sebagai projek berimpak
tinggi bagi melonjakkan pertumbuhan ekonomi di Sabah dan Sarawak.

Merancakkan Aktiviti Ekonomi di Koridor
Ekonomi Wilayah

Pelaksanaan Pelan Rangka Tindakan SDC 2.0 akan memberi penekanan kepada
pembangunan ekosistem yang lebih mesra perniagaan bagi memudah cara
keperluan pelabur di Sabah. Tumpuan juga akan diberi untuk mempergiat
pelaksanaan aktiviti utama yang dikenal pasti, iaitu pelancongan, pertanian,
pembuatan dan perkhidmatan logistik. Selain itu, usaha akan diteruskan
untuk memanfaatkan kekayaan sumber semula jadi bagi menarik pelaburan
berkualiti di kawasan SCORE, terutama dalam industri berintensifkan tenaga.
Langkah akan diambil untuk menambah baik penyediaan infrastruktur
asas dan mempermudah urusan menjalankan perniagaan bagi memperluas
aktiviti industri dan ekonomi di kawasan SCORE. Dalam hubungan ini,
pembangunan Taman Perindustrian Samalaju merupakan satu daripada
projek berimpak tinggi yang dikenal pasti untuk melonjakkan pertumbuhan
ekonomi di Sarawak. Projek ini akan menumpukan kepada industri berat
berintensifkan tenaga, seperti besi, aluminium, kaca serta minyak dan gas.



Merancakkan Semula Industri Pelancongan

Aktiviti promosi yang terselaras akan dipergiat untuk menarik pelancong
asing dan domestik untuk melawat Sabah dan Sarawak, dengan
memanfaatkan kepelbagaian alam sekitar, budaya dan warisan. Di samping
itu, usaha akan dipergiat bagi mewujudkan semula laluan terus dan
meningkatkan ketersambungan penerbangan antarabangsa ke lapangan
terbang utama di Sabah dan Sarawak. Ini bertujuan untuk meningkatkan laluan
dan kapasiti tempat duduk seperti sebelum pandemik. Laluan dan pasaran
baharu akan terus diwujudkan untuk meningkatkan ketibaan pelancong.

Mempercepat Penggunaan Tenaga Boleh Baharu

Usaha akan ditumpukan kepada mempercepat peralihan tenaga dan
meningkatkan sumbangan tenaga boleh baharu di Sabah dan Sarawak. Dalam
hubungan ini, pembangunan solar berskala besar, hidroelektrik berskala
kecil dan biotenaga akan diperkukuh, manakala penggunaan solar berskala
besar dan sistem penstoran tenaga bateri akan dipergiat di Sabah. Selain
itu, loji hidrogen dan hidroelektrik berskala besar akan dibangunkan di
Sarawak untuk pasaran tempatan dan eksport. Usaha ini akan menyokong
pencapaian aspirasi pelepasan gas rumah kaca bersih sifar seawal tahun 2050.

Mengoptimumkan Sumber Gas Asli

Sumber gas asli akan dioptimumkan melalui pelaksanaan strategi yang
digariskan dalam Pelan Induk Gas Sabah dan Pelan Hala Tuju Gas Sarawak.
Strategi di bawah Pelan Induk Gas Sabah termasuk menjana hasil daripada
sumber gas untuk meningkatkan pelaburan dalam pengeluaran derivatif
petrokimia dan menyokong pertumbuhan permintaan gas daripada segmen
industri dan komersial. Pelan Hala Tuju Gas Sarawak pula akan memberi
penekanan untuk meningkatkan pertumbuhan industri petrokimia dan
meneroka lapangan gas baharu melalui kerjasama antara PETRONAS dan
Petroleum Sarawak Berhad.

Mempercepat Pertumbuhan Hijau

Langkah akan diambil untuk mempercepat pelaksanaan inisiatif pertumbuhan
hijau di Sabah dan Sarawak. Dalam hubungan ini, pelaksanaan perolehan
hijau kerajaan sedia ada bagi bekalan dan perkhidmatan akan diperluas
kepada sektor pembinaan untuk memperkukuh pasaran hijau. Selain itu,
pelaksanaan inisiatif pemerangkapan, penggunaan dan penyimpanan karbon
(CCUS) akan menjadi sumber baharu dalam pertumbuhan ekonomi dan

menjana pelaburan bernilai tinggi. Pelaksanaan inisiatif ini memerlukan
penggubalan rangka kerja kawal selia dalam mengurus CCUS secara
holistik dan menyelaras pelaksanaan pada peringkat negeri. Di samping
itu, pembangunan industri tempatan dalam teknologi hijau, seperti
pengeluaran hidrogen dan biotenaga, akan dipergiat untuk menyokong
pembangunan hijau dan rendah karbon.

Usaha akan diteruskan untuk memulihkan hutan terosot dan mewartakan
lebih banyak kawasan perlindungan di Sabah dan Sarawak. Teknologi
termaju akan digunakan dalam menyepadukan data mengenai sumber
semula jadi untuk menambah baik perancangan, pembangunan, pengurusan
dan pemuliharaan ekosistem semula jadi serta memperkukuh perlindungan
aset semula jadi. Selain itu, pelaksanaan matlamat pembangunan mampan
dan penerimagunaan alam sekitar, sosial dan tadbir urus dalam amalan
perniagaan akan dipertingkatkan untuk menggalakkan pertumbuhan hijau
dan mampan. Usaha ini akan mewujudkan kelebihan daya saing dan
seterusnya mempercepat pelaksanaan inisiatif ekonomi hijau di Sabah
dan Sarawak.

Meningkatkan Produktiviti Sektor Pertanian

Usaha akan diteruskan untuk menggalakkan penerimagunaan kaedah
pertanian berteknologi tinggi yang lebih meluas dalam sektor pertanian,
seperti analisis data raya, kecerdasan buatan dan internet benda. Tumpuan
akan terus diberikan kepada pertanian pintar dalam pengeluaran padi,
akuakultur dan kelapa sawit di Sabah dan Sarawak. Usaha ini akan
meningkatkan produktiviti sektor pertanian dan menyumbang kepada
pembangunan ekonomi di kedua-dua negeri.

Strategi E3:
Meningkatkan Kesejahteraan Rakyat

Meningkatkan Akses kepada Pendidikan

Dalam usaha meningkatkan akses kepada pendidikan di Sabah dan
Sarawak, Sekolah Model Khas Komprehensif 11 (K11) akan dibangunkan
bagi mengurangkan kadar keciciran murid daripada Tingkatan 3 ke 4
dan menyediakan akses kepada pendidikan sehingga 11 tahun (Darjah
1 hingga Tingkatan 5). Di samping itu, lebih banyak sekolah daif yang
berada pada skala tujuh berdasarkan Indeks Penilaian Keadaan Bangunan
Sekolah akan diganti. Pusat kanak-kanak berkeperluan khas di Sabah
dan Sarawak akan turut dibina bagi memastikan kanak-kanak autisme

menerima intervensi dan pendidikan di peringkat awal. Tumpuan juga
akan diberi kepada peningkatan kemahiran pengajaran dan pembelajaran
dalam kalangan guru melalui penyesuaian dan pemahaman budaya
setempat di kawasan luar bandar dan pedalaman. Selain itu, kemudahan
dan infrastruktur termasuk infrastruktur digital di sekolah dan pejabat
pendidikan akan ditambah baik.

Menambah Baik Akses kepada Perumahan

Kerajaan akan terus mempergiat inisiatif dalam menyediakan rumah
yang berkualiti dan memuaskan untuk golongan miskin dan isi rumah
berpendapatan rendah melalui program perumahan mampu milik.
Sebanyak 26,000 rumah usang akan dibaik pulih dan dibina semula di
bawah Program Bantuan Rumah untuk menambah baik keadaan tempat
tinggal golongan miskin di Sabah dan Sarawak. Di samping itu, kerajaan
negeri digalakkan untuk menyediakan lebih banyak rumah mampu milik
untuk memberi manfaat kepada lebih ramai golongan miskin, isi rumah
berpendapatan rendah dan sederhana.

Memperluas Akses kepada Perkhidmatan
Kesihatan

Perkhidmatan jagaan warga emas di klinik kesihatan dan hospital akan
diintegrasi, manakala Akta Kemudahan dan Perkhidmatan Jagaan Kesihatan
Warga Emas Swasta 2018 akan dikuatkuasakan. Di samping itu, makmal
invasif kardiologi di hospital awam akan dibangunkan secara berfasa
untuk mengurangkan morbiditi dan kematian akibat penyakit jantung.
Perkhidmatan pergigian sekolah juga akan diperluas kepada guru, kakitangan
sekolah dan keluarga, sejajar dengan Perlindungan Kesihatan Sejagat
untuk Kesihatan Pergigian WHO (WHA74.5). Selain itu, pembangunan
Makmal Kesihatan Awam dan Makmal Keselamatan & Kualiti Makanan di
Kuching, Sarawak akan bermula pada 2023. Sebuah pusat darah wilayah
juga akan dibina di Sabah untuk meningkatkan perkhidmatan transfusi di
Sabah, Wilayah Persekutuan Labuan dan kawasan utara Sarawak. Skim
Perubatan MADANI akan terus dilaksana bagi membolehkan golongan
kurang berkemampuan untuk mendapatkan perkhidmatan penjagaan
kesihatan swasta. Usaha ini akan mengurangkan kesesakan di fasiliti
penjagaan kesihatan awam.

Strategi E4:
Memperkukuh Pendekatan Keseluruhan
Kerajaan

Meningkatkan Kerjasama dalam Penyediaan
Infrastruktur Digital

Kerjasama antara Kerajaan Persekutuan dan pihak berkuasa negeri
akan terus diperkukuh bagi memperkemas dasar, prosedur dan inisiatif
berkaitan pembangunan infrastruktur digital. Di samping itu, Jawatankuasa
Penyeragaman Kos Caj dan Fi Pembangunan Infrastruktur Komunikasi akan
terus memperkukuh mekanisme penyelarasan caj dan fi pada peringkat
negeri dan pihak berkuasa tempatan bagi pembinaan infrastruktur
telekomunikasi. Usaha ini akan mempercepat penyediaan infrastruktur
digital dan menambah baik penyampaian perkhidmatan.

Menambah Baik Penyampaian Perkhidmatan

Fungsi agensi pada peringkat Persekutuan dan negeri akan diperkemas
bagi memudah cara pembangunan di Sabah dan Sarawak. Penurunan
kuasa kepada JKR Sabah dan Sarawak bagi projek bernilai sehingga
RM50 juta akan menambah baik pelaksanaan projek pembangunan di
kedua-dua negeri. Di samping itu, penyerahan kuasa kawal selia berkaitan
bekalan elektrik di Sabah bermula pada tahun 2024 akan membolehkan
Kerajaan Negeri Sabah mengawal selia bekalan elektrik. Langkah ini akan
membolehkan perancangan industri elektrik yang lebih baik di Sabah.

Memperkukuh Perancangan Pembangunan
Industri Gas Asli

Pelan Induk Gas Sabah dan Pelan Hala Tuju Gas Sarawak akan digabung
menjadi sebahagian daripada pelan hala tuju gas asli pada peringkat
nasional. Pelan hala tuju nasional ini akan memperkemas perancangan
industri gas dan mengoptimumkan penggunaan sumber gas asli di seluruh
negara. Usaha ini akan menyediakan hala tuju strategik industri gas yang
komprehensif dalam menyokong peralihan tenaga di Malaysia.



Kesimpulan

Dalam tempoh kajian semula RMKe-12, pelbagai langkah telah dilaksana untuk
mengoptimumkan potensi ekonomi wilayah, membangunkan bandar yang mampan,
mentransformasi kawasan luar bandar dan memperkukuh pembangunan sosioekonomi
negeri kurang membangun, termasuk Sabah dan Sarawak. Walaupun beberapa sasaran
telah dapat dicapai, masih terdapat isu dan cabaran yang perlu ditangani. Dalam tempoh
akhir RMKe-12, usaha akan terus ditumpukan kepada mempertingkatkan potensi ekonomi
wilayah, mempercepat pembangunan bandar mampan, mempergiat pembangunan luar
bandar dan mengoptimumkan peluang daripada kerjasama subserantau. Di samping
itu, pembangunan di Sabah dan Sarawak akan dipergiat untuk merapatkan jurang dan
mengurangkan ketidaksamaan. Pelaksanaan inisiatif ini akan menyokong aspirasi ‘Ekonomi
MADANI: Memperkasa Rakyat’ dalam meningkatkan kemampanan masyarakat dan
mewujudkan pembangunan bandar dan luar bandar yang lebih seimbang.

Pendahuluan

Pembangunan inklusif dan mampan terus menjadi prinsip perancangan sosioekonomi di
Malaysia untuk meningkatkan kesejahteraan rakyat. Dalam tempoh kajian semula Rancangan
Malaysia Kedua Belas, 2021-2022 (RMKe-12) usaha dalam menangani kemiskinan daripada
perspektif pelbagai dimensi, ketidaksamarataan dan kos sara hidup telah dipergiat bagi
menggalakkan penyertaan ekonomi yang saksama. Usaha ini bertujuan untuk meningkatkan
pendapatan dan taraf hidup golongan miskin, B40!, M402, Bumiputera, Orang Asli dan
kumpulan sasar khusus dalam membangunkan masyarakat inklusif. Namun begitu, kesan
buruk daripada pandemik COVID-19 dan polikrisis®, termasuk konflik geopolitik dan
perubahan iklim telah menjadikan isi rumah lebih mudah terjejas dan seterusnya menjadi
sebahagian daripada faktor yang menghalang kemajuan dalam mencapai pembangunan
inklusif dan mampan.

Melangkah ke hadapan, usaha akan dipergiat untuk membangunkan masyarakat inklusif
dan lebih berdaya tahan. Strategi akan terus ditumpukan kepada menangani kemiskinan
dan ketidaksamarataan daripada perspektif pelbagai dimensi, meningkatkan pendapatan
dan kesejahteraan golongan miskin, isi rumah mudah terjejas, M40, Bumiputera, Orang
Asli dan kumpulan sasar khusus. Di samping itu, dasar dan penyampaian perkhidmatan
akan diperkukuh. Pelaksanaan langkah ini berpegang kepada prinsip inklusif iaitu tiada
sesiapa yang tertinggal selaras dengan ‘Ekonomi MADANI: Memperkasa Rakyat’ dan
Agenda 2030 untuk Pembangunan Mampan (Agenda 2030).

1 Kumpulan isi rumah berpendapatan 40% terendah. Pendapatan bulanan B40 pada peringkat nasional adalah di bawah RM5,250, berdasarkan Survei Pendapatan dan
Perbelanjaan Isi Rumah 2022 (HIES 2022).

2 Kumpulan isi rumah berpendapatan 40% pertengahan. Pendapatan bulanan M40 pada peringkat nasional adalah antara RM5,250 dan RM11,820 (HIES 2022).

8 Satu kelompok risiko global yang saling berkait dengan kesan berganda, yang impak keseluruhannya melebihi jumlah impak bagi setiap risiko (World Economic Forum, 2023).

Prestasi, 2021-2022

Sebanyak 18 sasaran telah ditetapkan dalam tempoh RMKe-12 bagi menangani kemiskinan dan membangunkan masyarakat inklusif. Daripada sasaran ini,
15 mengikut jadual, manakala baki tiga masih ketinggalan dalam tempoh kajian semula. Prestasi sasaran ini adalah seperti ditunjukkan dalam Paparan 6-1.

Paparan 6-1
Pencapaian Sasaran Terpilih

Menangani Kemiskinan dan Mengurangkan Ketidaksamarataan

